
30 ΑΠΡΙΛΙΟΥ 2024 

Η ΑΓΙΑ ΚΑΙ ΜΕΓΑΛΗ ΤΡΙΤΗ 

καθ᾿ ἣν μνείαν ποιούμεθα  
τῆς παραβολῆς τῶν δέκα παρθένων. 

Ἰακώβου ἀποστόλου, ἀδελφοῦ Ἰωάννου τοῦ 
Θεολόγου (†44). Κλήμεντος ὁσίου, Δονάτου 
ἐπισκόπου Εὐροίας (†387), Ἀργυρῆς νεο-
μάρτυρος τῆς ἐν Πικριδίῳ (†1725). 

* * * * * 

Ο ΟΡΘΡΟΣ 

(Τελεῖται συνήθως τῇ Μ. Δευτέρᾳ ἑσπέρας) 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, 
νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Ὁ ἱερεύς· Δόξα σοι, ὁ Θεὸς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα 
τῆς ἀληθείας, ὁ πανταχοῦ παρὼν καὶ τὰ πάν-
τα πληρῶν, ὁ θησαυρὸς τῶν ἀγαθῶν καὶ ζω-
ῆς χορηγός, ἐλθὲ καὶ σκήνωσον ἐν ἡμῖν καὶ 
καθάρισον ἡμᾶς ἀπὸ πάσης κηλῖδος καὶ σῶ-
σον, ἀγαθέ, τὰς ψυχὰς ἡμῶν. 

Ὁ ἀναγνώστης· Ἀμήν. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-

θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Κύριε, ἐλέησον (12άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς ἑξῆς ψαλμοὺς (ὧν ἀναγινωσκομέ-
νων ὁ ἱερεὺς θυμιᾷ διὰ κατζίου). 

Ψαλμὸς ιθ´ (19). 

Ἐπακούσαι σου Κύριος ἐν ἡμέρᾳ θλίψεως· 
ὑπερασπίσαι σου τὸ ὄνομα τοῦ Θεοῦ Ἰακώβ. 

Ἐξαποστείλαι σοι βοήθειαν ἐξ ἁγίου, καὶ ἐκ 
Σιὼν ἀντιλάβοιτό σου. 

Μνησθείη πάσης θυσίας σου, καὶ τὸ ὁλοκαύ-
τωμά σου πιανάτω. 

Δῴη σοι Κύριος κατὰ τὴν καρδίαν σου, καὶ 
πᾶσαν τὴν βουλήν σου πληρώσαι. 

Ἀγαλλιασόμεθα ἐπὶ τῷ σωτηρίῳ σου, καὶ ἐν 
ὀνόματι Κυρίου Θεοῦ ἡμῶν μεγαλυνθησόμε-
θα. 

Πληρώσαι Κύριος πάντα τὰ αἰτήματά σου· 
νῦν ἔγνων ὅτι ἔσωσε Κύριος τὸν χριστὸν αὐ-
τοῦ. 

Ἐπακούσεται αὐτοῦ ἐξ οὐρανοῦ ἁγίου αὐ-
τοῦ· ἐν δυναστείαις ἡ σωτηρία τῆς δεξιᾶς αὐ-
τοῦ. 

Οὗτοι ἐν ἅρμασι καὶ οὗτοι ἐν ἵπποις· ἡμεῖς 
δὲ ἐν ὀνόματι Κυρίου Θεοῦ ἡμῶν μεγαλυν-
θησόμεθα. 

Αὐτοὶ συνεποδίσθησαν καὶ ἔπεσον· ἡμεῖς δὲ 
ἀνέστημεν καὶ ἀνωρθώθημεν. 

Κύριε, σῶσον τὸν βασιλέα, καὶ ἐπάκουσον 
ἡμῶν, ἐν ᾗ ἂν ἡμέρᾳ ἐπικαλεσώμεθά σε. 

Ψαλμὸς κ´ (20). 

Κύριε, ἐν τῇ δυνάμει σου εὐφρανθήσεται ὁ 
βασιλεύς, καὶ ἐπὶ τῷ σωτηρίῳ σου ἀγαλλιά-
σεται σφόδρα. 

Τὴν ἐπιθυμίαν τῆς καρδίας αὐτοῦ ἔδωκας 
αὐτῷ, καὶ τὴν θέλησιν τῶν χειλέων αὐτοῦ 
οὐκ ἐστέρησας αὐτόν. 

Ὅτι προέφθασας αὐτὸν ἐν εὐλογίαις χρηστό-
τητος· ἔθηκας ἐπὶ τὴν κεφαλὴν αὐτοῦ στέφα-
νον ἐκ λίθου τιμίου. 

Ζωὴν ᾐτήσατό σε καὶ ἔδωκας αὐτῷ, μακρό-
τητα ἡμερῶν εἰς αἰῶνα αἰῶνος. 

Μεγάλη ἡ δόξα αὐτοῦ ἐν τῷ σωτηρίῳ σου, 
δόξαν καὶ μεγαλοπρέπειαν ἐπιθήσεις ἐπ᾿ αὐ-
τόν. 

Ὅτι δώσεις αὐτῷ εὐλογίαν εἰς αἰῶνα αἰῶνος· 
εὐφρανεῖς αὐτὸν ἐν χαρᾷ μετὰ τοῦ προσώ-
που σου. 

Ὅτι ὁ βασιλεὺς ἐλπίζει ἐπὶ Κύριον, καὶ ἐν τῷ 
ἐλέει τοῦ Ὑψίστου οὐ μὴ σαλευθῇ. 

Εὑρεθείη ἡ χείρ σου πᾶσι τοῖς ἐχθροῖς σου· ἡ 
δεξιά σου εὕροι πάντας τοὺς μισοῦντάς σε. 

Ὅτι θήσεις αὐτοὺς εἰς κλίβανον πυρός, εἰς 
καιρὸν τοῦ προσώπου σου. 

Κύριος ἐν ὀργῇ αὐτοῦ συνταράξει αὐτούς, 
καὶ καταφάγεται αὐτοὺς πῦρ. 

Τὸν καρπὸν αὐτῶν ἀπὸ τῆς γῆς ἀπολεῖς, καὶ 
τὸ σπέρμα αὐτῶν ἀπὸ υἱῶν ἀνθρώπων. 

Ὅτι ἔκλιναν εἰς σὲ κακά, διελογίσαντο βου-
λάς, αἷς οὐ μὴ δύνωνται στῆναι. 

Ὅτι θήσεις αὐτοὺς νῶτον· ἐν τοῖς περιλοί-
ποις σου ἑτοιμάσεις τὸ πρόσωπον αὐτῶν. 

Ὑψώθητι, Κύριε, ἐν τῇ δυνάμει σου· ᾄσομεν 
καὶ ψαλοῦμεν τὰς δυναστείας σου. 

Δόξα. Καὶ νῦν. 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ τὰ τροπάρια· 

Σῶσον, Κύριε, τὸν λαόν σου, καὶ εὐλόγησον 
τὴν κληρονομίαν σου, νίκας τοῖς βασιλεῦσι, 
κατὰ βαρβάρων δωρούμενος, καὶ τὸ σὸν φυ-
λάττων, διὰ τοῦ Σταυροῦ σου πολίτευμα. 

Δόξα. 

Ὁ ὑψωθεὶς ἐν τῷ Σταυρῷ ἑκουσίως, τῇ ἐπω-
νύμῳ σου καινῇ πολιτείᾳ, τοὺς οἰκτιρμούς 
σου δώρησαι, Χριστὲ ὁ Θεός· εὔφρανον ἐν 
τῇ δυνάμει σου, τοὺς πιστοὺς βασιλεῖς ἡμῶν, 

νίκας χορηγῶν αὐτοῖς, κατὰ τῶν πολεμίων. 
Τὴν συμμαχίαν ἔχοιεν τὴν σήν, ὅπλον εἰρή-
νης ἀήττητον τρόπαιον. 

Καὶ νῦν. Θεοτοκίον. 

Προστασία φοβερὰ καὶ ἀκαταίσχυντε, μὴ 
παρίδῃς ἀγαθή, τὰς ἱκεσίας ἡμῶν, πανύμνητε 
Θεοτόκε· στήριξον ὀρθοδόξων πολιτείαν, 
σῷζε οὓς ἐκέλευσας βασιλεύειν, καὶ χορήγει 
αὐτοῖς οὐρανόθεν τὴν νίκην· διότι ἔτεκες τὸν 
Θεόν, μόνη εὐλογημένη. 

Ὁ ἱερεύς· Ἐλέησον ἡμᾶς, ὁ Θεός, κατὰ τὸ 
μέγα ἔλεός σου· δεόμεθά σου, ἐπάκουσον 
καὶ ἐλέησον. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τῶν εὐσεβῶν 
καὶ ὀρθοδόξων χριστιανῶν. 

Ὁ ἀναγνώστης· Κύριε, ἐλέησον γ´. 

Ὁ ἱερεύς· Ἔτι δεόμεθα ὑπὲρ τοῦ ἀρχιεπισκό-
που ἡμῶν (δεῖνος). 

Ὁ ἀναγνώστης· Κύριε, ἐλέησον γ´. 

Ὁ ἱερεὺς ἐκφώνως· Ὅτι ἐλεήμων καὶ φιλάν-
θρωπος Θεὸς ὑπάρχεις, καὶ σοὶ τὴν δόξαν ἀ-
ναπέμπομεν, τῷ Πατρὶ καὶ τῷ Υἱῷ καὶ τῷ ἁ-
γίῳ Πνεύματι, νῦν καὶ ἀεὶ καὶ εἰς τοὺς αἰῶ-
νας τῶν αἰώνων. 

Ὁ ἀναγνώστης· Ἀμήν. 
* * * 

Ο ΕΞΑΨΑΛΜΟΣ - ΑΙ ΕΥΧΑΙ 

Ὁ ἀναγνώστης· Ἐν ὀνόματι Κυρίου εὐλόγη-
σον, πάτερ. 

Καὶ εὐθὺς ἐκφωνεῖ ὁ ἱερεύς· 

Δόξα τῇ ἁγίᾳ καὶ ὁμοουσίῳ καὶ ζωοποιῷ καὶ 
ἀδιαιρέτῳ Τριάδι πάντοτε, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ ἀναγινώσκει ὁ προεστὼς (ἢ ὁ ἀναγνώ-
στης) τὸν Ἑξάψαλμον. 

Ὁ δὲ ἱερεὺς ἀναγινώσκει μυστικῶς τὰς εὐχὰς 
τοῦ Ὄρθρου ἐνώπιον τῆς ἁγίας Τραπέζης· 
μετὰ δὲ τὴν πρώτην τριάδα τῶν Ψαλμῶν ἐ-

ξελθὼν συνεχίζει τὴν ἀνάγνωσιν ἐνώπιον τῆς 
εἰκόνος τοῦ Κυρίου. 

Ὁ ἀναγνώστης· 

Δόξα ἐν ὑψίστοις Θεῷ καὶ ἐπὶ γῆς εἰρήνη, ἐν 
ἀνθρώποις εὐδοκία. (τρίς) 

Κύριε, τὰ χείλη μου ἀνοίξεις, καὶ τὸ στόμα 
μου ἀναγγελεῖ τὴν αἴνεσίν σου. (δίς) 

Ψαλμὸς γ´ (3). 

Κύριε, τί ἐπληθύνθησαν οἱ θλίβοντές με; 
Πολλοὶ ἐπανίστανται ἐπ᾿ ἐμέ. 

Πολλοὶ λέγουσι τῇ ψυχῇ μου· Οὐκ ἔστι σω-
τηρία αὐτῷ ἐν τῷ Θεῷ αὐτοῦ. 

Σὺ δέ, Κύριε, ἀντιλήπτωρ μου εἶ· δόξα μου 
καὶ ὑψῶν τὴν κεφαλήν μου. 

Φωνῇ μου πρὸς Κύριον ἐκέκραξα, καὶ ἐπή-
κουσέ μου ἐξ ὄρους ἁγίου αὐτοῦ. 

Ἐγὼ δὲ ἐκοιμήθην καὶ ὕπνωσα· ἐξηγέρθην, 
ὅτι Κύριος ἀντιλήψεταί μου. 

Οὐ φοβηθήσομαι ἀπὸ μυριάδων λαοῦ, τῶν 
κύκλῳ συνεπιτιθεμένων μοι. 

Ἀνάστα, Κύριε, σῶσόν με, ὁ Θεός μου. 

Ὅτι σὺ ἐπάταξας πάντας τοὺς ἐχθραίνοντάς 
μοι ματαίως, ὀδόντας ἁμαρτωλῶν συνέτρι-
ψας. 

Τοῦ Κυρίου ἡ σωτηρία, καὶ ἐπὶ τὸν λαόν σου 
ἡ εὐλογία σου. 

Καί πάλιν. 

Ἐγὼ ἐκοιμήθην καὶ ὕπνωσα· ἐξηγέρθην, ὅτι 
Κύριος ἀντιλήψεταί μου. 

Ψαλμὸς λζ´ (37). 

Κύριε, μὴ τῷ θυμῷ σου ἐλέγξῃς με, μηδὲ τῇ 
ὀργῇ σου παιδεύσῃς με. 

Ὅτι τὰ βέλη σου ἐνεπάγησάν μοι, καὶ ἐπε-
στήριξας ἐπ᾿ ἐμὲ τὴν χεῖρά σου. 

Οὐκ ἔστιν ἴασις ἐν τῇ σαρκί μου ἀπὸ προσώ-
που τῆς ὀργῆς σου· οὐκ ἔστιν εἰρήνη ἐν τοῖς 
ὀστέοις μου ἀπὸ προσώπου τῶν ἁμαρτιῶν 
μου. 

Ὅτι αἱ ἀνομίαι μου ὑπερῆραν τὴν κεφαλήν 

μου, ὡσεὶ φορτίον βαρὺ ἐβαρύνθησαν ἐπ᾿ ἐ-
μέ. 

Προσώζεσαν καὶ ἐσάπησαν οἱ μώλωπές μου 
ἀπὸ προσώπου τῆς ἀφροσύνης μου. 

Ἐταλαιπώρησα καὶ κατεκάμφθην ἕως τέ-
λους, ὅλην τὴν ἡμέραν σκυθρωπάζων ἐπο-
ρευόμην. 

Ὅτι αἱ ψόαι μου ἐπλήσθησαν ἐμπαιγμάτων 
καὶ οὐκ ἔστιν ἴασις ἐν τῇ σαρκί μου. 

Ἐκακώθην καὶ ἐταπεινώθην ἕως σφόδρα· ὠ-
ρυόμην ἀπὸ στεναγμοῦ τῆς καρδίας μου. 

Κύριε, ἐναντίον σου πᾶσα ἡ ἐπιθυμία μου, 
καὶ ὁ στεναγμός μου ἀπὸ σοῦ οὐκ ἀπεκρύβη. 

Ἡ καρδία μου ἐταράχθη, ἐγκατέλιπέ με ἡ ἰ-
σχύς μου, καὶ τὸ φῶς τῶν ὀφθαλμῶν μου, 
καὶ αὐτὸ οὐκ ἔστι μετ᾿ ἐμοῦ. 

Οἱ φίλοι μου καὶ οἱ πλησίον μου ἐξ ἐναντίας 
μου ἤγγισαν καὶ ἔστησαν, καὶ οἱ ἔγγιστά μου 
ἀπὸ μακρόθεν ἔστησαν. 

Καὶ ἐξεβιάζοντο οἱ ζητοῦντες τὴν ψυχήν 
μου, καὶ οἱ ζητοῦντες τὰ κακά μοι ἐλάλησαν 
ματαιότητας, καὶ δολιότητας ὅλην τὴν ἡμέ-
ραν ἐμελέτησαν. 

Ἐγὼ δὲ ὡσεὶ κωφὸς οὐκ ἤκουον, καὶ ὡσεὶ ἄ-
λαλος οὐκ ἀνοίγων τὸ στόμα αὐτοῦ. 

Καὶ ἐγενόμην ὡσεὶ ἄνθρωπος οὐκ ἀκούων, 
καὶ οὐκ ἔχων ἐν τῷ στόματι αὐτοῦ ἐλεγμούς. 

Ὅτι ἐπὶ σοί, Κύριε, ἤλπισα, σὺ εἰσακούσῃ, 
Κύριε, ὁ Θεός μου. 

Ὅτι εἶπον· Μήποτε ἐπιχαρῶσί μοι οἱ ἐχθροί 
μου, καὶ ἐν τῷ σαλευθῆναι πόδας μου ἐπ᾿ ἐ-
μὲ ἐμεγαλοῤῥημόνησαν. 

Ὅτι ἐγὼ εἰς μάστιγας ἕτοιμος, καὶ ἡ ἀλγηδών 
μου ἐνώπιόν μού ἐστι διαπαντός. 

Ὅτι τὴν ἀνομίαν μου ἐγὼ ἀναγγελῶ καὶ με-
ριμνήσω ὑπὲρ τῆς ἁμαρτίας μου. 

Οἱ δὲ ἐχθροί μου ζῶσι καὶ κεκραταίωνται ὑ-
πὲρ ἐμέ, καὶ ἐπληθύνθησαν οἱ μισοῦντές με 
ἀδίκως. 

Οἱ ἀνταποδιδόντες μοι κακὰ ἀντὶ ἀγαθῶν ἐν-
διέβαλλόν με, ἐπεὶ κατεδίωκον ἀγαθωσύνην. 

Μὴ ἐγκαταλίπῃς με, Κύριε, ὁ Θεός μου, μὴ 
ἀποστῇς ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε, τῆς 
σωτηρίας μου. 

Καὶ πάλιν. 

Μὴ ἐγκαταλίπῃς με, Κύριε, ὁ Θεός μου, μὴ 
ἀποστῇς ἀπ᾿ ἐμοῦ. 

Πρόσχες εἰς τὴν βοήθειάν μου, Κύριε τῆς 
σωτηρίας μου. 

Ψαλμὸς ξβ´ (62). 

Ὁ Θεός, ὁ Θεός μου, πρὸς σὲ ὀρθρίζω. 

Ἐδίψησέ σε ἡ ψυχή μου, ποσαπλῶς σοι ἡ 
σάρξ μου ἐν γῇ ἐρήμῳ καὶ ἀβάτῳ καὶ ἀνύ-
δρῳ. 

Οὕτως ἐν τῷ ἁγίῳ ὤφθην σοι, τοῦ ἰδεῖν τὴν 
δύναμίν σου καὶ τὴν δόξαν σου. 

Ὅτι κρεῖσσον τὸ ἔλεός σου ὑπὲρ ζωάς· τὰ 
χείλη μου ἐπαινέσουσί σε. 

Οὕτως εὐλογήσω σε ἐν τῇ ζωῇ μου, καὶ ἐν 
τῷ ὀνόματί σου ἀρῶ τὰς χεῖράς μου. 

Ὡς ἐκ στέατος καὶ πιότητος ἐμπλησθείη ἡ 
ψυχή μου, καὶ χείλη ἀγαλλιάσεως αἰνέσει τὸ 
στόμα μου. 

Εἰ ἐμνημόνευόν σου ἐπὶ τῆς στρωμνῆς μου, 
ἐν τοῖς ὄρθροις ἐμελέτων εἰς σέ. 

Ὅτι ἐγενήθης βοηθός μου, καὶ ἐν τῇ σκέπῃ 
τῶν πτερύγων σου ἀγαλλιάσομαι. 

Ἐκολλήθη ἡ ψυχή μου ὀπίσω σου, ἐμοῦ δέ 
ἀντελάβετο ἡ δεξιά σου. 

Αὐτοὶ δὲ εἰς μάτην ἐζήτησαν τὴν ψυχήν μου· 
εἰσελεύσονται εἰς τὰ κατώτατα τῆς γῆς· πα-
ραδοθήσονται εἰς χεῖρας ῥομφαίας, μερίδες 
ἀλωπέκων ἔσονται. 

Ὁ δὲ βασιλεὺς εὐφρανθήσεται ἐπὶ τῷ Θεῷ, 
ἐπαινεθήσεται πᾶς ὁ ὀμνύων ἐν αὐτῷ, ὅτι ἐ-
νεφράγη στόμα λαλούντων ἄδικα. 

Καὶ πάλιν. 

Ἐν τοῖς ὄρθροις ἐμελέτων εἰς σέ, ὅτι ἐγενή-
θης βοηθός μου, καὶ ἐν τῇ σκέπῃ τῶν πτερύ-
γων σου ἀγαλλιάσομαι. 

Ἐκολλήθη ἡ ψυχή μου ὀπίσω σου· ἐμοῦ δὲ 
ἀντελάβετο ἡ δεξιά σου. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 
ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ψαλμὸς πζ´ (87). 

Κύριε, ὁ Θεὸς τῆς σωτηρίας μου, ἡμέρας ἐ-
κέκραξα καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, 
κλῖνον τὸ οὖς σου εἰς τὴν δέησίν μου. 

Ὅτι ἐπλήσθη κακῶν ἡ ψυχή μου, καὶ ἡ ζωή 
μου τῷ ᾍδῃ ἤγγισε. 

Προσελογίσθην μετὰ τῶν καταβαινόντων εἰς 
λάκκον, ἐγενήθην ὡσεὶ ἄνθρωπος ἀβοήθη-
τος, ἐν νεκροῖς ἐλεύθερος. 

Ὡσεὶ τραυματίαι καθεύδοντες ἐν τάφῳ, ὧν 
οὐκ ἐμνήσθης ἔτι, καὶ αὐτοὶ ἐκ τῆς χειρός 
σου ἀπώσθησαν. 

Ἔθεντό με ἐν λάκκῳ κατωτάτῳ, ἐν σκοτει-
νοῖς καὶ ἐν σκιᾷ θανάτου. 

Ἐπ᾿ ἐμὲ ἐπεστηρίχθη ὁ θυμός σου, καὶ πάν-
τας τοὺς μετεωρισμούς σου ἐπήγαγες ἐπ᾿ ἐ-
μέ. 

Ἐμάκρυνας τοὺς γνωστούς μου ἀπ᾿ ἐμοῦ, ἔ-
θεντό με βδέλυγμα ἑαυτοῖς. 

Παρεδόθην καὶ οὐκ ἐξεπορευόμην· οἱ ὀ-
φθαλμοί μου ἠσθένησαν ἀπὸ πτωχείας. 

Ἐκέκραξα πρὸς σέ, Κύριε, ὅλην τὴν ἡμέραν, 
διεπέτασα πρὸς σὲ τὰς χεῖράς μου. 

Μὴ τοῖς νεκροῖς ποιήσεις θαυμάσια; ἢ ἰατροὶ 
ἀναστήσουσι, καὶ ἐξομολογήσονταί σοι; 

Μὴ διηγήσεταί τις ἐν τῷ τάφῳ τὸ ἔλεός σου, 

καὶ τὴν ἀλήθειάν σου ἐν τῇ ἀπωλείᾳ; 

Μὴ γνωσθήσεται ἐν τῷ σκότει τὰ θαυμάσιά 
σου καὶ ἡ δικαιοσύνη σου ἐν γῇ ἐπιλελησμέ-
νῃ; 

Κἀγὼ πρὸς σέ, Κύριε, ἐκέκραξα, καὶ τὸ πρωῒ 
ἡ προσευχή μου προφθάσει σε. 

Ἵνα τί, Κύριε, ἀπωθῇ τὴν ψυχήν μου; ἀπο-
στρέφεις τὸ πρόσωπόν σου ἀπ᾿ ἐμοῦ; 

Πτωχός εἰμι ἐγώ, καὶ ἐν κόποις ἐκ νεότητός 
μου· ὑψωθεὶς δὲ ἐταπεινώθην καὶ ἐξηπορή-
θην. 

Ἐπ᾿ ἐμὲ διῆλθον αἱ ὀργαί σου, οἱ φοβερισμοί 
σου ἐξετάραξάν με. 

Ἐκύκλωσάν με ὡσεὶ ὕδωρ, ὅλην τὴν ἡμέραν 
περιέσχον με ἅμα. 

Ἐμάκρυνας ἀπ᾿ ἐμοῦ φίλον καὶ πλησίον, καὶ 
τοὺς γνωστούς μου ἀπὸ ταλαιπωρίας. 

Καὶ πάλιν. 

Κύριε, ὁ Θεὸς τῆς σωτηρίας μου, ἡμέρας ἐ-
κέκραξα καὶ ἐν νυκτὶ ἐναντίον σου. 

Εἰσελθέτω ἐνώπιόν σου ἡ προσευχή μου, 
κλῖνον τὸ οὖς σου εἰς τὴν δέησίν μου. 

Ψαλμὸς ρβ´ (102). 

Εὐλόγει, ἡ ψυχή μου, τὸν Κύριον, καὶ πάντα 
τὰ ἐντός μου τὸ ὄνομα τὸ ἅγιον αὐτοῦ. 

Εὐλόγει, ἡ ψυχή μου, τὸν Κύριον, καὶ μὴ ἐ-
πιλανθάνου πάσας τὰς ἀνταποδόσεις αὐτοῦ. 

Τὸν εὐϊλατεύοντα πάσας τὰς ἀνομίας σου, 
τὸν ἰώμενον πάσας τὰς νόσους σου. 

Τὸν λυτρούμενον ἐκ φθορᾶς τὴν ζωήν σου, 
τὸν στεφανοῦντά σε ἐν ἐλέει καὶ οἰκτιρμοῖς. 

Τὸν ἐμπιπλῶντα ἐν ἀγαθοῖς τὴν ἐπιθυμίαν 
σου, ἀνακαινισθήσεται ὡς ἀετοῦ ἡ νεότης 
σου. 

Ποιῶν ἐλεημοσύνας ὁ Κύριος, καὶ κρῖμα πᾶ-
σι τοῖς ἀδικουμένοις. 

Ἐγνώρισε τὰς ὁδοὺς αὐτοῦ τῷ Μωϋσῇ, τοῖς 
υἱοῖς Ἰσραὴλ τὰ θελήματα αὐτοῦ. 

Οἰκτίρμων καὶ ἐλεήμων ὁ Κύριος, μακρόθυ-
μος καὶ πολυέλεος· οὐκ εἰς τέλος ὀργισθήσε-

ται, οὐδὲ εἰς τὸν αἰῶνα μηνιεῖ. 

Οὐ κατὰ τὰς ἀνομίας ἡμῶν ἐποίησεν ἡμῖν, 
οὐδὲ κατὰ τὰς ἁμαρτίας ἡμῶν ἀνταπέδωκεν 
ἡμῖν. 

Ὅτι κατὰ τὸ ὕψος τοῦ οὐρανοῦ ἀπὸ τῆς γῆς, 
ἐκραταίωσε Κύριος τὸ ἔλεος αὐτοῦ ἐπὶ τοὺς 
φοβουμένους αὐτόν. 

Καθόσον ἀπέχουσιν ἀνατολαὶ ἀπὸ δυσμῶν, 
ἐμάκρυνεν ἀφ᾿ ἡμῶν τὰς ἀνομίας ἡμῶν. 

Καθὼς οἰκτείρει πατὴρ υἱούς, ᾠκτείρησε 
Κύριος τοὺς φοβουμένους αὐτόν· ὅτι αὐτὸς 
ἔγνω τὸ πλάσμα ἡμῶν, ἐμνήσθη ὅτι χοῦς ἐ-
σμεν. 

Ἄνθρωπος ὡσεὶ χόρτος αἱ ἡμέραι αὐτοῦ, ὡ-
σεὶ ἄνθος τοῦ ἀγροῦ οὕτως ἐξανθήσει. 

Ὅτι πνεῦμα διῆλθεν ἐν αὐτῷ καὶ οὐχ ὑπάρ-
ξει, καὶ οὐκ ἐπιγνώσεται ἔτι τὸν τόπον αὐ-
τοῦ. 

Τὸ δὲ ἔλεος τοῦ Κυρίου ἀπὸ τοῦ αἰῶνος καὶ 
ἕως τοῦ αἰῶνος, ἐπὶ τοὺς φοβουμένους αὐ-
τόν. 

Καὶ ἡ δικαιοσύνη αὐτοῦ ἐπὶ υἱοῖς υἱῶν, τοῖς 
φυλάσσουσι τὴν διαθήκην αὐτοῦ, καὶ μεμνη-
μένοις τῶν ἐντολῶν αὐτοῦ τοῦ ποιῆσαι αὐ-
τάς. 

Κύριος ἐν τῷ οὐρανῷ ἡτοίμασε τὸν θρόνον 
αὐτοῦ, καὶ ἡ βασιλεία αὐτοῦ πάντων δεσπό-
ζει. 

Εὐλογεῖτε τὸν Κύριον πάντες οἱ Ἄγγελοι αὐ-
τοῦ, δυνατοὶ ἰσχύϊ, ποιοῦντες τὸν λόγον αὐ-
τοῦ, τοῦ ἀκοῦσαι τῆς φωνῆς τῶν λόγων αὐ-
τοῦ. 

Εὐλογεῖτε τὸν Κύριον, πᾶσαι αἱ Δυνάμεις 
αὐτοῦ, λειτουργοὶ αὐτοῦ οἱ ποιοῦντες τὸ θέ-
λημα αὐτοῦ. 

Εὐλογεῖτε τὸν Κύριον, πάντα τὰ ἔργα αὐτοῦ, 
ἐν παντὶ τόπῳ τῆς δεσποτείας αὐτοῦ· εὐλό-
γει, ἡ ψυχή μου, τὸν Κύριον. 

Καὶ πάλιν. 

Ἐν παντὶ τόπῳ τῆς δεσποτείας αὐτοῦ· εὐλό-
γει, ἡ ψυχή μου, τὸν Κύριον. 

Ψαλμὸς ρμβ´ (142). 

Κύριε, εἰσάκουσον τῆς προσευχῆς μου, ἐνώ-
τισαι τὴν δέησίν μου ἐν τῇ ἀληθείᾳ σου, εἰ-
σάκουσόν μου ἐν τῇ δικαιοσύνῃ σου· 

Καὶ μὴ εἰσέλθῃς εἰς κρίσιν μετὰ τοῦ δούλου 
σου, ὅτι οὐ δικαιωθήσεται ἐνώπιόν σου πᾶς 
ζῶν. 

Ὅτι κατεδίωξεν ὁ ἐχθρὸς τὴν ψυχήν μου· ἐ-
ταπείνωσεν εἰς γῆν τὴν ζωήν μου. 

Ἐκάθισέ με ἐν σκοτεινοῖς, ὡς νεκροὺς αἰῶ-
νος, καὶ ἠκηδίασεν ἐπ᾿ ἐμὲ τὸ πνεῦμά μου, 
ἐν ἐμοὶ ἐταράχθη ἡ καρδία μου. 

Ἐμνήσθην ἡμερῶν ἀρχαίων, ἐμελέτησα ἐν 
πᾶσι τοῖς ἔργοις σου, ἐν ποιήμασι τῶν χει-
ρῶν σου ἐμελέτων. 

Διεπέτασα πρὸς σὲ τὰς χεῖράς μου· ἡ ψυχή 
μου ὡς γῆ ἄνυδρός σοι. 

Ταχὺ εἰσάκουσόν μου, Κύριε, ἐξέλιπε τὸ 
πνεῦμά μου. 

Μὴ ἀποστρέψῃς τὸ πρόσωπόν σου ἀπ᾿ ἐμοῦ, 
καὶ ὁμοιωθήσομαι τοῖς καταβαίνουσιν εἰς 
λάκκον. 

Ἀκουστὸν ποίησόν μοι τὸ πρωῒ τὸ ἔλεός σου, 
ὅτι ἐπὶ σοὶ ἤλπισα. 

Γνώρισόν μοι, Κύριε, ὁδὸν ἐν ᾗ πορεύσομαι, 
ὅτι πρὸς σὲ ἦρα τὴν ψυχήν μου. 

Ἐξελοῦ με ἐκ τῶν ἐχθρῶν μου, Κύριε, πρὸς 
σὲ κατέφυγον· δίδαξόν με τοῦ ποιεῖν τὸ θέ-
λημά σου, ὅτι σὺ εἶ ὁ Θεός μου. 

Τὸ Πνεῦμά σου τὸ ἀγαθὸν ὁδηγήσει με ἐν γῇ 
εὐθείᾳ· ἕνεκεν τοῦ ὀνόματός σου, Κύριε, ζή-
σεις με. 

Ἐν τῇ δικαιοσύνῃ σου ἐξάξεις ἐκ θλίψεως 
τὴν ψυχήν μου· καὶ ἐν τῷ ἐλέει σου ἐξολο-
θρεύσεις τοὺς ἐχθρούς μου. 

Καὶ ἀπολεῖς πάντας τοὺς θλίβοντας τὴν ψυ-
χήν μου, ὅτι ἐγώ δοῦλός σού εἰμι. 

Καὶ πάλιν. 

Εἰσάκουσόν μου, Κύριε, ἐν τῇ δικαιοσύνῃ 
σου, καὶ μὴ εἰσέλθῃς εἰς κρίσιν μετὰ τοῦ 
δούλου σου. (δίς) 

Εἶτα· 

Τὸ Πνεῦμά σου τὸ ἀγαθὸν ὁδηγήσει με ἐν γῇ 
εὐθείᾳ. 

Καὶ τὰ ἑξῆς μετὰ μετανοιῶν γ´,  
ἤτοι κεφαλοκλισιῶν καὶ σταυρῶν. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα 
σοι, ὁ Θεός. (τρίς) 

Καὶ μετὰ τὴν ἀνάγνωσιν τῶν εὐχῶν ὁ ἱερεὺς 
ἀσπασάμενος τὴν δεσποτικὴν εἰκόνα εἰσέρ-
χεται διὰ τῆς νοτίου πύλης εἰς τὸ Ἱερόν. 

* * * 

ΤΑ ΕΙΡΗΝΙΚΑ 

Πληρωθέντος τοῦ ἑξαψάλμου, ὁ ἱερεὺς λέγει 
ἐνώπιον τῆς ἁγίας Τραπέζης τὰ εἰρηνικά, τοῦ 
χοροῦ ψάλλοντος μεθ᾿ ἑκάστην δέησιν τὸ 
Κύριε, ἐλέησον. 

Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας 
τῶν ψυχῶν ἡμῶν τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, 
εὐσταθείας τῶν ἁγίων τοῦ Θεοῦ Ἐκκλησιῶν 
καὶ τῆς τῶν πάντων ἑνώσεως τοῦ Κυρίου δε-
ηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ 
πίστεως, εὐλαβείας καὶ φόβου Θεοῦ εἰσιόν-
των ἐν αὐτῷ τοῦ Κυρίου δεηθῶμεν. 

Ὑπὲρ τοῦ ἀρχιεπισκόπου ἡμῶν (δεῖνος), τοῦ 
τιμίου πρεσβυτερίου, τῆς ἐν Χριστῷ διακονί-
ας, παντὸς τοῦ κλήρου καὶ τοῦ λαοῦ τοῦ Κυ-
ρίου δεηθῶμεν. 

[Ἐν ταῖς ἱεραῖς μοναῖς προστίθεται· 

Ὑπὲρ τοῦ πατρὸς ἡμῶν (δεῖνος) ἱερομονά-
χου καὶ πάσης τῆς ἐν Χριστῷ ἡμῶν ἀδελφό-
τητος τοῦ Κυρίου δεηθῶμεν.] 

Ὑπὲρ τοῦ εὐσεβοῦς ἡμῶν ἔθνους, πάσης ἀρ-
χῆς καὶ ἐξουσίας ἐν αὐτῷ καὶ τοῦ κατὰ ξη-
ράν, θάλασσαν καὶ ἀέρα φιλοχρίστου ἡμῶν 
στρατοῦ τοῦ Κυρίου δεηθῶμεν. 

Ὑπὲρ τῆς πόλεως (ἢ τῆς ἁγίας μονῆς ἢ τῆς 
χώρας ἢ τῆς νήσου) ταύτης, πάσης (μονῆς) 
πόλεως καὶ χώρας καὶ τῶν πίστει οἰκούντων 
ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρ-
πῶν τῆς γῆς καὶ καιρῶν εἰρηνικῶν τοῦ Κυρί-
ου δεηθῶμεν. 

Ὑπὲρ πλεόντων, ὁδοιπορούντων, νοσούν-
των, καμνόντων, αἰχμαλώτων καὶ τῆς σωτη-
ρίας αὐτῶν τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψε-
ως, ὀργῆς, κινδύνου καὶ ἀνάγκης τοῦ Κυρίου 
δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύ-
νησις, τῷ Πατρὶ καὶ τῷ Υἱῷ καὶ τῷ ἁγίῳ 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ χορός· Ἀμήν. 
* * * 

ΑΛΛΗΛΟΥΪΑ ΚΑΙ ΤΡΟΠΑΡΙΑ 

Καὶ ψάλλομεν τὸ Ἀλληλούϊα εἰς ἦχον πλ. δ´ 
τετράκις ἀνὰ τρὶς μεθ᾿ ἕκαστον τῶν ἑπομέ-

νων στίχων· ἄρχεται δὲ ὁ α´ χορός. 

Στίχ. α´. Ἐκ νυκτὸς ὀρθρίζει τὸ πνεῦμά μου 
πρὸς σέ, ὁ Θεός, διότι φῶς τὰ προστάγματά 
σου ἐπὶ τῆς γῆς. 

Στίχ. β´. Δικαιοσύνην μάθετε, οἱ ἐνοικοῦντες 
ἐπὶ τῆς γῆς. 

Στίχ. γ´. Ζῆλος λήψεται λαὸν ἀπαίδευτον, 
καὶ νῦν πῦρ τοὺς ὑπεναντίους ἔδεται. 

Στίχ. δ´. Πρόσθες αὐτοῖς κακά, Κύριε, πρό-
σθες αὐτοῖς κακά, τοῖς ἐνδόξοις τῆς γῆς. 

Καὶ τὸ παρὸν τροπάριον. Ἦχος πλ. δ´. 

Ἰδοὺ ὁ Νυμφίος ἔρχεται, ἐν τῷ μέσῳ τῆς νυ-
κτός· καὶ μακάριος ὁ δοῦλος, ὃν εὑρήσει 
γρηγοροῦντα· ἀνάξιος δὲ πάλιν, ὃν εὑρήσει 
ῥαθυμοῦντα. Βλέπε οὖν ψυχή μου, μὴ τῷ ὕ-
πνῳ κατενεχθῇς, ἵνα μὴ τῷ θανάτῳ παραδο-
θῇς, καὶ τῆς Βασιλείας ἔξω κλεισθῇς· ἀλλὰ 
ἀνάνηψον κράζουσα· Ἅγιος, Ἅγιος, Ἅγιος εἶ 
ὁ Θεός· πρεσβείαις τοῦ Προδρόμου σῶσον 
ἡμᾶς. (τρίς) 

Εἰς τὸ τέλος τοῦ β´ λέγομεν τὸ χαρακτηρι-
στικὸν τοῦ ἁγίου τοῦ Ναοῦ· Πρεσβείαις τοῦ 
ἁγίου (ἢ τοῦ ὁσίου ἢ τοῦ ἱεράρχου) σῶσον 
ἡμᾶς. 

Εἰς δὲ τὸ τέλος τοῦ γ´· Διὰ τῆς Θεοτόκου ἐ-
λέησον ἡμᾶς. 

Εἶτα, συναπτὴ μικρὰ ὑπὸ τοῦ διακόνου, τοῦ 
χοροῦ ψάλλοντος μεθ᾿ ἑκάστην δέησιν τὸ 
Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι σὸν τὸ κράτος καὶ σοὶ τὴν δόξαν ἀνα-
πέμπομεν, τῷ Πατρὶ καὶ τῷ Υἱῷ καὶ τῷ ἁγίῳ 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ χορός· Ἀμήν. 
* * * 

ΚΑΘΙΣΜΑΤΑ 

[Τὸ Ψαλτήριον]  
Καὶ ψάλλομεν τὰ παρόντα  

Καθίσματα. Ῥωμανοῦ.  
Ἦχος δ´. Ὁ ὑψωθεὶς ἐν τῷ Σταυρῷ. 

Τὸν Νυμφίον ἀδελφοὶ ἀγαπήσωμεν, τὰς λαμ-
πάδας ἑαυτῶν εὐτρεπίσωμεν, ἐν ἀρεταῖς ἐ-
κλάμποντες, καὶ πίστει ὀρθῇ, ἵνα ὡς αἱ φρό-
νιμοι, τοῦ Κυρίου παρθένοι, ἕτοιμοι εἰσέλ-
θωμεν, σὺν αὐτῷ εἰς τοὺς γάμους· ὁ γὰρ 
Νυμφίος δῶρον ὡς Θεός, πᾶσι παρέχει τὸν 
ἄφθαρτον στέφανον. 

Δόξα. Καὶ νῦν. Τὸ αὐτό. 

Τὸν Νυμφίον ἀδελφοὶ ἀγαπήσωμεν, ... 

Ἕτερον.  
Ἦχος δ´. Κατεπλάγη Ἰωσήφ. 

Βουλευτήριον Σωτήρ, παρανομίας κατὰ σοῦ, 
Ἱερεῖς καὶ Γραμματεῖς, φθόνῳ ἀθροίσαντες 
δεινῶς, εἰς προδοσίαν ἐκίνησαν τὸν Ἰούδαν· 
ὅθεν ἀναιδῶς, ἐξεπορεύετο, ἐλάλει κατὰ 
σοῦ, τοῖς παρανόμοις λαοῖς· Τί μοι φησὶ πα-
ρέχετε, κἀγὼ ὑμῖν, αὐτὸν παραδώσω εἰς χεῖ-
ρας ὑμῶν; Τῆς κατακρίσεως, τούτου ῥῦσαι, 
Κύριε τὰς ψυχὰς ἡμῶν. 

Δόξα. Καὶ νῦν. Τὸ αὐτό. 

Βουλευτήριον Σωτήρ, ... 

Ἕτερον.  
Ἦχος πλ. δ´. Τὴν Σοφίαν καὶ Λόγον. 

Ὁ Ἰούδας τῇ γνώμῃ φιλαργυρεῖ, κατὰ τοῦ 
Διδασκάλου ὁ δυσμενής, κινεῖται βουλεύε-
ται, μελετᾷ τὴν παράδοσιν, τοῦ φωτὸς ἐκπί-
πτει, τὸ σκότος δεχόμενος, συμφωνεῖ τὴν 
πρᾶσιν, πωλεῖ τὸν ἀτίμητον· ὅθεν καὶ ἀγχό-
νην, ἀμοιβὴν ὧν περ ἔδρα, εὑρίσκει ὁ ἄθλι-
ος, καὶ ἐπώδυνον θάνατον. Τῆς αὐτοῦ ἡμᾶς 
λύτρωσαι, μερίδος Χριστὲ ὁ Θεός, τῶν πται-
σμάτων ἄφεσιν δωρούμενος, τοῖς ἑορτάζουσι 
πόθῳ, τὸ ἄχραντον πάθος σου. 

Δόξα. Καὶ νῦν. Τὸ αὐτό. 

Ὁ Ἰούδας τῇ γνώμῃ φιλαργυρεῖ, ... 
* * * 

ΤΑΞΙΣ ΕΥΑΓΓΕΛΙΟΥ ΤΟΥ ΟΡΘΡΟΥ 

Ὁ διάκονος· Καὶ ὑπὲρ τοῦ καταξιωθῆναι ἡ-
μᾶς τῆς ἀκροάσεως τοῦ ἁγίου Εὐαγγελίου 
Κύριον τὸν Θεὸν ἡμῶν ἱκετεύσωμεν. 

Ὁ λαός· Κύριε, ἐλέησον. (γ´) 

Ὁ διάκονος· Σοφία· ὀρθοί· ἀκούσωμεν τοῦ 
ἁγίου Εὐαγγελίου. 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ ἱερεύς· Ἐκ τοῦ κατὰ Ματθαῖον ἁγίου Εὐ-
αγγελίου τὸ ἀνάγνωσμα. 

Ὁ διάκονος· Πρόσχωμεν. 

Ὁ λαός· Δόξα σοι, Κύριε, δόξα σοι. 

Ὁ ἱερεὺς ἀναγινώσκει τὸ Εὐαγγέλιον. 

(Ματθ. κβ´ 15-46, κγ´ 1-39). 

Τῷ καιρῷ ἐκείνῳ, συμβούλιον ἔλαβον οἱ 
Φαρισαῖοι κατὰ τοῦ Ἰησοῦ, ὅπως αὐτὸν πα-
γιδεύσωσιν ἐν λόγῳ. Καὶ ἀποστέλλουσιν αὐ-
τῷ τοὺς μαθητὰς αὐτῶν μετὰ τῶν Ἡρῳδια-
νῶν λέγοντες· Διδάσκαλε, οἴδαμεν ὅτι ἀλη-
θὴς εἶ καὶ τὴν ὁδὸν τοῦ Θεοῦ ἐν ἀληθείᾳ δι-
δάσκεις, καὶ οὐ μέλει σοι περὶ οὐδενός· οὐ 
γὰρ βλέπεις εἰς πρόσωπον ἀνθρώπων· εἰπὲ 
οὖν ἡμῖν, τί σοι δοκεῖ; Ἔξεστι δοῦναι κῆν-
σον Καίσαρι ἢ οὔ; Γνοὺς δὲ ὁ Ἰησοῦς τὴν 
πονηρίαν αὐτῶν εἶπε· Τί με πειράζετε, ὑπο-
κριταί; Ἐπιδείξατέ μοι τὸ νόμισμα τοῦ κήν-
σου. Οἱ δὲ προσήνεγκαν αὐτῷ δηνάριον. Καὶ 
λέγει αὐτοῖς· Τίνος ἡ εἰκὼν αὕτη καὶ ἡ ἐπι-
γραφή; Λέγουσιν αὐτῷ· Καίσαρος. τότε λέ-
γει αὐτοῖς· Ἀπόδοτε οὖν τὰ Καίσαρος Καί-
σαρι καὶ τὰ τοῦ Θεοῦ τῷ Θεῷ. Καὶ ἀκούσαν-
τες ἐθαύμασαν, καὶ ἀφέντες αὐτὸν ἀπῆλθον. 

Ἐν ἐκείνῃ τῇ ἡμέρᾳ προσῆλθον αὐτῷ Σαδ-
δουκαῖοι, οἱ λέγοντες μὴ εἶναι ἀνάστασιν, 
καὶ ἐπηρώτησαν αὐτὸν λέγοντες· Διδάσκαλε, 
Μωσῆς εἶπεν, «Ἐάν τις ἀποθάνῃ μὴ ἔχων τέ-
κνα, ἐπιγαμβρεύσει ὁ ἀδελφὸς αὐτοῦ τὴν γυ-
ναῖκα αὐτοῦ καὶ ἀναστήσει σπέρμα τῷ ἀδελ-
φῷ αὐτοῦ». Ἦσαν δὲ παρ᾿ ἡμῖν ἑπτὰ ἀδελ-
φοί· καὶ ὁ πρῶτος γαμήσας ἐτελεύτησε, καὶ 
μὴ ἔχων σπέρμα ἀφῆκε τὴν γυναῖκα αὐτοῦ 
τῷ ἀδελφῷ αὐτοῦ· ὁμοίως καὶ ὁ δεύτερος καὶ 
ὁ τρίτος, ἕως τῶν ἑπτά· ὕστερον δὲ πάντων 
ἀπέθανε καὶ ἡ γυνή. Ἐν τῇ οὖν ἀναστάσει τί-
νος τῶν ἑπτὰ ἔσται ἡ γυνή; Πάντες γὰρ ἔ-
σχον αὐτήν. Ἀποκριθεὶς δὲ ὁ Ἰησοῦς εἶπεν 

αὐτοῖς· Πλανᾶσθε μὴ εἰδότες τὰς γραφὰς μη-
δὲ τὴν δύναμιν τοῦ Θεοῦ. Ἐν γὰρ τῇ ἀναστά-
σει οὔτε γαμοῦσιν οὔτε ἐκγαμίζονται, ἀλλ᾿ 
ὡς ἄγγελοι Θεοῦ ἐν οὐρανῷ εἰσι. Περὶ δὲ τῆς 
ἀναστάσεως τῶν νεκρῶν οὐκ ἀνέγνωτε τὸ 
ῥηθὲν ὑμῖν ὑπὸ τοῦ Θεοῦ λέγοντος, «Ἐγώ εἰ-
μι ὁ Θεὸς Ἀβραὰμ καὶ ὁ Θεὸς Ἰσαὰκ καὶ ὁ 
Θεὸς Ἰακώβ»; Οὐκ ἔστιν ὁ Θεὸς Θεὸς νε-
κρῶν, ἀλλὰ ζώντων. Καὶ ἀκούσαντες οἱ ὄ-
χλοι ἐξεπλήσσοντο ἐπὶ τῇ διδαχῇ αὐτοῦ. 

Οἱ δὲ Φαρισαῖοι ἀκούσαντες ὅτι ἐφίμωσε 
τοὺς Σαδδουκαίους, συνήχθησαν ἐπὶ τὸ αὐ-
τό, καὶ ἐπηρώτησεν εἷς ἐξ αὐτῶν, νομικός, 
πειράζων αὐτὸν καὶ λέγων· Διδάσκαλε, ποία 
ἐντολὴ μεγάλη ἐν τῷ νόμῳ; Ὁ δὲ Ἰησοῦς ἔφη 
αὐτῷ· «Ἀγαπήσεις Κύριον τὸν Θεόν σου ἐν 
ὅλῃ τῇ καρδίᾳ σου καὶ ἐν ὅλῃ τῇ ψυχῇ σου 
καὶ ἐν ὅλῃ τῇ διανοίᾳ σου». Αὕτη ἐστὶ πρώ-
τη καὶ μεγάλη ἐντολή. Δευτέρα δὲ ὁμοία αὐ-
τῇ· «Ἀγαπήσεις τὸν πλησίον σου ὡς σεαυ-
τόν». Ἐν ταύταις ταῖς δυσὶν ἐντολαῖς ὅλος ὁ 
νόμος καὶ οἱ προφῆται κρέμανται. 

Συνηγμένων δὲ τῶν Φαρισαίων ἐπηρώτησεν 
αὐτοὺς ὁ Ἰησοῦς λέγων· Τί ὑμῖν δοκεῖ περὶ 
τοῦ Χριστοῦ; τίνος υἱός ἐστι; Λέγουσιν αὐ-
τῷ· Τοῦ Δαυΐδ. Λέγει αὐτοῖς· Πῶς οὖν Δαυῒδ 
ἐν Πνεύματι Κύριον αὐτὸν καλεῖ λέγων, «Εἶ-
πεν ὁ Κύριος τῷ Κυρίῳ μου, κάθου ἐκ δεξι-
ῶν μου ἕως ἂν θῶ τοὺς ἐχθρούς σου ὑποπό-
διον τῶν ποδῶν σου»; Εἰ οὖν Δαυῒδ καλεῖ 
αὐτὸν Κύριον, πῶς υἱός αὐτοῦ ἐστι; Καὶ οὐ-
δεὶς ἐδύνατο αὐτῷ ἀποκριθῆναι λόγον, οὐδὲ 
ἐτόλμησέ τις ἀπ᾿ ἐκείνης τῆς ἡμέρας ἐπερω-
τῆσαι αὐτὸν οὐκέτι. 

Τότε ὁ Ἰησοῦς ἐλάλησε τοῖς ὄχλοις καὶ τοῖς 
μαθηταῖς αὐτοῦ λέγων· Ἐπὶ τῆς Μωσέως κα-
θέδρας ἐκάθισαν οἱ γραμματεῖς καὶ οἱ Φαρι-
σαῖοι. Πάντα οὖν ὅσα ἐὰν εἴπωσιν ὑμῖν τη-
ρεῖν, τηρεῖτε καὶ ποιεῖτε, κατὰ δὲ τὰ ἔργα αὐ-
τῶν μὴ ποιεῖτε· λέγουσι γάρ, καὶ οὐ ποιοῦσι. 
Δεσμεύουσι γὰρ φορτία βαρέα καὶ δυσβά-
στακτα καὶ ἐπιτιθέασιν ἐπὶ τοὺς ὤμους τῶν 
ἀνθρώπων, τῷ δὲ δακτύλῳ αὐτῶν οὐ θέλουσι 
κινῆσαι αὐτά. Πάντα δὲ τὰ ἔργα αὐτῶν ποι-
οῦσι πρὸς τὸ θεαθῆναι τοῖς ἀνθρώποις. Πλα-
τύνουσι γὰρ τὰ φυλακτήρια αὐτῶν καὶ μεγα-

λύνουσι τὰ κράσπεδα τῶν ἱματίων αὐτῶν, 
φιλοῦσι δὲ τὴν πρωτοκλισίαν ἐν τοῖς δεί-
πνοις καὶ τὰς πρωτοκαθεδρίας ἐν ταῖς συνα-
γωγαῖς καὶ τοὺς ἀσπασμοὺς ἐν ταῖς ἀγοραῖς 
καὶ καλεῖσθαι ὑπὸ τῶν ἀνθρώπων ραββὶ 
ραββί. 

Ὑμεῖς δὲ μὴ κληθῆτε ραββί· εἷς γὰρ ὑμῶν ἐ-
στιν ὁ διδάσκαλος, ὁ Χριστός· πάντες δὲ ὑ-
μεῖς ἀδελφοί ἐστε. Καὶ πατέρα μὴ καλέσητε 
ὑμῶν ἐπὶ τῆς γῆς· εἷς γάρ ἐστιν ὁ πατήρ ὑ-
μῶν, ὁ ἐν τοῖς οὐρανοῖς. Μηδὲ κληθῆτε κα-
θηγηταί· εἷς γὰρ ὑμῶν ἐστιν ὁ καθηγητής, ὁ 
Χριστός. Ὁ δὲ μείζων ὑμῶν ἔσται ὑμῶν διά-
κονος. Ὅστις δὲ ὑψώσει ἑαυτὸν ταπεινωθή-
σεται, καὶ ὅστις ταπεινώσει ἑαυτὸν ὑψωθή-
σεται. 

Οὐαὶ δὲ ὑμῖν, γραμματεῖς καὶ Φαρισαῖοι ὑπο-
κριταί, ὅτι κατεσθίετε τὰς οἰκίας τῶν χηρῶν 
καὶ προφάσει μακρὰ προσευχόμενοι· διὰ 
τοῦτο λήψεσθε περισσότερον κρῖμα. 

Οὐαὶ ὑμῖν, γραμματεῖς καὶ Φαρισαῖοι ὑπο-
κριταί, ὅτι κλείετε τὴν βασιλείαν τῶν οὐρα-
νῶν ἔμπροσθεν τῶν ἀνθρώπων· ὑμεῖς γὰρ 
οὐκ εἰσέρχεσθε, οὐδὲ τοὺς εἰσερχομένους ἀ-
φίετε εἰσελθεῖν. 

Οὐαὶ ὑμῖν, γραμματεῖς καὶ Φαρισαῖοι ὑπο-
κριταί, ὅτι περιάγετε τὴν θάλασσαν καὶ τὴν 
ξηρὰν ποιῆσαι ἕνα προσήλυτον, καὶ ὅταν γέ-
νηται, ποιεῖτε αὐτὸν υἱὸν γεέννης διπλότερον 
ὑμῶν. 

Οὐαὶ ὑμῖν, ὁδηγοὶ τυφλοί, οἱ λέγοντες· Ὃς 
ἂν ὀμόσῃ ἐν τῷ ναῷ, οὐδέν ἐστιν, ὃς δ᾿ ἂν ὀ-
μόσῃ ἐν τῷ χρυσῷ τοῦ ναοῦ, ὀφείλει. Μωροὶ 
καὶ τυλφοί! τίς γὰρ μείζων ἐστίν, ὁ χρυσός ἢ 
ὁ ναὸς ὁ ἁγιάζων τὸν χρυσόν; καί· ὃς ἂν ὀ-
μόσῃ ἐν τῷ θυσιαστηρίῳ, οὐδέν ἐστιν, ὃς δ᾿ 
ἂν ὀμόσῃ ἐν τῷ δώρῳ τῷ ἐπάνω αὐτοῦ, ὀφεί-
λει. Μωροὶ καὶ τυφλοί! τί γὰρ μεῖζον, τὸ δῶ-
ρον ἢ τὸ θυσιαστήριον τὸ ἁγιάζον τὸ δῶρον; 
Ὁ οὖν ὀμόσας ἐν τῷ θυσιαστηρίῳ ὀμνύει ἐν 
αὐτῷ καὶ ἐν πᾶσι τοῖς ἐπάνω αὐτοῦ· καὶ ὁ ὀ-
μόσας ἐν τῷ ναῷ ὀμνύει ἐν αὐτῷ καὶ ἐν τῷ 
κατοικήσαντι αὐτόν· καὶ ὁ ὀμόσας ἐν τῷ οὐ-
ρανῷ ὀμνύει ἐν τῷ θρόνῳ τοῦ Θεοῦ καὶ ἐν 
τῷ καθημένῳ ἐπάνω αὐτοῦ. 

Οὐαὶ ὑμῖν, γραμματεῖς καὶ Φαρισαῖοι ὑπο-
κριταί, ὅτι ἀποδεκατοῦτε τὸ ἡδύοσμον καὶ τὸ 
ἄνηθον καὶ τὸ κύμινον, καὶ ἀφήκατε τὰ βα-
ρύτερα τοῦ νόμου, τὴν κρίσιν καὶ τὸν ἔλεον 
καὶ τὴν πίστιν· ταῦτα δὲ ἔδει ποιῆσαι κἀκεῖ-
να μὴ ἀφιέναι. Ὁδηγοὶ τυφλοί, οἱ διυλίζοντες 
τὸν κώνωπα, τὴν δὲ κάμηλον καταπίνοντες! 

Οὐαὶ ὑμῖν, γραμματεῖς καὶ Φαρισαῖοι ὑπο-
κριταί, ὅτι καθαρίζετε τὸ ἔξωθεν τοῦ ποτηρί-
ου καὶ τῆς παροψίδος, ἔσωθεν δὲ γέμουσιν 
ἐξ ἁρπαγῆς καὶ ἀδικίας. Φαρισαῖε τυφλέ, κα-
θάρισον πρῶτον τὸ ἐντὸς τοῦ ποτηρίου καὶ 
τῆς παροψίδος, ἵνα γένηται καὶ τὸ ἐκτὸς αὐ-
τῶν καθαρόν. 

Οὐαὶ ὑμῖν, γραμματεῖς καὶ Φαρισαῖοι ὑπο-
κριταί, ὅτι παρομοιάζετε τάφοις κεκονιαμέ-
νοις, οἵτινες ἔξωθεν μὲν φαίνονται ὡραῖοι, ἔ-
σωθεν δὲ γέμουσιν ὀστέων νεκρῶν καὶ πά-
σης ἀκαθαρσίας. Οὕτω καὶ ὑμεῖς ἔξωθεν μὲν 
φαίνεσθε τοῖς ἀνθρώποις δίκαιοι, ἔσωθεν δὲ 
μεστοί ἐστε ὑποκρίσεως καὶ ἀνομίας. 

Οὐαὶ ὑμῖν, γραμματεῖς καὶ Φαρισαῖοι ὑπο-
κριταί, ὅτι οἰκοδομεῖτε τοὺς τάφους τῶν προ-
φητῶν καὶ κοσμεῖτε τὰ μνημεῖα τῶν δικαίων, 
καὶ λέγετε· Εἰ ἦμεν ἐν ταῖς ἡμέραις τῶν πα-
τέρων ἡμῶν, οὐκ ἂν ἦμεν κοινωνοὶ αὐτῶν ἐν 
τῷ αἵματι τῶν προφητῶν. Ὥστε μαρτυρεῖτε 
ἑαυτοῖς ὅτι υἱοί ἐστε τῶν φονευσάντων τοὺς 
προφήτας. Καὶ ὑμεῖς πληρώσατε τὸ μέτρον 
τῶν πατέρων ὑμῶν. Ὄφεις, γεννήματα ἐχι-
δνῶν! πῶς φύγητε ἀπὸ τῆς κρίσεως τῆς γεέν-
νης; 

Διὰ τοῦτο ἰδοὺ ἐγὼ ἀποστέλλω πρὸς ὑμᾶς 
προφήτας καὶ σοφοὺς καὶ γραμματεῖς, καὶ ἐξ 
αὐτῶν ἀποκτενεῖτε καὶ σταυρώσετε, καὶ ἐξ 
αὐτῶν μαστιγώσετε ἐν ταῖς συναγωγαῖς ὑ-
μῶν καὶ διώξετε ἀπὸ πόλεως εἰς πόλιν, ὅπως 
ἔλθῃ ἐφ᾿ ὑμᾶς πᾶν αἷμα δίκαιον ἐκχυνόμενον 
ἐπὶ τῆς γῆς ἀπὸ τοῦ αἵματος Ἄβελ τοῦ δικαί-
ου ἕως τοῦ αἵματος Ζαχαρίου υἱοῦ Βαραχί-
ου, ὃν ἐφονεύσατε μεταξὺ τοῦ ναοῦ καὶ τοῦ 
θυσιαστηρίου. Ἀμὴν λέγω ὑμῖν ὅτι ἥξει ταῦ-
τα πάντα ἐπὶ τὴν γενεὰν ταύτην. 

Ἱερουσαλὴμ Ἱερουσαλήμ, ἡ ἀποκτέννουσα 
τοὺς προφήτας καὶ λιθοβολοῦσα τοὺς ἀπε-

σταλμένους πρὸς αὐτήν! ποσάκις ἠθέλησα ἐ-
πισυναγαγεῖν τὰ τέκνα σου ὃν τρόπον ἐπισυ-
νάγει ὄρνις τὰ νοσσία ἑαυτῆς ὑπὸ τὰς πτέρυ-
γας, καὶ οὐκ ἠθελήσατε. Ἰδοὺ ἀφίεται ὑμῖν ὁ 
οἶκος ὑμῶν ἔρημος. Λέγω γὰρ ὑμῖν, οὐ μή με 
ἴδητε ἀπ᾿ ἄρτι ἕως ἂν εἴπητε, «εὐλογημένος 
ὁ ἐρχόμενος ἐν ὀνόματι Κυρίου». 

Ὁ λαός· Δόξα σοι, Κύριε, δόξα σοι. 

Ὁ ἀναγνώστης τὸν ν´ (50) ψαλμόν. 

Ἐλέησόν με, ὁ Θεός, κατὰ τὸ μέγα ἔλεός σου 
καὶ κατὰ τὸ πλῆθος τῶν οἰκτιρμῶν σου ἐξά-
λειψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου 
καὶ ἀπὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁ-
μαρτία μου ἐνώπιόν μού ἐστι διὰ παντός. 

Σοὶ μόνῳ ἥμαρτον καὶ τὸ πονηρὸν ἐνώπιόν 
σου ἐποίησα, ὅπως ἂν δικαιωθῇς ἐν τοῖς λό-
γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ-
μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα καὶ 
τὰ κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ, καὶ καθαρισθήσομαι· 
πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· 
ἀγαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁ-
μαρτιῶν μου καὶ πάσας τὰς ἀνομίας μου ἐξά-
λειψον. 

Καρδίαν καθαρὰν κτίσον ἐν ἐμοί, ὁ Θεός, 
καὶ πνεῦμα εὐθὲς ἐγκαίνισον ἐν τοῖς ἐγκάτοις 
μου. 

Μὴ ἀποῤῥίψῃς με ἀπὸ τοῦ προσώπου σου, 
καὶ τὸ Πνεῦμά σου τὸ ἅγιον μὴ ἀντανέλῃς 
ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου 
σου, καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς 
ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς 
σωτηρίας μου· ἀγαλλιάσεται ἡ γλῶσσά μου 
τὴν δικαιοσύνην σου. 

Κύριε, τὰ χείλη μου ἀνοίξεις, καὶ τὸ στόμα 
μου ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυ-
τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρ-
δίαν συντετριμμένην καὶ τεταπεινωμένην ὁ 
Θεὸς οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σι-
ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀνα-
φορὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου 
μόσχους. 

* * * 

Εἶτα, συναπτὴ μικρὰ ὑπὸ τοῦ διακόνου, τοῦ 
χοροῦ ψάλλοντος μεθ᾿ ἑκάστην δέησιν τὸ 
Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Σὺ γὰρ εἶ ὁ βασιλεὺς τῆς εἰρήνης καὶ σωτὴρ 
τῶν ψυχῶν ἡμῶν, καὶ σοὶ τὴν δόξαν ἀναπέμ-
πομεν, τῷ Πατρὶ καὶ τῷ Υἱῷ καὶ τῷ ἁγίῳ 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 
* * * 

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ 

Ὁ ἀναγνώστης τὸ Κοντάκιον. 

Ἦχος β´. Τὰ ἄνω ζητῶν. 

Τὴν ὥραν ψυχή, τοῦ τέλους ἐννοήσασα, καὶ 
τὴν ἐκκοπήν, τῆς συκῆς δειλιάσασα, τὸ δο-
θέν σοι τάλαντον, φιλοπόνως ἔργασαι ταλαί-
πωρε, γρηγοροῦσα καὶ κράζουσα· Μὴ μείνω-
μεν ἔξω τοῦ Νυμφῶνος Χριστοῦ. 

Ὁ Οἶκος. Τοῦ Συμεὼν τὸν ἄμεμπτον βίον. 

Τί ῥαθυμεῖς, ἀθλία ψυχή μου; τί φαντάζῃ ἀ-
καίρως, μερίμνας ἀφελεῖς; τί ἀσχολῇς πρὸς 
τὰ ῥέοντα; ἐσχάτη ὥρα, ἐστὶν ἀπάρτι, καὶ 
χωρίζεσθαι μέλλομεν τῶν ἐνταῦθα· ἕως και-
ρὸν κεκτημένη, ἀνάνηψον κράζουσα· Ἡμάρ-
τηκά σοι Σωτήρ μου· μὴ ἐκκόψῃς με, ὥσπερ 
τὴν ἄκαρπον συκῆν, ἀλλ᾿ ὡς εὔσπλαγχνος 
Χριστέ, κατοικτείρησον, φόβῳ κραυγάζου-
σαν· Μὴ μείνωμεν ἔξω τοῦ Νυμφῶνος Χρι-
στοῦ. 

Συναξάριον. Πρῶτον τοῦ Μηναίου. 

Τῇ Λ´ τοῦ αὐτοῦ μηνός, μνήμη τοῦ ἁγίου ἐν-
δόξου καὶ πανευφήμου ἀποστόλου Ἰακώβου, 
ἀδελφοῦ τοῦ ἁγίου Ἰωάννου τοῦ Θεολόγου. 
(†44) 

Στίχ. Ὡς ἀμνὸς Ἰάκωβος ἀχθεὶς ἐσφάγη, 
Τῆς εὐσεβείας μηρυκίζων τοὺς λόγους. 

Κτεῖνε, μάχαιρα φόνου, Ἰάκωβον ἐνὶ τριακοστῇ. 

Τῇ αὐτῇ ἡμέρᾳ, μνήμη τοῦ ὁσίου πατρὸς ἡ-
μῶν Κλήμεντος τοῦ ποιητοῦ. (θ´ αἰ.) 

Στίχ. Τέρψας ὁ Κλήμης γηγενεῖς ᾠδαῖς κάτω, 
Ἀπῆλθε τέρψων, ὥσπερ οἶμαι, καὶ νόας. 

Τῇ αὐτῇ ἡμέρᾳ, μνήμη τοῦ ἁγίου μάρτυρος 
Μαξίμου, ἐν Ἐφέσῳ ἐπὶ Δεκίου ἀθλήσαντος. 
(†249-251) 

Στίχ. Μάξιμος εὑρὼν τὴν ξὶ συλλαβὴν μέσην,  
Τὸ γαστρὸς ἡμῖν μηνύει μέσον ξίφος. 

Τῇ αὐτῇ ἡμέρᾳ, μνήμη τῆς εὑρέσεως τῶν 
λειψάνων τοῦ ἁγίου ἱερομάρτυρος Βασιλέ-
ως, ἐπισκόπου Ἀμασείας. (†322) 

Στίχ. Χρὴ μηδὲ νεκρὸν λανθάνειν Βασιλέα,  
Βασιλέως θνήξαντα τοῦ ζῶντος χάριν. 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς 
ἡμῶν Δονάτου, ἐπισκόπου Εὐροίας. (†387) 

Στίχ. Τίς μὴ Δονᾶτον δοξάσει ἐν τοῖς λόγοις,  
Ὅν περ τὰ ἔργα πανταχοῦ ἐδόξασαν; 

Τῇ αὐτῇ ἡμέρᾳ, μνήμη τῆς ἁγίας μάρτυρος 
Σοφίας τῆς ἐν Φίρμῳ (Firmum, Fermo) τῆς 
Ἰταλίας. (~†250) 

Τῇ αὐτῇ ἡμέρᾳ, μνήμη τῶν ἁγίων μαρτύρων 
Μαριανοῦ, Ἰακώβου καὶ τῶν σὺν αὐτοῖς, ἀ-
θλησάντων ἐν Λαμβαέσῃ (Lambaesis) τῆς 
Νουμιδίας ἐν βορείῳ Ἀφρικῇ. (†259) 

Τῇ αὐτῇ ἡμέρᾳ, μνήμη τοῦ ἁγίου ἱερομάρτυ-
ρος Εὐτροπίου, α´ ἐπισκόπου Σαντόρου 
(Mediolanum Santonum, Saintes) ἐν Γαλλίᾳ 
καὶ Ἐστέλλης (Estelle) τῆς σὺν αὐτῷ ἀθλη-
σάσης. (γ´ αἰ.) 

Στίχ. Ἐξέδαρται Εὐτρόπιος ὡς κριός τις, 
Καὶ πλάνην ἐκεράτισε ἀντιδίκου. 

Τῇ αὐτῇ ἡμέρᾳ, μνήμη τῶν ἁγίων καὶ ὁμολο-
γητῶν Κουϊντιανοῦ (Quintian) καὶ Ἀττικοῦ, 
τῶν ἐν Ῥώμῃ ἐπὶ Δεκίου ἀθλησάντων. 
(~†250) 

Τῇ αὐτῇ ἡμέρᾳ, μνήμη τῶν ἁγίων μαρτύρων 
Λαυρεντίου ἱερέως, καὶ τῶν ὑπ᾿ αὐτοῦ διδα-
σκομένων παίδων ἐν Νοβάρᾳ (Novara) τοῦ 
Πεδεμοντίου ἀθλησάντων. (†397) 

Τῇ αὐτῇ ἡμέρᾳ, μνήμη τοῦ ἁγίου Πομπονίου 
(Pomponius), ἐπισκόπου Νεαπόλεως ἐν Ἰτα-
λίᾳ, ἀντιμαχήσαντος τὸν ἀρειανισμόν. 
(†536) 

Τῇ αὐτῇ ἡμέρᾳ, μνήμη τοῦ ὁσίου Δεσιδερά-
του (Desideratus), ἐρημίτου  ἐν Γουρδώνῃ 
(Gourdon) τῆς Βουργουνδίας. (~†569) 

Τῇ αὐτῇ ἡμέρᾳ, μνήμη τοῦ ὁσίου Συνόλου 
(Cynwl), ἐρημίτου ἐν Βανγόρῃ (Bangor) τῆς 
Οὑαλίας. (Ϛ´ αἰ.) 

Τῇ αὐτῇ ἡμέρᾳ, μνήμη τοῦ ἁγίου Ἐρκονβάλ-
δου (Erconwald), ἐπισκόπου Λονδίνου. 
(†693) 

Τῇ αὐτῇ ἡμέρᾳ, μνήμη τοῦ ἁγίου Σουϊθβέρ-
του (Swithbert) τοῦ νέου, ἐπισκόπου Βέρδεν 
(Werden) ἐν Βεστφαλίᾳ τῆς Γερμανίας. 
(†807) 

Τῇ αὐτῇ ἡμέρᾳ, μνήμη τῶν ἁγίων μαρτύρων 
Ἀμάτορος ἱερέως, Πέτρου μοναχοῦ καὶ Λου-
δοβίκου, ἐν Κορδούῃ (Cordoba) τῆς Ἱσπανί-
ας τελειωθέντων ὑπὸ τῶν μωαμεθανῶν. 
(†855) 

Τῇ αὐτῇ ἡμέρᾳ, μνήμη τῶν ἁγίων μαρτύρων 
Ἰσιδώρου, Ἠλιοὺ καὶ Παύλου, τῶν ἐν Κορ-
δούῃ (Cordoba) τῆς Ἱσπανίας τελειωθέντων 
ὑπὸ τῶν Μαυριτανῶν. (†856) 

Τῇ αὐτῇ ἡμέρᾳ, μνήμη τοῦ ὁσίου Φοραννά-
νου (Forannan), ἡγουμένου τοῦ ἀββαείου 
Βαουλσόρτου (Waulsort) ἐν Βελγίῳ. (†982) 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς 
ἡμῶν Σίμωνος, μητροπολίτου Μόσχας. 
(†1511) 

Τῇ αὐτῇ ἡμέρᾳ, μνήμη τῆς ὁσίας μητρὸς ἡ-
μῶν Μάρθας, μεγαλοσχήμου ἡγουμένης, μα-
θητρίας τοῦ ὁσίου Παϊσίου Βελιτσκόφσκυ. 
(†1813) 

Τῇ αὐτῇ ἡμέρᾳ, μνήμη τοῦ ἐν ἁγίοις πατρὸς 
ἡμῶν Ἰγνατίου Μπριαντσιανίνωφ, ἐπισκό-
που Καυκάσου καὶ Σταυρουπόλεως. (†1867) 

Στίχ. Ὁ θεῖος ἔρως ἐν σπλάγχνοις Ἰγνατίου, 
Ἦν ὡς τοῦ πάλαι ἐκείνου Θεοφόρου. 

Τῇ αὐτῇ ἡμέρᾳ, μνήμη τῆς εὑρέσεως (1558) 
τῶν λειψάνων τοῦ ἐν ἁγίοις πατρὸς ἡμῶν Νι-
κήτα, ἐπισκόπου Νόβγκοροντ. (†1108) 

Στίχ. Ἠνέῳκται τὸ σῆμα φέρον Νικήτα, 
Τὰ τίμια λείψανα ἡγιασμένα. 

Τῇ αὐτῇ ἡμέρᾳ, μνήμη τῆς εὑρέσεως (1725) 
τῶν λειψάνων τῆς ἁγίας νεομάρτυρος Ἀργυ-
ρῆς, τῆς ἐκ Προύσσης, ἐν Πικριδίῳ δὲ τῆς 
Κωνσταντινουπόλεως  τὸν Χριστὸν ὁμολο-
γησάσης, βασανισθείσης καὶ ἐν εἱρκτῇ τελει-
ωθείσης. (†1721) 

Στίχ. Ἡ Ἀργυρῆ δέ, τοῖς φυλακῆς βασάνοις, 
Ὑπὲρ τὸ ἀργύριον ἡμᾶς φαιδρύνει. 

Ἀργυρῆ φυλάξασα ἁγνὴν τὴν κοίτην,  
Τύπος συζύγοις ὑπάρχει σωφροσύνης. 

Τῇ αὐτῇ ἡμέρᾳ, μνήμη τοῦ ὁσίου πατρὸς ἡ-
μῶν Κλήμεντος, ἱερομονάχου τῆς σκήτεως 
Ὄπτινα ἐν Ῥωσίᾳ. (†1878) 

* 

Καὶ τοῦ Τριῳδίου τὸ παρόν. 

Τῇ ἁγίᾳ καὶ Μεγάλῃ Τρίτῃ, τῆς τῶν δέκα 
παρθένων παραβολῆς, τῆς ἐκ τοῦ ἱεροῦ Εὐ-
αγγελίου, μνείαν ποιούμεθα. 

Στίχ. Τρίτη μεγίστη παρθένους δέκα φέρει, 
Νίκην φερούσας ἀδεκάστου Δεσπότου. 

Ἀλλ᾿ ὦ Νυμφίε Χριστέ, μετὰ τῶν φρονίμων 
ἡμᾶς συναρίθμησον παρθένων καὶ τῇ ἐκλε-
κτῇ σου σύνταξον ποίμνῃ καὶ ἐλέησον ἡμᾶς. 
Ἀμήν. 

* * * 

Ο ΔΙΩΔΙΟΣ ΚΑΝΩΝ 

Καὶ ψάλλομεν τὸ παρὸν διῴδιον,  
οὗ ἡ ἀκροστιχίς· Τρίτῃ τε. 
Ποίημα Κοσμᾶ Μοναχοῦ. 

* Ἑκάστης ᾠδῆς τὰ τροπάρια μετὰ τοῦ εἱρμοῦ ψάλ-
λονται εἰς ἓξ ἢ χάριν συντομίας εἰς τέσσαρα. Ὁ εἱρ-
μὸς ψάλλεται ἄνευ τινὸς στίχου· τῶν δύο τελευταί-
ων τροπαρίων προτάσσεται τὸ Δόξα Πατρὶ καὶ τὸ 
Καὶ νῦν, τῶν δὲ ἐνδιαμέσων τροπαρίων τὸ Δόξα σοι, 
ὁ Θεὸς ἡμῶν, δόξα σοι. Εἰς τὸ τέλος ἐπαναλαμβάνε-
ται ὁ εἱρμὸς ὡς καταβασία. Τὰ αὐτὰ ἰσχύουν δι᾿ ὅ-
λους τοὺς κανόνας τῆς Μ. Ἑβδομάδος. 

ᾨδὴ η´. Ἦχος β´. Ὁ εἱρμός. 

Τῷ δόγματι τῷ τυραννικῷ, οἱ ὅσιοι τρεῖς 
Παῖδες μὴ πεισθέντες, ἐν τῇ καμίνῳ βληθέν-
τες, Θεόν, ὡμολόγουν ψάλλοντες· Εὐλογεῖτε 
τὰ ἔργα, Κυρίου τὸν Κύριον. 

Τροπάρια. 

Δόξα σοι, ὁ Θεὸς ἡμῶν, δόξα σοι. 

Ῥαθυμίαν ἄποθεν ἡμῶν, βαλλώμεθα καὶ φαι-
δραῖς ταῖς λαμπάσι, τῷ ἀθανάτῳ Νυμφίῳ 
Χριστῷ, ὕμνοις συναντήσωμεν· Εὐλογεῖτε 
βοῶντες, τὰ ἔργα τὸν Κύριον. 

Εὐλογοῦμεν Πατέρα, Υἱὸν  
καὶ ἅγιον Πνεῦμα, τὸν Κύριον·  

ὑμνοῦμεν καὶ ὑπερυψοῦμεν  
αὐτὸν εἰς τοὺς αἰῶνας. 

Ἱκανούσθω τὸ κοινωνικόν, ψυχῆς ἡμῶν ἔ-
λαιον ἐν ἀγγείοις, ὅπως ἐπάθλων μὴ θέντες 
καιρὸν ἐμπορίας, ψάλλωμεν· Εὐλογεῖτε τὰ 
ἔργα, Κυρίου τὸν Κύριον. 

Καὶ νῦν καὶ ἀεὶ καὶ εἰς τοὺς  
αἰῶνας τῶν αἰώνων. Ἀμήν. 

Τὸ τάλαντον, ὅσοι πρὸς Θεοῦ, ἐδέξασθε ἰσο-
δύναμον χάριν, ἐπικουρίᾳ τοῦ δόντος Χρι-
στοῦ, αὐξήσατε ψάλλοντες· Εὐλογεῖτε τὰ ἔρ-
γα, Κυρίου τὸν Κύριον. 

Αἰνοῦμεν, εὐλογοῦμεν,  
προσκυνοῦμεν τὸν Κύριον·  

ὑμνοῦντες καὶ ὑπερυψοῦντες  
αὐτὸν εἰς τοὺς αἰῶνας. 

Καταβασία. 

Τῷ δόγματι τῷ τυραννικῷ, οἱ ὅσιοι τρεῖς 
Παῖδες μὴ πεισθέντες, ἐν τῇ καμίνῳ βληθέν-
τες, Θεόν, ὡμολόγουν ψάλλοντες· Εὐλογεῖτε 
τὰ ἔργα, Κυρίου τὸν Κύριον. 

* * * 

Ὁ διάκονος· Τὴν Θεοτόκον ἐν ὕμνοις μεγα-
λύνομεν. 

Ἡ Τιμιωτέρα οὐ στιχολογεῖται. 

Καὶ ψάλλεται ἡ 

ᾨδὴ θ´. Ἦχος β´. Ὁ εἱρμός. 

Ἡ τὸν ἀχώρητον Θεόν, ἐν γαστρὶ χωρήσασα, 
καὶ χαρὰν τῷ Κόσμῳ κυήσασα· σὲ ὑμνοῦ-
μεν, Παναγία Παρθένε. 

Τροπάρια. 

Τοῖς μαθηταῖς ὁ ἀγαθός, γρηγορεῖτε ἔφησας· 
ᾗ γὰρ ὥρᾳ ἥξει ὁ Κύριος, ἀγνοεῖτε, ἀποδοῦ-
ναι ἑκάστῳ. 

Δόξα Πατρὶ καὶ Υἱῷ  
καὶ ἁγίῳ Πνεύματι. 

Ἐν τῇ δευτέρᾳ σου φρικτῇ, παρουσίᾳ Δέσπο-
τα, δεξιοῖς προβάτοις με σύνταξον, τῶν πται-
σμάτων, παριδών μου τὰ πλήθη. 

Καὶ νῦν καὶ ἀεὶ καὶ εἰς τοὺς  
αἰῶνας τῶν αἰώνων. Ἀμήν. 

Ἐν τῇ δευτέρᾳ σου φρικτῇ, ... 

Καταβασία. 

Ἡ τὸν ἀχώρητον Θεόν, ἐν γαστρὶ χωρήσασα, 
καὶ χαρὰν τῷ Κόσμῳ κυήσασα· σὲ ὑμνοῦ-
μεν, Παναγία Παρθένε. 

Συναπτὴ μικρά, μεθ᾿ ἣν ἐκφώνησις·  
Ὅτι σὲ αἰνοῦσι πᾶσαι αἱ δυνάμεις... 

* * * 

ΤΑ ΕΞΑΠΟΣΤΕΙΛΑΡΙΑ 

Ἐξαποστειλάριον. Αὐτόμελον. Ἦχος γ´. 

Τὸν νυμφῶνά σου βλέπω, Σωτήρ μου κεκο-
σμημένον, καὶ ἔνδυμα οὐκ ἔχω, ἵνα εἰσέλθω 
ἐν αὐτῷ· λάμπρυνόν μου, τὴν στολὴν τῆς 
ψυχῆς, Φωτοδότα, καὶ σῶσόν με. (τρίς) 

* * * 

ΑΙΝΟΙ 

Ἦχος α´. 

Πᾶσα πνοὴ αἰνεσάτω τὸν Κύριον. Αἰνεῖτε 
τὸν Κύριον ἐκ τῶν οὐρανῶν, αἰνεῖτε αὐτὸν 
ἐν τοῖς ὑψίστοις. Σοὶ πρέπει ὕμνος τῷ Θεῷ. 

Αἰνεῖτε αὐτόν, πάντες οἱ ἄγγελοι αὐτοῦ· αἰ-
νεῖτε αὐτόν, πᾶσαι αἱ δυνάμεις αὐτοῦ. Σοὶ 
πρέπει ὕμνος τῷ Θεῷ. 

Ἡ Στιχολογία (Ψαλμοὶ ρμη´, ρμθ´, ρν´). 

Ψαλμὸς ρμη´ (148). 

Αἰνεῖτε αὐτόν, ἥλιος καὶ σελήνη· αἰνεῖτε αὐ-
τόν, πάντα τὰ ἄστρα καὶ τὸ φῶς. 

Αἰνεῖτε αὐτόν, οἱ οὐρανοὶ τῶν οὐρανῶν καὶ 
τὸ ὕδωρ τὸ ὑπεράνω τῶν οὐρανῶν. 

Αἰνεσάτωσαν τὸ ὄνομα Κυρίου, ὅτι αὐτὸς εἶ-
πε, καὶ ἐγενήθησαν, αὐτὸς ἐνετείλατο, καὶ ἐ-
κτίσθησαν. 

Ἔστησεν αὐτὰ εἰς τὸν αἰῶνα καὶ εἰς τὸν αἰῶ-
να τοῦ αἰῶνος· πρόσταγμα ἔθετο, καὶ οὐ πα-
ρελεύσεται. 

Αἰνεῖτε τὸν Κύριον ἐκ τῆς γῆς, δράκοντες 
καὶ πᾶσαι ἄβυσσοι. 

Πῦρ, χάλαζα, χιών, κρύσταλλος, πνεῦμα κα-
ταιγίδος, τὰ ποιοῦντα τὸν λόγον αὐτοῦ. 

Τὰ ὄρη καὶ πάντες οἱ βουνοί, ξύλα καρποφό-
ρα καὶ πᾶσαι κέδροι. 

Τὰ θηρία καὶ πάντα τὰ κτήνη, ἑρπετὰ καὶ πε-
τεινὰ πτερωτά. 

Βασιλεῖς τῆς γῆς καὶ πάντες λαοί, ἄρχοντες 
καὶ πάντες κριταὶ γῆς. 

Νεανίσκοι καὶ παρθένοι, πρεσβύτεροι μετὰ 
νεωτέρων, αἰνεσάτωσαν τὸ ὄνομα Κυρίου, 
ὅτι ὑψώθη τὸ ὄνομα αὐτοῦ μόνου. 

Ἡ ἐξομολόγησις αὐτοῦ ἐπὶ γῆς καὶ οὐρανοῦ, 
καὶ ὑψώσει κέρας λαοῦ αὐτοῦ. 

Ὕμνος πᾶσι τοῖς ὁσίοις αὐτοῦ, τοῖς υἱοῖς Ἰσ-
ραήλ, λαῷ ἐγγίζοντι αὐτῷ. 

Ψαλμὸς ρμθ´ (149). 

ᾌσατε τῷ Κυρίῳ ᾆσμα καινὸν ἡ αἴνεσις αὐ-
τοῦ ἐν ἐκκλησίᾳ ὁσίων. 

Εὐφρανθήτω Ἰσραὴλ ἐπὶ τῷ ποιήσαντι αὐ-
τόν, καὶ υἱοὶ Σιὼν ἀγαλλιάσθωσαν ἐπὶ τῷ βα-
σιλεῖ αὐτῶν. 

Αἰνεσάτωσαν τὸ ὄνομα αὐτοῦ ἐν χορῷ, ἐν 
τυμπάνῳ καὶ ψαλτηρίῳ ψαλάτωσαν αὐτῷ. 

Ὅτι εὐδοκεῖ Κύριος ἐν τῷ λαῷ αὐτοῦ καὶ ὑ-
ψώσει πραεῖς ἐν σωτηρίᾳ. 

Καυχήσονται ὅσιοι ἐν δόξῃ καὶ ἀγαλλιάσον-
ται ἐπὶ τῶν κοιτῶν αὐτῶν. 

Αἱ ὑψώσεις τοῦ Θεοῦ ἐν τῷ λάρυγγι αὐτῶν, 
καὶ ῥομφαῖαι δίστομοι ἐν ταῖς χερσὶν αὐτῶν, 

Τοῦ ποιῆσαι ἐκδίκησιν ἐν τοῖς ἔθνεσιν, ἐλεγ-
μοὺς ἐν τοῖς λαοῖς, 

Τοῦ δῆσαι τοὺς βασιλεῖς αὐτῶν ἐν πέδαις καὶ 
τοὺς ἐνδόξους αὐτῶν ἐν χειροπέδαις σιδη-
ραῖς. 

Τοῦ ποιῆσαι ἐν αὐτοῖς κρῖμα ἔγγραπτον· δό-
ξα αὕτη ἔσται πᾶσι τοῖς ὁσίοις αὐτοῦ. 

Ψαλμὸς ρν´ (150). 

Αἰνεῖτε τὸν Θεὸν ἐν τοῖς ἁγίοις αὐτοῦ· αἰνεῖ-
τε αὐτὸν ἐν στερεώματι τῆς δυνάμεως αὐτοῦ. 

Ἱστῶμεν Στίχους δ´, καὶ ψάλλομεν  
τὰ ἑπόμενα Στιχηρὰ Ἰδιόμελα. 

Ἦχος α´. Κοσμᾶ μοναχοῦ. 

Στίχ. α´. Αἰνεῖτε αὐτὸν ἐπὶ ταῖς δυναστείαις 
αὐτοῦ· αἰνεῖτε αὐτὸν κατὰ τὸ πλῆθος τῆς με-
γαλωσύνης αὐτοῦ. 

Ἐν ταῖς λαμπρότησι τῶν Ἁγίων σου, πῶς εἰ-
σελεύσομαι ὁ ἀνάξιος; ἐὰν γὰρ τολμήσω, 
συνεισελθεῖν εἰς τὸν Νυμφῶνα, ὁ χιτών με ἐ-

λέγχει, ὅτι οὐκ ἔστι τοῦ γάμου, καὶ δέσμιος 
ἐκβαλοῦμαι ὑπὸ τῶν Ἀγγέλων· καθάρισον 
Κύριε, τὸν ῥύπον τῆς ψυχῆς μου, καὶ σῶσόν 
με ὡς φιλάνθρωπος. 

Στίχ. β´. Αἰνεῖτε αὐτὸν ἐν ἤχῳ σάλπιγγος· αἰ-
νεῖτε αὐτὸν ἐν ψαλτηρίῳ καὶ κιθάρᾳ. 

Τὸ αὐτό. 

Ἐν ταῖς λαμπρότησι τῶν Ἁγίων σου, ... 

Ἦχος β´. Ἰωάννου μοναχοῦ. 

Στίχ. γ´. Αἰνεῖτε αὐτὸν ἐν τυμπάνῳ καὶ χορῷ· 
αἰνεῖτε αὐτὸν ἐν χορδαῖς καὶ ὀργάνῳ. 

Ὁ τῇ ψυχῆς ῥαθυμίᾳ νυστάξας, οὐ κέκτημαι 
Νυμφίε Χριστέ, καιομένην λαμπάδα τὴν ἐξ 
ἀρετῶν, καὶ νεάνισιν ὡμοιώθην μωραῖς, ἐν 
καιρῷ τῆς ἐργασίας ῥεμβόμενος· τὰ σπλάγ-
χνα τῶν οἰκτιρμῶν σου, μὴ κλείσῃς μοι Δέ-
σποτα· ἀλλ᾿ ἐκτινάξας μου τὸν ζοφερὸν ὕ-
πνον, ἐξανάστησον, καὶ ταῖς φρονίμοις συ-
νεισάγαγε Παρθένοις, εἰς νυμφῶνα τὸν σόν, 
ὅπου ἦχος καθαρός, ἑορταζόντων, καὶ βοών-
των ἀπαύστως· Κύριε δόξα σοι. 

Στίχ. δ´. Αἰνεῖτε αὐτὸν ἐν κυμβάλοις εὐή-
χοις· αἰνεῖτε αὐτὸν ἐν κυμβάλοις ἀλαλαγμοῦ. 
Πᾶσα πνοὴ αἰνεσάτω τὸν Κύριον. 

Τὸ αὐτό. 

Ὁ τῇ ψυχῆς ῥαθυμίᾳ νυστάξας, ... 

Δόξα. Καὶ νῦν. Ἰωάννου μοναχοῦ. Ἦχος δ´. 

Τοῦ κρύψαντος τὸ τάλαντον, τὴν κατάκρισιν 
ἀκούσασα ψυχή, μὴ κρύπτε λόγον Θεοῦ· κα-
τάγγελλε τὰ θαυμάσια αὐτοῦ, ἵνα πλεονά-
ζουσα τὸ χάρισμα, εἰσέλθῃς εἰς τὴν χαρὰν 
τοῦ Κυρίου σου. 

* * * 

ΔΟΞΟΛΟΓΙΑ 

Ὁ προεστὼς ἢ ὁ ἀναγνώστης ἀναγινώσκει 
χῦμα τὴν μικρὰν δοξολογίαν ὡς ἀκολούθως. 

Σοὶ δόξα πρέπει, Κύριε, ὁ Θεὸς ἡμῶν, καὶ 
σοὶ τὴν δόξαν ἀναπέμπομεν, τῷ Πατρὶ καὶ 
τῷ Υἱῷ καὶ τῷ Ἁγίῳ Πνεύματι, νῦν καὶ ἀεί, 
καὶ εἰς τοὺς αἰῶνας τῶν αἰώνων. Ἀμήν. 

Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν 
ἀνθρώποις εὐδοκία. 

Ὑμνοῦμέν σε, εὐλογοῦμέν σε, προσκυνοῦ-
μέν σε, δοξολογοῦμέν σε, εὐχαριστοῦμέν 
σοι, διὰ τὴν μεγάλην σου δόξαν. 

Κύριε Βασιλεῦ, ἐπουράνιε Θεέ, Πάτερ παν-
τοκράτορ· Κύριε Υἱὲ μονογενές, Ἰησοῦ Χρι-
στέ, καὶ Ἅγιον Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, ὁ Υἱὸς τοῦ 
Πατρός, ὁ αἴρων τὴν ἁμαρτίαν τοῦ κόσμου, 
ἐλέησον ἡμᾶς, ὁ αἴρων τὰς ἁμαρτίας τοῦ κό-
σμου. 

Πρόσδεξαι τὴν δέησιν ἡμῶν, ὁ καθήμενος ἐν 
δεξιᾷ τοῦ Πατρός, καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ μόνος Κύριος, 
Ἰησοῦς Χριστός, εἰς δόξαν Θεοῦ Πατρός. Ἀ-
μήν. 

Καθ᾿ ἑκάστην ἡμέραν εὐλογήσω σε, καὶ αἰ-
νέσω τὸ ὄνομά σου εἰς τὸν αἰῶνα, καὶ εἰς τὸν 
αἰῶνα τοῦ αἰῶνος. 

Κύριε, καταφυγὴ ἐγενήθης ἡμῖν, ἐν γενεᾷ 
καὶ γενεᾷ. Ἐγὼ εἶπα· Κύριε, ἐλέησόν με· ἴα-
σαι τὴν ψυχήν μου, ὅτι ἥμαρτόν σοι. 

Κύριε, πρὸς σὲ κατέφυγον· δίδαξόν με τοῦ 
ποιεῖν τὸ θέλημά σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς· ἐν τῷ φωτί σου ὀ-
ψόμεθα φῶς. 

Παράτεινον τὸ ἔλεός σου τοῖς γινώσκουσί 
σε. 

Καταξίωσον, Κύριε, ἐν τῇ ἡμέρᾳ ταύτῃ ἀνα-
μαρτήτους φυλαχθῆναι ἡμᾶς. 

Εὐλογητὸς εἶ, Κύριε, ὁ Θεὸς τῶν Πατέρων 
ἡμῶν, καὶ αἰνετὸν καὶ δεδοξασμένον τὸ ὄνο-
μά σου εἰς τοὺς αἰῶνας. Ἀμήν. 

Γένοιτο, Κύριε, τὸ ἔλεός σου ἐφ᾿ ἡμᾶς, κα-
θάπερ ἠλπίσαμεν ἐπὶ σέ. 

Εὐλογητὸς εἶ, Κύριε· δίδαξόν με τὰ δικαιώ-
ματά σου. 

Εὐλογητὸς εἶ, Δέσποτα· συνέτισόν με τὰ δι-
καιώματά σου. 

Εὐλογητὸς εἶ, Ἅγιε· φώτισόν με τοῖς δικαιώ-
μασί σου. 

Κύριε, τὸ ἔλεός σου εἰς τὸν αἰῶνα· τὰ ἔργα 
τῶν χειρῶν σου μὴ παρίδῃς. 

Σοὶ πρέπει αἶνος, σοὶ πρέπει ὕμνος, σοὶ δόξα 
πρέπει, τῷ Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεί, καὶ εἰς τοὺς αἰῶνας 
τῶν αἰώνων. Ἀμήν. 

* * * 

ΤΑ ΠΛΗΡΩΤΙΚΑ 

Εἶτα ὁ διάκονος λέγει τὰ Πληρωτικά, ὁ δὲ 
χορὸς ἀποκρίνεται εἰς μὲν τὰς δύο πρώτας 
δεήσεις διὰ τοῦ Κύριε, ἐλέησον, εἰς τὰς ἑπο-
μένας ἓξ διὰ τοῦ Παράσχου, Κύριε, εἰς δὲ 
τὴν τελευταίαν διὰ τοῦ Σοί, Κύριε. 

Πληρώσωμεν τὴν ἑωθινὴν δέησιν ἡμῶν τῷ 
Κυρίῳ. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῆ σῇ χάριτι. 

Τὴν ἡμέραν πᾶσαν, τελείαν, ἁγίαν, εἰρηνικὴν 
καὶ ἀναμάρτητον παρὰ τοῦ Κυρίου αἰτησώ-
μεθα. 

Ἄγγελον εἰρήνης, πιστὸν ὁδηγόν, φύλακα 
τῶν ψυχῶν καὶ τῶν σωμάτων ἡμῶν παρὰ τοῦ 
Κυρίου αἰτησώμεθα. 

Συγγνώμην καὶ ἄφεσιν τῶν ἁμαρτιῶν καὶ 
τῶν πλημμελημάτων ἡμῶν παρὰ τοῦ Κυρίου 
αἰτησώμεθα. 

Τὰ καλὰ καὶ συμφέροντα ταῖς ψυχαῖς ἡμῶν 
καὶ εἰρήνην τῷ κόσμῳ παρὰ τοῦ Κυρίου αἰ-
τησώμεθα. 

Τὸν ὑπόλοιπον χρόνον τῆς ζωῆς ἡμῶν ἐν εἰ-
ρήνῃ καὶ μετανοίᾳ ἐκτελέσαι παρὰ τοῦ Κυρί-
ου αἰτησώμεθα. 

Χριστιανὰ τὰ τέλη τῆς ζωῆς ἡμῶν, ἀνώδυνα, 
ἀνεπαίσχυντα, εἰρηνικὰ καὶ καλὴν ἀπολογί-
αν τὴν ἐπὶ τοῦ φοβεροῦ βήματος τοῦ Χρι-
στοῦ αἰτησώμεθα. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 

πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ ἱερεὺς ἐκφώνως· 

Ὅτι Θεὸς ἐλέους, οἰκτιρμῶν καὶ φιλανθρω-
πίας ὑπάρχεις καὶ σοὶ τὴν δόξαν ἀναπέμπο-
μεν, τῷ Πατρὶ καὶ τῷ Υἱῷ καὶ τῷ ἁγίῳ Πνεύ-
ματι, νῦν καὶ ἀεὶ καὶ εἰς τοὺς αἰῶνας τῶν αἰ-
ώνων. 

Ὁ χορός· Ἀμήν. 

Ὁ ἱερεὺς εὐλογῶν τὸν λαόν· Εἰρήνη πᾶσι. 

Ὁ χορός· Καὶ τῷ πνεύματί σου. 

Ὁ διάκονος· Τὰς κεφαλὰς ἡμῶν τῷ Κυρίῳ 
κλίνωμεν. 

Ὁ χορός· Σοί, Κύριε. 

Ὁ ἱερεὺς τὴν εὐχὴν τῆς κεφαλοκλισίας καὶ 
τὴν ἐκφώνησιν· 

Σὸν γάρ ἐστι τὸ ἐλεεῖν καὶ σῴζειν ἡμᾶς, ὁ 
Θεὸς ἡμῶν, καὶ σοὶ τὴν δόξαν ἀναπέμπομεν, 
τῷ Πατρὶ καὶ τῷ Υἱῷ καὶ τῷ ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 
* * * 

ΤΑ ΑΠΟΣΤΙΧΑ 

Καὶ μετὰ τὴν ἐκφώνησιν ψάλλομεν  
τὰ ἀπόστιχα. Ἄρχεται δὲ ὁ α´ χορός. 

Ἰωάννου μοναχοῦ. Ἦχος πλ. β´. 

Δεῦτε πιστοὶ ἐπεργασώμεθα, προθύμως τῷ 
Δεσπότῃ· νέμει γὰρ τοῖς δούλοις τὸν πλοῦ-
τον, καὶ ἀναλόγως ἕκαστος, πολυπλασιάσω-
μεν, τὸ τῆς χάριτος τάλαντον· ὁ μὲν σοφίαν 
κομιείτω, δι᾿ ἔργων ἀγαθῶν· ὁ δὲ λειτουργί-
αν, λαμπρότητος ἐπιτελείτω· κοινωνείτω δὲ 
τοῦ λόγου, πιστὸς τῷ ἀμυήτῳ· καὶ σκορπιζέ-
τω τὸν πλοῦτον, πένησιν ἄλλος· οὕτω γὰρ τὸ 
δάνειον, πολυπλασιάσωμεν, καὶ ὡς οἰκονό-
μοι πιστοὶ τῆς χάριτος, δεσποτικῆς χαρᾶς ἀ-
ξιωθῶμεν· αὐτῆς ἡμᾶς καταξίωσον, Χριστὲ ὁ 
Θεός, ὡς φιλάνθρωπος. 

Στίχ. Ἐνεπλήσθημεν τὸ πρωῒ τοῦ ἐλέους 
σου, Κύριε, καὶ ἠγαλλιασάμεθα καὶ εὐφράν-
θημεν, ἐν πάσαις ταῖς ἡμέραις ἡμῶν· εὐ-

φρανθείημεν ἀνθ᾿ ὧν ἡμερῶν ἐταπείνωσας 
ἡμᾶς, ἐτῶν ὧν εἴδομεν κακά· καὶ ἴδε ἐπὶ τοὺς 
δούλους σου καὶ ἐπὶ τὰ ἔργα σου, καὶ ὁδήγη-
σον τοὺς υἱοὺς αὐτῶν. 

Λέοντος τοῦ δεσπότου. Ἦχος ὁ αὐτός. 

Ὅταν ἔλθῃς ἐν δόξῃ, μετ᾿ Ἀγγελικῶν Δυνά-
μεων, καὶ καθίσῃς ἐν θρόνῳ, Ἰησοῦ διακρί-
σεως, μή με Ποιμὴν ἀγαθὲ διαχωρίσῃς· ὁ-
δοὺς δεξιὰς γὰρ οἶδας, διεστραμμέναι δέ εἰ-
σιν αἱ εὐώνυμοι· μὴ οὖν ἐρίφοις με, τὸν τρα-
χὺν τῇ ἁμαρτίᾳ συναπολέσῃς, ἀλλὰ τοῖς ἐκ 
δεξιῶν συναριθμήσας προβάτοις, σῶσόν με 
ὡς φιλάνθρωπος. 

Στίχ. Καὶ ἔστω ἡ λαμπρότης Κυρίου τοῦ Θε-
οῦ ἡμῶν ἐφ᾿ ἡμᾶς, καὶ τὰ ἔργα τῶν χειρῶν ἡ-
μῶν κατεύθυνον ἐφ᾿ ἡμᾶς, καὶ τὸ ἔργον τῶν 
χειρῶν ἡμῶν κατεύθυνον. 

Ἰωάννου μοναχοῦ. Ἦχος ὁ αὐτός. 

Ὁ Νυμφίος ὁ κάλλει ὡραῖος, παρὰ πάντας 
ἀνθρώπους, ὁ συγκαλέσας ἡμᾶς, πρὸς ἑστία-
σιν πνευματικὴν τοῦ Νυμφῶνός σου, τὴν δυ-
σείμονά μου μορφήν, τῶν πταισμάτων ἀπαμ-
φίασον, τῇ μεθέξει τῶν παθημάτων σου, καὶ 
στολὴν δόξης κοσμήσας, τῆς σῆς ὡραιότη-
τος, δαιτυμόνα φαιδρὸν ἀνάδειξον, τῆς Βα-
σιλείας σου ὡς εὔσπλαγχνος. 

Δόξα. Καὶ νῦν.  
Κοσμᾶ μοναχοῦ. Ἦχος βαρύς. 

Ἰδού σοι τὸ τάλαντον, ὁ Δεσπότης ἐμπιστεύ-
ει ψυχή μου· φόβῳ δέξαι τὸ χάρισμα, δάνει-
σαι τῷ δεδωκότι, διάδος πτωχοῖς, καὶ κτῆσαι 
φίλον τὸν Κύριον· ἵνα στῇς ἐκ δεξιῶν αὐτοῦ, 
ὅταν ἔλθῃ ἐν δόξῃ, καὶ ἀκούσῃς μακαρίας 
φωνῆς· Εἴσελθε δοῦλε, εἰς τὴν χαρὰν τοῦ 
Κυρίου σου. Αὐτῆς ἀξίωσόν με, Σωτὴρ τὸν 
πλανηθέντα, διὰ τὸ μέγα σου ἔλεος. 

* * * 

Εἶτα ὁ προεστὼς ἢ ὁ ἱερεύς· 

Ἀγαθὸν τὸ ἐξομολογεῖσθαι τῷ Κυρίῳ, καὶ 
ψάλλειν τῷ ὀνόματί σου, Ὕψιστε, τοῦ ἀναγ-
γέλλειν τὸ πρωῒ τὸ ἔλεός σου καὶ τὴν ἀλήθει-
άν σου κατὰ νύκτα. (Ψαλμ. Ϟα´ 2-3) 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ Κοντάκιον. 

Ἦχος β´. Τὰ ἄνω ζητῶν. 

Τὴν ὥραν ψυχή, τοῦ τέλους ἐννοήσασα, καὶ 
τὴν ἐκκοπήν, τῆς συκῆς δειλιάσασα, τὸ δο-
θέν σοι τάλαντον, φιλοπόνως ἔργασαι ταλαί-
πωρε, γρηγοροῦσα καὶ κράζουσα· Μὴ μείνω-
μεν ἔξω τοῦ Νυμφῶνος Χριστοῦ. 

Τὸ Κύριε, ἐλέησον (40άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-

φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ ὢν εὐλογητὸς Χριστὸς ὁ Θεὸς ἡμῶν πάν-
τοτε, νῦν καὶ ἀεὶ καὶ εἰς τοὺς αἰῶνας τῶν αἰ-
ώνων. 

Ὁ χορός· Ἀμήν. 

Ὁ ἱερεύς· 

Ἐπουράνιε Βασιλεῦ, τοὺς πιστοὺς βασιλεῖς 
ἡμῶν στερέωσον· τὴν πίστιν στήριξον· τὰ ἔ-
θνη πράϋνον· τὸν κόσμον εἰρήνευσον· τὴν ἁ-
γίαν ἐκκλησίαν (ἢ μονὴν) καὶ τὴν πόλιν (ἢ 
νῆσον, ἢ κώμην) ταύτην καλῶς διαφύλαξον· 
τοὺς προαπελθόντας πατέρας καὶ ἀδελφοὺς 
ἡμῶν ἐν σκηναῖς δικαίων τάξον· καὶ ἡμᾶς ἐν 
μετανοίᾳ καὶ ἐξομολογήσει παράλαβε, ὡς ἀ-
γαθὸς καὶ φιλάνθρωπος. 

Καὶ ποιοῦμεν μετανοίας μεγάλας τρεῖς λέ-
γοντες καθ᾿ ἑαυτοὺς ἀνὰ ἕνα στίχον τῆς εὐ-
χῆς τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 
ἀργίας, περιεργίας, φιλαρχίας καὶ ἀργολογί-
ας μή μοι δῷς. 

Πνεῦμα δὲ σωφροσύνης, ταπεινοφροσύνης, 
ὑπομονῆς καὶ ἀγάπης χάρισαί μοι τῷ σῷ 
δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. Ἀμήν. 

Εἶτα ποιοῦμεν μετανοίας μικρὰς δώδεκα καὶ 
πάλιν μετάνοιαν μεγάλην μίαν ἐπαναλαμβά-
νοντες τὸν τελευταῖον στίχον τῆς εὐχῆς. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Καὶ μετὰ τοῦτο ὁ ἱερεὺς τὴν ἀπόλυσιν· 

Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ἐρχόμενος ὁ Κύριος ἐπὶ τὸ ἑκούσιον πάθος 
διὰ τὴν ἡμῶν σωτηρίαν, Χριστὸς ὁ ἀληθινὸς 
Θεὸς ἡμῶν, ταῖς πρεσβείαις τῆς παναχράν-
του καὶ παναμώμου αὐτοῦ μητρός, δυνάμει 
τοῦ τιμίου καὶ ζωοποιοῦ σταυροῦ, προστασί-
αις τῶν τιμίων ἐπουρανίων δυνάμεων ἀσω-
μάτων, ἱκεσίαις τοῦ τιμίου καὶ ἐνδόξου, προ-
δρόμου καὶ βαπτιστοῦ Ἰωάννου, τῶν ἁγίων 
ἐνδόξων καὶ πανευφήμων ἀποστόλων, τῶν 
ἁγίων ἐνδόξων καὶ καλλινίκων μαρτύρων, 
τῶν ὁσίων καὶ θεοφόρων πατέρων ἡμῶν, τῶν 
ἁγίων καὶ δικαίων θεοπατόρων Ἰωακεὶμ καὶ 
Ἄννης καὶ πάντων τῶν ἁγίων ἐλεήσαι καὶ 
σώσαι ἡμᾶς ὡς ἀγαθὸς καὶ φιλάνθρωπος. 

Δι᾿ εὐχῶν τῶν ἁγίων πατέρων ἡμῶν, Κύριε 
Ἰησοῦ Χριστέ, ὁ Θεός, ἐλέησον ἡμᾶς. 

Ὁ λαός· Ἀμήν. 
* * * * * 

ΑΙ ΩΡΑΙ 

(Τελοῦνται τῇ Μ. Τρίτῃ πρωΐ  
μετὰ τοῦ Ἑσπερινοῦ). 

ΩΡΑ ΠΡΩΤΗ 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, 
νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Ὁ ἱερεύς· Δόξα σοι, ὁ Θεὸς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα 
τῆς ἀληθείας, ὁ πανταχοῦ παρὼν καὶ τὰ πάν-
τα πληρῶν, ὁ θησαυρὸς τῶν ἀγαθῶν καὶ ζω-
ῆς χορηγός, ἐλθὲ καὶ σκήνωσον ἐν ἡμῖν καὶ 
καθάρισον ἡμᾶς ἀπὸ πάσης κηλῖδος καὶ σῶ-
σον, ἀγαθέ, τὰς ψυχὰς ἡμῶν. 

Ὁ ἀναγνώστης· Ἀμήν. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-

ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Κύριε, ἐλέησον (12άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς Ψαλμούς· 

Ψαλμὸς ε´ (5). 

Τὰ ῥήματά μου ἐνώτισαι, Κύριε, σύνες τῆς 
κραυγῆς μου. 

Πρόσχες τῇ φωνῇ τῆς δεήσεώς μου, ὁ βασι-
λεύς μου καὶ ὁ Θεός μου· ὅτι πρὸς σὲ προ-
σεύξομαι, Κύριε. 

Τὸ πρωῒ εἰσακούσῃ τῆς φωνῆς μου· τὸ πρωῒ 
παραστήσομαί σοι καὶ ἐπόψει με· ὅτι οὐχὶ 
Θεὸς θέλων ἀνομίαν σὺ εἶ. 

Οὐ παροικήσει σοι πονηρευόμενος, οὐδὲ δι-
αμενοῦσι παράνομοι κατέναντι τῶν ὀφθαλ-
μῶν σου. 

Ἐμίσησας πάντας τοὺς ἐργαζομένους τὴν ἀ-
νομίαν· ἀπολεῖς πάντας τοὺς λαλοῦντας τὸ 
ψεῦδος. 

Ἄνδρα αἱμάτων καὶ δόλιον βδελύσσεται Κύ-
ριος. 

Ἐγὼ δὲ ἐν τῷ πλήθει τοῦ ἐλέους σου εἰσε-
λεύσομαι εἰς τὸν οἶκόν σου, προσκυνήσω 
πρὸς ναὸν ἅγιόν σου ἐν φόβῳ σου. 

Κύριε, ὁδήγησόν με ἐν τῇ δικαιοσύνῃ σου ἕ-
νεκα τῶν ἐχθρῶν μου, κατεύθυνον ἐνώπιόν 
σου τὴν ὁδόν μου. 

Ὅτι οὐκ ἔστιν ἐν τῷ στόματι αὐτῶν ἀλήθεια· 
ἡ καρδία αὐτῶν ματαία. 

Τάφος ἀνεῳγμένος ὁ λάρυγξ αὐτῶν, ταῖς 
γλώσσαις αὐτῶν ἐδολιοῦσαν. 

Κρῖνον αὐτούς, ὁ Θεός· ἀποπεσάτωσαν ἀπὸ 
τῶν διαβουλιῶν αὐτῶν. 

Κατὰ τὸ πλῆθος τῶν ἀσεβειῶν αὐτῶν ἔξω-
σον αὐτούς, ὅτι παρεπίκρανάν σε, Κύριε. 

Καὶ εὐφρανθείησαν πάντες οἱ ἐλπίζοντες ἐπὶ 
σέ· εἰς αἰῶνα ἀγαλλιάσονται, καὶ κατασκη-
νώσεις ἐν αὐτοῖς, καὶ καυχήσονται ἐν σοὶ 
πάντες οἱ ἀγαπῶντες τὸ ὄνομά σου. 

Ὅτι σὺ εὐλογήσεις δίκαιον· Κύριε, ὡς ὅπλῳ 
εὐδοκίας ἐστεφάνωσας ἡμᾶς. 

Ψαλμὸς πθ´ (89). 

Κύριε, καταφυγὴ ἐγενήθης ἡμῖν ἐν γενεᾷ καὶ 
γενεᾷ. 

Πρὸ τοῦ ὄρη γενηθῆναι καὶ πλασθῆναι τὴν 
γῆν καὶ τὴν οἰκουμένην, καὶ ἀπὸ τοῦ αἰῶνος 
καὶ ἕως τοῦ αἰῶνος σὺ εἶ. 

Μὴ ἀποστρέψῃς ἄνθρωπον εἰς ταπείνωσιν· 
καὶ εἶπας· Ἐπιστρέψατε υἱοὶ τῶν ἀνθρώπων. 

Ὅτι χίλια ἔτη ἐν ὀφθαλμοῖς σου, Κύριε, ὡς 
ἡμέρα ἡ ἐχθές, ἥτις διῆλθε, καὶ φυλακὴ ἐν 
νυκτί. 

Τὰ ἐξουδενώματα αὐτῶν ἔτη ἔσονται, τὸ 
πρωῒ ὡσεὶ χλόη παρέλθοι. 

Τὸ πρωῒ ἀνθήσαι καὶ παρέλθοι, τὸ ἑσπέρας 
ἀποπέσοι, σκληρυνθείη καὶ ξηρανθείη. 

Ὅτι ἐξελίπομεν ἐν τῇ ὀργῇ σου καὶ ἐν τῷ θυ-
μῷ σου ἐταράχθημεν. 

Ἔθου τὰς ἀνομίας ἡμῶν ἐναντίον σου· αἰὼν 
ἡμῶν εἰς φωτισμὸν τοῦ προσώπου σου. 

Ὅτι πᾶσαι αἱ ἡμέραι ἡμῶν ἐξέλιπον, καὶ ἐν 
τῇ ὀργῇ σου ἐξελίπομεν· τὰ ἔτη ἡμῶν ὡσεὶ 
ἀράχνη ἐμελέτων. 

Αἱ ἡμέραι τῶν ἐτῶν ἡμῶν ἐν αὐτοῖς ἑβδομή-
κοντα ἔτη, ἐὰν δὲ ἐν δυναστείαις, ὀγδοήκον-
τα ἔτη, καὶ τὸ πλεῖον αὐτῶν κόπος καὶ πόνος· 
ὅτι ἐπῆλθε πρᾳότης ἐφ᾿ ἡμᾶς καὶ παιδευθη-
σόμεθα. 

Τίς γινώσκει τὸ κράτος τῆς ὀργῆς σου; καὶ ἀ-
πὸ τοῦ φόβου σου τὸν θυμόν σου ἐξαριθμή-
σασθαι; 

Τὴν δεξιάν σου οὕτω γνώρισόν μοι, καὶ τοὺς 
πεπαιδευμένους τῇ καρδίᾳ ἐν σοφίᾳ. 

Ἐπίστρεψον, Κύριε, ἕως πότε; καὶ παρακλή-
θητι ἐπὶ τοῖς δούλοις σου. 

Ἐνεπλήσθημεν τὸ πρωῒ τοῦ ἐλέους σου, Κύ-
ριε, καὶ ἠγαλλιασάμεθα καὶ εὐφράνθημεν. 
Ἐν πάσαις ταῖς ἡμέραις ἡμῶν. 

Εὐφρανθείημεν ἀνθ᾿ ὧν ἡμερῶν ἐταπείνω-
σας ἡμᾶς, ἐτῶν, ὧν εἴδομεν κακά. 

Καὶ ἴδε ἐπὶ τοὺς δούλους σου καὶ ἐπὶ τὰ ἔργα 
σου, καὶ ὁδήγησον τοὺς υἱοὺς αὐτῶν. 

Καὶ ἔστω ἡ λαμπρότης Κυρίου τοῦ Θεοῦ ἡ-
μῶν ἐφ᾿ ἡμᾶς, καὶ τὰ ἔργα τῶν χειρῶν ἡμῶν 
κατεύθυνον ἐφ᾿ ἡμᾶς, καὶ τὸ ἔργον τῶν χει-
ρῶν ἡμῶν κατεύθυνον. 

Ψαλμὸς ρ´ (100). 

Ἔλεος καὶ κρίσιν ᾄσομαί σοι, Κύριε. Ψαλῶ 
καὶ συνήσω ἐν ὁδῷ ἀμώμῳ· πότε ἥξεις πρός 
με; 

Διεπορευόμην ἐν ἀκακίᾳ καρδίας μου, ἐν μέ-
σῳ τοῦ οἴκου μου. 

Οὐ προεθέμην πρὸ ὀφθαλμῶν μου πρᾶγμα 
παράνομον, ποιοῦντας παραβάσεις ἐμίσησα. 

Οὐκ ἐκολλήθη μοι καρδία σκαμβή· ἐκκλί-
νοντος ἀπ᾿ ἐμοῦ τοῦ πονηροῦ, οὐκ ἐγίνω-
σκον. 

Τὸν καταλαλοῦντα λάθρᾳ τὸν πλησίον αὐ-
τοῦ, τοῦτον ἐξεδίωκον. 

Ὑπερηφάνῳ ὀφθαλμῷ καὶ ἀπλήστῳ καρδίᾳ 
τούτῳ οὐ συνήσθιον. 

Οἱ ὀφθαλμοί μου ἐπὶ τοὺς πιστοὺς τῆς γῆς, 
τοῦ συγκαθῆσθαι αὐτοὺς μετ᾿ ἐμοῦ· πορευό-
μενος ἐν ὁδῷ ἀμώμῳ, οὗτός μοι ἐλειτούργει. 

Οὐ κατῴκει ἐν μέσῳ τῆς οἰκίας μου ποιῶν ὑ-
περηφανίαν· λαλῶν ἄδικα οὐ κατεύθυνεν ἐ-
νώπιον τῶν ὀφθαλμῶν μου. 

Εἰς τὰς πρωίας ἀπέκτεινον πάντας τοὺς ἁ-
μαρτωλοὺς τῆς γῆς, τοῦ ἐξολοθρεῦσαι ἐκ πό-
λεως Κυρίου πάντας τοὺς ἐργαζομένους τὴν 
ἀνομίαν. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 
ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα. 

Ἰδοὺ ὁ Νυμφίος ἔρχεται, ἐν τῷ μέσῳ τῆς νυ-
κτός· καὶ μακάριος ὁ δοῦλος, ὃν εὑρήσει 
γρηγοροῦντα· ἀνάξιος δὲ πάλιν, ὃν εὑρήσει 
ῥαθυμοῦντα. Βλέπε οὖν ψυχή μου, μὴ τῷ ὕ-
πνῳ κατενεχθῇς, ἵνα μὴ τῷ θανάτῳ παραδο-
θῇς, καὶ τῆς βασιλείας ἔξω κλεισθῇς· ἀλλὰ 
ἀνάνηψον κράζουσα· Ἅγιος, Ἅγιος, Ἅγιος εἶ 
ὁ Θεός· διὰ τῆς Θεοτόκου ἐλέησον ἡμᾶς. 

Καὶ νῦν. Θεοτοκίον. 

Τί σε καλέσωμεν, ὦ Κεχαριτωμένη; Οὐρα-
νόν; ὅτι ἀνέτειλας τὸν ἥλιον τῆς δικαιοσύ-
νης. Παράδεισον; ὅτι ἐβλάστησας τὸ ἄνθος 
τῆς ἀφθαρσίας. Παρθένον; ὅτι ἔμεινας ἄφθο-
ρος. Ἁγνὴν μητέρα; ὅτι ἔσχες σαῖς ἁγίαις ἀγ-
κάλαις Υἱόν, τὸν πάντων Θεόν. Αὐτὸν ἱκέ-
τευε, σωθῆναι τὰς ψυχὰς ἡμῶν. 

Καὶ εὐθύς· 

Τὰ διαβήματά μου κατεύθυνον κατὰ τὸ λόγι-
όν σου, καὶ μὴ κατακυριευσάτω μου πᾶσα ἀ-
νομία. 

Λύτρωσαί με ἀπὸ συκοφαντίας ἀνθρώπων, 
καὶ φυλάξω τὰς ἐντολάς σου. 

Τὸ πρόσωπόν σου ἐπίφανον ἐπὶ τὸν δοῦλόν 
σου, καὶ δίδαξόν με τὰ δικαιώματά σου. 

Πληρωθήτω τὸ στόμα μου αἰνέσεώς σου, 
Κύριε, ὅπως ὑμνήσω τὴν δόξαν σου, ὅλην 
τὴν ἡμέραν τὴν μεγαλοπρέπειάν σου. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον τῆς ἡμέρας· 

Τῇ Μεγάλῃ Τρίτῃ. 

Ἦχος β´. Τὰ ἄνω ζητῶν. 

Τὴν ὥραν ψυχή, τοῦ τέλους ἐννοήσασα, καὶ 
τὴν ἐκκοπήν, τῆς συκῆς δειλιάσασα, τὸ δο-
θέν σοι τάλαντον, φιλοπόνως ἔργασαι ταλαί-
πωρε, γρηγοροῦσα καὶ κράζουσα· Μὴ μείνω-
μεν ἔξω τοῦ Νυμφῶνος Χριστοῦ. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 
καὶ ἐπὶ γῆς προσκυνούμενος καὶ δοξαζόμε-
νος Χριστὸς ὁ Θεός, ὁ μακρόθυμος, ὁ πολυέ-
λεος, ὁ πολυεύσπλαγχνος, ὁ τοὺς δικαίους ἀ-
γαπῶν καὶ τοὺς ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διὰ τῆς ἐπαγγελίας 
τῶν μελλόντων ἀγαθῶν· αὐτός, Κύριε, πρόσ-
δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-
ξεις καὶ ἴθυνον τὴν ζωὴν ἡμῶν πρὸς τὰς ἐν-
τολάς σου. Τὰς ψυχὰς ἡμῶν ἁγίασον· τὰ σώ-
ματα ἅγνισον· τοὺς λογισμοὺς διόρθωσον· 
τὰς ἐννοίας κάθαρον· καὶ ῥῦσαι ἡμᾶς ἀπὸ 
πάσης θλίψεως, κακῶν καὶ ὀδύνης. Τείχισον 
ἡμᾶς ἁγίοις σου ἀγγέλοις, ἵνα, τῇ παρεμβολῇ 
αὐτῶν φρουρούμενοι καὶ ὁδηγούμενοι, κα-
ταντήσωμεν εἰς τὴν ἑνότητα τῆς πίστεως καὶ 
εἰς τὴν ἐπίγνωσιν τῆς ἀπροσίτου σου δόξης· 
ὅτι εὐλογητὸς εἶ εἰς τοὺς αἰῶνας τῶν αἰώ-
νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-
μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 
καὶ ἐλεήσαι ἡμᾶς. 

Καὶ ποιοῦμεν μετανοίας μεγάλας τρεῖς λέ-
γοντες καθ᾿ ἑαυτοὺς ἀνὰ ἕνα στίχον τῆς εὐ-
χῆς τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 
ἀργίας, περιεργίας, φιλαρχίας καὶ ἀργολογί-
ας μή μοι δῷς. 

Πνεῦμα δὲ σωφροσύνης, ταπεινοφροσύνης, 
ὑπομονῆς καὶ ἀγάπης χάρισαί μοι τῷ σῷ 
δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. Ἀμήν. 

Εἶτα ποιοῦμεν μετανοίας μικρὰς δώδεκα καὶ 
πάλιν μετάνοιαν μεγάλην μίαν ἐπαναλαμβά-
νοντες τὸν τελευταῖον στίχον τῆς εὐχῆς. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Καὶ ὁ προεστὼς τὴν ἑπομένην εὐχήν· 

Χριστέ, τὸ φῶς τὸ ἀληθινόν, τὸ φωτίζον καὶ 
ἁγιάζον πάντα ἄνθρωπον ἐρχόμενον εἰς τὸν 
κόσμον, σημειωθήτω ἐφ᾿ ἡμᾶς τό φῶς τοῦ 
προσώπου σου, ἵνα ἐν αὐτῷ ὀψώμεθα φῶς τὸ 
ἀπρόσιτον· καὶ κατεύθυνον τὰ διαβήματα ἡ-
μῶν πρὸς ἐργασίαν τῶν ἐντολῶν σου· πρε-
σβείαις τῆς παναχράντου σου μητρὸς καὶ 
πάντων σου τῶν ἁγίων. 

Ὁ ἀναγνώστης· Ἀμήν. 
* * * * * 

ΩΡΑ ΤΡΙΤΗ 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς Ψαλμούς· 

Ψαλμὸς ιϚ´ (16). 

Εἰσάκουσον, Κύριε, τῆς δικαιοσύνης μου, 
πρόσχες τῇ δεήσει μου, ἐνώτισαι τὴν προ-
σευχήν μου, οὐκ ἐν χείλεσι δολίοις. 

Ἐκ προσώπου σου τὸ κρῖμά μου ἐξέλθοι, οἱ 
ὀφθαλμοί μου ἰδέτωσαν εὐθύτητας. 

Ἐδοκίμασας τὴν καρδίαν μου, ἐπεσκέψω νυ-
κτός· ἐπύρωσάς με καὶ οὐχ εὑρέθη ἐν ἐμοὶ ἀ-
δικία. 

Ὅπως ἂν μὴ λαλήσῃ τὸ στόμα μου τὰ ἔργα 
τῶν ἀνθρώπων, διὰ τοὺς λόγους τῶν χειλέων 
σου ἐγὼ ἐφύλαξα ὁδοὺς σκληράς. 

Κατάρτισαι τὰ διαβήματά μου ἐν ταῖς τρίβοις 
σου, ἵνα μὴ σαλευθῶσι τὰ διαβήματά μου. 

Ἐγὼ ἐκέκραξα, ὅτι ἐπήκουσάς μου, ὁ Θεός· 
κλῖνον τὸ οὖς σου ἐμοί, καὶ εἰσάκουσον τῶν 
ῥημάτων μου. 

Θαυμάστωσον τὰ ἐλέη σου, ὁ σῴζων τοὺς 
ἐλπίζοντας ἐπὶ σέ. 

Ἐκ τῶν ἀνθεστηκότων τῇ δεξιᾷ σου φύλαξόν 
με, Κύριε, ὡς κόρην ὀφθαλμοῦ. 

Ἐν σκέπῃ τῶν πτερύγων σου σκεπάσεις με, 
ἀπὸ προσώπου ἀσεβῶν τῶν ταλαιπωρησάν-
των με. 

Οἱ ἐχθροί μου τὴν ψυχήν μου περιέσχον· τὸ 
στέαρ αὐτῶν συνέκλεισαν, τὸ στόμα αὐτῶν 
ἐλάλησεν ὑπερηφανίαν. 

Ἐκβαλόντες με νυνὶ περιεκύκλωσάν με, τοὺς 
ὀφθαλμοὺς αὐτῶν ἔθεντο ἐκκλῖναι ἐν τῇ γῇ. 

Ὑπέλαβόν με ὡσεὶ λέων ἕτοιμος εἰς θήραν, 
καὶ ὡσεὶ σκύμνος οἰκῶν ἐν ἀποκρύφοις. 

Ἀνάστηθι, Κύριε, πρόφθασον αὐτοὺς καὶ ὑ-
ποσκέλισον αὐτούς· ῥῦσαι τὴν ψυχήν μου ἀ-
πὸ ἀσεβοῦς, ῥομφαίαν σου ἀπὸ ἐχθρῶν τῆς 
χειρός σου. 

Κύριε, ἀπὸ ὀλίγων ἀπὸ γῆς διαμέρισον αὐ-
τοὺς ἐν τῇ ζωῇ αὐτῶν, καὶ τῶν κεκρυμμένων 
σου ἐπλήσθη ἡ γαστὴρ αὐτῶν. 

Ἐχορτάσθησαν ὑείων, καὶ ἀφῆκαν τὰ κατά-
λοιπα τοῖς νηπίοις αὐτῶν. 

Ἐγὼ δὲ ἐν δικαιοσύνῃ ὀφθήσομαι τῷ προσώ-
πῳ σου· χορτασθήσομαι ἐν τῷ ὀφθῆναί μοι 
τὴν δόξαν σου. 

Ψαλμὸς κδ´ (24). 

Πρὸς σέ, Κύριε, ἦρα τὴν ψυχήν μου· ὁ Θεός 
μου, ἐπὶ σοὶ πέποιθα. 

Μὴ καταισχυνθείην εἰς τὸν αἰῶνα, μηδὲ κα-
ταγελασάτωσάν με οἱ ἐχθροί μου. 

Καὶ γὰρ πάντες οἱ ὑπομένοντές σε οὐ μὴ κα-
ταισχυνθῶσιν. Αἰσχυνθήτωσαν οἱ ἀνομοῦν-
τες διακενῆς. 

Τὰς ὁδούς σου, Κύριε, γνώρισόν μοι, καὶ τὰς 
τρίβους σου δίδαξόν με. 

Ὁδήγησόν με ἐπὶ τὴν ἀλήθειάν σου καὶ δίδα-
ξόν με, ὅτι σὺ εἶ ὁ Θεὸς ὁ σωτήρ μου· καὶ σὲ 
ὑπέμεινα ὅλην τὴν ἡμέραν. 

Μνήσθητι τῶν οἰκτιρμῶν σου, Κύριε, καὶ τὰ 
ἐλέη σου, ὅτι ἀπὸ τοῦ αἰῶνός εἰσιν. 

Ἁμαρτίας νεότητός μου καὶ ἀγνοίας μου μὴ 
μνησθῇς, κατὰ τὸ ἔλεός σου μνήσθητί μου, 
σύ, ἕνεκεν χρηστότητός σου, Κύριε. 

Χρηστὸς καὶ εὐθὺς ὁ Κύριος· διὰ τοῦτο νο-
μοθετήσει ἁμαρτάνοντας ἐν ὁδῷ. 

Ὁδηγήσει πραεῖς ἐν κρίσει, διδάξει πραεῖς ὁ-
δοὺς αὐτοῦ. 

Πᾶσαι αἱ ὁδοὶ Κυρίου ἔλεος καὶ ἀλήθεια, 
τοῖς ἐκζητοῦσι τὴν διαθήκην αὐτοῦ καὶ τὰ 
μαρτύρια αὐτοῦ. 

Ἕνεκεν τοῦ ὀνόματός σου, Κύριε, καὶ ἱλά-
σθητι τῇ ἁμαρτίᾳ μου· πολλὴ γάρ ἐστι. 

Τίς ἐστιν ἄνθρωπος ὁ φοβούμενος τὸν Κύρι-
ον; νομοθετήσει αὐτῷ ἐν ὁδῷ, ᾗ ᾑρετίσατο. 

Ἡ ψυχὴ αὐτοῦ ἐν ἀγαθοῖς αὐλισθήσεται, καὶ 
τὸ σπέρμα αὐτοῦ κληρονομήσει γῆν. 

Κραταίωμα Κύριος τῶν φοβουμένων αὐτόν, 
καὶ ἡ διαθήκη αὐτοῦ δηλώσει αὐτοῖς. 

Οἱ ὀφθαλμοί μου διὰ παντὸς πρὸς τὸν Κύρι-
ον, ὅτι αὐτὸς ἐκσπάσει ἐκ παγίδος τοὺς πό-
δας μου. 

Ἐπίβλεψον ἐπ᾿ ἐμὲ καὶ ἐλέησόν με· ὅτι μο-
νογενὴς καὶ πτωχός εἰμι ἐγώ. 

Αἱ θλίψεις τῆς καρδίας μου ἐπληθύνθησαν· 
ἐκ τῶν ἀναγκῶν μου ἐξάγαγέ με. 

Ἴδε τὴν ταπείνωσίν μου καὶ τὸν κόπον μου· 
καὶ ἄφες πάσας τὰς ἁμαρτίας μου. 

Ἴδε τοὺς ἐχθρούς μου, ὅτι ἐπληθύνθησαν, 
καὶ μῖσος ἄδικον ἐμίσησάν με. 

Φύλαξον τὴν ψυχήν μου, καὶ ῥῦσαί με· μὴ 
καταισχυνθείην, ὅτι ἤλπισα ἐπὶ σέ. 

Ἄκακοι καὶ εὐθεῖς ἐκολλῶντό μοι, ὅτι ὑπέ-
μεινά σε, Κύριε. 

Λύτρωσαι, ὁ Θεός, τὸν Ἰσραήλ, ἐκ πασῶν 
τῶν θλίψεων αὐτοῦ. 

Ψαλμὸς ν´ (50). 

Ἐλέησόν με, ὁ Θεός, κατὰ τὸ μέγα ἔλεός σου 
καὶ κατὰ τὸ πλῆθος τῶν οἰκτιρμῶν σου ἐξά-
λειψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου 
καὶ ἀπὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁ-
μαρτία μου ἐνώπιόν μού ἐστι διὰ παντός. 

Σοὶ μόνῳ ἥμαρτον καὶ τὸ πονηρὸν ἐνώπιόν 
σου ἐποίησα, ὅπως ἂν δικαιωθῇς ἐν τοῖς λό-
γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ-
μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα καὶ 
τὰ κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ, καὶ καθαρισθήσομαι· 
πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· 
ἀγαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁ-
μαρτιῶν μου καὶ πάσας τὰς ἀνομίας μου ἐξά-
λειψον. 

Καρδίαν καθαρὰν κτίσον ἐν ἐμοί, ὁ Θεός, 
καὶ πνεῦμα εὐθὲς ἐγκαίνισον ἐν τοῖς ἐγκάτοις 
μου. 

Μὴ ἀποῤῥίψῃς με ἀπὸ τοῦ προσώπου σου, 
καὶ τὸ Πνεῦμά σου τὸ ἅγιον μὴ ἀντανέλῃς 
ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου 
σου, καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς 
ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς 
σωτηρίας μου· ἀγαλλιάσεται ἡ γλῶσσά μου 
τὴν δικαιοσύνην σου. 

Κύριε, τὰ χείλη μου ἀνοίξεις, καὶ τὸ στόμα 
μου ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυ-
τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρ-
δίαν συντετριμμένην καὶ τεταπεινωμένην ὁ 
Θεὸς οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σι-
ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀνα-
φορὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου 
μόσχους. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 
ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα. 

Ἰδοὺ ὁ Νυμφίος ἔρχεται, ἐν τῷ μέσῳ τῆς νυ-
κτός· καὶ μακάριος ὁ δοῦλος, ὃν εὑρήσει 
γρηγοροῦντα· ἀνάξιος δὲ πάλιν, ὃν εὑρήσει 
ῥαθυμοῦντα. Βλέπε οὖν ψυχή μου, μὴ τῷ ὕ-
πνῳ κατενεχθῇς, ἵνα μὴ τῷ θανάτῳ παραδο-
θῇς, καὶ τῆς βασιλείας ἔξω κλεισθῇς· ἀλλὰ 

ἀνάνηψον κράζουσα· Ἅγιος, Ἅγιος, Ἅγιος εἶ 
ὁ Θεός· διὰ τῆς Θεοτόκου ἐλέησον ἡμᾶς. 

Καὶ νῦν. Θεοτοκίον. 

Θεοτόκε, σὺ εἶ ἡ ἄμπελος ἡ ἀληθινή, ἡ βλα-
στήσασα τὸν καρπὸν τῆς ζωῆς. Σὲ ἱκετεύο-
μεν, πρέσβευε Δέσποινα, μετὰ τῶν Ἀποστό-
λων, καὶ πάντων τῶν Ἁγίων, ἐλεηθῆναι τὰς 
ψυχὰς ἡμῶν. 

Καὶ εὐθύς· 

Κύριος ὁ Θεὸς εὐλογητός, εὐλογητὸς Κύριος 
ἡμέραν καθ᾿ ἡμέραν· κατευοδώσαι ἡμῖν ὁ 
Θεὸς τῶν σωτηρίων ἡμῶν, ὁ Θεὸς ἡμῶν, ὁ 
Θεὸς τοῦ σῴζειν. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον τῆς ἡμέρας· 

Τῇ Μεγάλῃ Τρίτῃ. 

Ἦχος β´. Τὰ ἄνω ζητῶν. 

Τὴν ὥραν ψυχή, τοῦ τέλους ἐννοήσασα, καὶ 
τὴν ἐκκοπήν, τῆς συκῆς δειλιάσασα, τὸ δο-
θέν σοι τάλαντον, φιλοπόνως ἔργασαι ταλαί-
πωρε, γρηγοροῦσα καὶ κράζουσα· Μὴ μείνω-
μεν ἔξω τοῦ Νυμφῶνος Χριστοῦ. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 
καὶ ἐπὶ γῆς προσκυνούμενος καὶ δοξαζόμε-
νος Χριστὸς ὁ Θεός, ὁ μακρόθυμος, ὁ πολυέ-
λεος, ὁ πολυεύσπλαγχνος, ὁ τοὺς δικαίους ἀ-
γαπῶν καὶ τοὺς ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διὰ τῆς ἐπαγγελίας 
τῶν μελλόντων ἀγαθῶν· αὐτός, Κύριε, πρόσ-
δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-
ξεις καὶ ἴθυνον τὴν ζωὴν ἡμῶν πρὸς τὰς ἐν-
τολάς σου. Τὰς ψυχὰς ἡμῶν ἁγίασον· τὰ σώ-
ματα ἅγνισον· τοὺς λογισμοὺς διόρθωσον· 
τὰς ἐννοίας κάθαρον· καὶ ῥῦσαι ἡμᾶς ἀπὸ 
πάσης θλίψεως, κακῶν καὶ ὀδύνης. Τείχισον 
ἡμᾶς ἁγίοις σου ἀγγέλοις, ἵνα, τῇ παρεμβολῇ 
αὐτῶν φρουρούμενοι καὶ ὁδηγούμενοι, κα-
ταντήσωμεν εἰς τὴν ἑνότητα τῆς πίστεως καὶ 
εἰς τὴν ἐπίγνωσιν τῆς ἀπροσίτου σου δόξης· 
ὅτι εὐλογητὸς εἶ εἰς τοὺς αἰῶνας τῶν αἰώ-
νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-
μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 
καὶ ἐλεήσαι ἡμᾶς. 

Καὶ ποιοῦμεν μετανοίας μεγάλας τρεῖς λέ-
γοντες καθ᾿ ἑαυτοὺς ἀνὰ ἕνα στίχον τῆς εὐ-
χῆς τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 
ἀργίας, περιεργίας, φιλαρχίας καὶ ἀργολογί-
ας μή μοι δῷς. 

Πνεῦμα δὲ σωφροσύνης, ταπεινοφροσύνης, 
ὑπομονῆς καὶ ἀγάπης χάρισαί μοι τῷ σῷ 
δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. Ἀμήν. 

Εἶτα ποιοῦμεν μετανοίας μικρὰς δώδεκα καὶ 
πάλιν μετάνοιαν μεγάλην μίαν ἐπαναλαμβά-
νοντες τὸν τελευταῖον στίχον τῆς εὐχῆς. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Καὶ ὁ προεστὼς τὴν ἑπομένην εὐχήν· 

(τοῦ ἁγίου Μαρδαρίου) 

Δέσποτα Θεέ, Πάτερ παντοκράτορ, Κύριε 
Υἱὲ μονογενές, Ἰησοῦ Χριστέ, καὶ ἅγιον 
Πνεῦμα, μία Θεότης, μία Δύναμις, ἐλέησόν 
με τὸν ἁμαρτωλόν· καί, οἷς ἐπίστασαι κρίμα-
σι, σῶσόν με τὸν ἀνάξιον δοῦλόν σου, ὅτι 
εὐλογητὸς εἶ, εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
* * * * * 

ΩΡΑ ΕΚΤΗ 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς Ψαλμούς· 

Ψαλμὸς νγ´ (53). 

Ὁ Θεὸς ἐν τῷ ὀνόματί σου σῶσόν με, καὶ ἐν 
τῇ δυνάμει σου κρινεῖς με. 

Ὁ Θεός, εἰσάκουσον τῆς προσευχῆς μου, ἐ-
νώτισαι τὰ ῥήματα τοῦ στόματός μου. 

Ὅτι ἀλλότριοι ἐπανέστησαν ἐπ᾿ ἐμέ, καὶ 
κραταιοὶ ἐζήτησαν τὴν ψυχήν μου, καὶ οὐ 
προέθεντο τὸν Θεὸν ἐνώπιον αὐτῶν. 

Ἰδοὺ γὰρ ὁ Θεὸς βοηθεῖ μοι, καὶ ὁ Κύριος 
ἀντιλήπτωρ τῆς ψυχῆς μου. 

Ἀποστρέψει τὰ κακὰ τοῖς ἐχθροῖς μου, ἐν τῇ 
ἀληθείᾳ σου ἐξολόθρευσον αὐτούς. 

Ἑκουσίως θύσω σοι, ἐξομολογήσομαι τῷ ὀ-
νόματί σου, Κύριε, ὅτι ἀγαθόν. 

Ὅτι ἐκ πάσης θλίψεως ἐῤῥύσω με, καὶ ἐν 
τοῖς ἐχθροῖς μου ἐπεῖδεν ὁ ὀφθαλμός μου. 

Ψαλμὸς νδ´ (54). 

Ἐνώτισαι, ὁ Θεός, τὴν προσευχήν μου, καὶ 
μὴ ὑπερίδῃς τὴν δέησίν μου· πρόσχες μοι καὶ 
εἰσάκουσόν μου. 

Ἐλυπήθην ἐν τῇ ἀδολεσχίᾳ μου καὶ ἐταρά-
χθην ἀπὸ φωνῆς ἐχθροῦ καὶ ἀπὸ θλίψεως ἁ-
μαρτωλοῦ. 

Ὅτι ἐξέκλιναν ἐπ᾿ ἐμὲ ἀνομίαν, καὶ ἐν ὀργῇ 
ἐνεκότουν μοι. 

Ἡ καρδία μου ἐταράχθη ἐν ἐμοί, καὶ δειλία 
θανάτου ἐπέπεσεν ἐπ᾿ ἐμέ. 

Φόβος καὶ τρόμος ἦλθεν ἐπ᾿ ἐμέ, καὶ ἐκάλυ-
ψέ με σκότος. 

Καὶ εἶπα· Τίς δώσει μοι πτέρυγας ὡσεὶ περι-
στερᾶς, καὶ πετασθήσομαι καὶ καταπαύσω; 

Ἰδοὺ ἐμάκρυνα φυγαδεύων καὶ ηὐλίσθην ἐν 
τῇ ἐρήμῳ. 

Προσεδεχόμην τὸν Θεόν, τὸν σῴζοντά με ἀ-
πὸ ὀλιγοψυχίας καὶ ἀπὸ καταιγίδος. 

Καταπόντισον, Κύριε, καὶ καταδίελε τὰς 
γλώσσας αὐτῶν, ὅτι εἶδον ἀνομίαν καὶ ἀντι-
λογίαν ἐν τῇ πόλει. 

Ἡμέρας καὶ νυκτὸς κυκλώσει αὐτὴν ἐπὶ τὰ 
τείχη αὐτῆς· ἀνομία καὶ κόπος ἐν μέσῳ αὐ-
τῆς καὶ ἀδικία. Καὶ οὐκ ἐξέλιπεν ἐκ τῶν πλα-
τειῶν αὐτῆς τόκος καὶ δόλος. 

Ὅτι εἰ ὁ ἐχθρὸς ὠνείδισέ με, ὑπήνεγκα ἄν· 
καὶ εἰ ὁ μισῶν ἐπ᾿ ἐμὲ ἐμεγαλοῤῥημόνησεν, 
ἐκρύβην ἂν ἀπ᾿ αὐτοῦ. 

Σὺ δέ, ἄνθρωπε ἰσόψυχε, ἡγεμών μου καὶ 
γνωστέ μου. 

Ὃς ἐπὶ τὸ αὐτὸ ἐγλύκανάς μοι ἐδέσματα, ἐν 
τῷ οἴκῳ τοῦ Θεοῦ ἐπορεύθην ἐν ὁμονοίᾳ. 

Ἐλθέτω δὴ θάνατος ἐπ᾿ αὐτούς, καὶ καταβή-
τωσαν εἰς ᾅδου ζῶντες. 

Ὅτι πονηρία ἐν ταῖς παροικίαις αὐτῶν, ἐν 
μέσῳ αὐτῶν. 

Ἐγὼ πρὸς τὸν Θεὸν ἐκέκραξα, καὶ ὁ Κύριος 
εἰσήκουσέ μου. 

Ἑσπέρας καὶ πρωῒ καὶ μεσημβρίας διηγήσο-
μαι καὶ ἀπαγγελῶ, καὶ εἰσακούσεται τῆς φω-
νῆς μου. 

Λυτρώσεται ἐν εἰρήνῃ τὴν ψυχήν μου ἀπὸ 
τῶν ἐγγιζόντων μοι, ὅτι ἐν πολλοῖς ἦσαν σὺν 
ἐμοί. 

Εἰσακούσεται ὁ Θεός, καὶ ταπεινώσει αὐτοὺς 
ὁ ὑπάρχων πρὸ τῶν αἰώνων. 

Οὐ γάρ ἐστιν αὐτοῖς ἀντάλλαγμα, ὅτι οὐκ ἐ-
φοβήθησαν τὸν Θεόν. 

Ἐξέτεινε τὴν χεῖρα αὐτοῦ ἐν τῷ ἀποδιδόναι· 
ἐβεβήλωσαν τὴν διαθήκην αὐτοῦ. 

Διεμερίσθησαν ἀπὸ ὀργῆς τοῦ προσώπου αὐ-
τοῦ, καὶ ἤγγισαν αἱ καρδίαι αὐτῶν. 

Ἡπαλύνθησαν οἱ λόγοι αὐτῶν ὑπὲρ ἔλαιον, 
καὶ αὐτοί εἰσι βολίδες. 

Ἐπίῤῥιψον ἐπὶ Κύριον τὴν μέριμνάν σου, καὶ 
αὐτός σε διαθρέψει· οὐ δώσει εἰς τὸν αἰῶνα 
σάλον τῷ δικαίῳ. 

Σὺ δέ, ὁ Θεός, κατάξεις αὐτοὺς εἰς φρέαρ δι-
αφθορᾶς. 

Ἄνδρες αἱμάτων καὶ δολιότητος οὐ μὴ ἡμι-
σεύσωσι τὰς ἡμέρας αὐτῶν· ἐγὼ δέ, Κύριε, 
ἐλπιῶ ἐπὶ σέ. 

Ψαλμὸς Ϟ´ (90). 

Ὁ κατοικῶν ἐν βοηθείᾳ τοῦ Ὑψίστου, ἐν 
σκέπῃ τοῦ Θεοῦ τοῦ οὐρανοῦ αὐλισθήσεται. 

Ἐρεῖ τῷ Κυρίῳ· Ἀντιλήπτωρ μου εἶ καὶ κα-
ταφυγή μου, ὁ Θεός μου, καὶ ἐλπιῶ ἐπ᾿ αὐ-
τόν. 

Ὅτι αὐτὸς ῥύσεταί σε ἐκ παγίδος θηρευτῶν, 
καὶ ἀπὸ λόγου ταραχώδους. 

Ἐν τοῖς μεταφρένοις αὐτοῦ ἐπισκιάσει σοι, 
καὶ ὑπὸ τὰς πτέρυγας αὐτοῦ ἐλπιεῖς· ὅπλῳ 
κυκλώσει σε ἡ ἀλήθεια αὐτοῦ. 

Οὐ φοβηθήσῃ ἀπὸ φόβου νυκτερινοῦ, ἀπὸ 
βέλους πετομένου ἡμέρας, ἀπὸ πράγματος ἐν 
σκότει διαπορευομένου, ἀπὸ συμπτώματος 
καὶ δαιμονίου μεσημβρινοῦ. 

Πεσεῖται ἐκ τοῦ κλίτους σου χιλιάς, καὶ μυ-
ριὰς ἐκ δεξιῶν σου, πρὸς σὲ δὲ οὐκ ἐγγιεῖ. 

Πλὴν τοῖς ὀφθαλμοῖς σου κατανοήσεις, καὶ 
ἀνταπόδοσιν ἁμαρτωλῶν ὄψει. 

Ὅτι σύ, Κύριε, ἡ ἐλπίς μου· τὸν Ὕψιστον ἔ-
θου καταφυγήν σου. 

Οὐ προσελεύσεται πρὸς σὲ κακά, καὶ μάστιξ 
οὐκ ἐγγιεῖ ἐν τῷ σκηνώματί σου. 

Ὅτι τοῖς ἀγγέλοις αὐτοῦ ἐντελεῖται περὶ σοῦ, 
τοῦ διαφυλάξαι σε ἐν πάσαις ταῖς ὁδοῖς σου. 

Ἐπὶ χειρῶν ἀροῦσί σε, μήποτε προσκόψῃς 
πρὸς λίθον τὸν πόδα σου. 

Ἐπὶ ἀσπίδα καὶ βασιλίσκον ἐπιβήσῃ, καὶ κα-
ταπατήσεις λέοντα καὶ δράκοντα. 

Ὅτι ἐπ᾿ ἐμὲ ἤλπισε καὶ ῥύσομαι αὐτόν, σκε-
πάσω αὐτόν, ὅτι ἔγνω τὸ ὄνομά μου. 

Κεκράξεται πρός με, καὶ ἐπακούσομαι αὐ-
τοῦ· μετ᾿ αὐτοῦ εἰμι ἐν θλίψει, ἐξελοῦμαι αὐ-
τόν, καὶ δοξάσω αὐτόν. 

Μακρότητα ἡμερῶν ἐμπλήσω αὐτόν, καὶ δεί-
ξω αὐτῷ τὸ σωτήριόν μου. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 
ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα. 

Ἰδοὺ ὁ Νυμφίος ἔρχεται, ἐν τῷ μέσῳ τῆς νυ-
κτός· καὶ μακάριος ὁ δοῦλος, ὃν εὑρήσει 
γρηγοροῦντα· ἀνάξιος δὲ πάλιν, ὃν εὑρήσει 
ῥαθυμοῦντα. Βλέπε οὖν ψυχή μου, μὴ τῷ ὕ-
πνῳ κατενεχθῇς, ἵνα μὴ τῷ θανάτῳ παραδο-
θῇς, καὶ τῆς βασιλείας ἔξω κλεισθῇς· ἀλλὰ 
ἀνάνηψον κράζουσα· Ἅγιος, Ἅγιος, Ἅγιος εἶ 
ὁ Θεός· διὰ τῆς Θεοτόκου ἐλέησον ἡμᾶς. 

Καὶ νῦν. Θεοτοκίον. 

Ὅτι οὐκ ἔχομεν παῤῥησίαν, διὰ τὰ πολλὰ ἡ-
μῶν ἁμαρτήματα, σὺ τὸν ἐκ σοῦ γεννηθέντα 
δυσώπησον, Θεοτόκε Παρθένε· πολλὰ γὰρ ἰ-
σχύει δέησις Μητρός, πρὸς εὐμένειαν Δε-
σπότου. Μὴ παρίδῃς, ἁμαρτωλῶν ἱκεσίας, ἡ 
Πάνσεμνος, ὅτι ἐλεήμων ἐστί, καὶ σῴζειν δυ-
νάμενος, ὁ καὶ παθεῖν ὑπὲρ ἡμῶν καταδεξά-
μενος. 

* * * 

Καὶ εὐθὺς τὸ τροπάριον τῆς προφητείας καὶ 
τὸ ἀνάγνωσμα τῆς ἡμέρας. 

Τροπάριον τῆς προφητείας. Ἦχος α´. 

Τοῖς ἀμέτρως πταίουσι, πλουσίως συγχώρη-
σον Σωτήρ· ἀξίωσον ἡμᾶς, ἀκατακρίτως 
προσκυνῆσαί σου, τὴν ἁγίαν Ἀνάστασιν, 
πρεσβείαις τῆς ἀχράντου σου Μητρός, μόνε 
Πολυέλεε. 

Δόξα. Καὶ νῦν. Τὸ αὐτό. 

Καὶ εὐθὺς ὁ ἀναγνώστης· 

Προκείμενον.  
Ἦχος πλ. β´. Ψαλμὸς ρκθ´ (129). 

Ὅτι παρὰ τῷ Κυρίῳ τὸ ἔλεος, καὶ πολλὴ 
παρ᾿ αὐτῷ λύτρωσις, καὶ αὐτὸς λυτρώσεται 
τὸν Ἰσραὴλ ἐκ πασῶν τῶν ἀνομιῶν αὐτοῦ. 

Στίχ. Ἐκ βαθέων ἐκέκραξά σοι Κύριε· Κύρι-
ε, εἰσάκουσον τῆς φωνῆς μου· γενηθήτω τὰ 
ὦτά σου προσέχοντα εἰς τὴν φωνὴν τῆς δεή-
σεώς μου. 

Προφητείας Ἰεζεκιὴλ τὸ Ἀνάγνωσμα  
(α´ 21-28). 

Ἐν τῷ πορεύεσθαι τὰ ζῷα, ἐπορεύοντο καὶ οἱ 
τροχοί· καὶ ἐν τῷ ἑστάναι αὐτά, εἱστήκεισαν, 
καὶ ἐν τῷ ἐξαίρειν αὐτὰ ἀπὸ τῆς γῆς, ἐξῄρον-
το σὺν αὐτοῖς καὶ οἱ τροχοί, διότι πνεῦμα ζω-
ῆς ἦν ἐν τοῖς τροχοῖς. Καὶ ὁμοίωμα ὑπὲρ κε-
φαλῆς αὐτῶν τῶν ζῴων, ὡσεὶ στερέωμα, ὡς 
ὅρασις κρυστάλλου, ἐκτεταμένον ἐπί τῶν 
πτερύγων αὐτῶν ἐπάνωθεν· καὶ ὑποκάτω τοῦ 
στερεώματος, αἱ πτέρυγες αὐτῶν ἐκτεταμέ-
ναι, πτερυσσόμεναι ἑτέρα τῇ ἑτέρᾳ, ἑκάστῳ 
δύο συνεζευγμέναι, καὶ ἐπικαλύπτουσαι τὰ 
σώματα αὐτῶν. Καὶ ἤκουον τὴν φωνὴν τῶν 
πτερύγων αὐτῶν, ἐν τῷ πτερύσσεσθαι αὐτά, 
ὡς φωνὴν ὕδατος πολλοῦ, καὶ ὡς φωνὴν Θε-
οῦ Σαδαΐ ἱκανοῦ, ἐν τῷ πορεύεσθαι αὐτά· 
φωνὴ τοῦ λόγου, ὡς φωνὴ παρεμβολῆς· καὶ 
ἐν τῷ ἑστάναι αὐτά, κατέπαυον αἱ πτέρυγες 
αὐτῶν. Καὶ ἰδοὺ φωνὴ ὑπεράνωθεν τοῦ στε-
ρεώματος, τοῦ ὄντος ὑπὲρ κεφαλῆς αὐτῶν· 
ἐν τῷ ἑστάναι αὐτά, ἀνίεντο αἱ πτέρυγες αὐ-
τῶν· καὶ ὑπεράνω τοῦ στερεώματος τοῦ ὑπὲρ 
κεφαλῆς αὐτῶν, ὡς ὅρασις λίθου Σαπφείρου, 
ὁμοίωμα θρόνου ἐπ᾿ αὐτοῦ· καὶ ἐπὶ τοῦ ὁμοι-
ώματος τοῦ θρόνου, ὁμοίωμα ὡς εἶδος ἀν-
θρώπου ἄνωθεν. Καὶ εἶδον ὡς ὄψιν ἠλέ-
κτρου, ὡς ὅρασιν πυρὸς ἔσωθεν αὐτοῦ κύ-
κλῳ, ἀπὸ ὁράσεως ὀσφύος καὶ ἐπάνω· καὶ ἀ-
πὸ ὁράσεως ὀσφύος ἕως κάτω, εἶδον ὅρασιν 
πυρός, καὶ τὸ φέγγος αὐτοῦ κύκλῳ· ὡς ὅρα-
σις τόξου, ὅταν ᾖ ἐν τῇ νεφέλῃ, ἐν ἡμέρᾳ ὑε-
τοῦ, οὕτως ἡ στάσις τοῦ φέγγους κύκλωθεν. 
Αὕτη ἡ ὅρασις ὁμοιώματος δόξης Κυρίου. 

Προκείμενον. Ἦχος δ´. Ψαλμὸς ρλ´ (130). 

Ἐλπισάτω Ἰσραὴλ ἐπὶ τὸν Κύριον, ἀπὸ τοῦ 
νῦν καὶ ἕως τοῦ αἰῶνος. 

Στίχ. Κύριε, οὐχ ὑψώθη ἡ καρδία μου, οὐδὲ 
ἐμετεωρίσθησαν οἱ ὀφθαλμοί μου, οὐδὲ ἐπο-
ρεύθην ἐν μεγάλοις, οὐδὲ ἐν θαυμασίοις ὑ-
πὲρ ἑμέ. 

* * * 

Μετὰ δὲ τὴν προφητείαν· 

Ταχὺ προκαταλαβέτωσαν ἡμᾶς οἱ οἰκτιρμοί 
σου, Κύριε, ὅτι ἐπτωχεύσαμεν σφόδρα· βοή-
θησον ἡμῖν, ὁ Θεός, ὁ Σωτὴρ ἡμῶν, ἕνεκεν 
τῆς δόξης τοῦ ὀνόματός σου· Κύριε, ῥῦσαι 
ἡμᾶς, καὶ ἱλάσθητι ταῖς ἁμαρτίαις ἡμῶν, ἕνε-
κεν τοῦ ὀνόματός σου. 

* * * 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον τῆς ἡμέρας· 

Τῇ Μεγάλῃ Τρίτῃ. 

Ἦχος β´. Τὰ ἄνω ζητῶν. 

Τὴν ὥραν ψυχή, τοῦ τέλους ἐννοήσασα, καὶ 
τὴν ἐκκοπήν, τῆς συκῆς δειλιάσασα, τὸ δο-

θέν σοι τάλαντον, φιλοπόνως ἔργασαι ταλαί-
πωρε, γρηγοροῦσα καὶ κράζουσα· Μὴ μείνω-
μεν ἔξω τοῦ Νυμφῶνος Χριστοῦ. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 
καὶ ἐπὶ γῆς προσκυνούμενος καὶ δοξαζόμε-
νος Χριστὸς ὁ Θεός, ὁ μακρόθυμος, ὁ πολυέ-
λεος, ὁ πολυεύσπλαγχνος, ὁ τοὺς δικαίους ἀ-
γαπῶν καὶ τοὺς ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διὰ τῆς ἐπαγγελίας 
τῶν μελλόντων ἀγαθῶν· αὐτός, Κύριε, πρόσ-
δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-
ξεις καὶ ἴθυνον τὴν ζωὴν ἡμῶν πρὸς τὰς ἐν-
τολάς σου. Τὰς ψυχὰς ἡμῶν ἁγίασον· τὰ σώ-
ματα ἅγνισον· τοὺς λογισμοὺς διόρθωσον· 
τὰς ἐννοίας κάθαρον· καὶ ῥῦσαι ἡμᾶς ἀπὸ 
πάσης θλίψεως, κακῶν καὶ ὀδύνης. Τείχισον 
ἡμᾶς ἁγίοις σου ἀγγέλοις, ἵνα, τῇ παρεμβολῇ 
αὐτῶν φρουρούμενοι καὶ ὁδηγούμενοι, κα-
ταντήσωμεν εἰς τὴν ἑνότητα τῆς πίστεως καὶ 
εἰς τὴν ἐπίγνωσιν τῆς ἀπροσίτου σου δόξης· 
ὅτι εὐλογητὸς εἶ εἰς τοὺς αἰῶνας τῶν αἰώ-
νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-
μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 
καὶ ἐλεήσαι ἡμᾶς. 

Καὶ ποιοῦμεν μετανοίας μεγάλας τρεῖς λέ-
γοντες καθ᾿ ἑαυτοὺς ἀνὰ ἕνα στίχον τῆς εὐ-
χῆς τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 
ἀργίας, περιεργίας, φιλαρχίας καὶ ἀργολογί-
ας μή μοι δῷς. 

Πνεῦμα δὲ σωφροσύνης, ταπεινοφροσύνης, 
ὑπομονῆς καὶ ἀγάπης χάρισαί μοι τῷ σῷ 
δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. Ἀμήν. 

Εἶτα ποιοῦμεν μετανοίας μικρὰς δώδεκα καὶ 
πάλιν μετάνοιαν μεγάλην μίαν ἐπαναλαμβά-
νοντες τὸν τελευταῖον στίχον τῆς εὐχῆς. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Καὶ ὁ προεστὼς τὴν ἑπομένην εὐχήν· 

(τοῦ Μεγάλου Βασιλείου) 

Θεὲ καὶ Κύριε τῶν Δυνάμεων, καὶ πάσης 
κτίσεως Δημιουργέ, ὁ διὰ σπλάγχνα ἀνεικά-
στου ἐλέους σου τὸν μονογενῆ σου Υἱόν, τὸν 
Κύριον ἡμῶν Ἰησοῦν Χριστόν, καταπέμψας 
ἐπὶ σωτηρίᾳ τοῦ γένους ἡμῶν, καὶ διὰ τοῦ τι-
μίου αὐτοῦ Σταυροῦ τὸ χειρόγραφον τῶν ἁ-
μαρτιῶν ἡμῶν διαῤῥήξας, καὶ θριαμβεύσας 
ἐν αὐτῷ τὰς ἀρχὰς καὶ ἐξουσίας τοῦ σκό-
τους, Αὐτός, Δέσποτα φιλάνθρωπε, πρόσδε-
ξαι καὶ ἡμῶν τῶν ἁμαρτωλῶν τὰς εὐχαρι-
στηρίους ταύτας καὶ ἱκετηρίους ἐντεύξεις· 
καὶ ῥῦσαι ἡμᾶς ἀπὸ παντὸς ὀλεθρίου καὶ 
σκοτεινοῦ παραπτώματος, καὶ πάντων τῶν 
κακῶσαι ἡμᾶς ζητούντων, ὁρατῶν καὶ ἀορά-
των ἐχθρῶν. Καθήλωσον ἐκ τοῦ φόβου σου 
τὰς σάρκας ἡμῶν, καὶ μὴ ἐκκλίνῃς τὰς καρ-
δίας ἡμῶν εἰς λόγους ἢ εἰς λογισμοὺς πονη-
ρίας, ἀλλὰ τῷ πόθῳ σου τρῶσον ἡμῶν τὰς 
ψυχάς, ἵνα πρὸς σὲ διὰ παντὸς ἀτενίζοντες, 
καὶ τῷ παρὰ σοῦ φωτὶ ὁδηγούμενοι, σὲ τὸ ἀ-
πρόσιτον καὶ ἀΐδιον κατοπτεύοντες φῶς, ἀ-
κατάπαυστόν σοι τὴν ἐξομολόγησιν καὶ εὐ-
χαριστίαν ἀναπέμπωμεν, τῷ ἀνάρχῳ Πατρί, 
σὺν τῷ μονογενεῖ σου Υἱῷ καὶ τῷ παναγίῳ 

καὶ ἀγαθῷ καὶ ζωοποιῷ σου Πνεύματι, νῦν 
καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 
* * * * * 

ΩΡΑ ΕΝΑΤΗ 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς ψαλμούς· 

Ψαλμὸς πγ´ (83). 

Ὡς ἀγαπητὰ τὰ σκηνώματά σου, Κύριε, τῶν 
δυνάμεων! 

Ἐπιποθεῖ καὶ ἐκλείπει ἡ ψυχή μου εἰς τὰς αὐ-
λὰς τοῦ Κυρίου· ἡ καρδία μου καὶ ἡ σάρξ 
μου ἠγαλλιάσαντο ἐπὶ Θεὸν ζῶντα. 

Καὶ γὰρ στρουθίον εὗρεν ἑαυτῷ οἰκίαν, καὶ 
τρυγὼν νοσσιὰν ἑαυτῇ, οὗ θήσει τὰ νοσσία 
ἑαυτῆς· τὰ θυσιαστήριά σου, Κύριε τῶν δυ-
νάμεων, ὁ Βασιλεύς μου καὶ ὁ Θεός μου. 

Μακάριοι οἱ κατοικοῦντες ἐν τῷ οἴκῳ σου, 
εἰς τοὺς αἰῶνας τῶν αἰώνων αἰνέσουσί σε. 

Μακάριος ἀνήρ, ᾧ ἐστιν ἀντίληψις αὐτῷ πα-
ρὰ σοῦ· ἀναβάσεις ἐν τῇ καρδίᾳ αὐτοῦ διέθε-
το, εἰς τὴν κοιλάδα τοῦ κλαυθμῶνος, εἰς τὸν 
τόπον, ὃν ἔθετο. 

Καὶ γὰρ εὐλογίας δώσει ὁ νομοθετῶν· πο-
ρεύσονται ἐκ δυνάμεως εἰς δύναμιν· ὀφθήσε-
ται ὁ Θεὸς τῶν θεῶν ἐν Σιών. 

Κύριε, ὁ Θεὸς τῶν δυνάμεων, εἰσάκουσον 
τῆς προσευχῆς μου, ἐνώτισαι ὁ Θεὸς Ἰακώβ. 

Ὑπερασπιστὰ ἡμῶν ἴδε, ὁ Θεός, καὶ ἐπίβλε-
ψον εἰς τὸ πρόσωπον τοῦ χριστοῦ σου. 

Ὅτι κρείσσων ἡμέρα μία ἐν ταῖς αὐλαῖς σου 
ὑπὲρ χιλιάδας. 

Ἐξελεξάμην παραῤῥιπτεῖσθαι ἐν τῷ οἴκῳ 
τοῦ Θεοῦ μου μᾶλλον, ἢ οἰκεῖν με ἐν σκηνώ-
μασιν ἁμαρτωλῶν. 

Ὅτι ἔλεος καὶ ἀλήθειαν ἀγαπᾷ Κύριος ὁ Θε-
ός, χάριν καὶ δόξαν δώσει· Κύριος οὐ στερή-
σει τὰ ἀγαθὰ τοῖς πορευομένοις ἐν ἀκακίᾳ. 

Κύριε, ὁ Θεὸς τῶν δυνάμεων, μακάριος ἄν-
θρωπος ὁ ἐλπίζων ἐπὶ σέ. 

Ψαλμὸς πδ´ (84). 

Εὐδόκησας, Κύριε, τὴν γῆν σου, ἀπέστρεψας 
τὴν αἰχμαλωσίαν Ἰακώβ. 

Ἀφῆκας τὰς ἀνομίας τῷ λαῷ σου, ἐκάλυψας 
πάσας τὰς ἁμαρτίας αὐτῶν. 

Κατέπαυσας πᾶσαν τὴν ὀργήν σου, ἀπέστρε-
ψας ἀπὸ ὀργῆς θυμοῦ σου. 

Ἐπίστρεψον ἡμᾶς, ὁ Θεὸς τῶν σωτηρίων ἡ-
μῶν, καὶ ἀπόστρεψον τὸν θυμόν σου ἀφ᾿ ἡ-
μῶν. 

Μὴ εἰς τοὺς αἰῶνας ὀργισθῇς ἡμῖν; ἢ διατε-
νεῖς τὴν ὀργήν σου ἀπὸ γενεᾶς εἰς γενεάν; 

Ὁ Θεός, σὺ ἐπιστρέψας ζωώσεις ἡμᾶς, καὶ ὁ 
λαός σου εὐφρανθήσεται ἐπὶ σοί. 

Δεῖξον ἡμῖν, Κύριε, τὸ ἔλεός σου, καὶ τὸ σω-
τήριόν σου δῴης ἡμῖν. 

Ἀκούσομαι τί λαλήσει ἐν ἐμοὶ Κύριος ὁ Θε-
ός· ὅτι λαλήσει εἰρήνην ἐπὶ τὸν λαὸν αὐτοῦ, 
καὶ ἐπὶ τοὺς ὁσίους αὐτοῦ, καὶ ἐπὶ τοὺς ἐπι-
στρέφοντας καρδίαν ἐπ᾿ αὐτόν. 

Πλὴν ἐγγὺς τῶν φοβουμένων αὐτὸν τὸ σωτή-
ριον αὐτοῦ, τοῦ κατασκηνῶσαι δόξαν ἐν τῇ 
γῇ ἡμῶν. 

Ἔλεος καὶ ἀλήθεια συνήντησαν, δικαιοσύνη 
καὶ εἰρήνη κατεφίλησαν. 

Ἀλήθεια ἐκ τῆς γῆς ἀνέτειλε, καὶ δικαιοσύνη 
ἐκ τοῦ οὐρανοῦ διέκυψε. 

Καὶ γὰρ ὁ Κύριος δώσει χρηστότητα, καὶ ἡ 
γῆ ἡμῶν δώσει τὸν καρπὸν αὐτῆς. 

Δικαιοσύνη ἐνώπιον αὐτοῦ προπορεύσεται, 
καὶ θήσει εἰς ὁδὸν τὰ διαβήματα αὐτοῦ. 

Ψαλμὸς πε´ (85). 

Κλῖνον, Κύριε, τὸ οὖς σου καὶ ἐπάκουσόν 
μου, ὅτι πτωχὸς καὶ πένης εἰμὶ ἐγώ. 

Φύλαξον τὴν ψυχήν μου, ὅτι ὅσιός εἰμι· σῶ-
σον τὸν δοῦλόν σου, ὁ Θεός μου, τὸν ἐλπί-
ζοντα ἐπὶ σέ. 

Ἐλέησόν με, Κύριε, ὅτι πρὸς σὲ κεκράξομαι 
ὅλην τὴν ἡμέραν. Εὔφρανον τὴν ψυχὴν τοῦ 
δούλου σου, ὅτι πρὸς σὲ ἦρα τὴν ψυχήν μου. 

Ὅτι σύ, Κύριε, χρηστὸς καὶ ἐπιεικὴς καὶ πο-
λυέλεος, πᾶσι τοῖς ἐπικαλουμένοις σε. 

Ἐνώτισαι, Κύριε, τὴν προσευχήν μου, καὶ 
πρόσχες τῇ φωνῇ τῆς δεήσεώς μου. 

Ἐν ἡμέρᾳ θλίψεώς μου ἐκέκραξα πρὸς σέ, ὅ-
τι ἐπήκουσάς μου. 

Οὐκ ἔστιν ὅμοιός σοι ἐν θεοῖς, Κύριε, καὶ 
οὐκ ἔστι κατὰ τὰ ἔργα σου. 

Πάντα τὰ ἔθνη, ὅσα ἐποίησας, ἥξουσι καὶ 
προσκυνήσουσιν ἐνώπιόν σου, Κύριε, καὶ 
δοξάσουσι τὸ ὄνομά σου. 

Ὅτι μέγας εἶ σὺ καὶ ποιῶν θαυμάσια· σὺ εἶ 
Θεὸς μόνος. 

Ὁδήγησόν με, Κύριε, ἐν τῇ ὁδῷ σου, καὶ πο-
ρεύσομαι ἐν τῇ ἀληθείᾳ σου· εὐφρανθήτω ἡ 
καρδία μου, τοῦ φοβεῖσθαι τὸ ὄνομά σου. 

Ἐξομολογήσομαί σοι, Κύριε ὁ Θεός μου, ἐν 
ὅλῃ καρδίᾳ μου, καὶ δοξάσω τὸ ὄνομά σου 
εἰς τὸν αἰῶνα. 

Ὅτι τὸ ἔλεός σου μέγα ἐπ᾿ ἐμέ, καὶ ἐῤῥύσω 
τὴν ψυχήν μου ἐξ ᾅδου κατωτάτου. 

Ὁ Θεός, παράνομοι ἐπανέστησαν ἐπ᾿ ἐμὲ καὶ 
συναγωγὴ κραταιῶν ἐζήτησαν τὴν ψυχήν 
μου, καὶ οὐ προέθεντό σε ἐνώπιον αὐτῶν. 

Καὶ σύ, Κύριε ὁ Θεός μου, οἰκτίρμων καὶ ἐ-
λεήμων, μακρόθυμος καὶ πολυέλεος καὶ ἀλη-
θινός. 

Ἐπίβλεψον ἐπ᾿ ἐμὲ καὶ ἐλέησόν με· δὸς τὸ 
κράτος σου τῷ παιδί σου καὶ σῶσον τὸν υἱὸν 
τῆς παιδίσκης σου. 

Ποίησον μετ᾿ ἐμοῦ σημεῖον εἰς ἀγαθόν· καὶ 
ἰδέτωσαν οἱ μισοῦντές με, καὶ αἰσχυνθήτω-
σαν· ὅτι σύ, Κύριε, ἐβοήθησάς μοι, καὶ παρε-
κάλεσάς με. 

Καὶ πάλιν· 

Ποίησον μετ᾿ ἐμοῦ σημεῖον εἰς ἀγαθόν· καὶ 
ἰδέτωσαν οἱ μισοῦντές με, καὶ αἰσχυνθήτω-
σαν· ὅτι σύ, Κύριε, ἐβοήθησάς μοι, καὶ παρε-
κάλεσάς με. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 
ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα. 

Ἰδοὺ ὁ Νυμφίος ἔρχεται, ἐν τῷ μέσῳ τῆς νυ-
κτός· καὶ μακάριος ὁ δοῦλος, ὃν εὑρήσει 
γρηγοροῦντα· ἀνάξιος δὲ πάλιν, ὃν εὑρήσει 
ῥαθυμοῦντα. Βλέπε οὖν ψυχή μου, μὴ τῷ ὕ-
πνῳ κατενεχθῇς, ἵνα μὴ τῷ θανάτῳ παραδο-
θῇς, καὶ τῆς βασιλείας ἔξω κλεισθῇς· ἀλλὰ 
ἀνάνηψον κράζουσα· Ἅγιος, Ἅγιος, Ἅγιος εἶ 
ὁ Θεός· διὰ τῆς Θεοτόκου ἐλέησον ἡμᾶς. 

Καὶ νῦν. Θεοτοκίον. 

Ὁ δι᾿ ἡμᾶς γεννηθεὶς ἐκ Παρθένου, καὶ 
σταύρωσιν ὑπομείνας, ἀγαθέ· ὁ θανάτῳ τὸν 
θάνατον σκυλεύσας, καὶ ἔγερσιν δείξας ὡς 
Θεός, μὴ παρίδῃς οὓς ἔπλασας τῇ χειρί σου· 
δεῖξον τὴν φιλανθρωπίαν σου, ἐλεῆμον· δέ-
ξαι τὴν τεκοῦσάν σε, Θεοτόκον, πρεσβεύου-
σαν ὑπὲρ ἡμῶν, καὶ σῶσον, Σωτὴρ ἡμῶν, 
λαὸν ἀπεγνωσμένον. 

Καὶ εὐθύς· 

Μὴ δὴ παραδώῃς ἡμᾶς εἰς τέλος διὰ τὸ ὄνο-
μά σου τὸ ἅγιον, καὶ μὴ διασκεδάσῃς τὴν δι-
αθήκην σου, καὶ μὴ ἀποστήσῃς τὸ ἔλεός σου 
ἀφ᾿ ἡμῶν, διὰ Ἀβραὰμ τὸν ἠγαπημένον ὑπὸ 
σοῦ, καὶ διὰ Ἰσαὰκ τὸν δοῦλόν σου, καὶ Ἰσ-
ραὴλ τὸν ἅγιόν σου. 

Τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον τῆς ἡμέρας· 

Τῇ Μεγάλῃ Τρίτῃ. 

Ἦχος β´. Τὰ ἄνω ζητῶν. 

Τὴν ὥραν ψυχή, τοῦ τέλους ἐννοήσασα, καὶ 
τὴν ἐκκοπήν, τῆς συκῆς δειλιάσασα, τὸ δο-
θέν σοι τάλαντον, φιλοπόνως ἔργασαι ταλαί-
πωρε, γρηγοροῦσα καὶ κράζουσα· Μὴ μείνω-
μεν ἔξω τοῦ Νυμφῶνος Χριστοῦ. 

Κύριε, ἐλέησον (40άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Δι᾿ εὐχῶν τῶν ἁγίων πατέρων ἡμῶν, Κύριε 
Ἰησοῦ Χριστὲ ὁ Θεός, ἐλέησον ἡμᾶς. Ἀμήν. 

Καὶ ποιοῦμεν μετανοίας μεγάλας τρεῖς λέ-
γοντες καθ᾿ ἑαυτοὺς ἀνὰ ἕνα στίχον τῆς εὐ-
χῆς τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 
ἀργίας, περιεργίας, φιλαρχίας καὶ ἀργολογί-
ας μή μοι δῷς. 

Πνεῦμα δὲ σωφροσύνης, ταπεινοφροσύνης, 
ὑπομονῆς καὶ ἀγάπης χάρισαί μοι τῷ σῷ 
δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. Ἀμήν. 

Εἶτα ποιοῦμεν μετανοίας μικρὰς δώδεκα καὶ 
πάλιν μετάνοιαν μεγάλην μίαν ἐπαναλαμβά-
νοντες τὸν τελευταῖον στίχον τῆς εὐχῆς. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Καὶ ὁ ἱερεὺς τὴν παροῦσαν εὐχὴν  
τοῦ Μεγάλου Βασιλείου. 

Δέσποτα, Κύριε, Ἰησοῦ Χριστέ, ὁ Θεὸς ἡ-
μῶν, ὁ μακροθυμήσας ἐπὶ τοῖς ἡμῶν πλημμε-
λήμασι, καὶ ἄχρι τῆς παρούσης ὥρας ἀγαγὼν 
ἡμᾶς, ἐν ᾗ ἐπὶ τοῦ ζωοποιοῦ ξύλου κρεμάμε-
νος, τῷ εὐγνώμονι λῃστῇ τὴν εἰς τὸν Παρά-
δεισον ὡδοποίησας εἴσοδον, καὶ θανάτῳ τὸν 
θάνατον ὤλεσας, ἱλάσθητι ἡμῖν τοῖς ἁμαρτω-
λοῖς καὶ ἀναξίοις δούλοις σου· ἡμάρτομεν 
γὰρ καὶ ἠνομήσαμεν, καὶ οὐκ ἐσμὲν ἄξιοι ἆ-
ραι τὰ ὄμματα ἡμῶν καὶ βλέψαι εἰς τὸ ὕψος 
τοῦ οὐρανοῦ· διότι κατελίπομεν τὴν ὁδὸν τῆς 
δικαιοσύνης σου, καὶ ἐπορεύθημεν ἐν τοῖς 
θελήμασι τῶν καρδιῶν ἡμῶν. Ἀλλ᾿ ἱκετεύο-
μεν τὴν σὴν ἀνείκαστον ἀγαθότητα. Φεῖσαι 
ἡμῶν, Κύριε, κατὰ τὸ πλῆθος τοῦ ἐλέους 
σου, καὶ σῶσον ἡμᾶς διὰ τὸ ὄνομά σου τὸ ἅ-

γιον, ὅτι ἐξέλιπον ἐν ματαιότητι αἱ ἡμέραι ἡ-
μῶν. Ἐξελοῦ ἡμᾶς τῆς τοῦ ἀντικειμένου χει-
ρός, καὶ ἄφες ἡμῖν τὰ ἁμαρτήματα, καὶ νέ-
κρωσον τὸ σαρκικὸν ἡμῶν φρόνημα· ἵνα, 
τὸν παλαιὸν ἀποθέμενοι ἄνθρωπον, τὸν νέον 
ἐνδυσώμεθα καὶ σοὶ ζήσωμεν, τῷ ἡμετέρῳ 
Δεσπότῃ καὶ κηδεμόνι· καὶ οὕτω τοῖς σοῖς ἀ-
κολουθοῦντες προστάγμασιν, εἰς τὴν αἰώνιον 
ἀνάπαυσιν καταντήσωμεν, ἔνθα πάντων ἐ-
στὶν εὐφραινομένων ἡ κατοικία. Σὺ γὰρ εἶ ἡ 
ὄντως ἀληθινὴ εὐφροσύνη καὶ ἀγαλλίασις 
τῶν ἀγαπώντων σε, Χριστέ, ὁ Θεὸς ἡμῶν, 
καὶ σοὶ τὴν δόξαν ἀναπέμπομεν, σὺν τῷ ἀ-
νάρχῳ σου Πατρὶ καὶ τῷ παναγίῳ καὶ ἀγαθῷ 
καὶ ζωοποιῷ σου Πνεύματι, νῦν καὶ ἀεὶ καὶ 
εἰς τοὺς αἰῶνας τῶν αἰώνων. Ἀμήν. 

* * * 

ΟΙ ΜΑΚΑΡΙΣΜΟΙ 

Καὶ εὐθὺς ψάλλομεν τοὺς Μακαρισμοὺς λέ-
γοντες ἐν ἑκάστῳ τό· Μνήσθητι ἡμῶν, Κύρι-
ε, ὅταν ἔλθῃς ἐν τῇ βασιλείᾳ σου, καὶ ποι-
οῦντες μετάνοιαν μικρὰν μίαν. 

Ἦχος πλ. δ´. 

Ἐν τῇ βασιλείᾳ σου μνήσθητι ἡμῶν, Κύριε, 
ὅταν ἔλθῃς ἐν τῇ βασιλείᾳ σου. 

Μακάριοι οἱ πτωχοὶ τῷ πνεύματι, ὅτι αὐτῶν 
ἐστιν ἡ βασιλεία τῶν οὐρανῶν. Μνήσθητι ἡ-
μῶν, Κύριε, ὅταν ἔλθῃς ἐν τῇ βασιλείᾳ σου. 

Μακάριοι οἱ πενθοῦντες, ὅτι αὐτοὶ παρακλη-
θήσονται. Μνήσθητι ἡμῶν, Κύριε, ὅταν ἔλ-
θῃς ἐν τῇ βασιλείᾳ σου. 

Μακάριοι οἱ πραεῖς, ὅτι αὐτοὶ κληρονομή-
σουσι τὴν γῆν. Μνήσθητι ἡμῶν, Κύριε, ὅταν 
ἔλθῃς ἐν τῇ βασιλείᾳ σου. 

Μακάριοι οἱ πεινῶντες καὶ διψῶντες τὴν δι-
καιοσύνην, ὅτι αὐτοὶ χορτασθήσονται. Μνή-
σθητι ἡμῶν, Κύριε, ὅταν ἔλθῃς ἐν τῇ βασι-
λείᾳ σου. 

Μακάριοι οἱ ἐλεήμονες, ὅτι αὐτοὶ ἐλεηθή-
σονται. Μνήσθητι ἡμῶν, Κύριε, ὅταν ἔλθῃς 
ἐν τῇ βασιλείᾳ σου. 

Μακάριοι οἱ καθαροὶ τῇ καρδίᾳ, ὅτι αὐτοὶ 
τὸν Θεὸν ὄψονται. Μνήσθητι ἡμῶν, Κύριε, 
ὅταν ἔλθῃς ἐν τῇ βασιλείᾳ σου. 

Μακάριοι οἱ εἰρηνοποιοί, ὅτι αὐτοὶ υἱοὶ Θε-
οῦ κληθήσονται. Μνήσθητι ἡμῶν, Κύριε, ὅ-
ταν ἔλθῃς ἐν τῇ βασιλείᾳ σου. 

Μακάριοι οἱ δεδιωγμένοι ἕνεκεν δικαιοσύ-
νης, ὅτι αὐτῶν ἐστιν ἡ βασιλεία τῶν οὐρα-
νῶν. Μνήσθητι ἡμῶν, Κύριε, ὅταν ἔλθῃς ἐν 
τῇ βασιλείᾳ σου. 

Μακάριοί ἐστε, ὅταν ὀνειδίσωσιν ὑμᾶς, καὶ 
διώξωσι, καὶ εἴπωσι πᾶν πονηρὸν ῥῆμα καθ᾿ 
ἡμῶν, ψευδόμενοι ἕνεκεν ἐμοῦ. Μνήσθητι ἡ-
μῶν, Κύριε, ὅταν ἔλθῃς ἐν τῇ βασιλείᾳ σου. 

Χαίρετε καὶ ἀγαλλιᾶσθε, ὅτι ὁ μισθὸς ὑμῶν 
πολὺς ἐν τοῖς οὐρανοῖς. Μνήσθητι ἡμῶν, 
Κύριε, ὅταν ἔλθῃς ἐν τῇ βασιλείᾳ σου. 

Δόξα Πατρὶ καὶ Υἱῷ καὶ ἁγίῳ Πνεύματι. 
Μνήσθητι ἡμῶν, Κύριε, ὅταν ἔλθῃς ἐν τῇ 
βασιλείᾳ σου. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ-
νων. Ἀμήν. Μνήσθητι ἡμῶν, Κύριε, ὅταν ἔλ-
θῃς ἐν τῇ βασιλείᾳ σου. 

Εἶτα ποιοῦμεν τρεῖς μεγάλας μετανοίας λέ-
γοντες· 

Μνήσθητι ἡμῶν, Κύριε, ὅταν ἔλθῃς ἐν τῇ 
βασιλείᾳ σου. 

Μνήσθητι ἡμῶν, Δέσποτα, ὅταν ἔλθῃς ἐν τῇ 
βασιλείᾳ σου. 

Μνήσθητι ἡμῶν, Ἅγιε, ὅταν ἔλθῃς ἐν τῇ βα-
σιλείᾳ σου. 

Ὁ ἀναγνώστης· 

Χορὸς ὁ ἐπουράνιος ὑμνεῖ σε καὶ λέγει· Ἅγι-
ος, ἅγιος, ἅγιος Κύριος Σαβαώθ, πλήρης ὁ 
οὐρανὸς καὶ ἡ γῆ τῆς δόξης σου. 

Στίχ. Προσέλθετε πρὸς αὐτὸν καὶ φωτίσθητε, 
καὶ τὰ πρόσωπα ὑμῶν οὐ μὴ καταισχυνθῇ. 

Χορὸς ὁ ἐπουράνιος ὑμνεῖ σε καὶ λέγει· Ἅγι-
ος, ἅγιος, ἅγιος Κύριος Σαβαώθ, πλήρης ὁ 
οὐρανὸς καὶ ἡ γῆ τῆς δόξης σου. 

Δόξα. 

Χορὸς ἁγίων ἀγγέλων καὶ ἀρχαγγέλων, μετὰ 
πασῶν τῶν ἐπουρανίων δυνάμεων, ὑμνεῖ σε 
καὶ λέγει· Ἅγιος, ἅγιος, ἅγιος Κύριος Σαβα-
ώθ, πλήρης ὁ οὐρανὸς καὶ ἡ γῆ τῆς δόξης 
σου. 

Καὶ νῦν. 

Πιστεύω εἰς ἕνα Θεόν, Πατέρα, παντοκράτο-
ρα, ποιητὴν οὐρανοῦ καὶ γῆς, ὁρατῶν τε 
πάντων καὶ ἀοράτων. Καὶ εἰς ἕνα Κύριον Ἰη-
σοῦν Χριστόν, τὸν Υἱὸν τοῦ Θεοῦ τόν μονο-
γενῆ, τὸν ἐκ τοῦ Πατρὸς γεννηθέντα πρὸ 
πάντων τῶν αἰώνων· φῶς ἐκ φωτός, Θεὸν ἀ-
ληθινὸν ἐκ Θεοῦ ἀληθινοῦ, γεννηθέντα, οὐ 
ποιηθέντα, ὁμοούσιον τῷ Πατρί, δι᾿ οὗ τὰ 
πάντα ἐγένετο. Τὸν δι᾿ ἡμᾶς τοὺς ἀνθρώπους 
καὶ διὰ τὴν ἡμετέραν σωτηρίαν κατελθόντα 
ἐκ τῶν οὐρανῶν καὶ σαρκωθέντα ἐκ Πνεύμα-
τος ἁγίου καὶ Μαρίας τῆς Παρθένου καὶ ἐ-
νανθρωπήσαντα. Σταυρωθέντα τε ὑπὲρ ἡμῶν 
ἐπὶ Ποντίου Πιλάτου καὶ παθόντα καὶ ταφέν-
τα. Καὶ ἀναστάντα τῇ τρίτῃ ἡμέρᾳ κατὰ τὰς 
Γραφάς. Καὶ ἀνελθόντα εἰς τοὺς οὐρανοὺς 
καὶ καθεζόμενον ἐκ δεξιῶν τοῦ Πατρός. Καὶ 
πάλιν ἐρχόμενον μετὰ δόξης κρῖναι ζῶντας 
καὶ νεκρούς, οὗ τῆς βασιλείας οὐκ ἔσται τέ-
λος. Καὶ εἰς τὸ Πνεῦμα τὸ ἅγιον, τὸ Κύριον, 
τὸ ζωοποιόν, τὸ ἐκ τοῦ Πατρὸς ἐκπορευόμε-
νον, τὸ σὺν Πατρὶ καὶ Υἱῷ συμπροσκυνού-
μενον καὶ συνδοξαζόμενον, τὸ λαλῆσαν διὰ 
τῶν προφητῶν. Εἰς μίαν, ἁγίαν, καθολικὴν 
καὶ ἀποστολικὴν Ἐκκλησίαν. Ὁμολογῶ ἓν 
βάπτισμα εἰς ἄφεσιν ἁμαρτιῶν. Προσδοκῶ 
ἀνάστασιν νεκρῶν καὶ ζωὴν τοῦ μέλλοντος 
αἰῶνος. Ἀμήν. 

Εἶτα· 

Ἄνες, ἄφες, συγχώρησον, ὁ Θεός, τὰ παρα-
πτώματα ἡμῶν, τὰ ἑκούσια καὶ τὰ ἀκούσια, 
τὰ ἐν ἔργῳ καὶ λόγῳ, τὰ ἐν γνώσει καὶ ἀγνοί-
ᾳ, τὰ ἐν νυκτὶ καὶ ἡμέρᾳ, τὰ κατὰ νοῦν καὶ 
διάνοιαν· τὰ πάντα ἡμῖν συγχώρησον ὡς ἀ-
γαθὸς καὶ φιλάνθρωπος. 

Καί· 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Τὸ κοντάκιον τῆς ἡμέρας· 

Τῇ Μεγάλῃ Τρίτῃ. 

Ἦχος β´. Τὰ ἄνω ζητῶν. 

Τὴν ὥραν ψυχή, τοῦ τέλους ἐννοήσασα, καὶ 
τὴν ἐκκοπήν, τῆς συκῆς δειλιάσασα, τὸ δο-
θέν σοι τάλαντον, φιλοπόνως ἔργασαι ταλαί-
πωρε, γρηγοροῦσα καὶ κράζουσα· Μὴ μείνω-
μεν ἔξω τοῦ Νυμφῶνος Χριστοῦ. 

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 
καὶ ἐπὶ γῆς προσκυνούμενος καὶ δοξαζόμε-
νος Χριστὸς ὁ Θεός, ὁ μακρόθυμος, ὁ πολυέ-
λεος, ὁ πολυεύσπλαγχνος, ὁ τοὺς δικαίους ἀ-
γαπῶν καὶ τοὺς ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διὰ τῆς ἐπαγγελίας 
τῶν μελλόντων ἀγαθῶν· αὐτός, Κύριε, πρόσ-
δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-
ξεις καὶ ἴθυνον τὴν ζωὴν ἡμῶν πρὸς τὰς ἐν-
τολάς σου. Τὰς ψυχὰς ἡμῶν ἁγίασον· τὰ σώ-
ματα ἅγνισον· τοὺς λογισμοὺς διόρθωσον· 
τὰς ἐννοίας κάθαρον· καὶ ῥῦσαι ἡμᾶς ἀπὸ 
πάσης θλίψεως, κακῶν καὶ ὀδύνης. Τείχισον 
ἡμᾶς ἁγίοις σου ἀγγέλοις, ἵνα, τῇ παρεμβολῇ 
αὐτῶν φρουρούμενοι καὶ ὁδηγούμενοι, κα-
ταντήσωμεν εἰς τὴν ἑνότητα τῆς πίστεως καὶ 
εἰς τὴν ἐπίγνωσιν τῆς ἀπροσίτου σου δόξης· 
ὅτι εὐλογητὸς εἶ εἰς τοὺς αἰῶνας τῶν αἰώ-
νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-
μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 
καὶ ἐλεήσαι ἡμᾶς. 

Καὶ ποιοῦμεν μετανοίας μεγάλας τρεῖς λέ-
γοντες καθ᾿ ἑαυτοὺς ἀνὰ ἕνα στίχον τῆς εὐ-
χῆς τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 
ἀργίας, περιεργίας, φιλαρχίας καὶ ἀργολογί-
ας μή μοι δῷς. 

Πνεῦμα δὲ σωφροσύνης, ταπεινοφροσύνης, 
ὑπομονῆς καὶ ἀγάπης χάρισαί μοι τῷ σῷ 
δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. Ἀμήν. 

Εἶτα ποιοῦμεν μετανοίας μικρὰς δώδεκα καὶ 
πάλιν μετάνοιαν μεγάλην μίαν ἐπαναλαμβά-
νοντες τὸν τελευταῖον στίχον τῆς εὐχῆς. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

[Καὶ πάλιν τρισάγιον κ.λπ. Κύριε, ἐλέησον 
(12άκις).] 

* Τὸ δεύτερον τοῦτο τρισάγιον τῆς Θ´ Ὥρας παρα-
λείπεται συνήθως χάριν συντομίας. 



 

www.nektarios.gr 36

Καὶ ὁ προεστὼς τὴν ἑπομένην εὐχήν· 

Παναγία Τριάς, τὸ ὁμοούσιον κράτος, ἡ ἀδι-
αίρετος βασιλεία, ἡ πάντων τῶν ἀγαθῶν αἰτί-
α, εὐδόκησον δὴ καὶ ἐπ᾿ ἐμοὶ τῷ ἁμαρτωλῷ· 
στήριξον, συνέτισον τὴν καρδίαν μου καὶ 
πᾶσαν περίελέ μου τὴν βεβηλότητα· φώτισόν 
μου τὴν διάνοιαν, ἵνα διὰ παντὸς δοξάζω, ὑ-
μνῶ, προσκυνῶ καὶ λέγω· Εἷς ἅγιος, εἷς Κύ-
ριος, Ἰησοῦς Χριστός, εἰς δόξαν Θεοῦ Πα-
τρός. Ἀμήν. 

Καὶ ποιεῖ ὁ ἱερεὺς μικρὰν ἀπόλυσιν· 

Δόξα σοι, Χριστὲ ὁ Θεός, ἡ ἐλπὶς ἡμῶν, δό-
ξα σοι. 

Ἐρχόμενος ὁ Κύριος ἐπὶ τὸ ἑκούσιον πάθος 
διὰ τὴν ἡμῶν σωτηρίαν, Χριστὸς ὁ ἀληθινὸς 
Θεὸς ἡμῶν, ταῖς πρεσβείαις τῆς παναχράν-
του αὐτοῦ μητρός, τῶν ἁγίων ἐνδόξων καὶ 
πανευφήμων ἀποστόλων καὶ πάντων τῶν ἁ-
γίων, ἐλεήσαι καὶ σώσαι ἡμᾶς ὡς ἀγαθὸς καὶ 
φιλάνθρωπος. 

Δι᾿ εὐχῶν τῶν ἁγίων πατέρων ἡμῶν, Κύριε 
Ἰησοῦ Χριστέ, ὁ Θεός, ἐλέησον ἡμᾶς. 

Ὁ λαός· Ἀμήν. 
* * * * * 

Μετὰ δὲ τὴν ἀπόλυσιν ἄρχεται 

Ο ΕΣΠΕΡΙΝΟΣ 

μετὰ τῆς Λειτουργίας τῶν Προηγιασμένων. 

ΕΝΑΡΞΙΣ - ΠΡΟΟΙΜΙΑΚΟΣ ΨΑΛΜΟΣ 

Ὁ διάκονος· Εὐλόγησον, δέσποτα. 

Ὁ ἱερεύς· 

Εὐλογημένη ἡ βασιλεία τοῦ Πατρὸς καὶ τοῦ 
Υἱοῦ καὶ τοῦ ἁγίου Πνεύματος, πάντοτε, νῦν 
καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Δεῦτε προσκυνήσωμεν καὶ προσπέσωμεν τῷ 
Βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ Βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ, Χριστῷ τῷ Βασιλεῖ καὶ Θεῷ ἡμῶν. 

Καὶ τὸν προοιμιακὸν ψαλμόν· 

Ψαλμὸς ργ´ (103). 

Εὐλόγει, ἡ ψυχή μου, τὸν Κύριον· Κύριε ὁ 
Θεός μου, ἐμεγαλύνθης σφόδρα. 

Ἐξομολόγησιν καὶ μεγαλοπρέπειαν ἐνεδύσω, 
ἀναβαλλόμενος φῶς ὡς ἱμάτιον. 

Ἐκτείνων τὸν οὐρανὸν ὡσεὶ δέῤῥιν, ὁ στεγά-
ζων ἐν ὕδασι τὰ ὑπερῷα αὐτοῦ. 

Ὁ τιθεὶς νέφη τὴν ἐπίβασιν αὐτοῦ, ὁ περιπα-
τῶν ἐπὶ πτερύγων ἀνέμων. 

Ὁ ποιῶν τοὺς Ἀγγέλους αὐτοῦ πνεύματα, καὶ 
τοὺς λειτουργοὺς αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν ἀσφάλειαν αὐ-
τῆς, οὐ κλιθήσεται εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περιβόλαιον αὐτοῦ, 
ἐπὶ τῶν ὀρέων στήσονται ὕδατα. 

Ἀπὸ ἐπιτιμήσεώς σου φεύξονται, ἀπὸ φωνῆς 
βροντῆς σου δειλιάσουσιν. 

Ἀναβαίνουσιν ὄρη καὶ καταβαίνουσι πεδία 
εἰς τὸν τόπον, ὃν ἐθεμελίωσας αὐτά. 

Ὅριον ἔθου, ὃ οὐ παρελεύσονται, οὐδὲ ἐπι-
στρέψουσι καλῦψαι τὴν γῆν. 

Ὁ ἐξαποστέλλων πηγὰς ἐν φάραγξιν, ἀναμέ-
σον τῶν ὀρέων διελεύσονται ὕδατα. 

Ποτιοῦσι πάντα τὰ θηρία τοῦ ἀγροῦ, προσδέ-
ξονται ὄναγροι εἰς δίψαν αὐτῶν. 

Ἐπ᾿ αὐτὰ τὰ πετεινὰ τοῦ οὐρανοῦ κατασκη-
νώσει· ἐκ μέσου τῶν πετρῶν δώσουσι φω-
νήν. 

Ποτίζων ὄρη ἐκ τῶν ὑπερῴων αὐτοῦ· ἀπὸ 
καρποῦ τῶν ἔργων σου χορτασθήσεται ἡ γῆ. 

Ὁ ἐξανατέλλων χόρτον τοῖς κτήνεσι, καὶ 
χλόην τῇ δουλείᾳ τῶν ἀνθρώπων, τοῦ ἐξαγα-
γεῖν ἄρτον ἐκ τῆς γῆς. 

Καὶ οἶνος εὐφραίνει καρδίαν ἀνθρώπου, τοῦ 
ἱλαρῦναι πρόσωπον ἐν ἐλαίῳ· καὶ ἄρτος καρ-
δίαν ἀνθρώπου στηρίζει. 

Χορτασθήσονται τὰ ξύλα τοῦ πεδίου, αἱ κέ-
δροι τοῦ Λιβάνου ἃς ἐφύτευσας. 

Ἐκεῖ στρουθία ἐννοσσεύσουσι, τοῦ ἐρωδιοῦ 
ἡ κατοικία ἡγεῖται αὐτῶν. 

Ὄρη τὰ ὑψηλὰ ταῖς ἐλάφοις, πέτρα καταφυ-
γὴ τοῖς λαγωοῖς. 

Ἐποίησε σελήνην εἰς καιρούς· ὁ ἥλιος ἔγνω 
τὴν δύσιν αὐτοῦ. 

Ἔθου σκότος, καὶ ἐγένετο νύξ· ἐν αὐτῇ διε-
λεύσονται πάντα τὰ θηρία τοῦ δρυμοῦ. 

Σκύμνοι ὠρυόμενοι τοῦ ἁρπάσαι, καὶ ζητῆ-
σαι παρὰ τῷ Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθησαν, καὶ εἰς 
τὰς μάνδρας αὐτῶν κοιτασθήσονται. 

Ἐξελεύσεται ἄνθρωπος ἐπὶ τὸ ἔργον αὐτοῦ, 
καὶ ἐπὶ τὴν ἐργασίαν αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, Κύριε· πάντα 
ἐν σοφίᾳ ἐποίησας· ἐπληρώθη ἡ γῆ τῆς κτί-
σεώς σου. 

Αὕτη ἡ θάλασσα ἡ μεγάλη καὶ εὐρύχωρος· ἐ-
κεῖ ἑρπετά, ὧν οὐκ ἔστιν ἀριθμός, ζῷα μικρὰ 
μετὰ μεγάλων. 

Ἐκεῖ πλοῖα διαπορεύονται· δράκων οὗτος, ὃν 
ἔπλασας ἐμπαίζειν αὐτῇ. 

Πάντα πρὸς σὲ προσδοκῶσι, δοῦναι τὴν τρο-
φὴν αὐτῶν εἰς εὔκαιρον. Δόντος σου αὐτοῖς, 
συλλέξουσιν. 

Ἀνοίξαντός σου τὴν χεῖρα, τὰ σύμπαντα 
πλησθήσονται χρηστότητος· ἀποστρέψαντος 
δέ σου τὸ πρόσωπον ταραχθήσονται. 

Ἀντανελεῖς τὸ πνεῦμα αὐτῶν, καὶ ἐκλείψου-
σι, καὶ εἰς τὸν χοῦν αὐτῶν ἐπιστρέψουσιν. 

Ἐξαποστελεῖς τὸ πνεῦμά σου, καὶ κτισθή-
σονται, καὶ ἀνακαινιεῖς τὸ πρόσωπον τῆς 
γῆς. 

Ἤτω ἡ δόξα Κυρίου εἰς τοὺς αἰῶνας· εὐ-
φρανθήσεται Κύριος ἐπὶ τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ ποιῶν αὐτὴν 
τρέμειν· ὁ ἁπτόμενος τῶν ὀρέων καὶ καπνί-
ζονται. 

ᾌσω τῷ Κυρίῳ ἐν τῇ ζωῇ μου, ψαλῶ τῷ Θε-
ῷ μου ἕως ὑπάρχω. 

Ἡδυνθείη αὐτῷ ἡ διαλογή μου, ἐγὼ δὲ εὐ-
φρανθήσομαι ἐπὶ τῷ Κυρίῳ. 

Ἐκλείποιεν ἁμαρτωλοὶ ἀπὸ τῆς γῆς, καὶ ἄνο-
μοι, ὥστε μὴ ὑπάρχειν αὐτούς. Εὐλόγει, ἡ 
ψυχή μου, τὸν Κύριον. 

Καὶ πάλιν. 

Ὁ ἥλιος ἔγνω τὴν δύσιν αὐτοῦ· ἔθου σκότος, 
καὶ ἐγένετο νύξ. Ὡς ἐμεγαλύνθη τὰ ἔργα 
σου, Κύριε· πάντα ἐν σοφίᾳ ἐποίησας. 

Δόξα. Καὶ νῦν. Ἀλληλούϊα, Ἀλληλούϊα, Ἀλ-
ληλούϊα. Δόξα σοι ὁ Θεός (τρίς). Ἡ ἐλπὶς ἡ-
μῶν, Κύριε, δόξα σοι. 

* * * 

ΤΑ ΕΙΡΗΝΙΚΑ 

Πληρωθέντος τοῦ προοιμιακοῦ ψαλμοῦ, ὁ ἱ-
ερεὺς λέγει ἐνώπιον τῆς ἁγίας Τραπέζης τὰ 
εἰρηνικά, τοῦ χοροῦ ψάλλοντος μεθ᾿ ἑκά-
στην δέησιν τὸ Κύριε, ἐλέησον. 

Ἐν εἰρήνῃ τοῦ Κυρίου δεηθῶμεν. 

Ὑπὲρ τῆς ἄνωθεν εἰρήνης καὶ τῆς σωτηρίας 
τῶν ψυχῶν ἡμῶν τοῦ Κυρίου δεηθῶμεν. 

Ὑπὲρ τῆς εἰρήνης τοῦ σύμπαντος κόσμου, 
εὐσταθείας τῶν ἁγίων τοῦ Θεοῦ Ἐκκλησιῶν 
καὶ τῆς τῶν πάντων ἑνώσεως τοῦ Κυρίου δε-
ηθῶμεν. 

Ὑπὲρ τοῦ ἁγίου οἴκου τούτου καὶ τῶν μετὰ 
πίστεως, εὐλαβείας καὶ φόβου Θεοῦ εἰσιόν-
των ἐν αὐτῷ τοῦ Κυρίου δεηθῶμεν. 

Ὑπὲρ τοῦ ἀρχιεπισκόπου ἡμῶν (δεῖνος), τοῦ 
τιμίου πρεσβυτερίου, τῆς ἐν Χριστῷ διακονί-
ας, παντὸς τοῦ κλήρου καὶ τοῦ λαοῦ τοῦ Κυ-
ρίου δεηθῶμεν. 

[Ἐν ταῖς ἱεραῖς μοναῖς προστίθεται· 

Ὑπὲρ τοῦ πατρὸς ἡμῶν (δεῖνος) ἱερομονά-
χου καὶ πάσης τῆς ἐν Χριστῷ ἡμῶν ἀδελφό-
τητος τοῦ Κυρίου δεηθῶμεν.] 

Ὑπὲρ τοῦ εὐσεβοῦς ἡμῶν ἔθνους, πάσης ἀρ-
χῆς καὶ ἐξουσίας ἐν αὐτῷ καὶ τοῦ κατὰ ξη-
ράν, θάλασσαν καὶ ἀέρα φιλοχρίστου ἡμῶν 
στρατοῦ τοῦ Κυρίου δεηθῶμεν. 



 

www.nektarios.gr 38

Ὑπὲρ τῆς πόλεως (ἢ τῆς ἁγίας μονῆς ἢ τῆς 
χώρας ἢ τῆς νήσου) ταύτης, πάσης (μονῆς) 
πόλεως καὶ χώρας καὶ τῶν πίστει οἰκούντων 
ἐν αὐταῖς τοῦ Κυρίου δεηθῶμεν. 

Ὑπὲρ εὐκρασίας ἀέρων, εὐφορίας τῶν καρ-
πῶν τῆς γῆς καὶ καιρῶν εἰρηνικῶν τοῦ Κυρί-
ου δεηθῶμεν. 

Ὑπὲρ πλεόντων, ὁδοιπορούντων, νοσούν-
των, καμνόντων, αἰχμαλώτων καὶ τῆς σωτη-
ρίας αὐτῶν τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψε-
ως, ὀργῆς, κινδύνου καὶ ἀνάγκης τοῦ Κυρίου 
δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι πρέπει σοι πᾶσα δόξα, τιμὴ καὶ προσκύ-
νησις, τῷ Πατρὶ καὶ τῷ Υἱῷ καὶ τῷ ἁγίῳ 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ χορός· Ἀμήν. 
* * * 

Η ΣΤΙΧΟΛΟΓΙΑ ΤΟΥ ΨΑΛΤΗΡΙΟΥ 

Κατὰ τὰς Προηγιασμένας μετὰ τὴν μεγάλην 
συναπτὴν ἀναγινώσκεται τὸ ΙΗ´ κάθισμα τοῦ 
Ψαλτηρίου εἰς τρεῖς στάσεις· εἰς τοὺς λοι-
ποὺς Ἑσπερινοὺς ψάλλεται εὐθὺς τὸ Κύριε 
ἐκέκραξα. 

ΚΑΘΙΣΜΑ ΔΕΚΑΤΟΝ ΟΓΔΟΟΝ 

Στάσις Α´ 

Ψαλμὸς ριθ´ (119). 

Πρὸς Κύριον ἐν τῷ θλίβεσθαί με ἐκέκραξα, 
καὶ εἰσήκουσέ μου. 

Κύριε, ῥῦσαι τὴν ψυχήν μου ἀπὸ χειλέων ἀ-
δίκων καὶ ἀπὸ γλώσσης δολίας. 

Τί δοθείη σοι καὶ τί προστεθείη σοι πρὸς 
γλῶσσαν δολίαν; 

Τὰ βέλη τοῦ δυνατοῦ ἠκονημένα, σὺν τοῖς 
ἄνθραξι τοῖς ἐρημικοῖς. 

Οἴμοι! ὅτι ἡ παροικία μου ἐμακρύνθη, κατε-
σκήνωσα μετὰ τῶν σκηνωμάτων Κηδάρ· 
πολλὰ παρῴκησεν ἡ ψυχή μου. 

Μετὰ τῶν μισούντων τὴν εἰρήνην ἤμην εἰρη-
νικός· ὅταν ἐλάλουν αὐτοῖς, ἐπολέμουν με 
δωρεάν. 

Ψαλμὸς ρκ´ (120). 

Ἦρα τοὺς ὀφθαλμούς μου εἰς τὰ ὄρη, ὅθεν 
ἥξει ἡ βοήθειά μου; 

Ἡ βοήθειά μου παρὰ Κυρίου τοῦ ποιήσαντος 
τὸν οὐρανὸν καὶ τὴν γῆν. 

Μὴ δῴης εἰς σάλον τὸν πόδα σου, μηδὲ νυ-
στάξῃ ὁ φυλάσσων σε. 

Ἰδοὺ οὐ νυστάξει, οὐδὲ ὑπνώσει ὁ φυλάσ-
σων τὸν Ἰσραήλ. 

Κύριος φυλάξει σε, Κύριος σκέπη σοι ἐπὶ 
χεῖρα δεξιάν σου· 

Ἡμέρας ὁ ἥλιος οὐ συγκαύσει σε, οὐδὲ ἡ σε-
λήνη τὴν νύκτα. 

Κύριος φυλάξει σε ἀπὸ παντὸς κακοῦ, φυλά-
ξει τὴν ψυχήν σου ὁ Κύριος. 

Κύριος φυλάξει τὴν εἴσοδόν σου καὶ τὴν ἔ-
ξοδόν σου, ἀπὸ τοῦ νῦν καὶ ἕως τοῦ αἰῶνος. 

Ψαλμὸς ρκα´ (121). 

Εὐφράνθην ἐπὶ τοῖς εἰρηκόσι μοι· εἰς οἶκον 
Κυρίου πορευσόμεθα. 

Ἑστῶτες ἦσαν οἱ πόδες ἡμῶν ἐν ταῖς αὐλαῖς 
σου, Ἱερουσαλήμ. 

Ἱερουσαλὴμ οἰκοδομουμένη ὡς πόλις, ἧς ἡ 
μετοχὴ αὐτῆς ἐπὶ τὸ αὐτό. 

Ἐκεῖ γὰρ ἀνέβησαν αἱ φυλαί, φυλαὶ Κυρίου, 
μαρτύριον τῷ Ἰσραήλ, τοῦ ἐξομολογήσασθαι 
τῷ ὀνόματι Κυρίου. 

Ὅτι ἐκεῖ ἐκάθισαν θρόνοι εἰς κρίσιν, θρόνοι 
ἐπὶ οἶκον Δαυΐδ. 

Ἐρωτήσατε δὴ τὰ εἰς εἰρήνην τὴν Ἱερουσα-
λήμ, καὶ εὐθηνία τοῖς ἀγαπῶσί σε. 

Γενέσθω δὴ εἰρήνη ἐν τῇ δυνάμει σου καὶ 
εὐθηνία ἐν ταῖς πυργοβάρεσί σου. 

Ἕνεκα τῶν ἀδελφῶν μου καὶ τῶν πλησίον 
μου, ἐλάλουν δὴ εἰρήνην περὶ σοῦ· 

Ἕνεκα τοῦ οἴκου Κυρίου τοῦ Θεοῦ ἡμῶν, ἐ-
ξεζήτησα ἀγαθά σοι. 

Ψαλμὸς ρκβ´ (122). 

Πρὸς σὲ ἦρα τοὺς ὀφθαλμούς μου, τὸν κα-
τοικοῦντα ἐν τῷ οὐρανῷ. 

Ἰδοὺ ὡς ὀφθαλμοὶ δούλων εἰς χεῖρας τῶν κυ-
ρίων αὐτῶν· ὡς ὀφθαλμοὶ παιδίσκης εἰς χεῖ-
ρας τῆς κυρίας αὐτῆς, οὕτως οἱ ὀφθαλμοὶ ἡ-
μῶν πρὸς Κύριον τὸν Θεὸν ἡμῶν, ἕως οὗ οἰ-
κτειρῆσαι ἡμᾶς. 

Ἐλέησον ἡμᾶς, Κύριε, ἐλέησον ἡμᾶς, ὅτι ἐπὶ 
πολὺ ἐπλήσθημεν ἐξουδενώσεως, ἐπὶ πλεῖον 
ἐπλήσθη ἡ ψυχὴ ἡμῶν. 

Τὸ ὄνειδος τοῖς εὐθηνοῦσι, καὶ ἡ ἐξουδένω-
σις τοῖς ὑπερηφάνοις. 

Ψαλμὸς ρκγ´ (123). 

Εἰ μὴ ὅτι Κύριος ἦν ἐν ἡμῖν, εἰπάτω δὴ Ἰσ-
ραήλ· 

Εἰ μὴ ὅτι Κύριος ἦν ἐν ἡμῖν ἐν τῷ ἐπαναστῆ-
ναι ἀνθρώπους ἐφ᾿ ἡμᾶς, ἄρα ζῶντας ἂν κα-
τέπιον ἡμᾶς, ἐν τῷ ὀργισθῆναι τὸν θυμὸν αὐ-
τῶν ἐφ᾿ ἡμᾶς· 

Ἄρα τὸ ὕδωρ ἂν κατεπόντισεν ἡμᾶς, χείμαῤ-
ῥον διῆλθεν ἡ ψυχὴ ἡμῶν· ἄρα διῆλθεν ἡ 
ψυχὴ ἡμῶν τὸ ὕδωρ τὸ ἀνυπόστατον. 

Εὐλογητὸς Κύριος, ὃς οὐκ ἔδωκεν ἡμᾶς εἰς 
θήραν τοῖς ὀδοῦσιν αὐτῶν. 

Ἡ ψυχὴ ἡμῶν ὡς στρουθίον ἐῤῥύσθη ἐκ τῆς 
παγίδος τῶν θηρευόντων· ἡ παγὶς συνετρίβη, 
καὶ ἡμεῖς ἐῤῥύσθημεν. 

Ἡ βοήθεια ἡμῶν ἐν ὀνόματι Κυρίου, τοῦ 
ποιήσαντος τὸν οὐρανὸν καὶ τὴν γῆν. 

Καί· 

Δόξα Πατρὶ καὶ Υἱῷ καὶ Ἁγίῳ Πνεύματι. Καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀλληλούϊα, Ἀλληλούϊα, Ἀλληλούϊα. Δόξα 
σοι ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ Ἁγίῳ Πνεύματι. 

Εἶτα, συναπτὴ μικρὰ ὑπὸ τοῦ διακόνου, τοῦ 
χοροῦ ψάλλοντος μεθ᾿ ἑκάστην δέησιν τὸ 
Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι σὸν τὸ κράτος καὶ σοὶ τὴν δόξαν ἀνα-
πέμπομεν, τῷ Πατρὶ καὶ τῷ Υἱῷ καὶ τῷ ἁγίῳ 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ-
νων. Ἀμήν. 

* * * 

Στάσις Β´ 

Ψαλμὸς ρκδ´ (124). 

Οἱ πεποιθότες ἐπὶ Κύριον, ὡς ὄρος Σιών· οὐ 
σαλευθήσεται εἰς τὸν αἰῶνα ὁ κατοικῶν Ἱε-
ρουσαλήμ. 

Ὄρη κύκλῳ αὐτῆς, καὶ ὁ Κύριος κύκλῳ τοῦ 
λαοῦ αὐτοῦ ἀπὸ τοῦ νῦν καὶ ἕως τοῦ αἰῶνος. 

Ὅτι οὐκ ἀφήσει Κύριος τὴν ῥάβδον τῶν ἁ-
μαρτωλῶν ἐπὶ τὸν κλῆρον τῶν δικαίων, ὅπως 

ἂν μὴ ἐκτείνωσιν οἱ δίκαιοι ἐν ἀνομίαις χεῖ-
ρας αὐτῶν. 

Ἀγάθυνον, Κύριε, τοῖς ἀγαθοῖς καὶ τοῖς εὐθέ-
σι τῇ καρδίᾳ· τοὺς δὲ ἐκκλίνοντας εἰς τὰς 
στραγγαλιὰς ἀπάξει Κύριος μετὰ τῶν ἐργα-
ζομένων τὴν ἀνομίαν· εἰρήνη ἐπὶ τὸν Ἰσρα-
ήλ. 

Ψαλμὸς ρκε´ (125). 

Ἐν τῷ ἐπιστρέψαι Κύριον τὴν αἰχμαλωσίαν 
Σιὼν ἐγενήθημεν ὡσεὶ παρακεκλημένοι. 

Τότε ἐπλήσθη χαρᾶς τὸ στόμα ἡμῶν καὶ ἡ 
γλῶσσα ἡμῶν ἀγαλλιάσεως. 

Τότε ἐροῦσιν ἐν τοῖς ἔθνεσιν· Ἐμεγάλυνε 
Κύριος τοῦ ποιῆσαι μετ᾿ αὐτῶν. 

Ἐμεγάλυνε Κύριος τοῦ ποιῆσαι μεθ᾿ ἡμῶν, 
ἐγενήθημεν εὐφραινόμενοι. 

Ἐπίστρεψον, Κύριε, τὴν αἰχμαλωσίαν ἡμῶν 
ὡς χειμάῤῥους ἐν τῷ νότῳ. 

Οἱ σπείροντες ἐν δάκρυσιν, ἐν ἀγαλλιάσει 
θεριοῦσι. 

Πορευόμενοι ἐπορεύοντο καὶ ἔκλαιον, βάλ-
λοντες τὰ σπέρματα αὐτῶν. 

Ἐρχόμενοι δὲ ἥξουσιν ἐν ἀγαλλιάσει, αἴρον-
τες τὰ δράγματα αὐτῶν. 

Ψαλμὸς ρκϚ´ (126). 

Ἐὰν μὴ Κύριος οἰκοδομήσῃ οἶκον, εἰς μάτην 
ἐκοπίασαν οἱ οἰκοδομοῦντες. 

Ἐὰν μὴ Κύριος φυλάξῃ πόλιν, εἰς μάτην ἠ-
γρύπνησεν ὁ φυλάσσων. 

Εἰς μάτην ὑμῖν ἐστι τὸ ὀρθρίζειν, ἐγείρεσθαι 
μετὰ τὸ καθῆσθαι, οἱ ἐσθίοντες ἄρτον ὀδύ-
νης, ὅταν δῷ τοῖς ἀγαπητοῖς αὐτοῦ ὕπνον. 

Ἰδοὺ ἡ κληρονομία Κυρίου, υἱοί, ὁ μισθὸς 
τοῦ καρποῦ τῆς γαστρός. 

Ὡσεὶ βέλη ἐν χειρὶ δυνατοῦ, οὕτως οἱ υἱοὶ 
τῶν ἐκτετιναγμένων. 

Μακάριος ὃς πληρώσει τὴν ἐπιθυμίαν αὐτοῦ 
ἐξ αὐτῶν· οὐ καταισχυνθήσονται, ὅταν λα-
λῶσι τοῖς ἐχθροῖς αὐτῶν ἐν πύλαις. 

Ψαλμὸς ρκζ´ (127). 

Μακάριοι πάντες οἱ φοβούμενοι τὸν Κύριον, 
οἱ πορευόμενοι ἐν ταῖς ὁδοῖς αὐτοῦ. 

Τοὺς πόνους τῶν καρπῶν σου φάγεσαι· μα-
κάριος εἶ, καὶ καλῶς σοι ἔσται. 

Ἡ γυνή σου ὡς ἄμπελος εὐθηνοῦσα ἐν τοῖς 
κλίτεσι τῆς οἰκίας σου. Οἱ υἱοί σου ὡς νεό-
φυτα ἐλαιῶν κύκλῳ τῆς τραπέζης σου. 

Ἰδοὺ οὕτως εὐλογηθήσεται ἄνθρωπος, ὁ φο-
βούμενος τὸν Κύριον. 

Εὐλογήσαι σε Κύριος ἐκ Σιών, καὶ ἴδοις τὰ 
ἀγαθὰ Ἱερουσαλὴμ πάσας τὰς ἡμέρας τῆς 
ζωῆς σου. 

Καὶ ἴδοις υἱοὺς τῶν υἱῶν σου. Εἰρήνη ἐπὶ τὸν 
Ἰσραήλ. 

Ψαλμὸς ρκη´ (128). 

Πλεονάκις ἐπολέμησάν με ἐκ νεότητός μου, 
εἰπάτω δὴ Ἰσραήλ· 

Πλεονάκις ἐπολέμησάν με ἐκ νεότητός μου, 
καὶ γὰρ οὐκ ἠδυνήθησάν μοι. 

Ἐπὶ τὸν νῶτόν μου ἐτέκταινον οἱ ἁμαρτωλοί, 
ἐμάκρυναν τὴν ἀνομίαν αὐτῶν. 

Κύριος δίκαιος συνέκοψεν αὐχένας ἁμαρτω-
λῶν. 

Αἰσχυνθήτωσαν καὶ ἀποστραφήτωσαν εἰς τὰ 
ὀπίσω πάντες οἱ μισοῦντες Σιών. 

Γενηθήτωσαν ὡσεὶ χόρτος δωμάτων, ὃς πρὸ 
τοῦ ἐκσπασθῆναι ἐξηράνθη· 

Οὗ οὐκ ἐπλήρωσε τὴν χεῖρα αὑτοῦ ὁ θερί-
ζων, καὶ τὸν κόλπον αὐτοῦ ὁ τὰ δράγματα 
συλλέγων. 

Καὶ οὐκ εἶπον οἱ παράγοντες· Εὐλογία Κυρί-
ου ἐφ᾿ ὑμᾶς, εὐλογήκαμεν ὑμᾶς ἐν ὀνόματι 
Κυρίου. 

Καί· 

Δόξα Πατρὶ καὶ Υἱῷ καὶ Ἁγίῳ Πνεύματι. Καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀλληλούϊα, Ἀλληλούϊα, Ἀλληλούϊα. Δόξα 
σοι ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ Ἁγίῳ Πνεύματι. 

Εἶτα, συναπτὴ μικρὰ ὑπὸ τοῦ διακόνου, τοῦ 
χοροῦ ψάλλοντος μεθ᾿ ἑκάστην δέησιν τὸ 
Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι ἀγαθὸς καὶ φιλάνθρωπος Θεὸς ὑπάρχεις, 
καὶ σοὶ τὴν δόξαν ἀναπέμπομεν, τῷ Πατρὶ 
καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀ-
εὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ-
νων. Ἀμήν. 

* * * 

Στάσις Γ´ 

Ψαλμὸς ρκθ´ (129). 

Ἐκ βαθέων ἐκέκραξά σοι, Κύριε· Κύριε, εἰ-
σάκουσον τῆς φωνῆς μου· 

Γενηθήτω τὰ ὦτά σου προσέχοντα εἰς τὴν 
φωνὴν τῆς δεήσεώς μου. 

Ἐὰν ἀνομίας παρατηρήσῃς, Κύριε Κύριε, τίς 
ὑποστήσεται; ὅτι παρὰ σοὶ ὁ ἱλασμός ἐστιν. 

Ἕνεκεν τοῦ ὀνόματός σου ὑπέμεινά σε, Κύ-
ριε· ὑπέμεινεν ἡ ψυχή μου εἰς τὸν λόγον σου. 

Ἤλπισεν ἡ ψυχή μου ἐπὶ τὸν Κύριον, ἀπὸ 
φυλακῆς πρωΐας μέχρι νυκτός· ἀπὸ φυλακῆς 
πρωΐας ἐλπισάτω Ἰσραὴλ ἐπὶ τὸν Κύριον. 

Ὅτι παρὰ τῷ Κυρίῳ τὸ ἔλεος καὶ πολλὴ παρ᾿ 
αὐτῷ λύτρωσις· καὶ αὐτὸς λυτρώσεται τὸν 
Ἰσραὴλ ἐκ πασῶν τῶν ἀνομιῶν αὐτοῦ. 

Ψαλμὸς ρλ´ (130). 

Κύριε, οὐχ ὑψώθη ἡ καρδία μου, οὐδὲ ἐμετε-
ωρίσθησαν οἱ ὀφθαλμοί μου, 

Οὐδὲ ἐπορεύθην ἐν μεγάλοις, οὐδὲ ἐν θαυ-
μασίοις ὑπὲρ ἐμέ. 

Εἰ μὴ ἐταπεινοφρόνουν, ἀλλὰ ὕψωσα τὴν 
ψυχήν μου, ὡς τὸ ἀπογεγαλακτισμένον ἐπὶ 
τὴν μητέρα αὐτοῦ, ὡς ἀνταποδώσεις ἐπὶ τὴν 
ψυχήν μου. 

Ἐλπισάτω Ἰσραὴλ ἐπὶ τὸν Κύριον, ἀπὸ τοῦ 
νῦν καὶ ἕως τοῦ αἰῶνος. 

Ψαλμὸς ρλα´ (131). 

Μνήσθητι, Κύριε, τοῦ Δαυῒδ καὶ πάσης τῆς 
πρᾳότητος αὐτοῦ, ὡς ὤμοσε τῷ Κυρίῳ, ηὔ-
ξατο τῷ Θεῷ Ἰακώβ· 

Εἰ εἰσελεύσομαι εἰς σκήνωμα οἴκου μου, εἰ 
ἀναβήσομαι ἐπὶ κλίνης στρωμνῆς μου, 

Εἰ δώσω ὕπνον τοῖς ὀφθαλμοῖς μου, καὶ τοῖς 
βλεφάροις μου νυσταγμόν, καὶ ἀνάπαυσιν 
τοῖς κροτάφοις μου, 

Ἕως οὗ εὕρω τόπον τῷ Κυρίῳ, σκήνωμα τῷ 
Θεῷ Ἰακώβ. 

Ἰδοὺ ἠκούσαμεν αὐτὴν ἐν Εὐφραθᾷ, εὕρο-
μεν αὐτὴν ἐν τοῖς πεδίοις τοῦ δρυμοῦ. 

Εἰσελευσόμεθα εἰς τὰ σκηνώματα αὐτοῦ, 
προσκυνήσομεν εἰς τὸν τόπον, οὗ ἔστησαν οἱ 
πόδες αὐτοῦ. 

Ἀνάστηθι, Κύριε, εἰς τὴν ἀνάπαυσίν σου, σὺ 
καὶ ἡ κιβωτὸς τοῦ ἁγιάσματός σου. 

Οἱ ἱερεῖς σου ἐνδύσονται δικαιοσύνην, καὶ οἱ 
ὅσιοί σου ἀγαλλιάσονται. 

Ἕνεκεν Δαυῒδ τοῦ δούλου σου, μὴ ἀποστρέ-
ψῃς τὸ πρόσωπον τοῦ χριστοῦ σου. 

Ὤμοσε Κύριος τῷ Δαυῒδ ἀλήθειαν, καὶ οὐ 
μὴ ἀθετήσει αὐτήν· 

Ἐκ καρποῦ τῆς κοιλίας σου θήσομαι ἐπὶ τοῦ 
θρόνου σου· 

Ἐὰν φυλάξωνται οἱ υἱοί σου τὴν διαθήκην 
μου καὶ τὰ μαρτύριά μου ταῦτα, ἃ διδάξω 
αὐτούς, 

Καὶ οἱ υἱοὶ αὐτῶν ἕως τοῦ αἰῶνος καθιοῦνται 
ἐπὶ τοῦ θρόνου σου. 

Ὅτι ἐξελέξατο Κύριος τὴν Σιών, ᾑρετίσατο 
αὐτὴν εἰς κατοικίαν ἑαυτῷ· 

Αὕτη ἡ κατάπαυσίς μου εἰς αἰῶνα αἰῶνος, ᾧ-
δε κατοικήσω, ὅτι ᾑρετισάμην αὐτήν. 

Τὴν θύραν αὐτῆς εὐλογῶν εὐλογήσω, τοὺς 
πτωχοὺς αὐτῆς χορτάσω ἄρτων, 

Τοὺς ἱερεῖς αὐτῆς ἐνδύσω σωτηρίαν, καὶ οἱ 
ὅσιοι αὐτῆς ἀγαλλιάσει ἀγαλλιάσονται. 

Ἐκεῖ ἐξανατελῶ κέρας τῷ Δαυΐδ· ἡτοίμασα 
λύχνον τῷ χριστῷ μου. 

Τοὺς ἐχθροὺς αὐτοῦ ἐνδύσω αἰσχύνην, ἐπὶ δὲ 
αὐτὸν ἐξανθήσει τὸ ἁγίασμά μου. 

Ψαλμὸς ρλβ´ (132). 

Ἰδοὺ δὴ τί καλὸν ἢ τί τερπνόν, ἀλλ᾿ ἢ τὸ κα-
τοικεῖν ἀδελφοὺς ἐπὶ τὸ αὐτό. 

Ὡς μύρον ἐπὶ κεφαλῆς, τὸ καταβαῖνον ἐπὶ 
πώγωνα, τὸν πώγωνα τοῦ Ἀαρών, τὸ κατα-
βαῖνον ἐπὶ τὴν ᾤαν τοῦ ἐνδύματος αὐτοῦ· 

Ὡς δρόσος Ἀερμών, ἡ καταβαίνουσα ἐπὶ τὰ 
ὄρη Σιών. 

Ὅτι ἐκεῖ ἐνετείλατο Κύριος τὴν εὐλογίαν, 
ζωὴν ἕως τοῦ αἰῶνος. 

Ψαλμὸς ρλγ´ (133). 

Ἰδοὺ δὴ εὐλογεῖτε τὸν Κύριον, πάντες οἱ 
δοῦλοι Κυρίου, οἱ ἑστῶτες ἐν οἴκῳ Κυρίου, 
ἐν αὐλαῖς οἴκου Θεοῦ ἡμῶν. 

Ἐν ταῖς νυξὶν ἐπάρατε τὰς χεῖρας ὑμῶν εἰς 
τὰ ἅγια, καὶ εὐλογεῖτε τὸν Κύριον. 

Εὐλογήσαι σε Κύριος ἐκ Σιών, ὁ ποιήσας 
τὸν οὐρανὸν καὶ τὴν γῆν. 

Καί· 

Δόξα Πατρὶ καὶ Υἱῷ καὶ Ἁγίῳ Πνεύματι. Καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀλληλούϊα, Ἀλληλούϊα, Ἀλληλούϊα. Δόξα 
σοι ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι. 

Εἶτα, συναπτὴ μικρὰ ὑπὸ τοῦ διακόνου, τοῦ 
χοροῦ ψάλλοντος μεθ᾿ ἑκάστην δέησιν τὸ 
Κύριε, ἐλέησον. 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τῆς παναγίας, ἀχράντου, ὑπερευλογημένης, 
ἐνδόξου, δεσποίνης ἡμῶν, Θεοτόκου καὶ ἀει-
παρθένου Μαρίας μετὰ πάντων τῶν ἁγίων 
μνημονεύσαντες, ἑαυτοὺς καὶ ἀλλήλους καὶ 
πᾶσαν τὴν ζωὴν ἡμῶν Χριστῷ τῷ Θεῷ πα-
ραθώμεθα. 

Ὁ χορός· Σοί, Κύριε. 

Ὁ ἱερεὺς ἐκφώνως· 

Ὅτι σὺ εἶ ὁ Θεὸς ἡμῶν, Θεὸς τοῦ ἐλεεῖν καὶ 
σώζειν καὶ σοὶ τὴν δόξαν ἀναπέμπομεν, τῷ 
Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν 
καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ-
νων. Ἀμήν. 

* * * 

ΟΙ ΕΠΙΛΥΧΝΙΟΙ ΨΑΛΜΟΙ 

Εἰς τὸ Κύριε, ἐκέκραξα ψάλλομεν τὰ στιχη-
ρὰ ἰδιόμελα τῶν αἴνων καὶ τῶν ἀποστίχων. 

Ψαλμὸς ρμ´ (140). Ἦχος α´. 

Κύριε, ἐκέκραξα πρὸς σέ· εἰσάκουσόν μου. 
Εἰσάκουσόν μου, Κύριε. Κύριε, ἐκέκραξα 
πρὸς σέ, εἰσάκουσόν μου· πρόσχες τῇ φωνῇ 
τῆς δεήσεώς μου, ἐν τῷ κεκραγέναι με πρὸς 
σέ. Εἰσάκουσόν μου, Κύριε. 

Κατευθυνθήτω ἡ προσευχή μου, ὡς θυμίαμα 
ἐνώπιόν σου· ἔπαρσις τῶν χειρῶν μου θυσία 
ἑσπερινή. Εἰσάκουσόν μου, Κύριε. 

Θοῦ, Κύριε, φυλακὴν τῷ στόματί μου, καὶ 
θύραν περιοχῆς περὶ τὰ χείλη μου. 

Μὴ ἐκκλίνῃς τὴν καρδίαν μου εἰς λόγους πο-
νηρίας, τοῦ προφασίζεσθαι προφάσεις ἐν ἁ-
μαρτίαις. 

Σὺν ἀνθρώποις ἐργαζομένοις τὴν ἀνομίαν, 
καὶ οὐ μὴ συνδυάσω μετὰ τῶν ἐκλεκτῶν αὐ-
τῶν. 

Παιδεύσει με δίκαιος ἐν ἐλέει, καὶ ἐλέγξει 
με· ἔλαιον δὲ ἁμαρτωλοῦ μὴ λιπανάτω τὴν 
κεφαλήν μου. 

Ὅτι ἔτι καὶ ἡ προσευχή μου ἐν ταῖς εὐδοκί-
αις αὐτῶν· κατεπόθησαν ἐχόμενα πέτρας οἱ 
κριταὶ αὐτῶν. 

Ἀκούσονται τὰ ῥήματά μου, ὅτι ἡδύνθησαν· 
ὡσεὶ πάχος γῆς ἐῤῥάγη ἐπὶ τῆς γῆς, διεσκορ-
πίσθη τὰ ὀστᾶ αὐτῶν παρὰ τὸν ᾅδην. 

Ὅτι πρὸς σέ, Κύριε, Κύριε, οἱ ὀφθαλμοί μου· 
ἐπὶ σοὶ ἤλπισα, μὴ ἀντανέλῃς τὴν ψυχήν 
μου. 

Φύλαξόν με ἀπὸ παγίδος, ἧς συνεστήσαντό 
μοι, καὶ ἀπὸ σκανδάλων τῶν ἐργαζομένων 
τὴν ἀνομίαν. 

Πεσοῦνται ἐν ἀμφιβλήστρῳ αὐτῶν οἱ ἁμαρ-
τωλοί· κατὰ μόνας εἰμὶ ἐγώ, ἕως ἂν παρέλ-
θω. 

Ψαλμὸς ρμα´ (141). 

Φωνῇ μου πρὸς Κύριον ἐκέκραξα, φωνῇ μου 
πρὸς Κύριον ἐδεήθην. 

Ἐκχεῶ ἐνώπιον αὐτοῦ τὴν δέησίν μου· τὴν 
θλῖψίν μου ἐνώπιον αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ πνεῦμά μου, καὶ 
σὺ ἔγνως τὰς τρίβους μου. 

Ἐν ὁδῷ ταύτῃ, ᾗ ἐπορευόμην, ἔκρυψαν παγί-
δα μοι. 

Κατενόουν εἰς τά δεξιά, καὶ ἐπέβλεπον, καὶ 
οὐκ ἦν ὁ ἐπιγινώσκων με. 

Ἀπώλετο φυγὴ ἀπ᾿ ἐμοῦ, καὶ οὐκ ἔστιν ὁ ἐκ-
ζητῶν τὴν ψυχήν μου. 

Ἐκέκραξα πρὸς σέ, Κύριε· εἶπα· Σὺ εἶ ἡ ἐλ-
πίς μου, μερίς μου εἶ, ἐν γῇ ζώντων. 

Πρόσχες πρὸς τὴν δέησίν μου, ὅτι ἐταπεινώ-
θην σφόδρα. 

Ῥῦσαί με ἐκ τῶν καταδιωκόντων με, ὅτι ἐ-
κραταιώθησαν ὑπὲρ ἐμέ. 

Ἐξάγαγε ἐκ φυλακῆς τὴν ψυχήν μου, τοῦ ἐ-
ξομολογήσασθαι τῷ ὀνόματί σου. 

Ἐμὲ ὑπομενοῦσι δίκαιοι, ἕως οὗ ἀνταποδῷς 
μοι. 

Ψαλμὸς ρκθ´ (129). 

Ἐκ βαθέων ἐκέκραξά σοι, Κύριε· Κύριε, εἰ-
σάκουσον τῆς φωνῆς μου. 

Γενηθήτω τὰ ὦτά σου προσέχοντα εἰς τὴν 
φωνὴν τῆς δεήσεώς μου. 

Ἐκ βαθέων ἐκέκραξά σοι, Κύριε· Κύριε, εἰ-
σάκουσον τῆς φωνῆς μου. 

Γενηθήτω τὰ ὦτά σου προσέχοντα εἰς τὴν 
φωνὴν τῆς δεήσεώς μου. 

Εἶτα ψάλλονται τὰ στιχηρὰ ἰδιόμελα  
ἐκ τῶν αἴνων καὶ τῶν ἀποστίχων τοῦ ὄρθρου 

μετὰ τῶν ἀκολούθων στίχων. 

Ἦχος α´. Κοσμᾶ μοναχοῦ. 

Στίχ. Ἐὰν ἀνομίας παρατηρήσῃς, Κύριε Κύ-
ριε, τὶς ὑποστήσεται; ὅτι παρὰ σοὶ ὁ ἱλασμός 
ἐστιν. 

Ἐν ταῖς λαμπρότησι τῶν Ἁγίων σου, πῶς εἰ-
σελεύσομαι ὁ ἀνάξιος; ἐὰν γὰρ τολμήσω, 
συνεισελθεῖν εἰς τὸν Νυμφῶνα, ὁ χιτών με ἐ-
λέγχει, ὅτι οὐκ ἔστι τοῦ γάμου, καὶ δέσμιος 
ἐκβαλοῦμαι ὑπὸ τῶν Ἀγγέλων· καθάρισον 
Κύριε, τὸν ῥύπον τῆς ψυχῆς μου, καὶ σῶσόν 
με ὡς φιλάνθρωπος. 

Ἦχος β´. Ἰωάννου μοναχοῦ. 

Στίχ. Ἕνεκεν τοῦ ὀνόματός σου ὑπέμεινά σε, 
Κύριε· ὑπέμεινεν ἡ ψυχή μου εἰς τὸν λόγον 
σου, ἤλπισεν ἡ ψυχή μου ἐπὶ τὸν Κύριον. 

Ὁ τῇ ψυχῆς ῥαθυμίᾳ νυστάξας, οὐ κέκτημαι 
Νυμφίε Χριστέ, καιομένην λαμπάδα τὴν ἐξ 
ἀρετῶν, καὶ νεάνισιν ὡμοιώθην μωραῖς, ἐν 
καιρῷ τῆς ἐργασίας ῥεμβόμενος· τὰ σπλάγ-
χνα τῶν οἰκτιρμῶν σου, μὴ κλείσῃς μοι Δέ-
σποτα· ἀλλ᾿ ἐκτινάξας μου τὸν ζοφερὸν ὕ-
πνον, ἐξανάστησον, καὶ ταῖς φρονίμοις συ-
νεισάγαγε Παρθένοις, εἰς νυμφῶνα τὸν σόν, 

ὅπου ἦχος καθαρός, ἑορταζόντων, καὶ βοών-
των ἀπαύστως· Κύριε δόξα σοι. 

Ἰωάννου μοναχοῦ. Ἦχος δ´. 

Στίχ. Ἀπὸ φυλακῆς πρωΐας μέχρι νυκτός, ἀ-
πὸ φυλακῆς πρωΐας ἐλπισάτω Ἰσραὴλ ἐπὶ 
τὸν Κύριον. 

Τοῦ κρύψαντος τὸ τάλαντον, τὴν κατάκρισιν 
ἀκούσασα ψυχή, μὴ κρύπτε λόγον Θεοῦ· κα-
τάγγελλε τὰ θαυμάσια αὐτοῦ, ἵνα πλεονά-
ζουσα τὸ χάρισμα, εἰσέλθῃς εἰς τὴν χαρὰν 
τοῦ Κυρίου σου. 

Ἰωάννου μοναχοῦ. Ἦχος πλ. β´. 

Στίχ. Ὅτι παρὰ τῷ Κυρίῳ τὸ ἔλεος, καὶ πολ-
λὴ παρ᾿ αὐτῷ λύτρωσις, καὶ αὐτὸς λυτρώσε-
ται τὸν Ἰσραὴλ ἐκ πασῶν τῶν ἀνομιῶν αὐ-
τοῦ. 

Δεῦτε πιστοὶ ἐπεργασώμεθα, προθύμως τῷ 
Δεσπότῃ· νέμει γὰρ τοῖς δούλοις τὸν πλοῦ-
τον, καὶ ἀναλόγως ἕκαστος, πολυπλασιάσω-
μεν, τὸ τῆς χάριτος τάλαντον· ὁ μὲν σοφίαν 
κομιείτω, δι᾿ ἔργων ἀγαθῶν· ὁ δὲ λειτουργί-
αν, λαμπρότητος ἐπιτελείτω· κοινωνείτω δὲ 
τοῦ λόγου, πιστὸς τῷ ἀμυήτῳ· καὶ σκορπιζέ-
τω τὸν πλοῦτον, πένησιν ἄλλος· οὕτω γὰρ τὸ 
δάνειον, πολυπλασιάσωμεν, καὶ ὡς οἰκονό-
μοι πιστοὶ τῆς χάριτος, δεσποτικῆς χαρᾶς ἀ-
ξιωθῶμεν· αὐτῆς ἡμᾶς καταξίωσον, Χριστὲ ὁ 
Θεός, ὡς φιλάνθρωπος. 

Ψαλμὸς ριϚ´ (116). 

Λέοντος τοῦ δεσπότου. Ἦχος ὁ αὐτός. 

Στίχ. Αἰνεῖτε τὸν Κύριον, πάντα τὰ ἔθνη· ἐ-
παινέσατε αὐτόν, πάντες οἱ λαοί. 

Ὅταν ἔλθῃς ἐν δόξῃ, μετ᾿ Ἀγγελικῶν Δυνά-
μεων, καὶ καθίσῃς ἐν θρόνῳ, Ἰησοῦ διακρί-
σεως, μή με Ποιμὴν ἀγαθὲ διαχωρίσῃς· ὁ-
δοὺς δεξιὰς γὰρ οἶδας, διεστραμμέναι δέ εἰ-
σιν αἱ εὐώνυμοι· μὴ οὖν ἐρίφοις με, τὸν τρα-
χὺν τῇ ἁμαρτίᾳ συναπολέσῃς, ἀλλὰ τοῖς ἐκ 
δεξιῶν συναριθμήσας προβάτοις, σῶσόν με 
ὡς φιλάνθρωπος. 

Ἰωάννου μοναχοῦ. Ἦχος ὁ αὐτός. 

Στίχ. Ὅτι ἐκραταιώθη τὸ ἔλεος αὐτοῦ ἐφ᾿ ἡ-
μᾶς καὶ ἡ ἀλήθεια τοῦ Κυρίου μένει εἰς τὸν 
αἰῶνα. 

Ὁ Νυμφίος ὁ κάλλει ὡραῖος, παρὰ πάντας 
ἀνθρώπους, ὁ συγκαλέσας ἡμᾶς, πρὸς ἑστία-
σιν πνευματικὴν τοῦ Νυμφῶνός σου, τὴν δυ-
σείμονά μου μορφήν, τῶν πταισμάτων ἀπαμ-
φίασον, τῇ μεθέξει τῶν παθημάτων σου, καὶ 
στολὴν δόξης κοσμήσας, τῆς σῆς ὡραιότη-
τος, δαιτυμόνα φαιδρὸν ἀνάδειξον, τῆς Βα-
σιλείας σου ὡς εὔσπλαγχνος. 

Δόξα. Καὶ νῦν.  
Κοσμᾶ μοναχοῦ. Ἦχος βαρύς. 

Ἰδού σοι τὸ τάλαντον, ὁ Δεσπότης ἐμπιστεύ-
ει ψυχή μου· φόβῳ δέξαι τὸ χάρισμα, δάνει-
σαι τῷ δεδωκότι, διάδος πτωχοῖς, καὶ κτῆσαι 
φίλον τὸν Κύριον· ἵνα στῇς ἐκ δεξιῶν αὐτοῦ, 
ὅταν ἔλθῃ ἐν δόξῃ, καὶ ἀκούσῃς μακαρίας 
φωνῆς· Εἴσελθε δοῦλε, εἰς τὴν χαρὰν τοῦ 
Κυρίου σου. Αὐτῆς ἀξίωσόν με, Σωτὴρ τὸν 
πλανηθέντα, διὰ τὸ μέγα σου ἔλεος. 

* * * 

ΕΙΣΟΔΟΣ - ΕΠΙΛΥΧΝΙΟΣ ΕΥΧΑΡΙΣΤΙΑ 

Ψαλλομένου τοῦ Καὶ νῦν γίνεται ἡ εἴσοδος 
ὑπὸ τοῦ ἱερέως καὶ τοῦ διακόνου μετὰ τοῦ 
Εὐαγγελίου. 

Ὁ διάκονος· Σοφία· ὀρθοί. 

Ὁ προεστὼς ἢ ὁ ἀναγνώστης τὴν ἐπιλύχνιον 
εὐχαριστίαν χῦμα· 

Φῶς ἱλαρὸν ἁγίας δόξης, * ἀθανάτου Πα-
τρός, * οὐρανίου, ἁγίου, μάκαρος, * Ἰησοῦ 
Χριστέ, * ἐλθόντες ἐπὶ τὴν ἡλίου δύσιν, * ἰ-
δόντες φῶς ἑσπερινόν, * ὑμνοῦμεν Πατέρα, 
Υἱόν, * καὶ ἅγιον Πνεῦμα, Θεόν. * Ἄξιόν σε 
ἐν πᾶσι καιροῖς * ὑμνεῖσθαι φωναῖς αἰσίαις, 
* Υἱὲ Θεοῦ, ζωὴν ὁ διδούς· * διὸ ὁ κόσμος 
σὲ δοξάζει. 

ΤΟ ΠΡΟΚΕΙΜΕΝΟΝ 

Ὁ διάκονος· Ἑσπέρας. 

Ὁ ἀναγνώστης· 

Προκείμενον.  
Ἦχος πλ. β´. Ψαλμὸς ρλα´ (131). 

Ἀνάστηθι, Κύριε, εἰς τὴν ἀνάπαυσίν σου, σὺ 
καὶ ἡ κιβωτὸς τοῦ ἁγιάσματός σου. 

Στίχ. Μνήσθητι, Κύριε, τοῦ Δαυΐδ, καὶ πά-
σης τῆς πραότητος αὐτοῦ. 

Τῆς Ἐξόδου τὸ Ἀνάγνωσμα (β´ 5-10). 

Κατέβη ἡ θυγάτηρ Φαραὼ λούσασθαι ἐπὶ 
τὸν ποταμόν, καὶ αἱ ἅβραι αὐτῆς παρεπορεύ-
οντο παρὰ τὸν ποταμόν. Καὶ ἰδοῦσα θίβην ἐν 
τῷ ἕλει, ἀποστείλασα τὴν ἅβραν, ἀνείλετο 
αὐτήν. Ἀνοίξασα δέ, ὁρᾷ παιδίον κλαῖον ἐν 
τῇ θίβῃ· καὶ ἐφείσατο αὐτοῦ ἡ θυγάτηρ Φα-
ραώ, καὶ ἔφη· Ἀπὸ τῶν παιδίων τῶν Ἑβραί-
ων τοῦτο. Καὶ εἶπεν ἡ ἀδελφὴ αὐτοῦ τῇ θυ-
γατρὶ Φαραώ· Θέλεις καλέσω σοι γυναῖκα 
τροφεύουσαν ἐκ τῶν Ἑβραίων, καὶ θηλάσει 
σοι τὸ παιδίον; Καὶ εἶπεν αὐτῇ ἡ θυγάτηρ 
Φαραώ· πορεύου. Ἐλθοῦσα δὲ ἡ νεᾶνις, ἐκά-
λεσε τὴν μητέρα τοῦ παιδίου. Εἶπε δὲ πρὸς 
αὐτὴν ἡ θυγάτηρ Φαραώ· Διατήρησόν μοι τὸ 
παιδίον τοῦτο, καὶ θήλασόν μοι αὐτό· ἐγὼ δὲ 
δώσω σοι τὸν μισθόν. Ἔλαβε δὲ ἡ γυνὴ τὸ 
παιδίον, καὶ ἐθήλαζεν αὐτό. Ἀνδρυνθέντος 
δὲ τοῦ παιδίου, εἰσήγαγεν αὐτὸ πρὸς τὴν θυ-
γατέρα Φαραώ. Καὶ ἐγενήθη αὐτῇ εἰς υἱόν· 
ἐπωνόμασε δὲ τὸ ὄνομα αὐτοῦ, Μωϋσῆν, λέ-
γουσα· Ἐκ τοῦ ὕδατος αὐτὸν ἀνειλόμην. 

Προκείμενον. Ἦχος δ´. Ψαλμὸς ρλβ´ (132). 

Ἰδοὺ δὴ τί καλόν, ἢ τί τερπνόν, ἀλλ᾿ ἢ τὸ κα-
τοικεῖν ἀδελφοὺς ἐπὶ τὸ αὐτό; 

Στίχ. Ὡς μύρον ἐπὶ κεφαλῆς τὸ καταβαῖνον 
ἐπὶ πώγωνα, τὸν πώγωνα τοῦ Ἀαρών. 

Ὁ ἀναγνώστης· Κέλευσον. 

Ὁ ἱερεύς· Σοφία· ὀρθοί. Φῶς Χριστοῦ φαίνει 
πᾶσι. 

Ὁ ἀναγνώστης· 

Ἰὼβ τὸ Ἀνάγνωσμα (α´ 13-22). 

Ἐγένετο ὡς ἡ ἡμέρα αὕτη, οἱ υἱοὶ Ἰώβ, καὶ αἱ 
θυγατέρες αὐτοῦ, ἤσθιον καὶ ἔπινον ἐν τῇ οἰ-
κίᾳ τοῦ ἀδελφοῦ αὑτῶν τοῦ πρεσβυτέρου. 
Καὶ ἰδοὺ ἄγγελος ἦλθε πρὸς Ἰώβ, καὶ εἶπεν 

αὐτῷ· Τὰ ζεύγη τῶν βοῶν ἠροτρία, καὶ αἱ 
θήλειαι ὄνοι ἐβόσκοντο ἐχόμεναι αὐτῶν· καὶ 
ἐλθόντες οἱ αἰχμαλωτεύοντες, ᾐχμαλώτευ-
σαν αὐτάς, καὶ τοὺς παῖδας ἀπέκτειναν ἐν 
στόματι μαχαίρας· σωθεὶς δὲ ἐγὼ μόνος, ἦλ-
θον τοῦ ἀπαγγεῖλαί σοι. Ἔτι τούτου λαλοῦν-
τος, ἦλθεν ἕτερος ἄγγελος πρὸς Ἰώβ, καὶ εἶ-
πε· Πῦρ ἔπεσεν ἐκ τοῦ οὐρανοῦ ἐπὶ τὴν γῆν, 
καὶ κατέκαυσε τὰ πρόβατα, καὶ τοὺς ποιμέ-
νας κατέκαυσεν ὁμοίως· καὶ σωθεὶς ἐγὼ μό-
νος, ἦλθον τοῦ ἀπαγγεῖλαί σοι. Ἔτι τούτου 
λαλοῦντος, ἦλθεν ἕτερος ἄγγελος πρὸς Ἰώβ, 
καὶ λέγει αὐτῷ· Οἱ ἱππεῖς ἐποίησαν ἡμῖν ἀρ-
χὰς τρεῖς, καὶ ἐκύκλωσαν τὰς καμήλους, καὶ 
ᾐχμαλώτευσαν αὐτάς, καὶ τοὺς παῖδας ἀπέ-
κτειναν ἐν μαχαίραις· ἐσώθην δὲ ἐγὼ μόνος, 
καὶ ἦλθον τοῦ ἀπαγγεῖλαί σοι. Ἔτι τούτου 
λαλοῦντος, ἄλλος ἄγγελος ἔρχεται πρὸς Ἰώβ, 
λέγων· Τῶν υἱῶν σου καὶ τῶν θυγατέρων 
σου ἐσθιόντων καὶ πινόντων παρὰ τῷ υἱῷ 
σου, τῷ ἀδελφῷ αὑτῶν τῷ πρεσβυτέρῳ, ἐ-
ξαίφνης πνεῦμα μέγα ἦλθεν ἀπὸ τῆς ἐρήμου, 
καὶ ἥψατο τῶν τεσσάρων γωνιῶν τῆς οἰκίας, 
καὶ ἔπεσεν ἡ οἰκία ἐπὶ τὰ παιδία σου, καὶ ἐ-
τελεύτησαν· καὶ ἐσώθην ἐγὼ μόνος, καὶ ἦλ-
θον τοῦ ἀπαγγεῖλαί σοι. 

Οὕτως ἀκούσας Ἰώβ, ἀναστὰς διέῤῥηξε τὰ ἱ-
μάτια αὑτοῦ, καὶ ἐκείρατο τὴν κόμην τῆς κε-
φαλῆς αὑτοῦ, καὶ πεσὼν χαμαὶ προσεκύνησε 
τῷ Κυρίῳ, καὶ εἶπεν· Αὐτὸς γυμνὸς ἐξῆλθον 
ἐκ κοιλίας μητρός μου, γυμνὸς καὶ ἀπελεύ-
σομαι ἐκεῖ· ὁ Κύριος ἔδωκεν, ὁ Κύριος ἀφεί-
λετο· ὡς τῷ Κυρίῳ ἔδοξεν, οὕτω καὶ ἐγένε-
το· εἴη τὸ ὄνομα Κυρίου εὐλογημένον εἰς 
τοὺς αἰῶνας. Ἐν τούτοις πᾶσι τοῖς συμβεβη-
κόσιν αὐτῷ, οὐδὲν ἥμαρτεν Ἰὼβ ἔναντι Κυ-
ρίου, οὐδὲ ἐν τοῖς χείλεσιν αὑτοῦ· καὶ οὐκ ἔ-
δωκεν ἀφροσύνην τῷ Θεῷ. 

* * * 

ΤΟ «ΚΑΤΕΥΘΥΝΘΗΤΩ» 

Καὶ εὐθὺς ψάλλει ὁ ἱερεὺς ἐνώπιον τῆς ἁγίας 
Τραπέζης· 

Κατευθυνθήτω ἡ προσευχή μου ὡς θυμίαμα 
ἐνώπιόν σου· ἔπαρσις τῶν χειρῶν μου θυσία 
ἑσπερινή. 

Τὸ αὐτὸ ψάλλεται τετράκις ὑπὸ τοῦ λαοῦ 
μεθ᾿ ἕκαστον τῶν ἑπομένων στίχων, λεγομέ-
νων ὑπὸ τοῦ ἱερέως θυμιῶντος ἑκάστην 
πλευρὰν τῆς ἁγίας Τραπέζης· 

Στίχ. α´. Κύριε, ἐκέκραξα πρὸς σέ, εἰσάκου-
σόν μου· πρόσχες τῇ φωνῇ τῆς δεήσεώς μου 
ἐν τῷ κεκραγέναι με πρὸς σέ. 

Στίχ. β´. Θοῦ, Κύριε, φυλακὴν τῷ στόματί 
μου, καὶ θύραν περιοχῆς περὶ τὰ χείλη μου. 

Στίχ. γ´. Μὴ ἐκκλίνῃς τὴν καρδίαν μου εἰς 
λόγους πονηρίας, τοῦ προφασίζεσθαι προφά-
σεις ἐν ἁμαρτίαις. 

Στίχ. γ´. Δόξα Πατρὶ καὶ Υἱῷ καὶ Ἁγίῳ 
Πνεύματι, καὶ νῦν καὶ ἀεὶ καὶ εἰς τοὺς αἰῶ-
νας τῶν αἰώνων. Ἀμήν. 

Καὶ ἐλθὼν ὁ ἱερεὺς πάλιν ἐνώπιον τῆς ἁγίας 
Τραπέζης ἐπαναλαμβάνει τὸ Κατευθυνθήτω 
μέχρι τοῦ ἐνώπιόν σου, καὶ ἐξελθὼν εἰς τὴν 
Ὡραίαν Πύλην θυμιᾷ ἐκεῖθεν τὰς εἰκόνας καὶ 
τὸν λαόν, τοῦ χοροῦ ψάλλοντος τὸ ἐπίλοιπον 
τοῦ στίχου καὶ πάντων ποιούντων μετανοίας 
μεγάλας τρεῖς. 

Ἐὰν δὲ τύχῃ μνήμη ἁγίου, μετὰ τὸ Κατευ-
θυνθήτω ἀναγινώσκεται ὁ Ἀπόστολος καὶ τὸ 
Εὐαγγέλιον κατὰ τὴν ἐν τῇ συνήθει Λειτουρ-
γίᾳ τάξιν. Κατὰ δὲ τὴν Μεγάλην Ἑβδομάδα 
ἀναγινώσκεται μόνον Εὐαγγέλιον. 

* * * 

ΕΥΑΓΓΕΛΙΟΝ 

Ὁ ἱερεύς· Σοφία· ὀρθοί· ἀκούσωμεν τοῦ ἁγί-
ου Εὐαγγελίου. Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ διάκονος· Ἐκ τοῦ κατὰ Ματθαῖον ἁγίου 
Εὐαγγελίου τὸ ἀνάγνωσμα. 

Ὁ λαός· Δόξα σοι, Κύριε, δόξα σοι. 

Ὁ ἱερεύς· Πρόσχωμεν. 

Καὶ ὁ διάκονος ἀναγινώσκει τὸ Εὐαγγέλιον. 

(Ματθ. κδ´ 36-51, κε´ 1-46, κϚ´ 1-2). 

Εἶπεν ὁ Κύριος τοῖς ἑαυτοῦ μαθηταῖς· Περὶ 
δὲ τῆς ἡμέρας ἐκείνης καὶ τῆς ὥρας οὐδεὶς 
οἶδεν, οὐδὲ οἱ ἄγγελοι τῶν οὐρανῶν, εἰ μὴ ὁ 

πατήρ μου μόνος. Ὥσπερ δὲ αἱ ἡμέραι τοῦ 
Νῶε, οὕτως ἔσται καὶ ἡ παρουσία τοῦ υἱοῦ 
τοῦ ἀνθρώπου. Ὥσπερ γὰρ ἦσαν ἐν ταῖς ἡμέ-
ραις ταῖς πρὸ τοῦ κατακλυσμοῦ τρώγοντες 
καὶ πίνοντες, γαμοῦντες καὶ ἐκγαμίζοντες, ἄ-
χρι ἧς ἡμέρας εἰσῆλθε Νῶε εἰς τὴν κιβωτόν, 
καὶ οὐκ ἔγνωσαν ἕως ἦλθεν ὁ κατακλυσμὸς 
καὶ ἦρεν ἅπαντας, οὕτως ἔσται καὶ ἡ παρου-
σία τοῦ υἱοῦ τοῦ ἀνθρώπου. Τότε δύο ἔσον-
ται ἐν τῷ ἀγρῷ, ὁ εἷς παραλαμβάνεται καὶ ὁ 
εἷς ἀφίεται· δύο ἀλήθουσαι ἐν τῷ μυλῶνι, μί-
α παραλαμβάνεται καὶ μία ἀφίεται. 

Γρηγορεῖτε οὖν, ὅτι οὐκ οἴδατε ποίᾳ ὥρᾳ ὁ 
Κύριος ὑμῶν ἔρχεται. Ἐκεῖνο δὲ γινώσκετε 
ὅτι εἰ ᾔδει ὁ οἰκοδεσπότης ποίᾳ φυλακῇ ὁ 
κλέπτης ἔρχεται, ἐγρηγόρησεν ἂν καὶ οὐκ ἂν 
εἴασε διορυγῆναι τὴν οἰκίαν αὐτοῦ. Διὰ τοῦ-
το καὶ ὑμεῖς γίνεσθε ἕτοιμοι, ὅτι ᾗ ὥρᾳ οὐ 
δοκεῖτε ὁ υἱὸς τοῦ ἀνθρώπου ἔρχεται. 

Τίς ἄρα ἐστὶν ὁ πιστὸς δοῦλος καὶ φρόνιμος, 
ὃν κατέστησεν ὁ κύριος αὐτοῦ ἐπὶ τῆς θερα-
πείας αὐτοῦ τοῦ διδόναι αὐτοῖς τὴν τροφὴν 
ἐν καιρῷ; Μακάριος ὁ δοῦλος ἐκεῖνος ὃν ἐλ-
θὼν ὁ κύριος αὐτοῦ εὑρήσει ποιοῦντα οὕτως. 
Ἀμὴν λέγω ὑμῖν ὅτι ἐπὶ πᾶσι τοῖς ὑπάρχου-
σιν αὐτοῦ καταστήσει αὐτόν. Ἐὰν δὲ εἴπῃ ὁ 
κακὸς δοῦλος ἐκεῖνος ἐν τῇ καρδίᾳ αὐτοῦ, 
χρονίζει ὁ κύριός μου ἐλθεῖν, καὶ ἄρξηται τύ-
πτειν τοὺς συνδούλους αὐτοῦ, ἐσθίῃ δὲ καὶ 
πίνῃ μετὰ τῶν μεθυόντων, ἥξει ὁ κύριος τοῦ 
δούλου ἐκείνου ἐν ἡμέρᾳ ᾗ οὐ προσδοκᾷ καὶ 
ἐν ὥρᾳ ᾗ οὐ γινώσκει, καὶ διχοτομήσει αὐ-
τόν, καὶ τὸ μέρος αὐτοῦ μετὰ τῶν ὑποκριτῶν 
θήσει· ἐκεῖ ἔσται ὁ κλαυθμὸς καὶ ὁ βρυγμὸς 
τῶν ὀδόντων. 

Τότε ὁμοιωθήσεται ἡ βασιλεία τῶν οὐρανῶν 
δέκα παρθένοις, αἵτινες λαβοῦσαι τὰς λαμ-
πάδας αὐτῶν ἐξῆλθον εἰς ἀπάντησιν τοῦ 
νυμφίου. Πέντε δὲ ἦσαν ἐξ αὐτῶν φρόνιμοι 
καὶ αἱ πέντε μωραί. Αἵτινες μωραὶ λαβοῦσαι 
τὰς λαμπάδας ἑαυτῶν οὐκ ἔλαβον μεθ᾿ ἑαυ-
τῶν ἔλαιον· αἱ δὲ φρόνιμοι ἔλαβον ἔλαιον ἐν 
τοῖς ἀγγείοις αὐτῶν μετὰ τῶν λαμπάδων αὐ-
τῶν. Χρονίζοντος δὲ τοῦ νυμφίου ἐνύσταξαν 
πᾶσαι καὶ ἐκάθευδον. Μέσης δὲ νυκτὸς 
κραυγὴ γέγονεν· ἰδοὺ ὁ νυμφίος ἔρχεται, ἐ-

ξέρχεσθε εἰς ἀπάντησιν αὐτοῦ. Τότε ἠγέρθη-
σαν πᾶσαι αἱ παρθένοι ἐκεῖναι καὶ ἐκόσμη-
σαν τὰς λαμπάδας αὐτῶν. Αἱ δὲ μωραὶ ταῖς 
φρονίμοις εἶπον· δότε ἡμῖν ἐκ τοῦ ἐλαίου ὑ-
μῶν, ὅτι αἱ λαμπάδες ἡμῶν σβέννυνται. Ἀπε-
κρίθησαν δὲ αἱ φρόνιμοι λέγουσαι· μήποτε 
οὐκ ἀρκέσει ἡμῖν καὶ ὑμῖν· πορεύεσθε δὲ 
μᾶλλον πρὸς τοὺς πωλοῦντας καὶ ἀγοράσατε 
ἑαυταῖς. Ἀπερχομένων δὲ αὐτῶν ἀγοράσαι 
ἦλθεν ὁ νυμφίος καὶ αἱ ἕτοιμοι εἰσῆλθον μετ᾿ 
αὐτοῦ εἰς τοὺς γάμους, καὶ ἐκλείσθη ἡ θύρα. 
Ὕστερον δὲ ἔρχονται καὶ αἱ λοιπαὶ παρθένοι 
λέγουσαι· Κύριε κύριε, ἄνοιξον ἡμῖν. Ὁ δὲ 
ἀποκριθεὶς εἶπεν· ἀμὴν λέγω ὑμῖν, οὐκ οἶδα 
ὑμᾶς. Γρηγορεῖτε οὖν, ὅτι οὐκ οἴδατε τὴν ἡ-
μέραν οὐδὲ τὴν ὥραν ἐν ᾗ ὁ υἱὸς τοῦ ἀνθρώ-
που ἔρχεται. 

Ὥσπερ γὰρ ἄνθρωπος ἀποδημῶν ἐκάλεσε 
τοὺς ἰδίους δούλους καὶ παρέδωκεν αὐτοῖς 
τὰ ὑπάρχοντα αὐτοῦ, καὶ ᾧ μὲν ἔδωκε πέντε 
τάλαντα, ᾧ δὲ δύο, ᾧ δὲ ἕν, ἑκάστῳ κατὰ τὴν 
ἰδίαν δύναμιν, καὶ ἀπεδήμησεν εὐθέως. Πο-
ρευθεὶς δὲ ὁ τὰ πέντε τάλαντα λαβὼν εἰργά-
σατο ἐν αὐτοῖς καὶ ἐποίησεν ἄλλα πέντε τά-
λαντα. Ὡσαύτως καὶ ὁ τὰ δύο ἐκέρδησε καὶ 
αὐτὸς ἄλλα δύο. Ὁ δὲ τὸ ἓν λαβὼν ἀπελθὼν 
ὤρυξεν ἐν τῇ γῇ καὶ ἀπέκρυψε τὸ ἀργύριον 
τοῦ κυρίου αὐτοῦ. Μετὰ δὲ χρόνον πολὺν 
ἔρχεται ὁ κύριος τῶν δούλων ἐκείνων καὶ 
συναίρει μετ᾿ αὐτῶν λόγον. Καὶ προσελθὼν 
ὁ τὰ πέντε τάλαντα λαβὼν προσήνεγκεν ἄλ-
λα πέντε τάλαντα λέγων· Κύριε, πέντε τά-
λαντά μοι παρέδωκας· ἴδε ἄλλα πέντε τάλαν-
τα ἐκέρδησα ἐπ᾿ αὐτοῖς. Ἔφη αὐτῷ ὁ κύριος 
αὐτοῦ· εὖ, δοῦλε ἀγαθὲ καὶ πιστέ! ἐπὶ ὀλίγα 
ἦς πιστός, ἐπὶ πολλῶν σε καταστήσω· εἴσελ-
θε εἰς τὴν χαρὰν τοῦ κυρίου σου. Προσελ-
θὼν δὲ καὶ ὁ τὰ δύο τάλαντα λαβὼν εἶπε· 
Κύριε, δύο τάλαντά μοι παρέδωκας· ἴδε ἄλλα 
δύο τάλαντα ἐκέρδησα ἐπ᾿ αὐτοῖς. Ἔφη αὐ-
τῷ ὁ κύριος αὐτοῦ· Εὖ, δοῦλε ἀγαθὲ καὶ πι-
στέ! ἐπὶ ὀλίγα ἦς πιστός, ἐπὶ πολλῶν σε κα-
ταστήσω· εἴσελθε εἰς τὴν χαρὰν τοῦ κυρίου 
σου. Προσελθὼν δὲ καὶ ὁ τὸ ἓν τάλαντον εἰ-
ληφὼς εἶπε· κύριε· ἔγνων σε ὅτι σκληρὸς εἶ 
ἄνθρωπος, θερίζων ὅπου οὐκ ἔσπειρας καὶ 

συνάγων ὅθεν οὐ διεσκόρπισας· καὶ φοβη-
θεὶς ἀπελθὼν ἔκρυψα τὸ τάλαντόν σου ἐν τῇ 
γῇ· ἴδε ἔχεις τὸ σόν. Ἀποκριθεὶς δὲ ὁ κύριος 
αὐτοῦ εἶπεν αὐτῷ· Πονηρὲ δοῦλε καὶ ὀκνη-
ρέ! ᾜδεις ὅτι θερίζω ὅπου οὐκ ἔσπειρα καὶ 
συνάγω ὅθεν οὐ διεσκόρπισα! Ἔδει οὖν σε 
βαλεῖν τὸ ἀργύριόν μου τοῖς τραπεζίταις, καὶ 
ἐλθὼν ἐγὼ ἐκομισάμην ἂν τὸ ἐμὸν σὺν τόκῳ. 
Ἄρατε οὖν ἀπ᾿ αὐτοῦ τὸ τάλαντον καὶ δότε 
τῷ ἔχοντι τὰ δέκα τάλαντα. Τῷ γὰρ ἔχοντι 
παντὶ δοθήσεται καὶ περισσευθήσεται, ἀπὸ 
δὲ τοῦ μὴ ἔχοντος καὶ ὃ ἔχει ἀρθήσεται ἀπ᾿ 
αὐτοῦ· καὶ τὸν ἀχρεῖον δοῦλον ἐκβάλετε εἰς 
τὸ σκότος τὸ ἐξώτερον· ἐκεῖ ἔσται ὁ κλαυθ-
μὸς καὶ ὁ βρυγμὸς τῶν ὀδόντων. 

Ὅταν δὲ ἔλθῃ ὁ υἱὸς τοῦ ἀνθρώπου ἐν τῇ δό-
ξῃ αὐτοῦ καὶ πάντες οἱ ἅγιοι ἄγγελοι μετ᾿ 
αὐτοῦ, τότε καθίσει ἐπὶ θρόνου δόξης αὐτοῦ, 
καὶ συναχθήσεται ἔμπροσθεν αὐτοῦ πάντα 
τὰ ἔθνη, καὶ ἀφοριεῖ αὐτοὺς ἀπ᾿ ἀλλήλων ὥ-
σπερ ὁ ποιμὴν ἀφορίζει τὰ πρόβατα ἀπὸ τῶν 
ἐρίφων, καὶ στήσει τὰ μὲν πρόβατα ἐκ δεξι-
ῶν αὐτοῦ, τὰ δὲ ἐρίφια ἐξ εὐωνύμων. Τότε ἐ-
ρεῖ ὁ βασιλεὺς τοῖς ἐκ δεξιῶν αὐτοῦ· Δεῦτε 
οἱ εὐλογημένοι τοῦ πατρός μου, κληρονομή-
σατε τὴν ἡτοιμασμένην ὑμῖν βασιλείαν ἀπὸ 
καταβολῆς κόσμου. Ἐπείνασα γάρ, καὶ ἐδώ-
κατέ μοι φαγεῖν, ἐδίψησα, καὶ ἐποτίσατέ με, 
ξένος ἤμην, καὶ συνηγάγετέ με, γυμνός, καὶ 
περιεβάλετέ με, ἠσθένησα, καὶ ἐπεσκέψασθέ 
με, ἐν φυλακῇ ἤμην, καὶ ἤλθετε πρός με. Τό-
τε ἀποκριθήσονται αὐτῷ οἱ δίκαιοι λέγοντες· 
κύριε, πότε σε εἴδομεν πεινῶντα καὶ ἐθρέψα-
μεν, ἢ διψῶντα καὶ ἐποτίσαμεν; πότε δέ σε 
εἴδομεν ξένον καὶ συνηγάγομεν, ἢ γυμνὸν 
καὶ περιεβάλομεν; πότε δέ σε εἴδομεν ἀσθε-
νῆ ἢ ἐν φυλακῇ, καὶ ἤλθομεν πρός σε; Καὶ ἀ-
ποκριθεὶς ὁ βασιλεὺς ἐρεῖ αὐτοῖς· Ἀμὴν λέγω 
ὑμῖν, ἐφ᾿ ὅσον ἐποιήσατε ἑνὶ τούτων τῶν ἀ-
δελφῶν μου τῶν ἐλαχίστων, ἐμοὶ ἐποιήσατε. 
Τότε ἐρεῖ καὶ τοῖς ἐξ εὐωνύμων· Πορεύεσθε 
ἀπ᾿ ἐμοῦ οἱ κατηραμένοι εἰς τὸ πῦρ τὸ αἰώνι-
ον τὸ ἡτοιμασμένον τῷ διαβόλῳ καὶ τοῖς ἀγ-
γέλοις αὐτοῦ. Ἐπείνασα γάρ, καὶ οὐκ ἐδώκα-
τέ μοι φαγεῖν, ἐδίψησα, καὶ οὐκ ἐποτίσατέ 
με, ξένος ἤμην, καὶ οὐ συνηγάγετέ με, γυ-

μνός, καὶ οὐ περιεβάλετέ με, ἀσθενὴς καὶ ἐν 
φυλακῇ, καὶ οὐκ ἐπεσκέψασθέ με. Τότε ἀπο-
κριθήσονται αὐτῷ καὶ αὐτοὶ λέγοντες· Κύρι-
ε, πότε σε εἴδομεν πεινῶντα ἢ διψῶντα ἢ ξέ-
νον ἢ γυμνὸν ἢ ἀσθενῆ ἢ ἐν φυλακῇ, καὶ οὐ 
διηκονήσαμέν σοι; Τότε ἀποκριθήσεται αὐ-
τοῖς λέγων· ἀμὴν λέγω ὑμῖν, ἐφ᾿ ὅσον οὐκ ἐ-
ποιήσατε ἑνὶ τούτων τῶν ἐλαχίστων, οὐδὲ ἐ-
μοὶ ἐποιήσατε. Καὶ ἀπελεύσονται οὗτοι εἰς 
κόλασιν αἰώνιον, οἱ δὲ δίκαιοι εἰς ζωὴν αἰώ-
νιον. 

Καὶ ἐγένετο ὅτε ἐτέλεσεν ὁ Ἰησοῦς πάντας 
τοὺς λόγους τούτους εἶπεν τοῖς μαθηταῖς αὐ-
τοῦ· Οἴδατε ὅτι μετὰ δύο ἡμέρας τὸ πάσχα 
γίνεται, καὶ ὁ Υἱὸς τοῦ ἀνθρώπου παραδίδο-
ται εἰς τὸ σταυρωθῆναι. 

Ὁ λαός· Δόξα σοι, Κύριε, δόξα σοι. 

Εἶτα ἡ ἐκτενὴς καὶ καθεξῆς ἡ Λειτουργία 
τῶν Προηγιασμένων. 

* * * 

Η ΕΚΤΕΝΗΣ ΔΕΗΣΙΣ 

Εἶτα ὁ διάκονος (ἢ ὁ ἱερεὺς) τὴν ἐκτενῆ δέη-
σιν, ὁ δὲ λαὸς εἰς ἑκάστην δέησιν τὸ Κύριε, 
ἐλέησον (τρίς), εἰς δὲ τὴν τελευταίαν ἅπαξ. 

Εἴπωμεν πάντες ἐξ ὅλης τῆς ψυχῆς καὶ ἐξ ὅ-
λης τῆς διανοίας ἡμῶν εἴπωμεν. 

Κύριε παντοκράτορ, ὁ Θεὸς τῶν πατέρων ἡ-
μῶν, δεόμεθά σου, ἐπάκουσον καὶ ἐλέησον. 

Ἐλέησον ἡμᾶς, ὁ Θεός, κατὰ τὸ μέγα ἔλεός 
σου· δεόμεθά σου, ἐπάκουσον καὶ ἐλέησον. 

Ἔτι δεόμεθα ὑπὲρ τοῦ ἀρχιεπισκόπου ἡμῶν 
(δεῖνος). 

Ἔτι δεόμεθα ὑπὲρ τῶν ἀδελφῶν ἡμῶν, τῶν 
ἱερέων, ἱερομονάχων, ἱεροδιακόνων καὶ μο-
ναχῶν καὶ πάσης τῆς ἐν Χριστῷ ἡμῶν ἀδελ-
φότητος. 

Ἔτι δεόμεθα ὑπὲρ ἐλέους, ζωῆς, εἰρήνης, ὑ-
γείας, σωτηρίας, ἐπισκέψεως, συγχωρήσεως 
καὶ ἀφέσεως τῶν ἁμαρτιῶν τῶν δούλων τοῦ 
Θεοῦ, πάντων τῶν εὐσεβῶν καὶ ὀρθοδόξων 
χριστιανῶν, τῶν κατοικούντων καὶ παρεπι-
δημούντων ἐν τῇ πόλει ταύτῃ, τῶν ἐνοριτῶν, 

ἐπιτρόπων, συνδρομητῶν καὶ ἀφιερωτῶν τῆς 
ἁγίας ἐκκλησίας ταύτης. 

Ἔτι δεόμεθα ὑπὲρ τῶν μακαρίων καὶ ἀοιδί-
μων κτιτόρων τοῦ ἁγίου ναοῦ τούτου (τῆς 
ἁγίας μονῆς ταύτης) καὶ ὑπὲρ πάντων τῶν 
προαναπαυσαμένων πατέρων καὶ ἀδελφῶν 
ἡμῶν, τῶν ἐνθάδε κειμένων καὶ ἁπανταχοῦ 
ὀρθοδόξων. 

Ἔτι δεόμεθα καὶ ὑπὲρ τῶν καρποφορούντων 
καὶ καλλιεργούντων ἐν τῷ ἁγίῳ καὶ πανσέ-
πτῳ ναῷ τούτῳ, κοπιώντων, ψαλλόντων, καὶ 
ὑπὲρ τοῦ περιεστῶτος λαοῦ, τοῦ ἀπεκδεχο-
μένου τὸ παρὰ σοῦ μέγα καὶ πλούσιον ἔλεος. 

Ὁ ἱερεύς· Ὅτι ἐλεήμων καὶ φιλάνθρωπος 
Θεὸς ὑπάρχεις καὶ σοὶ τὴν δόξαν ἀναπέμπο-
μεν, τῷ Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ χορός· Ἀμήν. 
* * * 

ΔΕΗΣΕΙΣ ΥΠΕΡ ΤΩΝ ΚΑΤΗΧΟΥΜΕΝΩΝ 

Ὁ διάκονος λέγει τὰς ὑπὲρ τῶν κατηχουμέ-
νων δεήσεις, τοῦ χοροῦ λέγοντος εἰς ἑκά-
στην τὸ Κύριε, ἐλέησον. 

Εὔξασθε, οἱ κατηχούμενοι, τῷ Κυρίῳ. 

Οἱ πιστοὶ ὑπὲρ τῶν κατηχουμένων δεηθῶ-
μεν· 

Ἵνα ὁ Κύριος αὐτοὺς ἐλεήσῃ· 

Κατηχήσῃ αὐτοὺς τὸν λόγον τῆς ἀληθείας· 

Ἀποκαλύψῃ αὐτοῖς τὸ εὐαγγέλιον τῆς δικαι-
οσύνης· 

Ἑνώσῃ αὐτοὺς τῇ ἁγίᾳ αὐτοῦ καθολικῇ καὶ 
ἀποστολικῇ Ἐκκλησίᾳ. 

Σῶσον, ἐλέησον, ἀντιλαβοῦ καὶ διαφύλαξον 
αὐτούς, ὁ Θεός, τῇ σῇ χάριτι. 

Οἱ κατηχούμενοι τὰς κεφαλὰς ὑμῶν τῷ Κυ-
ρίῳ κλίνατε. 

Ὁ χορός· Σοί, Κύριε. 

Ὁ ἱερεὺς τὴν εὐχὴν καὶ τὴν ἐκφώνησιν· 

Ἵνα καὶ αὐτοὶ σὺν ἡμῖν δοξάζωσι τὸ πάντι-
μον καὶ μεγαλοπρεπὲς ὄνομά σου, τοῦ Πα-
τρὸς καὶ τοῦ Υἱοῦ καὶ τοῦ ἁγίου Πνεύματος, 
νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Καὶ ὁ ἱερεὺς ποιήσας διὰ τοῦ ἱ. Εὐαγγελίου 
σταυρὸν ἐπὶ τοῦ εἰλητοῦ ἀποθέτει αὐτὸ εἰς 
τὸ ἄνω μέρος τῆς ἁγίας Τραπέζης καὶ ἐξα-
πλοῖ τὸ εἰλητόν. 

Ὁ δὲ διάκονος λέγει· 

Ὅσοι κατηχούμενοι προέλθετε· οἱ κατηχού-
μενοι προέλθετε· ὅσοι κατηχούμενοι προέλ-
θετε· μή τις τῶν κατηχουμένων. 

* * * 

Ἀπὸ δὲ τῆς μεσονηστίμου Τετάρτης παρεμ-
βάλλονται ἐνταῦθα αἱ 

ΔΕΗΣΕΙΣ ΥΠΕΡ ΤΩΝ ΦΩΤΙΖΟΜΕΝΩΝ 

Ὁ διάκονος· 

Ὅσοι πρὸς τὸ φώτισμα, προσέλθετε· εὔξα-
σθε, οἱ πρὸς τὸ φώτισμα, τῷ Κυρίῳ. 

Ὁ χορὸς εἰς ἑκάστην δέησιν τὸ Κύριε, ἐλέη-
σον. 

Οἱ πιστοὶ ὑπὲρ τῶν πρὸς τὸ ἅγιον φώτισμα 
εὐτρεπιζομένων ἀδελφῶν καὶ τῆς σωτηρίας 
αὐτῶν τοῦ Κυρίου δεηθῶμεν· 

Ὅπως Κύριος ὁ Θεὸς ἡμῶν στηρίξῃ αὐτοὺς 
καὶ ἐνδυναμώσῃ· 

Φωτίσῃ αὐτοὺς φωτισμῷ γνώσεως καὶ εὐσε-
βείας· 

Καταξιώσῃ αὐτοὺς ἐν καιρῷ εὐθέτῳ τοῦ 
λουτροῦ τῆς παλιγγενεσίας, τῆς ἀφέσεως 
τῶν ἁμαρτιῶν καὶ τοῦ ἐνδύματος τῆς ἀφθαρ-
σίας· 

Ἀναγεννήσῃ αὐτοὺς δι᾿ ὕδατος καὶ Πνεύμα-
τος· 

Χαρίσηται αὐτοῖς τὴν τελειότητα τῆς πίστε-
ως· 

Συγκαταριθμήσῃ αὐτοὺς τῇ ἁγίᾳ αὐτοῦ καὶ 
ἐκλεκτῇ ποίμνῃ. 

Σῶσον, ἐλέησον, ἀντιλαβοῦ καὶ διαφύλαξον 
αὐτούς, ὁ Θεός, τῇ σῇ χάριτι. 

Οἱ πρὸς τὸ φώτισμα, τὰς κεφαλὰς ὑμῶν τῷ 
Κυρίῳ κλίνατε. 

Ὁ χορός· Σοί, Κύριε. 

Ὁ ἱερεὺς τὴν εὐχὴν καὶ τὴν ἐκφώνησιν· 

Ὅτι σὺ εἶ ὁ φωτισμὸς ἡμῶν καὶ σοὶ τὴν δό-
ξαν ἀναπέμπομεν, τῷ Πατρὶ καὶ τῷ Υἱῷ καὶ 
τῷ ἁγίῳ Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

Ὁ χορός· Ἀμήν. 

Ὁ δὲ διάκονος λέγει· 

Ὅσοι πρὸς τὸ φώτισμα, προέλθετε· οἱ πρὸς 
τὸ φώτισμα προέλθετε. 

Καί· 

Ὅσοι κατηχούμενοι, προέλθετε· μή τις τῶν 
κατηχουμένων. 

* * * 

ΔΕΗΣΕΙΣ ΤΩΝ ΠΙΣΤΩΝ 

Ὁ διάκονος· 

Ὅσοι πιστοί, ἔτι καὶ ἔτι ἐν εἰρήνῃ τοῦ Κυρί-
ου δεηθῶμεν. 

Ὁ χορός· Κύριε, ἐλέησον. 

Ὁ διάκονος· 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Ὁ χορός· Κύριε, ἐλέησον. 

Ὁ διάκονος· Σοφία. 

Ὁ ἱερεὺς τὴν εὐχὴν καὶ τὴν ἐκφώνησιν· 

Ὅτι πρέπει σοι πᾶσα δόξα, τιμὴ καὶ προσκύ-
νησις τῷ Πατρὶ καὶ τῷ Υἱῷ καὶ τῷ ἁγίῳ 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ χορός· Ἀμήν. 

Καὶ πάλιν ὁ διάκονος· 

Ἔτι καὶ ἔτι ἐν εἰρήνῃ τοῦ Κυρίου δεηθῶμεν. 

Ὁ χορός· Κύριε, ἐλέησον. 

Ὁ διάκονος· 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Ὁ χορός· Κύριε, ἐλέησον. 

Ὁ διάκονος· Σοφία. 

Καὶ εἰσέρχεται εἰς τὸ Ἱερόν. 

Ὁ ἱερεὺς τὴν εὐχὴν καὶ τὴν ἐκφώνησιν· 

Κατὰ τὴν δωρεὰν τοῦ Χριστοῦ σου, μεθ᾿ οὗ 
εὐλογητὸς εἶ, σὺν τῷ παναγίῳ καὶ ἀγαθῷ καὶ 
ζωοποιῷ σου Πνεύματι, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ χορός· Ἀμήν. 
* * * 

Η ΕΙΣΟΔΟΣ ΤΩΝ  
ΠΡΟΗΓΙΑΣΜΕΝΩΝ ΔΩΡΩΝ 

Ἀντὶ Χερουβικοῦ ψάλλεται τὸ ἑξῆς· 

Νῦν αἱ δυνάμεις τῶν οὐρανῶν, σὺν ἡμῖν ἀο-
ράτως λατρεύουσιν· ἰδοὺ γὰρ εἰσπορεύεται ὁ 
βασιλεὺς τῆς δόξης. Ἰδοὺ θυσία μυστική, τε-
τελειωμένη δορυφορεῖται. Πίστει καὶ πόθῳ 
προσέλθωμεν, ἵνα μέτοχοι ζωῆς αἰωνίου γε-
νώμεθα. Ἀλληλούϊα. 

Εὐχὴ Χερουβικοῦ οὐ λέγεται, ἀλλ᾿ εὐθὺς ὁ ἱ-
ερεὺς καὶ ὁ διάκονος λέγουσιν ἐκ γ´ χῦμα 
τὸν ὕμνον. 

Εἶτα ὁ ἱερεὺς θυμιᾷ τὴν ἁγίαν Τράπεζαν καὶ 
τὴν Πρόθεσιν, τοῦ διακόνου ἱσταμένου ἑκά-
στοτε κατέναντι αὐτοῦ, καὶ προελθὼν ὀλίγον 
τῶν βημοθύρων θυμιᾷ τὰς εἰκόνας καὶ τὸν 
λαόν, λέγων καθ᾿ ἑαυτὸν τὸ Δεῦτε προσκυ-
νήσωμεν καὶ τὸν ν´ ψαλμὸν μέχρι τοῦ ὁ Θε-
ὸς οὐκ ἐξουδενώσει. 

Εἶτα προσκυνοῦσι τρὶς ἐνώπιον τῆς ἁγίας 
Τραπέζης καὶ ἀσπάζονται τὸ εἰλητὸν καὶ τὴν 
ἁγίαν Τράπεζαν· προσκυνήσαντες δὲ καὶ αὖ-
θις ἅπαξ καὶ αἰτησάμενοι συγγνώμην παρ᾿ 
ἀλλήλων καὶ παρὰ τοῦ λαοῦ ἀπέρχονται εἰς 
τὴν Πρόθεσιν καὶ προσκυνήσαντες ἀσπάζον-
ται τὰ ἅγια Δῶρα κεκαλυμμένα λέγοντες 
καθ᾿ ἑαυτοὺς τὸ Ὁ Θεός, ἱλάσθητί μοι τῷ ἁ-
μαρτωλῷ καὶ ἐλέησόν με. 

Ὁ δὲ ἱερεὺς λαβὼν τὸν ἀέρα ἐπιθέτει ἐπὶ τῆς 
κεφαλῆς αὐτοῦ καὶ λαμβάνει ἐν ταῖς χερσὶν 

αὐτοῦ τὰ ἅγια Δῶρα. Καὶ τοῦ χοροῦ διακό-
πτοντος τὸν ὕμνον μετὰ τὰς λέξεις ὁ βασι-
λεὺς τῆς δόξης καὶ σιγῆς βαθείας γενομένης 
καὶ πάντων καταπεσόντων ἕως ἐδάφους, ὁ ἱ-
ερεὺς μεταφέρει τὰ ἅγια Δῶρα, διοδεύων ἔμ-
προσθεν τοῦ Τέμπλου, τοῦ διακόνου προπο-
ρευομένου μετὰ λαμπάδος καὶ θυμιῶντος, 
καὶ εἰσάγει αὐτὰ διὰ τῆς Ὡραίας Πύλης εἰς 
τὸ Ἱερὸν καὶ ἀποθέτει ἐπὶ τῆς ἁγίας Τραπέ-
ζης, αἴρει δὲ τὰ καλύμματα ἀπ᾿ αὐτῶν καὶ 
καλύπτει αὐτὰ μόνον διὰ τοῦ ἀέρος. Καὶ θυ-
μιᾷ αὐτὰ λέγων τὰ λοιπα τοῦ ν´ ψαλμοῦ. 

* * * 

ΔΕΗΣΕΙΣ - ΚΥΡΙΑΚΗ ΠΡΟΣΕΥΧΗ 

Ὁ διάκονος λαβὼν εὐλογίαν παρὰ τοῦ ἱερέ-
ως ἐξέρχεται καὶ λέγει· 

Πληρώσωμεν τὴν ἑσπερινὴν δέησιν ἡμῶν τῷ 
Κυρίῳ. 

Ὁ χορός· Κύριε, ἐλέησον. Ὁμοίως καὶ εἰς 
τὰς ἐφεξῆς δεήσεις. 

Ὑπὲρ τῶν προτεθέντων καὶ προαγιασθέντων 
τιμίων δώρων τοῦ Κυρίου δεηθῶμεν. 

Ὅπως ὁ φιλάνθρωπος Θεὸς ἡμῶν, ὁ προσδε-
ξάμενος αὐτὰ εἰς τὸ ἅγιον καὶ ὑπερουράνιον 
καὶ νοερὸν αὐτοῦ θυσιαστήριον εἰς ὀσμὴν 
εὐωδίας πνευματικῆς, ἀντικαταπέμψῃ ἡμῖν 
τὴν θείαν χάριν καὶ τὴν δωρεὰν τοῦ ἁγίου 
Πνεύματος δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ πάσης θλίψε-
ως, ὀργῆς, κινδύνου καὶ ἀνάγκης τοῦ Κυρίου 
δεηθῶμεν. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Τὴν ἑσπέραν πᾶσαν, τελείαν, ἁγίαν, εἰρηνι-
κὴν καὶ ἀναμάρτητον παρὰ τοῦ Κυρίου αἰτη-
σώμεθα. 

Ὁ χορός· Παράσχου, Κύριε. Ὁμοίως καὶ εἰς 
τὰς ἐφεξῆς δεήσεις. 

Ἄγγελον εἰρήνης, πιστὸν ὁδηγόν, φύλακα 
τῶν ψυχῶν καὶ τῶν σωμάτων ἡμῶν παρὰ τοῦ 
Κυρίου αἰτησώμεθα. 

Συγγνώμην καὶ ἄφεσιν τῶν ἁμαρτιῶν καὶ 
τῶν πλημμελημάτων ἡμῶν παρὰ τοῦ Κυρίου 
αἰτησώμεθα. 

Τὰ καλὰ καὶ συμφέροντα ταῖς ψυχαῖς ἡμῶν 
καὶ εἰρήνην τῷ κόσμῳ παρὰ τοῦ Κυρίου αἰ-
τησώμεθα. 

Τὸν ὑπόλοιπον χρόνον τῆς ζωῆς ἡμῶν ἐν εἰ-
ρήνῃ καὶ μετανοίᾳ ἐκτελέσαι παρὰ τοῦ Κυρί-
ου αἰτησώμεθα. 

Χριστιανὰ τὰ τέλη τῆς ζωῆς ἡμῶν, ἀνώδυνα, 
ἀνεπαίσχυντα, εἰρηνικὰ καὶ καλὴν ἀπολογί-
αν τὴν ἐπὶ τοῦ φοβεροῦ βήματος τοῦ Χρι-
στοῦ αἰτησώμεθα. 

Τὴν ἑνότητα τῆς πίστεως καὶ τὴν κοινωνίαν 
τοῦ ἁγίου Πνεύματος αἰτησάμενοι, ἑαυτοὺς 
καὶ ἀλλήλους καὶ πᾶσαν τὴν ζωὴν ἡμῶν Χρι-
στῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς τὴν εὐχὴν καὶ τὴν ἐκφώνησιν· 

Καὶ καταξίωσον ἡμᾶς, Δέσποτα, μετὰ παῤ-
ῥησίας, ἀκατακρίτως τολμᾶν ἐπικαλεῖσθαι 
σὲ τὸν ἐπουράνιον Θεὸν Πατέρα καὶ λέγειν· 

Ὁ λαός· 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ χορός· Ἀμήν. 
* * * 

ΚΕΦΑΛΟΚΛΙΣΙΑ 

Ὁ ἱερεὺς εὐλογῶν τὸν λαόν· Εἰρήνη πᾶσι. 

Ὁ χορός· Καὶ τῷ πνεύματί σου. 

Ὁ διάκονος· Τὰς κεφαλὰς ἡμῶν τῷ Κυρίῳ 
κλίνωμεν. 

Ὁ χορός· Σοί, Κύριε. 

Ὁ ἱερεὺς κλινόμενος τὴν εὐχὴν καὶ τὴν ἐκ-
φώνησιν· 

Χάριτι καὶ οἰκτιρμοῖς καὶ φιλανθρωπίᾳ τοῦ 
μονογενοῦς σου Υἱοῦ, μεθ᾿ οὗ εὐλογητὸς εἶ, 
σὺν τῷ παναγίῳ καὶ ἀγαθῷ καὶ ζωοποιῷ σου 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ χορός· Ἀμήν. 
* * * 

ΥΨΩΣΙΣ - ΚΛΑΣΙΣ - ΜΕΤΑΛΗΨΙΣ 

Ὁ ἱερεὺς ἐπεύχεται καὶ προσκυνεῖ τρὶς λέγων 
καθ᾿ ἑαυτόν· Ὁ Θεός, ἱλάσθητί μοι τῷ ἁμαρ-
τωλῷ καὶ ἐλέησόν με. 

Εἶτα ὁ διάκονος ἐκφωνεῖ· Πρόσχωμεν. 

Ὁ δὲ ἱερεύς, κεκαλυμμένων ὄντων τῶν θείων 
Δώρων, εἰσαγαγὼν τὴν χεῖρα ἅπτεται μετ᾿ 
εὐλαβείας τοῦ ζωοποιοῦ Ἄρτου καὶ ἐκφωνεῖ· 

Τὰ προηγιασμένα ἅγια τοῖς ἁγίοις. 

Ὁ χορός· Εἷς ἅγιος, εἷς Κύριος, Ἰησοῦς Χρι-
στός, εἰς δόξαν Θεοῦ Πατρός. Ἀμήν. 

Καὶ ψάλλει τὸ ἑπόμενον κοινωνικόν· 

Γεύσασθε καὶ ἴδετε, ὅτι χρηστὸς ὁ Κύριος. 
Ἀλληλούϊα. 

Μετὰ δὲ τὴν θείαν μετάληψιν εὐλογεῖ ὁ ἱε-
ρεὺς τὸν λαὸν λέγων· 

Σῶσον, ὁ Θεός, τὸν λαόν σου καὶ εὐλόγησον 
τὴν κληρονομίαν σου. 

Ὁ χορός, ἀντὶ τοῦ· Εἴδομεν· 

Εὐλογήσω τὸν Κύριον ἐν παντὶ καιρῷ, διὰ 
παντὸς ἡ αἴνεσις αὐτοῦ ἐν τῷ στόματί μου. 
Ἄρτον οὐράνιον καὶ ποτήριον ζωῆς, γεύσα-
σθε καὶ ἴδετε, ὅτι χρηστὸς ὁ Κύριος. Ἀλλη-
λούϊα, ἀλληλούϊα, ἀλληλούϊα. 

Εἰς τό· Πάντοτε, νῦν καὶ ἀεὶ καὶ  
εἰς τοὺς αἰῶνας τῶν αἰώνων. 

Ὁ χορός· Ἀμήν. 

Ἦχος β´. 

Πληρωθήτω τὸ στόμα ἡμῶν * αἰνέσεώς σου, 
Κύριε, * ὅπως ἀνυμνήσωμεν τὴν δόξαν σου, 
* ὅτι ἠξίωσας ἡμᾶς * τῶν ἁγίων σου μετα-
σχεῖν μυστηρίων· * τήρησον ἡμᾶς ἐν τῷ σῷ 
ἁγιασμῷ, * ὅλην τὴν ἡμέραν * μελετῶντας 
τὴν δικαιοσύνην σου. * Ἀλληλούϊα, ἀλλη-
λούϊα, ἀλληλούϊα. 

* * * 

ΕΥΧΑΡΙΣΤΙΑ 

Ὁ διάκονος· 

Ὀρθοί· μεταλαβόντες τῶν θείων, ἁγίων, ἀ-
χράντων, ἀθανάτων, ἐπουρανίων καὶ ζωοποι-
ῶν, φρικτῶν τοῦ Χριστοῦ μυστηρίων, ἀξίως 
εὐχαριστήσωμεν τῷ Κυρίῳ. 

Ἀντιλαβοῦ, σῶσον, ἐλέησον καὶ διαφύλαξον 
ἡμᾶς, ὁ Θεός, τῇ σῇ χάριτι. 

Ὁ χορός· Κύριε, ἐλέησον. 

Τὴν ἑσπέραν πᾶσαν τελείαν, ἁγίαν, εἰρηνι-
κὴν καὶ ἀναμάρτητον αἰτησάμενοι, ἑαυτοὺς 
καὶ ἀλλήλους καὶ πᾶσαν τὴν ζωὴν ἡμῶν Χρι-
στῷ τῷ Θεῷ παραθώμεθα. 

Ὁ χορός· Σοί, Κύριε. 

Ὁ ἱερεὺς τὴν εὐχαριστήριον εὐχὴν καὶ τὴν 
ἐκφώνησιν· 

Ὅτι σὺ εἶ ὁ ἁγιασμὸς ἡμῶν καὶ σοὶ τὴν δό-
ξαν ἀναπέμπομεν, τῷ Πατρὶ καὶ τῷ Υἱῷ καὶ 
τῷ ἁγίῳ Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων· 

Ὁ χορός· Ἀμήν. 
* * * 

ΑΠΟΛΥΣΙΣ 

Ὁ ἱερεύς· Ἐν εἰρήνῃ προέλθωμεν. 

Ὁ χορός· Ἐν ὀνόματι Κυρίου. 

Ὁ διάκονος· Τοῦ Κυρίου δεηθῶμεν. 

Ὁ χορός· Κύριε, ἐλέησον. 

Καὶ ὁ ἱερεὺς ἐξελθὼν τῆς Ὡραίας Πύλης ἀ-
ναγινώσκει μεγαλοφώνως ἔμπροσθεν τῆς εἰ-
κόνος τοῦ Χριστοῦ τὴν εὐχὴν ταύτην· 

Δέσποτα παντοκράτορ, ὁ πᾶσαν τὴν κτίσιν 
ἐν σοφίᾳ δημιουργήσας· ὁ διὰ τὴν ἄφατόν 
σου πρόνοιαν καὶ πολλὴν ἀγαθότητα ἀγαγὼν 
ἡμᾶς εἰς τὰς πανσέπτους ἡμέρας ταύτας πρὸς 
καθαρισμὸν ψυχῶν καὶ σωμάτων, πρὸς ἐγ-
κράτειαν παθῶν, πρὸς ἐλπίδα ἀναστάσεως· ὁ 
διὰ τεσσαράκοντα ἡμερῶν πλάκας χειρίσας, 
τὰ θεοχάρακτα γράμματα, τῷ θεράποντί σου 
Μωσεῖ· παράσχου καὶ ἡμῖν, ἀγαθέ, τὸν ἀγῶ-
να τὸν καλὸν ἀγωνίσασθαι, τὸν δρόμον τῆς 
νηστείας ἐκτελέσαι, τὴν πίστιν ἀδιαίρετον 
τηρῆσαι, τὰς κεφαλὰς τῶν ἀοράτων δρακόν-
των συνθλάσαι, νικητάς τε τῆς ἁμαρτίας ἀ-
ναφανῆναι καὶ ἀκατακρίτως φθάσαι προσκυ-
νῆσαι καὶ τὴν ἁγίαν ἀνάστασιν. 

Ὅτι ηὐλόγηται καὶ δεδόξασται τὸ πάντιμον 
καὶ μεγαλοπρεπὲς ὄνομά σου, τοῦ Πατρὸς 
καὶ τοῦ Υἱοῦ καὶ τοῦ ἁγίου Πνεύματος, νῦν 
καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. Καὶ ψάλλει εἶς ἦχον β´. 

Εἴη τὸ ὄνομα Κυρίου εὐλογημένον * ἀπὸ τοῦ 
νῦν καὶ ἕως τοῦ αἰῶνος. (τρίς) 

Ὁ δὲ ἱερεὺς ἀπέρχεται εἰς τὴν Πρόθεσιν καὶ 
λέγει χαμηλοφώνως τὴν εὐχὴν ἐν τῷ συστεῖ-
λαι τὰ ἅγια καὶ τὴν ἐκφώνησιν. 

Ὁ διάκονος· Τοῦ Κυρίου δεηθῶμεν. 

Ὁ χορός· Κύριε, ἐλέησον. 

Ὁ ἱερεὺς εὐλογῶν τὸν λαόν· 

Εὐλογία Κυρίου καὶ ἔλεος ἔλθοι ἐφ᾿ ὑμᾶς, τῇ 
αὐτοῦ χάριτι καὶ φιλανθρωπίᾳ, πάντοτε, νῦν 
καὶ ἀεὶ καὶ εἰς τοὺς αἰῶνας τῶν αἰώνων. 

Ὁ χορός· Ἀμήν. 

Καὶ μετὰ τοῦτο ὁ ἱερεὺς τὴν ἀπόλυσιν· 

Δόξα σοι, ὁ Θεός, ἡ ἐλπὶς ἡμῶν, δόξα σοι. 

Ἐρχόμενος ὁ Κύριος ἐπὶ τὸ ἑκούσιον πάθος 
διὰ τὴν ἡμῶν σωτηρίαν, Χριστὸς ὁ ἀληθινὸς 
Θεὸς ἡμῶν, ταῖς πρεσβείαις τῆς παναχράν-
του καὶ παναμώμου αὐτοῦ μητρός, δυνάμει 
τοῦ τιμίου καὶ ζωοποιοῦ σταυροῦ, προστασί-
αις τῶν τιμίων ἐπουρανίων δυνάμεων ἀσω-
μάτων, ἱκεσίαις τοῦ τιμίου καὶ ἐνδόξου, προ-
δρόμου καὶ βαπτιστοῦ Ἰωάννου, τῶν ἁγίων 

ἐνδόξων καὶ πανευφήμων ἀποστόλων, τῶν 
ἁγίων ἐνδόξων καὶ καλλινίκων μαρτύρων, 
τῶν ὁσίων καὶ θεοφόρων πατέρων ἡμῶν, τῶν 
ἁγίων καὶ δικαίων θεοπατόρων Ἰωακεὶμ καὶ 
Ἄννης καὶ πάντων τῶν ἁγίων ἐλεήσαι καὶ 
σώσαι ἡμᾶς ὡς ἀγαθὸς καὶ φιλάνθρωπος. 

Μετὰ δὲ τὴν ἀπόλυσιν ἀναγινώσκονται οἱ ἑ-
πόμενοι ψαλμοί· 

Ψαλμὸς λγ´ (33). 

Εὐλογήσω τὸν Κύριον ἐν παντὶ καιρῷ, διὰ 
παντὸς ἡ αἴνεσις αὐτοῦ ἐν τῷ στόματί μου. 

Ἐν τῷ Κυρίῳ ἐπαινεθήσεται ἡ ψυχή μου· ἀ-
κουσάτωσαν πραεῖς καὶ εὐφρανθήτωσαν. 

Μεγαλύνατε τὸν Κύριον σὺν ἐμοί, καὶ ὑψώ-
σωμεν τὸ ὄνομα αὐτοῦ ἐπὶ τὸ αὐτό. 

Ἐξεζήτησα τὸν Κύριον, καὶ ἐπήκουσέ μου 
καὶ ἐκ πασῶν τῶν θλίψεών μου ἐῤῥύσατό με. 

Προσέλθετε πρὸς αὐτὸν καὶ φωτίσθητε καὶ 
τὰ πρόσωπα ὑμῶν οὐ μὴ καταισχυνθῇ. 

Οὗτος ὁ πτωχὸς ἐκέκραξε, καὶ ὁ Κύριος εἰ-
σήκουσεν αὐτοῦ καὶ ἐκ πασῶν τῶν θλίψεων 
αὐτοῦ ἔσωσεν αὐτόν. 

Παρεμβαλεῖ ἄγγελος Κυρίου κύκλῳ τῶν φο-
βουμένων αὐτὸν καὶ ῥύσεται αὐτούς. 

Γεύσασθε καὶ ἴδετε, ὅτι χρηστὸς ὁ Κύριος· 
μακάριος ἀνήρ, ὃς ἐλπίζει ἐπ᾿ αὐτόν. 

Φοβήθητε τὸν Κύριον πάντες οἱ ἅγιοι αὐτοῦ· 
ὅτι οὐκ ἔστιν ὑστέρημα τοῖς φοβουμένοις 
αὐτόν. 

Πλούσιοι ἐπτώχευσαν καὶ ἐπείνασαν· οἱ δὲ 
ἐκζητοῦντες τὸν Κύριον οὐκ ἐλαττωθήσον-
ται παντὸς ἀγαθοῦ. 

Δεῦτε, τέκνα, ἀκούσατέ μου· φόβον Κυρίου 
διδάξω ὑμᾶς. 

Τίς ἐστιν ἄνθρωπος ὁ θέλων ζωήν, ἀγαπῶν 
ἡμέρας ἰδεῖν ἀγαθάς; 

Παῦσον τὴν γλῶσσάν σου ἀπὸ κακοῦ· καὶ 
χείλη σου τοῦ μὴ λαλῆσαι δόλον. 

Ἔκκλινον ἀπὸ κακοῦ καὶ ποίησον ἀγαθόν· 
ζήτησον εἰρήνην καὶ δίωξον αὐτήν. 

Ὀφθαλμοὶ Κυρίου ἐπὶ δικαίους, καὶ ὦτα αὐ-
τοῦ εἰς δέησιν αὐτῶν. 

Πρόσωπον δὲ Κυρίου ἐπὶ ποιοῦντας κακά, 
τοῦ ἐξολοθρεῦσαι ἐκ γῆς τὸ μνημόσυνον αὐ-
τῶν. 

Ἐκέκραξαν οἱ δίκαιοι, καὶ ὁ Κύριος εἰσήκου-
σεν αὐτῶν, καὶ ἐκ πασῶν τῶν θλίψεων αὐ-
τῶν ἐῤῥύσατο αὐτούς. 

Ἐγγὺς Κύριος τοῖς συντετριμμένοις τὴν καρ-
δίαν, καὶ τοὺς ταπεινοὺς τῷ πνεύματι σώσει. 

Πολλαὶ αἱ θλίψεις τῶν δικαίων· καὶ ἐκ πα-
σῶν αὐτῶν ῥύσεται αὐτοὺς ὁ Κύριος. 

Φυλάσσει Κύριος πάντα τὰ ὀστᾶ αὐτῶν· ἓν 
ἐξ αὐτῶν οὐ συντριβήσεται. 

Θάνατος ἁμαρτωλῶν πονηρός, καὶ οἱ μι-
σοῦντες τὸν δίκαιον πλημμελήσουσι. 

Λυτρώσεται Κύριος ψυχὰς δούλων αὐτοῦ, 
καὶ οὐ μὴ πλημμελήσουσι πάντες οἱ ἐλπίζον-
τες ἐπ᾿ αὐτόν. 

Ψαλμὸς ρμδ´ (144). 

Ὑψώσω σε, ὁ Θεός μου, ὁ βασιλεύς μου, καὶ 
εὐλογήσω τὸ ὄνομά σου εἰς τὸν αἰῶνα καὶ 
εἰς τὸν αἰῶνα τοῦ αἰῶνος. 

Καθ᾿ ἑκάστην ἡμέραν εὐλογήσω σε, καὶ αἰ-
νέσω τὸ ὄνομά σου εἰς τόν αἰῶνα, καὶ εἰς τὸν 
αἰῶνα τοῦ αἰῶνος. 

Μέγας Κύριος καὶ αἰνετὸς σφόδρα, καὶ τῆς 
μεγαλωσύνης αὐτοῦ οὐκ ἔστι πέρας. 

Γενεὰ καὶ γενεὰ ἐπαινέσει τὰ ἔργα σου, καὶ 
τὴν δύναμίν σου ἀπαγγελοῦσι. 

Τὴν μεγαλοπρέπειαν τῆς δόξης τῆς ἁγιωσύ-
νης σου λαλήσουσι, καὶ τὰ θαυμάσιά σου δι-
ηγήσονται. 

Καὶ τὴν δύναμιν τῶν φοβερῶν σου ἐροῦσι, 
καὶ τὴν μεγαλωσύνην σου διηγήσονται. 

Μνήμην τοῦ πλήθους τῆς χρηστότητός σου 
ἐξερεύξονται, καὶ τῇ δικαιοσύνῃ σου ἀγαλλι-
άσονται. 

Οἰκτίρμων καὶ ἐλεήμων ὁ Κύριος, μακρόθυ-
μος καὶ πολυέλεος. 

Χρηστὸς Κύριος τοῖς σύμπασι, καὶ οἱ οἰκτιρ-
μοὶ αὐτοῦ ἐπὶ πάντα τὰ ἔργα αὐτοῦ. 

Ἐξομολογησάσθωσάν σοι, Κύριε, πάντα τὰ 
ἔργα σου, καὶ οἱ ὅσιοί σου εὐλογησάτωσάν 
σε. 

Δόξαν τῆς βασιλείας σου ἐροῦσι, καὶ τὴν δυ-
ναστείαν σου λαλήσουσι. 

Τοῦ γνωρίσαι τοῖς υἱοῖς τῶν ἀνθρώπων τὴν 
δυναστείαν σου, καὶ τὴν δόξαν τῆς μεγαλο-
πρεπείας τῆς βασιλείας σου. 

Ἡ βασιλεία σου βασιλεία πάντων τῶν αἰώ-
νων, καί ἡ δεσποτεία σου ἐν πάσῃ γενεᾷ καὶ 
γενεᾷ. 

Πιστὸς Κύριος ἐν πᾶσι τοῖς λόγοις αὐτοῦ, 
καὶ ὅσιος ἐν πᾶσι τοῖς ἔργοις αὐτοῦ. 

Ὑποστηρίζει Κύριος πάντας τοὺς καταπί-
πτοντας, καὶ ἀνορθοῖ πάντας τοὺς κατεῤῥαγ-
μένους. 

Οἱ ὀφθαλμοὶ πάντων εἰς σὲ ἐλπίζουσι, καὶ σὺ 
δίδως τὴν τροφὴν αὐτῶν ἐν εὐκαιρίᾳ. 

Ἀνοίγεις σὺ τὴν χεῖρά σου, καὶ ἐμπιπλᾷς πᾶν 
ζῷον εὐδοκίας. 

Δίκαιος Κύριος ἐν πάσαις ταῖς ὁδοῖς αὐτοῦ, 
καὶ ὅσιος ἐν πᾶσι τοῖς ἔργοις αὐτοῦ. 

Ἐγγὺς Κύριος πᾶσι τοῖς ἐπικαλουμένοις αὐ-
τόν, πᾶσι τοῖς ἐπικαλουμένοις αὐτὸν ἐν ἀλη-
θείᾳ. 

Θέλημα τῶν φοβουμένων αὐτὸν ποιήσει, καὶ 
τῆς δεήσεως αὐτῶν εἰσακούσεται καὶ σώσει 
αὐτούς. 

Φυλάσσει Κύριος πάντας τοὺς ἀγαπῶντας 
αὐτόν, καὶ πάντας τοὺς ἁμαρτωλοὺς ἐξολο-
θρεύσει. 

Αἴνεσιν Κυρίου λαλήσει τὸ στόμα μου, καὶ 
εὐλογείτω πᾶσα σὰρξ τὸ ὄνομα τὸ ἅγιον αὐ-
τοῦ εἰς τὸν αἰῶνα, καὶ εἰς τὸν αἰῶνα τοῦ αἰῶ-
νος. 

Εἶτα ὁ ἱερεύς· 

Δι᾿ εὐχῶν τῶν ἁγίων πατέρων ἡμῶν, Κύριε 
Ἰησοῦ Χριστέ, ὁ Θεός, ἐλέησον ἡμᾶς. 

Ὁ λαός· Ἀμήν. 

* * * * * 

ΤΟ ΜΕΓΑ ΑΠΟΔΕΙΠΝΟΝ 

(Τελεῖται τὸ ἀπόγευμα τῆς Μ. Τρίτης) 

Εὐλογήσαντος τοῦ ἱερέως ἀναγινώσκεται τὸ 
Μέγα Ἀπόδειπνον μέχρι καὶ τῆς Δοξολογίας. 

Ὁ ἱερεύς· Εὐλογητὸς ὁ Θεὸς ἡμῶν, πάντοτε, 
νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Ὁ ἱερεύς· Δόξα σοι, ὁ Θεὸς ἡμῶν, δόξα σοι. 

Βασιλεῦ οὐράνιε, Παράκλητε, τὸ Πνεῦμα 
τῆς ἀληθείας, ὁ πανταχοῦ παρὼν καὶ τὰ πάν-
τα πληρῶν, ὁ θησαυρὸς τῶν ἀγαθῶν καὶ ζω-
ῆς χορηγός, ἐλθὲ καὶ σκήνωσον ἐν ἡμῖν καὶ 
καθάρισον ἡμᾶς ἀπὸ πάσης κηλῖδος καὶ σῶ-
σον, ἀγαθέ, τὰς ψυχὰς ἡμῶν. 

Ὁ ἀναγνώστης· Ἀμήν. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 

καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Κύριε, ἐλέησον (12άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Καὶ τοὺς ψαλμούς· 

Ψαλμὸς δ´ (4). 

Ἐν τῷ ἐπικαλεῖσθαί με εἰσήκουσάς μου, ὁ 
Θεὸς τῆς δικαιοσύνης μου, ἐν θλίψει ἐπλάτυ-
νάς με. 

Οἰκτείρησόν με καὶ εἰσάκουσον τῆς προσευ-
χῆς μου. 

Υἱοὶ ἀνθρώπων, ἕως πότε βαρυκάρδιοι; ἱνατί 
ἀγαπᾶτε ματαιότητα καὶ ζητεῖτε ψεῦδος; 

Καὶ γνῶτε ὅτι ἐθαυμάστωσε Κύριος τὸν ὅσι-
ον αὐτοῦ. Κύριος εἰσακούσεταί μου ἐν τῷ 
κεκραγέναι με πρὸς αὐτόν. 

Ὀργίζεσθε, καὶ μὴ ἁμαρτάνετε· ἃ λέγετε ἐν 
ταῖς καρδίαις ὑμῶν, ἐπὶ ταῖς κοίταις ὑμῶν 
κατανύγητε. 

Θύσατε θυσίαν δικαιοσύνης καὶ ἐλπίσατε ἐπὶ 
Κύριον. 

Πολλοὶ λέγουσι· Τίς δείξει ἡμῖν τὰ ἀγαθά; 

Ἐσημειώθη ἐφ᾿ ἡμᾶς τὸ φῶς τοῦ προσώπου 
σου, Κύριε. Ἔδωκας εὐφροσύνην εἰς τὴν 
καρδίαν μου. 

Ἀπὸ καρποῦ σίτου, οἴνου, καὶ ἐλαίου αὐτῶν 
ἐπληθύνθησαν. 

Ἐν εἰρήνῃ ἐπὶ τὸ αὐτὸ κοιμηθήσομαι καὶ ὑ-
πνώσω· ὅτι σύ, Κύριε, κατὰ μόνας ἐπ᾿ ἐλπίδι 
κατῴκισάς με. 

Ψαλμὸς Ϛ´ (6). 

Κύριε, μὴ τῷ θυμῷ σου ἐλέγξῃς με, μηδὲ τῇ 
ὀργῇ σου παιδεύσῃς με. 

Ἐλέησόν με, Κύριε, ὅτι ἀσθενής εἰμι· ἴασαί 
με, Κύριε, ὅτι ἐταράχθη τὰ ὀστᾶ μου, καὶ ἡ 
ψυχή μου ἐταράχθη σφόδρα· καὶ σύ, Κύριε, 
ἕως πότε; 

Ἐπίστρεψον, Κύριε, ῥῦσαι τὴν ψυχήν μου· 
σῶσόν με ἕνεκεν τοῦ ἐλέους σου. 

Ὅτι οὐκ ἔστιν ἐν τῷ θανάτῳ ὁ μνημονεύων 
σου· ἐν δὲ τῷ ᾍδῃ τίς ἐξομολογήσεταί σοι; 

Ἐκοπίασα ἐν τῷ στεναγμῷ μου, λούσω καθ᾿ 
ἑκάστην νύκτα τὴν κλίνην μου, ἐν δάκρυσί 
μου τὴν στρωμνήν μου βρέξω. 

Ἐταράχθη ἀπὸ θυμοῦ ὁ ὀφθαλμός μου, ἐπα-
λαιώθην ἐν πᾶσι τοῖς ἐχθροῖς μου. 

Ἀπόστητε ἀπ᾿ ἐμοῦ πάντες οἱ ἐργαζόμενοι 
τὴν ἀνομίαν, ὅτι εἰσήκουσε Κύριος τῆς φω-
νῆς τοῦ κλαυθμοῦ μου. 

Ἤκουσε Κύριος τῆς δεήσεώς μου, Κύριος 
τὴν προσευχήν μου προσεδέξατο. 

Αἰσχυνθείησαν καὶ ταραχθείησαν σφόδρα 
πάντες οἱ ἐχθροί μου, ἀποστραφείησαν καὶ 
καταισχυνθείησαν σφόδρα διὰ τάχους. 

Ψαλμὸς ιβ´ (12). 

Ἕως πότε, Κύριε, ἐπιλήσῃ μου εἰς τέλος; ἕ-
ως πότε ἀποστρέψεις τὸ πρόσωπόν σου ἀπ᾿ 
ἐμοῦ; 

Ἕως τίνος θήσομαι βουλὰς ἐν ψυχῇ μου, ὀ-
δύνας ἐν καρδίᾳ μου ἡμέρας καὶ νυκτός; 

Ἕως πότε ὑψωθήσεται ὁ ἐχθρός μου ἐπ᾿ ἐμέ; 
Ἐπίβλεψον, εἰσάκουσόν μου, Κύριε ὁ Θεός 
μου. 

Φώτισον τοὺς ὀφθαλμούς μου, μήποτε ὑπνώ-
σω εἰς θάνατον. Μήποτε εἴπῃ ὁ ἐχθρός μου· 
Ἴσχυσα πρὸς αὐτόν. 

Οἱ θλίβοντές με ἀγαλλιάσονται, ἐὰν σαλευ-
θῶ. Ἐγὼ δὲ ἐπὶ τῷ ἐλέει σου ἤλπισα. 

Ἀγαλλιάσεται ἡ καρδία μου ἐπὶ τῷ σωτηρίῳ 
σου· ᾄσω τῷ Κυρίῳ τῷ εὐεργετήσαντί με, 
καὶ ψαλῶ τῷ ὀνόματι Κυρίου τοῦ Ὑψίστου. 



 

www.nektarios.gr 56

Καὶ πάλιν. 

Ἐπίβλεψον, εἰσάκουσόν μου, Κύριε, ὁ Θεός 
μου. 

Φώτισον τοὺς ὀφθαλμούς μου, μήποτε ὑπνώ-
σω εἰς θάνατον. Μήποτε εἴπῃ ὁ ἐχθρός μου· 
Ἴσχυσα πρὸς αὐτόν. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 
ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ψαλμὸς κδ´ (24). 

Πρὸς σέ, Κύριε, ἦρα τὴν ψυχήν μου· ὁ Θεός 
μου, ἐπὶ σοὶ πέποιθα. 

Μὴ καταισχυνθείην εἰς τὸν αἰῶνα, μηδὲ κα-
ταγελασάτωσάν με οἱ ἐχθροί μου. 

Καὶ γὰρ πάντες οἱ ὑπομένοντές σε οὐ μὴ κα-
ταισχυνθῶσιν. Αἰσχυνθήτωσαν οἱ ἀνομοῦν-
τες διακενῆς. 

Τὰς ὁδούς σου, Κύριε, γνώρισόν μοι, καὶ τὰς 
τρίβους σου δίδαξόν με. 

Ὁδήγησόν με ἐπὶ τὴν ἀλήθειάν σου καὶ δίδα-
ξόν με, ὅτι σὺ εἶ ὁ Θεὸς ὁ σωτήρ μου· καὶ σὲ 
ὑπέμεινα ὅλην τὴν ἡμέραν. 

Μνήσθητι τῶν οἰκτιρμῶν σου, Κύριε, καὶ τὰ 
ἐλέη σου, ὅτι ἀπὸ τοῦ αἰῶνός εἰσιν. 

Ἁμαρτίας νεότητός μου καὶ ἀγνοίας μου μὴ 
μνησθῇς, κατὰ τὸ ἔλεός σου μνήσθητί μου, 
σύ, ἕνεκεν χρηστότητός σου, Κύριε. 

Χρηστὸς καὶ εὐθὺς ὁ Κύριος· διὰ τοῦτο νο-
μοθετήσει ἁμαρτάνοντας ἐν ὁδῷ. 

Ὁδηγήσει πραεῖς ἐν κρίσει, διδάξει πραεῖς ὁ-
δοὺς αὐτοῦ. 

Πᾶσαι αἱ ὁδοὶ Κυρίου ἔλεος καὶ ἀλήθεια, 
τοῖς ἐκζητοῦσι τὴν διαθήκην αὐτοῦ καὶ τὰ 
μαρτύρια αὐτοῦ. 

Ἕνεκεν τοῦ ὀνόματός σου, Κύριε, καὶ ἱλά-
σθητι τῇ ἁμαρτίᾳ μου· πολλὴ γάρ ἐστι. 

Τίς ἐστιν ἄνθρωπος ὁ φοβούμενος τὸν Κύρι-
ον; νομοθετήσει αὐτῷ ἐν ὁδῷ, ᾗ ᾑρετίσατο. 

Ἡ ψυχὴ αὐτοῦ ἐν ἀγαθοῖς αὐλισθήσεται, καὶ 
τὸ σπέρμα αὐτοῦ κληρονομήσει γῆν. 

Κραταίωμα Κύριος τῶν φοβουμένων αὐτόν, 
καὶ ἡ διαθήκη αὐτοῦ δηλώσει αὐτοῖς. 

Οἱ ὀφθαλμοί μου διὰ παντὸς πρὸς τὸν Κύρι-
ον, ὅτι αὐτὸς ἐκσπάσει ἐκ παγίδος τοὺς πό-
δας μου. 

Ἐπίβλεψον ἐπ᾿ ἐμὲ καὶ ἐλέησόν με· ὅτι μο-
νογενὴς καὶ πτωχός εἰμι ἐγώ. 

Αἱ θλίψεις τῆς καρδίας μου ἐπληθύνθησαν· 
ἐκ τῶν ἀναγκῶν μου ἐξάγαγέ με. 

Ἴδε τὴν ταπείνωσίν μου καὶ τὸν κόπον μου· 
καὶ ἄφες πάσας τὰς ἁμαρτίας μου. 

Ἴδε τοὺς ἐχθρούς μου, ὅτι ἐπληθύνθησαν, 
καὶ μῖσος ἄδικον ἐμίσησάν με. 

Φύλαξον τὴν ψυχήν μου, καὶ ῥῦσαί με· μὴ 
καταισχυνθείην, ὅτι ἤλπισα ἐπὶ σέ. 

Ἄκακοι καὶ εὐθεῖς ἐκολλῶντό μοι, ὅτι ὑπέ-
μεινά σε, Κύριε. 

Λύτρωσαι, ὁ Θεός, τὸν Ἰσραήλ, ἐκ πασῶν 
τῶν θλίψεων αὐτοῦ. 

Ψαλμὸς λ´ (30). 

Ἐπὶ σοί, Κύριε, ἤλπισα, μὴ καταισχυνθείην 
εἰς τὸν αἰῶνα· ἐν τῇ δικαιοσύνῃ σου ῥῦσαί 
με καὶ ἐξελοῦ με. 

Κλῖνον πρός με τὸ οὖς σου· τάχυνον τοῦ ἐξε-
λέσθαι με. 

Γενοῦ μοι εἰς Θεὸν ὑπερασπιστὴν καὶ εἰς οἶ-
κον καταφυγῆς τοῦ σῶσαί με. 

Ὅτι κραταίωμά μου καὶ καταφυγή μου εἶ σύ, 
καὶ ἕνεκεν τοῦ ὀνόματός σου ὁδηγήσεις με 
καὶ διαθρέψεις με. 

Ἐξάξεις με ἐκ παγίδος ταύτης, ἧς ἔκρυψάν 
μοι, ὅτι σὺ εἶ ὁ ὑπερασπιστής μου, Κύριε. 

Εἰς χεῖράς σου παραθήσομαι τὸ πνεῦμά μου· 
ἐλυτρώσω με, Κύριε, ὁ Θεὸς τῆς ἀληθείας. 

Ἐμίσησας τοὺς διαφυλάσσοντας ματαιότη-
τας διακενῆς. 

Ἐγὼ δὲ ἐπὶ τῷ Κυρίῳ ἤλπισα. Ἀγαλλιάσομαι 
καὶ εὐφρανθήσομαι ἐπὶ τῷ ἐλέει σου. 

Ὅτι ἐπεῖδες ἐπὶ τὴν ταπείνωσίν μου, ἔσωσας 
ἐκ τῶν ἀναγκῶν τὴν ψυχήν μου. 

Καὶ οὐ συνέκλεισάς με εἰς χεῖρας ἐχθρῶν, ἔ-
στησας ἐν εὐρυχώρῳ τοὺς πόδας μου. 

Ἐλέησόν με, Κύριε, ὅτι θλίβομαι· ἐταράχθη 
ἐν θυμῷ ὁ ὀφθαλμός μου, ἡ ψυχή μου καὶ ἡ 
γαστήρ μου. 

Ὅτι ἐξέλιπεν ἐν ὀδύνῃ ἡ ζωή μου καὶ τὰ ἔτη 
μου ἐν στεναγμοῖς. 

Ἠσθένησεν ἐν πτωχείᾳ ἡ ἰσχύς μου καὶ τὰ ὀ-
στᾶ μου ἐταράχθησαν. 

Παρὰ πάντας τοὺς ἐχθρούς μου ἐγενήθην ὄ-
νειδος, καὶ τοῖς γείτοσί μου σφόδρα, καὶ φό-
βος τοῖς γνωστοῖς μου. 

Οἱ θεωροῦντές με ἔξω ἔφυγον ἀπ᾿ ἐμοῦ. Ἐ-
πελήσθην ὡσεὶ νεκρὸς ἀπὸ καρδίας. 

Ἐγενήθην ὡσεὶ σκεῦος ἀπολωλός. Ὅτι ἤ-
κουσα ψόγον πολλῶν παροικούντων κυκλό-
θεν. 

Ἐν τῷ ἐπισυναχθῆναι αὐτοὺς ἅμα ἐπ᾿ ἐμέ, 
τοῦ λαβεῖν τὴν ψυχήν μου ἐβουλεύσαντο. 

Ἐγὼ δὲ ἐπὶ σοί, Κύριε, ἤλπισα· εἶπα· Σὺ εἶ ὁ 
Θεός μου· ἐν ταῖς χερσί σου οἱ κλῆροί μου. 

Ῥῦσαί με ἐκ χειρὸς ἐχθρῶν μου, καὶ ἐκ τῶν 
καταδιωκόντων με. 

Ἐπίφανον τὸ πρόσωπόν σου ἐπὶ τὸν δοῦλόν 
σου, σῶσόν με ἐν τῷ ἐλέει σου. 

Κύριε, μὴ καταισχυνθείην, ὅτι ἐπεκαλεσά-
μην σε· αἰσχυνθείησαν ἀσεβεῖς, καὶ κατα-
χθείησαν εἰς ᾅδου. 

Ἄλαλα γενηθήτω τὰ χείλη τὰ δόλια, τὰ λα-
λοῦντα κατὰ τοῦ δικαίου ἀνομίαν, ἐν ὑπερη-
φανίᾳ καὶ ἐξουδενώσει. 

Ὡς πολὺ τὸ πλῆθος τῆς χρηστότητός σου, 
Κύριε, ἧς ἔκρυψας τοῖς φοβουμένοις σε! Ἐ-
ξειργάσω τοῖς ἐλπίζουσιν ἐπὶ σέ, ἐναντίον 
τῶν υἱῶν τῶν ἀνθρώπων. 

Κατακρύψεις αὐτοὺς ἐν ἀποκρύφῳ τοῦ προ-
σώπου σου ἀπὸ ταραχῆς ἀνθρώπων· 

Σκεπάσεις αὐτοὺς ἐν σκηνῇ ἀπὸ ἀντιλογίας 
γλωσσῶν. 

Εὐλογητὸς Κύριος, ὅτι ἐθαυμάστωσεν τὸ ἔ-
λεος αὐτοῦ ἐν πόλει περιοχῆς. 

Ἐγὼ δὲ εἶπα ἐν τῇ ἐκστάσει μου· ἀπέῤῥιμμαι 
ἀπὸ προσώπου τῶν ὀφθαλμῶν σου. 

Διὰ τοῦτο εἰσήκουσας τῆς φωνῆς τῆς δεήσε-
ώς μου, ἐν τῷ κεκραγέναι με πρὸς σέ. 

Ἀγαπήσατε τὸν Κύριον πάντες οἱ ὅσιοι αὐ-
τοῦ, ὅτι ἀληθείας ἐκζητεῖ Κύριος, καὶ ἀντα-
ποδίδωσι τοῖς περισσῶς ποιοῦσιν ὑπερηφανί-
αν. 

Ἀνδρίζεσθε, καὶ κραταιούσθω ἡ καρδία ὑ-
μῶν, πάντες οἱ ἐλπίζοντες ἐπὶ Κύριον. 

Ψαλμὸς Ϟ´ (90). 

Ὁ κατοικῶν ἐν βοηθείᾳ τοῦ Ὑψίστου, ἐν 
σκέπῃ τοῦ Θεοῦ τοῦ οὐρανοῦ αὐλισθήσεται. 

Ἐρεῖ τῷ Κυρίῳ· Ἀντιλήπτωρ μου εἶ καὶ κα-
ταφυγή μου, ὁ Θεός μου, καὶ ἐλπιῶ ἐπ᾿ αὐ-
τόν. 

Ὅτι αὐτὸς ῥύσεταί σε ἐκ παγίδος θηρευτῶν, 
καὶ ἀπὸ λόγου ταραχώδους. 

Ἐν τοῖς μεταφρένοις αὐτοῦ ἐπισκιάσει σοι, 
καὶ ὑπὸ τὰς πτέρυγας αὐτοῦ ἐλπιεῖς· ὅπλῳ 
κυκλώσει σε ἡ ἀλήθεια αὐτοῦ. 

Οὐ φοβηθήσῃ ἀπὸ φόβου νυκτερινοῦ, ἀπὸ 
βέλους πετομένου ἡμέρας, ἀπὸ πράγματος ἐν 
σκότει διαπορευομένου, ἀπὸ συμπτώματος 
καὶ δαιμονίου μεσημβρινοῦ. 

Πεσεῖται ἐκ τοῦ κλίτους σου χιλιάς, καὶ μυ-
ριὰς ἐκ δεξιῶν σου, πρὸς σὲ δὲ οὐκ ἐγγιεῖ. 

Πλὴν τοῖς ὀφθαλμοῖς σου κατανοήσεις, καὶ 
ἀνταπόδοσιν ἁμαρτωλῶν ὄψει. 

Ὅτι σύ, Κύριε, ἡ ἐλπίς μου· τὸν Ὕψιστον ἔ-
θου καταφυγήν σου. 

Οὐ προσελεύσεται πρὸς σὲ κακά, καὶ μάστιξ 
οὐκ ἐγγιεῖ ἐν τῷ σκηνώματί σου. 

Ὅτι τοῖς ἀγγέλοις αὐτοῦ ἐντελεῖται περὶ σοῦ, 
τοῦ διαφυλάξαι σε ἐν πάσαις ταῖς ὁδοῖς σου. 

Ἐπὶ χειρῶν ἀροῦσί σε, μήποτε προσκόψῃς 
πρὸς λίθον τὸν πόδα σου. 

Ἐπὶ ἀσπίδα καὶ βασιλίσκον ἐπιβήσῃ, καὶ κα-
ταπατήσεις λέοντα καὶ δράκοντα. 

Ὅτι ἐπ᾿ ἐμὲ ἤλπισε καὶ ῥύσομαι αὐτόν, σκε-
πάσω αὐτόν, ὅτι ἔγνω τὸ ὄνομά μου. 

Κεκράξεται πρός με, καὶ ἐπακούσομαι αὐ-
τοῦ· μετ᾿ αὐτοῦ εἰμι ἐν θλίψει, ἐξελοῦμαι αὐ-
τόν, καὶ δοξάσω αὐτόν. 

Μακρότητα ἡμερῶν ἐμπλήσω αὐτόν, καὶ δεί-
ξω αὐτῷ τὸ σωτήριόν μου. 

Καὶ τὰ ἑξῆς ἄνευ μετανοιῶν· 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Ἀλληλούϊα, ἀλληλούϊα, ἀλληλούϊα· δόξα σοι 
ὁ Θεός (τρίς). 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Εἶτα ψάλλομεν τοὺς ἐφεξῆς στίχους εἶς ἦχον 
πλ. β´. Ἄρχεται δὲ ὁ α´ χορός. 

Μεθ᾿ ἡμῶν ὁ Θεός, γνῶτε ἔθνη καὶ ἡττᾶσθε. 

Ὅτι μεθ᾿ ἡμῶν ὁ Θεός. 

Ἐπακούσατε ἕως ἐσχάτου τῆς γῆς. 

Ὅτι μεθ᾿ ἡμῶν ὁ Θεός. 

Ἰσχυκότες ἡττᾶσθε. 

Ὅτι μεθ᾿ ἡμῶν ὁ Θεός. 

Ἐὰν γὰρ πάλιν ἰσχύσητε, καὶ πάλιν ἡττηθή-
σεσθε. 

Ὅτι μεθ᾿ ἡμῶν ὁ Θεός. 

Καὶ ἣν ἂν βουλὴν βουλεύσησθε, διασκεδά-
σει Κύριος. 

Ὅτι μεθ᾿ ἡμῶν ὁ Θεός. 

Καὶ λόγον, ὃν ἐὰν λαλήσητε, οὐ μὴ ἐμμείνῃ 
ἐν ἡμῖν. 

Ὅτι μεθ᾿ ἡμῶν ὁ Θεός. 

Τὸν δὲ φόβον ὑμῶν οὐ μὴ φοβηθῶμεν, οὐδ᾿ 
οὐ μὴ ταραχθῶμεν. 

Ὅτι μεθ᾿ ἡμῶν ὁ Θεός. 

Κύριον δὲ τὸν Θεὸν ἡμῶν, αὐτὸν ἁγιάσωμεν, 
καὶ αὐτὸς ἔσται ἡμῖν φόβος. 

Ὅτι μεθ᾿ ἡμῶν ὁ Θεός. 

Καὶ ἐὰν ἐπ᾿ αὐτῷ πεποιθὼς ὦ, ἔσται μοι εἰς 
ἁγιασμόν. 

Ὅτι μεθ᾿ ἡμῶν ὁ Θεός. 

Καὶ πεποιθὼς ἔσομαι ἐπ᾿ αὐτῷ, καὶ σωθήσο-
μαι δι᾿ αὐτοῦ. 

Ὅτι μεθ᾿ ἡμῶν ὁ Θεός. 

Ἰδοὺ ἐγὼ καὶ τὰ παιδία, ἅ μοι ἔδωκεν ὁ Θε-
ός. 

Ὅτι μεθ᾿ ἡμῶν ὁ Θεός. 

Ὁ λαὸς ὁ πορευόμενος ἐν σκότει, εἶδε φῶς 
μέγα. 

Ὅτι μεθ᾿ ἡμῶν ὁ Θεός. 

Οἱ κατοικοῦντες ἐν χώρᾳ, καὶ σκιᾷ θανάτου, 
φῶς λάμψει ἐφ᾿ ὑμᾶς. 

Ὅτι μεθ᾿ ἡμῶν ὁ Θεός. 

Ὅτι Παιδίον ἐγεννήθη ἡμῖν, Υἱός, καὶ ἐδόθη 
ἡμῖν. 

Ὅτι μεθ᾿ ἡμῶν ὁ Θεός. 

Οὗ ἡ ἀρχὴ ἐγενήθη ἐπὶ τοῦ ὤμου αὐτοῦ. 

Ὅτι μεθ᾿ ἡμῶν ὁ Θεός. 

Καὶ τῆς εἰρήνης αὐτοῦ οὐκ ἔστιν ὅριον. 

Ὅτι μεθ᾿ ἡμῶν ὁ Θεός. 

Καὶ καλεῖται τὸ ὄνομα αὐτοῦ, μεγάλης βου-
λῆς ἄγγελος. 

Ὅτι μεθ᾿ ἡμῶν ὁ Θεός. 

Θαυμαστὸς σύμβουλος. 

Ὅτι μεθ᾿ ἡμῶν ὁ Θεός. 

Θεὸς ἰσχυρός, ἐξουσιαστής, ἄρχων εἰρήνης. 

Ὅτι μεθ᾿ ἡμῶν ὁ Θεός. 

Πατὴρ τοῦ μέλλοντος αἰῶνος. 

Ὅτι μεθ᾿ ἡμῶν ὁ Θεός. 

Δόξα Πατρὶ καὶ Υἱῷ καὶ ἁγίῳ Πνεύματι. 

Ὅτι μεθ᾿ ἡμῶν ὁ Θεός. 

Καὶ νῦν καὶ ἀεὶ καὶ εἰς τοὺς αἰῶνας τῶν αἰώ-
νων. Ἀμήν. 

Ὅτι μεθ᾿ ἡμῶν ὁ Θεός. 

Ὁ ἀναγνώστης τὰ παρόντα τροπάρια· 

Τὴν ἡμέραν διελθών, εὐχαριστῶ σοι, Κύριε· 
τὴν ἑσπέραν αἰτοῦμαι, σὺν τῇ νυκτὶ ἀναμάρ-
τητον, παράσχου μοι, Σωτήρ, καὶ σῶσόν με. 

Δόξα. 

Τὴν ἡμέραν παρελθών, δοξολογῶ σε, Δέσπο-
τα· τὴν ἑσπέραν αἰτοῦμαι, σὺν τῇ νυκτὶ ἀ-
σκανδάλιστον, παράσχου μοι, Σωτήρ, καὶ 
σῶσόν με. 

Καὶ νῦν. 

Τὴν ἡμέραν διαβάς, ὑμνολογῶ σε, Ἅγιε· τὴν 
ἑσπέραν, αἰτοῦμαι, σὺν τῇ νυκτὶ ἀνεπίβου-
λον, παράσχου μοι, Σωτήρ, καὶ σῶσόν με. 

Καὶ ψάλλομεν εἰς ἦχον β´, ἀρχομένου καὶ 
πάλιν τοῦ α´ χοροῦ. 

Ἡ ἀσώματος φύσις, τὰ Χερουβείμ, ἀσιγήτοις 
σε ὕμνοις, δοξολογεῖ. 

Ἑξαπτέρυγα ζῷα, τὰ Σεραφείμ, ταῖς ἀπαύ-
στοις φωναῖς σε ὑπερυψοῖ. 

Τῶν Ἀγγέλων τε πᾶσα ἡ στρατιά, τρισαγίοις 
σε ᾄσμασιν, εὐφημεῖ. 

Πρὸ γὰρ πάντων ὑπάρχεις, ὁ ὢν Πατήρ, καὶ 
συνάναρχον ἔχεις, τὸν σὸν Υἱόν. 

Καὶ ἰσότιμον φέρων, Πνεῦμα ζωῆς, τῆς Τρι-
άδος δεικνύεις, τὸ ἀμερές. 

Παναγία Παρθένε, Μήτηρ Θεοῦ, οἱ τοῦ Λό-
γου αὐτόπται καὶ ὑπουργοί. 

Προφητῶν καὶ Μαρτύρων, πάντες χοροί, ὡς 
ἀθάνατον ἔχοντες, τὴν ζωήν. 

Ὑπὲρ πάντων πρεσβεύσατε ἐκτενῶς, ὅτι 
πάντες ὑπάρχομεν ἐν δεινοῖς. 

Ἵνα πλάνης ῥυσθέντες τοῦ πονηροῦ, τῶν Ἀγ-
γέλων βοήσωμεν, τὴν ᾠδήν. 

Ἅγιε, Ἅγιε, Ἅγιε, τρισάγιε Κύριε, ἐλέησον 
καὶ σῶσον ἡμᾶς. Ἀμήν. 

Καὶ εὐθὺς τὸ σύμβολον τῆς πίστεως. 

Πιστεύω εἰς ἕνα Θεόν, Πατέρα, παντοκράτο-
ρα, ποιητὴν οὐρανοῦ καὶ γῆς, ὁρατῶν τε 
πάντων καὶ ἀοράτων. Καὶ εἰς ἕνα Κύριον Ἰη-
σοῦν Χριστόν, τὸν Υἱὸν τοῦ Θεοῦ τόν μονο-
γενῆ, τὸν ἐκ τοῦ Πατρὸς γεννηθέντα πρὸ 
πάντων τῶν αἰώνων· φῶς ἐκ φωτός, Θεὸν ἀ-
ληθινὸν ἐκ Θεοῦ ἀληθινοῦ, γεννηθέντα, οὐ 
ποιηθέντα, ὁμοούσιον τῷ Πατρί, δι᾿ οὗ τὰ 
πάντα ἐγένετο. Τὸν δι᾿ ἡμᾶς τοὺς ἀνθρώπους 
καὶ διὰ τὴν ἡμετέραν σωτηρίαν κατελθόντα 
ἐκ τῶν οὐρανῶν καὶ σαρκωθέντα ἐκ Πνεύμα-
τος ἁγίου καὶ Μαρίας τῆς Παρθένου καὶ ἐ-
νανθρωπήσαντα. Σταυρωθέντα τε ὑπὲρ ἡμῶν 
ἐπὶ Ποντίου Πιλάτου καὶ παθόντα καὶ ταφέν-
τα. Καὶ ἀναστάντα τῇ τρίτῃ ἡμέρᾳ κατὰ τὰς 
Γραφάς. Καὶ ἀνελθόντα εἰς τοὺς οὐρανοὺς 
καὶ καθεζόμενον ἐκ δεξιῶν τοῦ Πατρός. Καὶ 
πάλιν ἐρχόμενον μετὰ δόξης κρῖναι ζῶντας 
καὶ νεκρούς, οὗ τῆς βασιλείας οὐκ ἔσται τέ-
λος. Καὶ εἰς τὸ Πνεῦμα τὸ ἅγιον, τὸ Κύριον, 
τὸ ζωοποιόν, τὸ ἐκ τοῦ Πατρὸς ἐκπορευόμε-
νον, τὸ σὺν Πατρὶ καὶ Υἱῷ συμπροσκυνού-
μενον καὶ συνδοξαζόμενον, τὸ λαλῆσαν διὰ 
τῶν προφητῶν. Εἰς μίαν, ἁγίαν, καθολικὴν 
καὶ ἀποστολικὴν Ἐκκλησίαν. Ὁμολογῶ ἓν 
βάπτισμα εἰς ἄφεσιν ἁμαρτιῶν. Προσδοκῶ 
ἀνάστασιν νεκρῶν καὶ ζωὴν τοῦ μέλλοντος 
αἰῶνος. Ἀμήν. 

Καὶ ψάλλομεν πάλιν εἰς ἦχον β´, ἀρχομένου 
τοῦ β´ χοροῦ. 

Παναγία Δέσποινα Θεοτόκε, πρέσβευε ὑπὲρ 
ἡμῶν τῶν ἁμαρτωλῶν. (τρίς) 

Πᾶσαι αἱ οὐράνιαι Δυνάμεις τῶν ἁγίων Ἀγ-
γέλων καὶ Ἀρχαγγέλων, πρεσβεύσατε ὑπὲρ 
ἡμῶν τῶν ἁμαρτωλῶν. (δίς) 

Ἅγιε Ἰωάννη, Προφῆτα καὶ Πρόδρομε, καὶ 
Βαπτιστὰ τοῦ Κυρίου ἡμῶν Ἰησοῦ Χριστοῦ, 
πρέσβευε ὑπὲρ ἡμῶν τῶν ἁμαρτωλῶν. (δίς) 

Ἅγιοι ἔνδοξοι Ἀπόστολοι, Προφῆται, καὶ 
Μάρτυρες, καὶ πάντες Ἅγιοι, πρεσβεύσατε 
ὑπὲρ ἡμῶν τῶν ἁμαρτωλῶν. (δίς) 

Ὅσιοι, θεοφόροι Πατέρες ἡμῶν, Ποιμένες 
καὶ Διδάσκαλοι τῆς οἰκουμένης, πρεσβεύσα-
τε ὑπὲρ ἡμῶν τῶν ἁμαρτωλῶν. (δίς) 

Ἡ ἀήττητος καὶ ἀκατάλυτος, καὶ θεία δύνα-
μις, τοῦ τιμίου καὶ ζωοποιοῦ Σταυροῦ, μὴ ἐγ-
καταλίπῃς ἡμᾶς τοὺς ἁμαρτωλούς. (δίς) 

Ὁ Θεός, ἱλάσθητι ἡμῖν τοῖς ἁμαρτωλοῖς. 
(τρίς) 

Καὶ ἐλέησον ἡμᾶς. 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 

ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ τὰ παρόντα τροπάρια. 

(Τῇ Μεγάλῃ Τρίτῃ τὰ ἑξῆς·) 

Ἦχος πλ. δ´. 

Τῶν ἀοράτων ἐχθρῶν μου τὸ ἄϋπνον, ἐπί-
στασαι Κύριε, καὶ τῆς ἀθλίας σαρκός μου τὸ 
ἄτονον, ἔγνως ὁ πλάσας με· διὸ εἰς χεῖράς 
σου παραθήσομαι τὸ πνεῦμά μου. Σκέπασόν 
με πτέρυξι τῆς σῆς ἀγαθότητος, ἵνα μὴ ὑπνώ-
σω εἰς θάνατον· καὶ τοὺς νοεροὺς ὀφθαλ-
μούς μου φώτισον, ἐν τῇ τρυφῇ τῶν θείων 
λόγων σου· καὶ διέγειρόν με ἐν καιρῷ εὐθέ-
τῳ, πρὸς σὴν δοξολογίαν, ὡς μόνος ἀγαθὸς 
καὶ φιλάνθρωπος. 

Στίχ. Ἐπίβλεψον ἐπ᾿ ἐμὲ καὶ ἐλέησόν με, κα-
τὰ τὸ κρῖμα τῶν ἀγαπώντων τὸ ὄνομά σου. 

Ὡς φοβερὰ ἡ κρίσις σου Κύριε, τῶν Ἀγγέ-
λων παρισταμένων, τῶν ἀνθρώπων εἰσαγο-
μένων, τῶν βίβλων ἀνεῳγμένων, τῶν ἔργων 
ἐρευνωμένων, τῶν λογισμῶν ἐξεταζομένων. 
Ποία κρίσις ἔσται ἐν ἐμοί, τῷ συλληφθέντι 
ἐν ἁμαρτίαις; τίς μου τὴν φλόγα κατασβέσει; 
τίς μου τὸ σκότος καταλάμψει; εἰ μὴ σὺ Κύ-
ριε, ἐλεήσεις με ὡς φιλάνθρωπος; 

Δόξα. 

Δάκρυά μοι δὸς ὁ Θεός, ὥς ποτε τῇ γυναικὶ 
τῇ ἁμαρτωλῷ, καὶ ἀξίωσόν με βρέχειν τοὺς 
πόδας σου, τοὺς ἐμὲ ἐκ τῆς ὁδοῦ, τῆς πλάνης 
ἐλευθερώσαντας, καὶ μύρον εὐωδίας σοι 
προσφέρειν, βίον καθαρόν, ἐν μετανοίᾳ μοι 
κτισθέντα· ἵνα ἀκούσω κἀγὼ τῆς εὐκταίας 
σου φωνῆς· Ἡ πίστις σου σέσωκέ σε, πορεύ-
ου εἰς εἰρήνην. 

Καὶ νῦν. Θεοτοκίον. 

Τὴν ἀκαταίσχυντον Θεοτόκε, ἐλπίδα σου ἔ-
χων σωθήσομαι· τὴν προστασίαν σου, κε-

κτημένος Πανάχραντε, οὐ φοβηθήσομαι· κα-
ταδιώξω τοὺς ἐχθρούς μου, καὶ τροπώσομαι 
αὐτούς, μόνην ἀμπεχόμενος, ὡς θώρακα τὴν 
σκέπην σου· καὶ τὴν παντοδύναμον βοήθειάν 
σου, καθικετεύων βοῶ σοι· Δέσποινα σῶσόν 
με ταῖς πρεσβείαις σου, καὶ ἀνάστησόν με, 
ἐκ ζοφώδους ὕπνου, πρὸς σὴν δοξολογίαν, 
δυνάμει τοῦ ἐκ σοῦ σαρκωθέντος, Υἱοῦ τοῦ 
Θεοῦ. 

Τὸ Κύριε, ἐλέησον (40άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Δι᾿ εὐχῶν τῶν ἁγίων πατέρων ἡμῶν, Κύριε 
Ἰησοῦ, Χριστὲ ὁ Θεός, ἐλέησον ἡμᾶς. 

Καὶ τὴν ἑπομένην εὐχὴν 

τοῦ Μεγάλου Βασιλείου. 

Κύριε, Κύριε, ὁ ῥυσάμενος ἡμᾶς ἀπὸ παντὸς 
βέλους πετομένου ἡμέρας, ῥῦσαι ἡμᾶς καὶ ἀ-
πὸ παντὸς πράγματος ἐν σκότει διαπορευο-
μένου. Πρόσδεξαι θυσίαν ἑσπερινήν, τὰς τῶν 
χειρῶν ἡμῶν ἐπάρσεις. Καταξίωσον δὲ ἡμᾶς 
καὶ τὸ νυκτερινὸν στάδιον ἀμέμπτως διελ-
θεῖν, ἀπειράστους κακῶν· καὶ λύτρωσαι ἡ-
μᾶς ἀπὸ πάσης ταραχῆς καὶ δειλίας, τῆς ἐκ 
τοῦ διαβόλου ἡμῖν προσγινομένης. Χάρισαι 
ταῖς ψυχαῖς ἡμῶν κατάνυξιν, καὶ τοῖς λογι-
σμοῖς ἡμῶν μέριμναν τῆς ἐν τῇ φοβερᾷ καὶ 
δικαίᾳ σου κρίσει ἐξετάσεως. Καθήλωσον ἐκ 
τοῦ φόβου σου τὰς σάρκας ἡμῶν, καὶ νέκρω-
σον τὰ μέλη ἡμῶν τὰ ἐπὶ τῆς γῆς, ἵνα καὶ ἐν 
τῇ καθ᾿ ὕπνον ἡσυχίᾳ ἐμφαιδρυνώμεθα τῇ 
θεωρίᾳ τῶν κριμάτων σου. Ἀπόστησον δὲ 
ἀφ᾿ ἡμῶν πᾶσαν φαντασίαν ἀπρεπῆ, καὶ ἐπι-
θυμίαν βλαβεράν. Διανάστησον δὲ ἡμᾶς ἐν 
τῷ καιρῷ τῆς προσευχῆς ἐστηριγμένους ἐν 
τῇ πίστει, καὶ προκόπτοντας ἐν τοῖς παραγ-

γέλμασί σου, εὐδοκίᾳ καὶ ἀγαθότητι τοῦ μο-
νογενοῦς σου Υἱοῦ, μεθ᾿ οὗ εὐλογητὸς εἶ, 
σὺν τῷ παναγίῳ καὶ ἀγαθῷ καὶ ζωοποιῷ σου 
Πνεύματι, νῦν καὶ ἀεὶ καὶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Ψαλμὸς ν´ (50). 

Ἐλέησόν με, ὁ Θεός, κατὰ τὸ μέγα ἔλεός σου 
καὶ κατὰ τὸ πλῆθος τῶν οἰκτιρμῶν σου ἐξά-
λειψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς ἀνομίας μου 
καὶ ἀπὸ τῆς ἁμαρτίας μου καθάρισόν με. 

Ὅτι τὴν ἀνομίαν μου ἐγὼ γινώσκω, καὶ ἡ ἁ-
μαρτία μου ἐνώπιόν μού ἐστι διὰ παντός. 

Σοὶ μόνῳ ἥμαρτον καὶ τὸ πονηρὸν ἐνώπιόν 
σου ἐποίησα, ὅπως ἂν δικαιωθῇς ἐν τοῖς λό-
γοις σου καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συνελήφθην, καὶ ἐν ἁ-
μαρτίαις ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας, τὰ ἄδηλα καὶ 
τὰ κρύφια τῆς σοφίας σου ἐδήλωσάς μοι. 

Ῥαντιεῖς με ὑσσώπῳ, καὶ καθαρισθήσομαι· 
πλυνεῖς με, καὶ ὑπὲρ χιόνα λευκανθήσομαι. 

Ἀκουτιεῖς μοι ἀγαλλίασιν καὶ εὐφροσύνην· 
ἀγαλλιάσονται ὀστέα τεταπεινωμένα. 

Ἀπόστρεψον τὸ πρόσωπόν σου ἀπὸ τῶν ἁ-
μαρτιῶν μου καὶ πάσας τὰς ἀνομίας μου ἐξά-
λειψον. 

Καρδίαν καθαρὰν κτίσον ἐν ἐμοί, ὁ Θεός, 
καὶ πνεῦμα εὐθὲς ἐγκαίνισον ἐν τοῖς ἐγκάτοις 
μου. 

Μὴ ἀποῤῥίψῃς με ἀπὸ τοῦ προσώπου σου, 
καὶ τὸ Πνεῦμά σου τὸ ἅγιον μὴ ἀντανέλῃς 
ἀπ᾿ ἐμοῦ. 

Ἀπόδος μοι τὴν ἀγαλλίασιν τοῦ σωτηρίου 
σου, καὶ πνεύματι ἡγεμονικῷ στήριξόν με. 

Διδάξω ἀνόμους τὰς ὁδούς σου, καὶ ἀσεβεῖς 
ἐπὶ σὲ ἐπιστρέψουσι. 

Ῥῦσαί με ἐξ αἱμάτων, ὁ Θεός, ὁ Θεὸς τῆς 
σωτηρίας μου· ἀγαλλιάσεται ἡ γλῶσσά μου 
τὴν δικαιοσύνην σου. 

Κύριε, τὰ χείλη μου ἀνοίξεις, καὶ τὸ στόμα 
μου ἀναγγελεῖ τὴν αἴνεσίν σου. 

Ὅτι, εἰ ἠθέλησας θυσίαν, ἔδωκα ἄν· ὁλοκαυ-
τώματα οὐκ εὐδοκήσεις. 

Θυσία τῷ Θεῷ πνεῦμα συντετριμμένον· καρ-
δίαν συντετριμμένην καὶ τεταπεινωμένην ὁ 
Θεὸς οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ σου τὴν Σι-
ών, καὶ οἰκοδομηθήτω τὰ τείχη Ἱερουσαλήμ. 

Τότε εὐδοκήσεις θυσίαν δικαιοσύνης, ἀνα-
φορὰν καὶ ὁλοκαυτώματα. 

Τότε ἀνοίσουσιν ἐπὶ τὸ θυσιαστήριόν σου 
μόσχους. 

Ψαλμὸς ρα´ (101). 

Κύριε, εἰσάκουσον τῆς προσευχῆς μου, καὶ ἡ 
κραυγή μου πρὸς σὲ ἐλθέτω. 

Μὴ ἀποστρέψῃς τὸ πρόσωπόν σου ἀπ᾿ ἐμοῦ· 
ἐν ᾗ ἂν ἡμέρᾳ θλίβωμαι, κλῖνον πρός με τὸ 
οὖς σου· ἐν ᾗ ἂν ἡμέρᾳ ἐπικαλέσωμαί σε, τα-
χὺ ἐπάκουσόν μου. 

Ὅτι ἐξέλιπον ὡσεὶ καπνὸς αἱ ἡμέραι μου, 
καὶ τὰ ὀστᾶ μου ὡσεὶ φρύγιον συνεφρύγη-
σαν. 

Ἐπλήγην ὡσεὶ χόρτος καὶ ἐξηράνθη ἡ καρδί-
α μου, ὅτι ἐπελαθόμην τοῦ φαγεῖν τὸν ἄρτον 
μου. 

Ἀπὸ φωνῆς τοῦ στεναγμοῦ μου ἐκολλήθη τὸ 
ὀστοῦν μου τῇ σαρκί μου. 

Ὡμοιώθην πελεκᾶνι ἐρημικῷ, ἐγενήθην ὡσεὶ 
νυκτικόραξ ἐν οἰκοπέδῳ. 

Ἠγρύπνησα καὶ ἐγενόμην ὡς στρουθίον μο-
νάζον ἐπὶ δώματος. 

Ὅλην τὴν ἡμέραν ὠνείδιζόν με οἱ ἐχθροί 
μου, καὶ οἱ ἐπαινοῦντές με κατ᾿ ἐμοῦ ὤμνυ-
ον. 

Ὅτι σποδὸν ὡσεὶ ἄρτον ἔφαγον, καὶ τὸ πόμα 
μου μετὰ κλαυθμοῦ ἐκίρνων. 

Ἀπὸ προσώπου τῆς ὀργῆς σου καὶ τοῦ θυμοῦ 
σου, ὅτι ἐπάρας κατέῤῥαξάς με. 

Αἱ ἡμέραι μου ὡσεὶ σκιὰ ἐκλίθησαν, κἀγὼ 
ὡσεὶ χόρτος ἐξηράνθην. 

Σὺ δέ, Κύριε, εἰς τὸν αἰῶνα μένεις, καὶ τὸ 
μνημόσυνόν σου εἰς γενεὰν καὶ γενεάν. 

Σὺ ἀναστὰς οἰκτειρήσεις τὴν Σιών, ὅτι και-
ρὸς τοῦ οἰκτειρῆσαι αὐτήν, ὅτι ἥκει καιρός. 

Ὅτι εὐδόκησαν οἱ δοῦλοί σου τοὺς λίθους 
αὐτῆς· καὶ τὸν χοῦν αὐτῆς οἰκτειρήσουσι. 

Καὶ φοβηθήσονται τὰ ἔθνη τὸ ὄνομά σου, 
Κύριε, καὶ πάντες οἱ βασιλεῖς τῆς γῆς τὴν δό-
ξαν σου. 

Ὅτι οἰκοδομήσει Κύριος τὴν Σιὼν καὶ ὀφθή-
σεται ἐν τῇ δόξῃ αὐτοῦ. 

Ἐπέβλεψεν ἐπὶ τὴν προσευχὴν τῶν ταπει-
νῶν, καὶ οὐκ ἐξουδένωσε τὴν δέησιν αὐτῶν. 

Γραφήτω αὕτη εἰς γενεὰν ἑτέραν, καὶ λαὸς ὁ 
κτιζόμενος αἰνέσει τὸν Κύριον. 

Ὅτι ἐξέκυψεν ἐξ ὕψους ἁγίου αὐτοῦ, Κύριος 
ἐξ οὐρανοῦ ἐπὶ τὴν γῆν ἐπέβλεψε, 

Τοῦ ἀκοῦσαι τοῦ στεναγμοῦ τῶν πεπεδημέ-
νων, τοῦ λῦσαι τοὺς υἱοὺς τῶν τεθανατωμέ-
νων, 

Τοῦ ἀναγγεῖλαι ἐν Σιὼν τὸ ὄνομα Κυρίου, 
καὶ τὴν αἴνεσιν αὐτοῦ ἐν Ἱερουσαλήμ, 

Ἐν τῷ ἐπισυναχθῆναι λαοὺς ἐπὶ τὸ αὐτό, καὶ 
βασιλεῖς τοῦ δουλεύειν τῷ Κυρίῳ. 

Ἀπεκρίθη αὐτῷ ἐν ὁδῷ ἰσχύος αὐτοῦ· τὴν ὀ-
λιγότητα τῶν ἡμερῶν μου ἀνάγγειλόν μοι. 

Μὴ ἀναγάγῃς με ἐν ἡμίσει ἡμερῶν μου· ἐν 
γενεᾷ γενεῶν τὰ ἔτη σου. 

Κατ᾿ ἀρχὰς σύ, Κύριε, τὴν γῆν ἐθεμελίωσας, 
καὶ ἔργα τῶν χειρῶν σού εἰσιν οἱ οὐρανοί. 

Αὐτοὶ ἀπολοῦνται σὺ δὲ διαμένεις· καὶ πάν-
τες ὡς ἱμάτιον παλαιωθήσονται, καὶ ὡσεὶ πε-
ριβόλαιον ἑλίξεις αὐτοὺς καὶ ἀλλαγήσονται. 

Σὺ δὲ ὁ αὐτὸς εἶ καὶ τὰ ἔτη σου οὐκ ἐκλεί-
ψουσι. 

Οἱ υἱοὶ τῶν δούλων σου κατασκηνώσουσι, 
καὶ τὸ σπέρμα αὐτῶν εἰς τὸν αἰῶνα κατευ-
θυνθήσεται. 

* * * 

Προσευχὴ Μανασσῆ βασιλέως τῆς Ἰουδαίας 

Κύριε παντοκράτορ, ὁ Θεὸς τῶν Πατέρων ἡ-
μῶν, τοῦ Ἀβραάμ, καὶ Ἰσαάκ, καὶ Ἰακώβ, 
καὶ τοῦ σπέρματος αὐτῶν τοῦ δικαίου· ὁ ποι-
ήσας τὸν οὐρανὸν καὶ τὴν γῆν σὺν παντὶ τῷ 
κόσμῳ αὐτῶν· ὁ πεδήσας τὴν θάλασσαν τῷ 
λόγῳ τοῦ προστάγματός σου· ὁ κλείσας τὴν 
ἄβυσσον, καὶ σφραγισάμενος αὐτὴν τῷ φο-
βερῷ καὶ ἐνδόξῳ ὀνόματί σου· ὃν πάντα 
φρίσσει καὶ τρέμει ἀπὸ προσώπου τῆς δυνά-
μεώς σου· ὅτι ἄστεκτος ἡ μεγαλοπρέπεια τῆς 
δόξης σου, καὶ ἀνυπόστατος ἡ ὀργὴ τῆς ἐπὶ 
ἁμαρτωλοῖς ἀπειλῆς σου, ἀμέτρητόν τε καὶ 
ἀνεξιχνίαστον τὸ ἔλεος τῆς ἐπαγγελίας σου. 
Σὺ γὰρ εἶ Κύριος ὕψιστος, εὔσπλαγχνος, μα-
κρόθυμος καὶ πολυέλεος· καὶ μετανοῶν ἐπὶ 
κακίαις ἀνθρώπων. Σύ, Κύριε, κατὰ τὸ πλῆ-
θος τῆς χρηστότητός σου ἐπηγγείλω μετάνοι-
αν, καὶ ἄφεσιν τοῖς ἡμαρτηκόσι σοι, καὶ τῷ 
πλήθει τῶν οἰκτιρμῶν σου ὥρισας μετάνοιαν 
ἁμαρτωλοῖς εἰς σωτηρίαν. Σὺ οὖν, Κύριε, ὁ 
Θεὸς τῶν δυνάμεων οὐκ ἔθου μετάνοιαν δι-
καίοις, τῷ Ἀβραάμ, καὶ Ἰσαάκ, καὶ Ἰακώβ, 
τοῖς οὐχ ἡμαρτηκόσι σοι, ἀλλ᾿ ἔθου μετάνοι-
αν ἐπ᾿ ἐμοὶ τῷ ἁμαρτωλῷ, διότι ἥμαρτον ὑ-
πὲρ ἀριθμὸν ψάμμου θαλάσσης. Ἐπλήθυναν 
αἱ ἀνομίαι μου, καὶ οὔκ εἰμι ἄξιος ἀτενίσαι 
καὶ ἰδεῖν τὸ ὕψος τοῦ οὐρανοῦ, ἀπὸ τοῦ πλή-
θους τῶν ἀδικιῶν μου, κατακαμπτόμενος 
πολλῷ δεσμῷ σιδηρῷ, εἰς τὸ μὴ ἀνανεῦσαι 
τὴν κεφαλήν μου, καὶ οὐκ ἔστι μοι ἄνεσις, 
διότι παρώργισα τὸν θυμόν σου, καὶ τὸ πο-
νηρὸν ἐνώπιόν σου ἐποίησα, μὴ ποιήσας τὸ 
θέλημά σου, καὶ μὴ φυλάξας τὰ προστάγμα-
τά σου. Καὶ νῦν, κλίνω γόνυ καρδίας, δεόμε-
νος τῆς παρὰ σοῦ χρηστότητος. Ἡμάρτηκα, 

Κύριε, ἡμάρτηκα, καὶ τὰς ἀνομίας μου ἐγὼ 
γινώσκω· ἀλλ᾿ αἰτοῦμαι δεόμενος· Ἄνες μοι, 
Κύριε, ἄνες μοι, καὶ μὴ συναπολέσῃς με ταῖς 
ἀνομίαις μου, μηδὲ εἰς τὸν αἰῶνα μηνίσας 
τηρήσῃς τὰ κακά μοι, μηδὲ καταδικάσῃς με 
ἐν τοῖς κατωτάτοις τῆς γῆς· διότι σὺ εἶ Θεός, 
Θεὸς τῶν μετανοούντων, καὶ ἐν ἐμοὶ δείξεις 
πᾶσαν τὴν ἀγαθωσύνην σου· ὅτι ἀνάξιον ὄν-
τα σώσεις με κατὰ τὸ πολὺ ἔλεός σου, καὶ αἰ-
νέσω σε διὰ παντὸς ἐν ταῖς ἡμέραις τῆς ζωῆς 
μου. Ὅτι σὲ ὑμνεῖ πᾶσα ἡ δύναμις τῶν οὐρα-
νῶν, καὶ σοῦ ἐστιν ἡ δόξα εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ ἀναγνώστης· Ἀμήν. 

Καὶ ψάλλομεν  
τὰ ἑξῆς κατανυκτικὰ τροπάρια. 

Ἦχος πλ. β´. 

Ἐλέησον ἡμᾶς, Κύριε ἐλέησον ἡμᾶς· πάσης 
γὰρ ἀπολογίας ἀποροῦντες, ταύτην σοι τὴν ἱ-
κεσίαν ὡς Δεσπότῃ, οἱ ἁμαρτωλοὶ προσφέ-
ρομεν· ἐλέησον ἡμᾶς. 

Δόξα. 

Κύριε ἐλέησον ἡμᾶς, ἐπὶ σοὶ γὰρ πεποίθα-
μεν· μὴ ὀργισθῇς ἡμῖν σφόδρα, μηδὲ μνη-
σθῇς τῶν ἀνομιῶν ἡμῶν· ἀλλ᾿ ἐπίβλεψον καὶ 
νῦν ὡς εὔσπλαγχνος, καὶ λύτρωσαι ἡμᾶς ἐκ 
τῶν ἐχθρῶν ἡμῶν· σὺ γὰρ εἶ Θεὸς ἡμῶν καὶ 
ἡμεῖς λαός σου· πάντες ἔργα χειρῶν σου, καὶ 
τὸ ὄνομά σου ἐπικεκλήμεθα. 

Καὶ νῦν. Θεοτοκίον. 

Τῆς εὐσπλαγχνίας τὴν πύλην, ἄνοιξον ἡμῖν, 
εὐλογημένη Θεοτόκε· ἐλπίζοντες εἰς σὲ μὴ 
ἀστοχήσωμεν· ῥυσθείημεν διὰ σοῦ τῶν περι-
στάσεων· σὺ γὰρ εἶ ἡ σωτηρία τοῦ γένους 
τῶν Χριστιανῶν. 

Ὁ ἀναγνώστης· Κύριε, ἐλέησον (40άκις). 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· Δι᾿ εὐχῶν τῶν ἁγίων πατέρων ἡ-
μῶν, Κύριε Ἰησοῦ, Χριστὲ ὁ Θεός, ἐλέησον 
ἡμᾶς. 

* * * 

Καὶ τὴν εὐχὴν τοῦ ἁγίου Μαρδαρίου. 

Δέσποτα Θεέ, Πάτερ παντοκράτορ, Κύριε 
Υἱὲ μονογενές, Ἰησοῦ Χριστέ, καὶ Ἅγιον 
Πνεῦμα, μία Θεότης, μία Δύναμις, ἐλέησόν 
με τὸν ἁμαρτωλόν· καὶ οἷς ἐπίστασαι κρίμα-
σι, σῶσόν με τὸν ἀνάξιον δοῦλόν σου, ὅτι 
εὐλογητὸς εἶ, εἰς τοὺς αἰῶνας τῶν αἰώνων. 
Ἀμήν. 

Ὁ ἀναγνώστης· 

Δεῦτε προσκυνήσωμεν καὶ προσπέσωμεν τῷ 
βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
Χριστῷ τῷ βασιλεῖ ἡμῶν Θεῷ. 

Δεῦτε προσκυνήσωμεν καὶ προσπέσωμεν 
αὐτῷ Χριστῷ τῷ βασιλεῖ καὶ Θεῷ ἡμῶν. 

Ψαλμὸς ξθ´ (69). 

Ὁ Θεός, εἰς τὴν βοήθειάν μου πρόσχες· Κύ-
ριε, εἰς τὸ βοηθῆσαί μοι σπεῦσον. 

Αἰσχυνθήτωσαν καὶ ἐντραπήτωσαν οἱ ζη-
τοῦντες τὴν ψυχήν μου· ἀποστραφήτωσαν 
εἰς τὰ ὀπίσω καὶ καταισχυνθήτωσαν οἱ βου-
λόμενοί μοι κακά. 

Ἀποστραφήτωσαν παραυτίκα αἰσχυνόμενοι 
οἱ λέγοντές μοι· Εὖγε, εὖγε. 

Ἀγαλλιάσθωσαν καὶ εὐφρανθήτωσαν ἐπὶ σοὶ 
πάντες οἱ ζητοῦντές σε, ὁ Θεός, καὶ λεγέτω-
σαν διὰ παντός· Μεγαλυνθήτω ὁ Κύριος, οἱ 
ἀγαπῶντες τὸ σωτήριόν σου. 

Ἐγὼ δὲ πτωχός εἰμι καὶ πένης· ὁ Θεός, βοή-
θησόν μοι. 

Βοηθός μου καὶ ῥύστης μου εἶ σύ· Κύριε, μὴ 
χρονίσῃς. 

Ψαλμὸς ρμβ´ (142). 

Κύριε, εἰσάκουσον τῆς προσευχῆς μου, ἐνώ-
τισαι τὴν δέησίν μου ἐν τῇ ἀληθείᾳ σου, εἰ-
σάκουσόν μου ἐν τῇ δικαιοσύνῃ σου· 

Καὶ μὴ εἰσέλθῃς εἰς κρίσιν μετὰ τοῦ δούλου 
σου, ὅτι οὐ δικαιωθήσεται ἐνώπιόν σου πᾶς 
ζῶν. 

Ὅτι κατεδίωξεν ὁ ἐχθρὸς τὴν ψυχήν μου· ἐ-
ταπείνωσεν εἰς γῆν τὴν ζωήν μου. 

Ἐκάθισέ με ἐν σκοτεινοῖς, ὡς νεκροὺς αἰῶ-
νος, καὶ ἠκηδίασεν ἐπ᾿ ἐμὲ τὸ πνεῦμά μου, 
ἐν ἐμοὶ ἐταράχθη ἡ καρδία μου. 

Ἐμνήσθην ἡμερῶν ἀρχαίων, ἐμελέτησα ἐν 
πᾶσι τοῖς ἔργοις σου, ἐν ποιήμασι τῶν χει-
ρῶν σου ἐμελέτων. 

Διεπέτασα πρὸς σὲ τὰς χεῖράς μου· ἡ ψυχή 
μου ὡς γῆ ἄνυδρός σοι. 

Ταχὺ εἰσάκουσόν μου, Κύριε, ἐξέλιπε τὸ 
πνεῦμά μου. 

Μὴ ἀποστρέψῃς τὸ πρόσωπόν σου ἀπ᾿ ἐμοῦ, 
καὶ ὁμοιωθήσομαι τοῖς καταβαίνουσιν εἰς 
λάκκον. 

Ἀκουστὸν ποίησόν μοι τὸ πρωῒ τὸ ἔλεός σου, 
ὅτι ἐπὶ σοὶ ἤλπισα. 

Γνώρισόν μοι, Κύριε, ὁδὸν ἐν ᾗ πορεύσομαι, 
ὅτι πρὸς σὲ ἦρα τὴν ψυχήν μου. 

Ἐξελοῦ με ἐκ τῶν ἐχθρῶν μου, Κύριε, πρὸς 
σὲ κατέφυγον· δίδαξόν με τοῦ ποιεῖν τὸ θέ-
λημά σου, ὅτι σὺ εἶ ὁ Θεός μου. 

Τὸ Πνεῦμά σου τὸ ἀγαθὸν ὁδηγήσει με ἐν γῇ 
εὐθείᾳ· ἕνεκεν τοῦ ὀνόματός σου, Κύριε, ζή-
σεις με. 

Ἐν τῇ δικαιοσύνῃ σου ἐξάξεις ἐκ θλίψεως 
τὴν ψυχήν μου· καὶ ἐν τῷ ἐλέει σου ἐξολο-
θρεύσεις τοὺς ἐχθρούς μου. 

Καὶ ἀπολεῖς πάντας τοὺς θλίβοντας τὴν ψυ-
χήν μου, ὅτι ἐγώ δοῦλός σού εἰμι. 

* * * 

ΔΟΞΟΛΟΓΙΑ 

Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν 
ἀνθρώποις εὐδοκία. 

Ὑμνοῦμέν σε, εὐλογοῦμέν σε, προσκυνοῦ-
μέν σε, δοξολογοῦμέν σε, εὐχαριστοῦμέν 
σοι, διὰ τὴν μεγάλην σου δόξαν. 

Κύριε Βασιλεῦ, ἐπουράνιε Θεέ, Πάτερ παν-
τοκράτορ· Κύριε Υἱὲ μονογενές, Ἰησοῦ Χρι-
στέ, καὶ Ἅγιον Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, ὁ Υἱὸς τοῦ 
Πατρός, ὁ αἴρων τὴν ἁμαρτίαν τοῦ κόσμου, 
ἐλέησον ἡμᾶς, ὁ αἴρων τὰς ἁμαρτίας τοῦ κό-
σμου. 

Πρόσδεξαι τὴν δέησιν ἡμῶν, ὁ καθήμενος ἐν 
δεξιᾷ τοῦ Πατρός, καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ μόνος Κύριος, 
Ἰησοῦς Χριστός, εἰς δόξαν Θεοῦ Πατρός. Ἀ-
μήν. 

Καθ᾿ ἑκάστην ἡμέραν εὐλογήσω σε, καὶ αἰ-
νέσω τὸ ὄνομά σου εἰς τὸν αἰῶνα, καὶ εἰς τὸν 
αἰῶνα τοῦ αἰῶνος. 

Κύριε, καταφυγὴ ἐγενήθης ἡμῖν, ἐν γενεᾷ 
καὶ γενεᾷ. Ἐγὼ εἶπα· Κύριε, ἐλέησόν με· ἴα-
σαι τὴν ψυχήν μου, ὅτι ἥμαρτόν σοι. 

Κύριε, πρὸς σὲ κατέφυγον· δίδαξόν με τοῦ 
ποιεῖν τὸ θέλημά σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς· ἐν τῷ φωτί σου ὀ-
ψόμεθα φῶς. 

Παράτεινον τὸ ἔλεός σου τοῖς γινώσκουσί 
σε. 

Καταξίωσον, Κύριε, ἐν τῇ νυκτὶ ταύτῃ ἀνα-
μαρτήτους φυλαχθῆναι ἡμᾶς. 

Εὐλογητὸς εἶ, Κύριε, ὁ Θεὸς τῶν Πατέρων 
ἡμῶν, καὶ αἰνετὸν καὶ δεδοξασμένον τὸ ὄνο-
μά σου εἰς τοὺς αἰῶνας. Ἀμήν. 

Γένοιτο, Κύριε, τὸ ἔλεός σου ἐφ᾿ ἡμᾶς, κα-
θάπερ ἠλπίσαμεν ἐπὶ σέ. 

Εὐλογητὸς εἶ, Κύριε· δίδαξόν με τὰ δικαιώ-
ματά σου. 

Εὐλογητὸς εἶ, Δέσποτα· συνέτισόν με τὰ δι-
καιώματά σου. 

Εὐλογητὸς εἶ, Ἅγιε· φώτισόν με τοῖς δικαιώ-
μασί σου. 

Κύριε, τὸ ἔλεός σου εἰς τὸν αἰῶνα· τὰ ἔργα 
τῶν χειρῶν σου μὴ παρίδῃς. 

Σοὶ πρέπει αἶνος, σοὶ πρέπει ὕμνος, σοὶ δόξα 
πρέπει, τῷ Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεί, καὶ εἰς τοὺς αἰῶνας 
τῶν αἰώνων. Ἀμήν. 

* * * 

Μετὰ δὲ τὴν Δοξολογίαν ψάλλεται τὸ παρὸν 
τριῴδιον μετὰ στίχου Δόξα σοι, ὁ Θεὸς ἡ-
μῶν, δόξα σοι. Ἄρχεται δὲ ὁ α´ χορός. 

Ποίημα Ἀνδρέου Κρήτης. 

ᾨδὴ γ´. Ἦχος β´. Ὁ εἱρμός. 

Στειρωθέντα μου τὸν νοῦν, καρποφόρον ὁ 
Θεός, ἀνάδειξόν με, γεωργὲ τῶν καλῶν, φυ-
τουργὲ τῶν ἀγαθῶν, τῇ εὐσπλαγχνίᾳ σου. 

Τροπάρια. 

Συντελείας ὁ καιρός, ἐπιστρέψωμεν λοιπόν, 
Χριστὸς διδάσκει· ἥξει γὰρ ἐν ῥιπῇ, ἥξει καὶ 
οὐ χρονιεῖ, κρῖναι τὸν κόσμον αὑτοῦ. 

Τὸ ἀθρόον τῆς αὑτοῦ, παρουσίας ὁ Χριστός, 
δηλῶν εἰρήκει, τὴν τοῦ Νῶε ποτέ, ἀπροσδό-
κητον φθοράν, ἐπενεχθεῖσαν τῇ γῇ. 

Ἠνεῴχθη ὁ Νυμφών, εὐτρεπίσθη σὺν αὐτῷ, 
ὁ θεῖος γάμος, ὁ Νυμφίος ἐγγύς, προσκαλού-
μενος ἡμᾶς· ἑτοιμασθῶμεν λοιπόν. 

Ἡ τοῦ Σίμωνος σκηνή, τὸν ἀχώρητον παντί, 
ἐχώρησέ σε, Ἰησοῦ βασιλεῦ, καὶ γυνὴ ἁμαρ-
τωλός, μύρῳ σε ἤλειψεν. 

Εὐωδίας μυστικῆς, πληρουμένη ἡ γυνή, τῆς 
πρὶν ἐῤῥύσθη, δυσωδίας Σωτήρ, τῶν πολλῶν 
ἁμαρτιῶν· μύρον γὰρ βρύεις ζωῆς. 

Ἐπουράνιος τροφή, τῶν πεινώντων ἡ ζωή, 
αὐτὸς ὑπάρχων, εἱστιάθης Χριστέ, τοῖς ἀν-
θρώποις προδεικνύς, σὴν συγκατάβασιν. 

Ὁ ἀγνώμων μαθητής, ἀθετήσας σε Χριστέ, 
τὴν σπεῖραν ὅλην, τῶν ἀνόμων λαβών, συνε-
κίνει κατὰ σοῦ, εἰς προδοσίαν τραπείς. 

Δόξα. Τριαδικόν. 

Σὺν Πατρί σε τὸν Υἱόν, καὶ τὸ Πνεῦμα τὸ εὐ-
θές, τὴν μίαν φύσιν, προσκυνῶ καὶ ἀνυμνῶ, 
τοῖς προσώποις διαιρῶν, καὶ τῇ οὐσίᾳ ἑνῶν. 

Καὶ νῦν. Θεοτοκίον. 

Ἡ τεκοῦσά σε Ἀμνάς, τὸν ποιμένα καὶ ἀ-
μνόν, ἀεὶ πρεσβεύει, Ἰησοῦ ὁ Θεός, ὑπὲρ 
πάντων γηγενῶν, τῶν πιστευόντων εἰς σέ. 

Ὁ α´ χορός· 

Κάθισμα. Ἦχος α´. Χορὸς ἀγγελικός. 

Ἰδοὺ τὸ πονηρόν, βουλευτήριον ὄντως, συ-
νῆκται δυσμενῶς, ὡς κριτὸν κατακρῖναι, τὸν 
ἄνω καθεζόμενον, ὡς κριτὴν πάντων Κύρι-
ον· νῦν ἀθροίζεται, σὺν τῷ Πιλάτῳ Ἡρώδης, 
Ἄννας ἅμα τε, καὶ Καϊάφας ἐτάσαι, τὸν μό-
νον μακρόθυμον. 

Ὁ β´ χορός· 

ᾨδὴ η´. Ὁ εἱρμός. 

Τὸν ἐν τῇ βάτῳ Μωσεῖ, τῆς Παρθένου τὸ 
θαῦμα, ἐν Σιναίῳ τῷ ὄρει, προτυπώσαντα 
ποτέ, ὑμνεῖτε εὐλογεῖτε, καὶ ὑπερυψοῦτε, εἰς 
πάντας τοὺς αἰῶνας. (δίς) 

Τροπάρια. 

Οὐκ ἀγνοῶν τὸν καιρόν, τῆς ἡμῶν συντελεί-
ας, ὁ κρατῶν τοὺς αἰῶνας, τὴν ἡμέραν ἀγνο-
εῖν, προέφησεν ἐκείνην, ἀλλ᾿ ὅρους πᾶσι τι-
θείς, πρὸς μετριοφροσύνην. 

Ὅταν καθίσῃς κριτής, ἀφορίζων ὡς εἶπας, ὁ 
ποιμὴν τῶν προβάτων, τὰ ἐρίφια Σωτήρ, τῆς 
στάσεως ἐκείνης, μὴ ὑστερήσῃς ἡμᾶς, τῆς 
θείας δεξιᾶς σου. 

Σὺ εἶ τὸ Πάσχα ἡμῶν, ὁ τυθεὶς ὑπὲρ πάντων, 
ὡς ἀμνὸς καὶ θυσία, καὶ πταισμάτων ἱλα-
σμός· καὶ σοῦ τὰ θεῖα πάθη, ὑπερυψοῦμεν 
Χριστέ, εἰς πάντας τοὺς αἰῶνας. 

Μύλωνι ἔοικέ σοι, καὶ ἀγρῷ καὶ οἰκίᾳ, πᾶς ὁ 
βίος ψυχή μου· διὸ κτῆσαι εἰς Θεόν, ἑτοίμην 
τὴν καρδίαν, ἵνα μηδὲν τῆς φθορᾶς, τῇ σαρκὶ 
καταλίπῃς. 

Οὐ Φαρισαίοις Σωτήρ, οὐ τῷ Σίμωνι μόνῳ, 
κατηξίωσας ἅμα, εἰς ἑστίασιν ἐλθεῖν· ἀλλ᾿ ἤ-
δη καὶ τελῶναι, ὁμοῦ καὶ πόρναι τὴν σήν, 
ἀντλοῦσιν εὐσπλαγχνίαν. 

Φιλαργυρίας ἐρῶν, ὁ προδότης Ἰούδας, κε-
νωθέντος τοῦ μύρου, ἐμελέτησε λοιπόν, τὴν 
πρᾶσιν τοῦ Δεσπότου, καὶ πρὸς ἀνόμους ἐλ-
θών, τὴν τιμὴν συνεφώνει. 

Ὢ μακαρίων χειρῶν, ὢ τριχῶν καὶ χειλέων, 
τῶν τῆς σώφρονος πόρνης! αἷς ἐπέχεε Σω-
τήρ, τὸ μύρον πρὸς σοὺς πόδας, ἐκμασσομέ-
νη αὐτούς, πυκνῶς καταφιλοῦσα. 

Ἀνακειμένῳ γυνή, ἐπιστᾶσά σοι Λόγε, πρὸς 
τοὺς πόδας θρηνοῦσα, τὸ ἀλάβαστρον Σω-
τήρ, τοῦ μύρου κατεκένου, ἐπὶ τὴν σὴν κε-
φαλήν, τοῦ ἀθανάτου μύρου. 

Δόξα. Τριαδικόν. 

Σὺν τῷ Πατρὶ τὸν Υἱόν, καὶ τὸ ἅγιον Πνεῦ-
μα, τὴν ἁγίαν Τριάδα, ἐν Θεότητι μιᾷ, δοξά-

ζομεν βοῶντες· Ἅγιος Ἅγιος, Ἅγιος εἶ εἰς 
τοὺς αἰῶνας. 

Καὶ νῦν. Θεοτοκίον. 

Ταῖς ἱκεσίαις Σωτήρ, τῆς ἀχράντου Μητρός 
σου, καὶ τῶν σῶν Ἀποστόλων, τὰ ἐλέη σου 
ἡμῖν, κατάπεμψον πλουσίως, καὶ τὴν εἰρήνην 
τὴν σήν, (ὁ β´ χορὸς) παράσχου τῷ λαῷ σου. 

Ὁ α´ χορός· 

ᾨδὴ θ´. Ὁ εἱρμός. 

Τὴν ὑπερφυῶς σαρκί, συλλαβοῦσαν ἐν γα-
στρί, τὸν ἐκ Πατρὸς ἀχρόνως, προεκλάμψαν-
τα Λόγον, τὴν μόνην Θεοτόκον, μεγαλύνο-
μεν πιστῶς. (δίς) 

Τροπάρια. 

Ἐργασίας ὁ καιρός, σωτηρίας ὁ σκοπός, τὸ 
τάλαντον λαβοῦσα, τὴν ἀρχαίαν εἰκόνα, ψυ-
χή μου ἐμπορεύου, τὴν αἰώνιον ζωήν. 

Ὡς λαμπάδας φωτεινάς, κοσμηθέντες τὰς 
ψυχάς, τῷ Νυμφίῳ χωροῦντι, πρὸς τὸν ἄ-
φθαρτον γάμον, πρὸ τοῦ τὴν θύραν κλεῖσαι, 
συνεισέλθωμεν αὐτῷ. 

Δεῖξαι θέλων Ἰησοῦ, τὸ ὑπερφυὲς τῆς σῆς, 
ταπεινώσεως πᾶσιν, εἱστιάθης ἐν οἴκῳ, τοῦ 
Σίμωνος δειπνήσας, τῶν πεινώντων ἡ τροφή. 

Ἄρτος ὢν ζωοποιός, εἱστιάθης Ἰησοῦ, Σίμω-
νι Φαρισαίῳ, ἵνα πόρνη κερδήσῃ, τὴν ἄπρα-
τόν σου χάριν, τοῦ μύρου τῇ κενώσει. 

Χεῖρες ἐμοὶ ῥυπαραί, χείλη πόρνης ἐν ἐμοί, 
ἄναγνός μου ὁ βίος, ἐφθαρμένα τὰ μέλη· 
ἀλλ᾿ ἄνες μοι καὶ ἄφες, βοᾷ πόρνη τῷ Χρι-
στῷ. 

Ἐπιστᾶσα ἡ γυνή, πρὸς τοὺς πόδας σου Σω-
τήρ, ἐπέχεε τὸ μύρον, εὐωδίας πληροῦσα, 
καὶ μύρου πληρουμένη, τοῦ τῶν ἔργων ἱλα-
σμοῦ. 

Ἀρωμάτων εὐπορῶ, ἀρετῶν δὲ ἀπορῶ, ἃ ἔχω 
σοι προσάγω, δὸς αὐτὸς ἅπερ ἔχεις, καὶ ἄνες 
μοι καὶ ἄφες, βοᾷ πόρνη τῷ Χριστῷ. 

Μύρον παρ᾿ ἐμοὶ φθαρτόν, μύρον παρὰ σοὶ 
ζωῆς· μύρον γὰρ ὄνομά σοι, κενωθὲν τοῖς ἀ-
ξίοις· ἀλλ᾿ ἄνες μοι καὶ ἄφες, βοᾷ πόρνη τῷ 
Χριστῷ. 

Δόξα. Τριαδικόν. 

Ἄναρχος εἶ ὁ Πατήρ, ἄκτιστος εἶ ὁ Υἱός, 
σύνθρονον καὶ τὸ Πνεῦμα, ἓν τὰ τρία τῇ φύ-
σει, καὶ τρία τοῖς προσώποις, εἷς Θεὸς ἀληθι-
νός. 

Καὶ νῦν. Θεοτοκίον. 

Θεοτόκε ἡ ἐλπίς, τῶν τιμώντων σε ἀεί, μὴ 
παύσῃ δυσωποῦσα, τόν ἐκ σοῦ γεννηθέντα, 
ῥυσθῆναί με κινδύνων, καὶ παντοίων πειρα-
σμῶν. 

Καὶ πάλιν τὸν εἱρμόν· 

Τὴν ὑπερφυῶς σαρκί, συλλαβοῦσαν ἐν γα-
στρί, τὸν ἐκ Πατρὸς ἀχρόνως, προεκλάμψαν-
τα Λόγον, τὴν μόνην Θεοτόκον, μεγαλύνο-
μεν πιστῶς. 

* * * 

Τὸ τρισάγιον καὶ τὰ λοιπὰ τοῦ Μεγ. Ἀποδεί-
πνου. 

Ὁ ἀναγνώστης τὸ τρισάγιον. 

Ἅγιος ὁ Θεός, ἅγιος ἰσχυρός, ἅγιος ἀθάνα-
τος· ἐλέησον ἡμᾶς. (τρίς) 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Παναγία Τριάς, ἐλέησον ἡμᾶς. Κύριε, ἱλά-
σθητι ταῖς ἁμαρτίαις ἡμῶν. Δέσποτα, συγχώ-
ρησον τὰς ἀνομίας ἡμῖν. Ἅγιε, ἐπίσκεψαι καὶ 
ἴασαι τὰς ἀσθενείας ἡμῶν ἕνεκεν τοῦ ὀνόμα-
τός σου. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Πάτερ ἡμῶν ὁ ἐν τοῖς οὐρανοῖς, ἁγιασθήτω 
τὸ ὄνομά σου, ἐλθέτω ἡ βασιλεία σου· γενη-
θήτω τὸ θέλημά σου, ὡς ἐν οὐρανῷ, καὶ ἐπὶ 
τῆς γῆς. Τὸν ἄρτον ἡμῶν τὸν ἐπιούσιον δὸς 
ἡμῖν σήμερον· καὶ ἄφες ἡμῖν τὰ ὀφειλήματα 
ἡμῶν, ὡς καὶ ἡμεῖς ἀφίεμεν τοῖς ὀφειλέταις 
ἡμῶν· καὶ μὴ εἰσενέγκῃς ἡμᾶς εἰς πειρα-
σμόν, ἀλλὰ ῥῦσαι ἡμᾶς ἀπὸ τοῦ πονηροῦ. 



 

www.nektarios.gr 68

Ὁ ἱερεύς· Ὅτι σοῦ ἐστιν ἡ βασιλεία καὶ ἡ δύ-
ναμις καὶ ἡ δόξα, τοῦ Πατρὸς καὶ τοῦ Υἱοῦ 
καὶ τοῦ ἁγίου Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων. 

Ὁ χορός· Ἀμήν. 

Καὶ ψάλλομεν τὸ ἑπόμενον τροπάριον μετὰ 
τῶν στίχων αὐτοῦ. 

Ἦχος πλ. β´. 

Κύριε τῶν δυνάμεων, μεθ᾿ ἡμῶν γενοῦ· ἄλ-
λον γὰρ ἐκτός σου βοηθόν, ἐν θλίψεσιν οὐκ 
ἔχομεν. Κύριε τῶν δυνάμεων, ἐλέησον ἡμᾶς. 

Στίχ. α´. Αἰνεῖτε τὸν Θεὸν ἐν τοῖς ἁγίοις αὐ-
τοῦ· αἰνεῖτε αὐτὸν ἐν στερεώματι τῆς δυνά-
μεως αὐτοῦ. 

Κύριε τῶν δυνάμεων, μεθ᾿ ἡμῶν γενοῦ· ἄλ-
λον γὰρ ἐκτός σου βοηθόν, ἐν θλίψεσιν οὐκ 
ἔχομεν. Κύριε τῶν δυνάμεων, ἐλέησον ἡμᾶς. 

Στίχ. β´. Αἰνεῖτε αὐτὸν ἐπὶ ταῖς δυναστείαις 
αὐτοῦ· αἰνεῖτε αὐτὸν κατὰ τὸ πλῆθος τῆς με-
γαλωσύνης αὐτοῦ. 

Κύριε τῶν δυνάμεων, μεθ᾿ ἡμῶν γενοῦ· ἄλ-
λον γὰρ ἐκτός σου βοηθόν, ἐν θλίψεσιν οὐκ 
ἔχομεν. Κύριε τῶν δυνάμεων, ἐλέησον ἡμᾶς. 

Στίχ. γ´. Αἰνεῖτε αὐτὸν ἐν ἤχῳ σάλπιγγος· αἰ-
νεῖτε αὐτὸν ἐν ψαλτηρίῳ καὶ κιθάρᾳ. 

Κύριε τῶν δυνάμεων, μεθ᾿ ἡμῶν γενοῦ· ἄλ-
λον γὰρ ἐκτός σου βοηθόν, ἐν θλίψεσιν οὐκ 
ἔχομεν. Κύριε τῶν δυνάμεων, ἐλέησον ἡμᾶς. 

Στίχ. δ´. Αἰνεῖτε αὐτὸν ἐν τυμπάνῳ καὶ χορῷ· 
αἰνεῖτε αὐτὸν ἐν χορδαῖς καὶ ὀργάνῳ. 

Κύριε τῶν δυνάμεων, μεθ᾿ ἡμῶν γενοῦ· ἄλ-
λον γὰρ ἐκτός σου βοηθόν, ἐν θλίψεσιν οὐκ 
ἔχομεν. Κύριε τῶν δυνάμεων, ἐλέησον ἡμᾶς. 

Στίχ. ε´. Αἰνεῖτε αὐτὸν ἐν κυμβάλοις εὐήχοις· 
αἰνεῖτε αὐτὸν ἐν κυμβάλοις ἀλαλαγμοῦ. Πᾶ-
σα πνοὴ αἰνεσάτω τὸν Κύριον. 

Κύριε τῶν δυνάμεων, μεθ᾿ ἡμῶν γενοῦ· ἄλ-
λον γὰρ ἐκτός σου βοηθόν, ἐν θλίψεσιν οὐκ 
ἔχομεν. Κύριε τῶν δυνάμεων, ἐλέησον ἡμᾶς. 

Ὁ α´ χορός· Αἰνεῖτε τὸν Θεὸν ἐν τοῖς ἁγίοις 
αὐτοῦ. 

Ὁ β´ χορός· Αἰνεῖτε αὐτὸν ἐν στερεώματι τῆς 
δυνάμεως αὐτοῦ. 

Οἱ δύο χοροὶ ὁμοῦ· 

Κύριε τῶν δυνάμεων, μεθ᾿ ἡμῶν γενοῦ· ἄλ-
λον γὰρ ἐκτός σου βοηθόν, ἐν θλίψεσιν οὐκ 
ἔχομεν. Κύριε τῶν δυνάμεων, ἐλέησον ἡμᾶς. 

Ὁ ἀναγνώστης· 

Δόξα. 

Κύριε, εἰ μὴ τοὺς Ἁγίους σου εἴχομεν πρε-
σβευτάς, καὶ τὴν ἀγαθότητά σου συμπαθοῦ-
σαν ἡμῖν, πῶς ἐτολμῶμεν, Σῶτερ, ὑμνῆσαί 
σε, ὃν εὐλογοῦσιν ἀπαύστως Ἄγγελοι; Καρ-
διογνῶστα, φεῖσαι τῶν ψυχῶν ἡμῶν. 

Καὶ νῦν. Θεοτοκίον. 

Πολλὰ τὰ πλήθη τῶν ἐμῶν, Θεοτόκε πται-
σμάτων· πρὸς σὲ κατέφυγον Ἁγνή, σωτηρίας 
δεόμενος· Ἐπίσκεψαι τὴν ἀσθενοῦσάν μου 
ψυχήν, καὶ πρέσβευε τῷ Υἱῷ σου καὶ Θεῷ ἡ-
μῶν, δοθῆναί μοι τὴν ἄφεσιν, ὧν ἔπραξα δει-
νῶν, μόνη εὐλογημένη. 

Ὁ α´ χορός· Ἦχος πλ. β´. 

Παναγία Θεοτόκε, τὸν χρόνον τῆς ζωῆς μου, 
μὴ ἐγκαταλίπῃς με, ἀνθρωπίνῃ προστασίᾳ, 
μὴ καταπιστεύσῃς με, ἀλλ᾿ αὐτὴ ἀντιλαβοῦ, 
καὶ ἐλέησόν με. 

Ὁ β´ χορός· Ἦχος β´. 

Τὴν πᾶσαν ἐλπίδα μου, εἰς σὲ ἀνατίθημι, 
Μῆτερ τοῦ Θεοῦ, φύλαξόν με ὑπὸ τὴν σκέ-
πην σου. 

Ὁ ἀναγνώστης·  

Κύριε, ἐλέησον (40άκις). 

Καὶ τὴν παροῦσαν εὐχήν. 

Ὁ ἐν παντὶ καιρῷ καὶ πάσῃ ὥρᾳ ἐν οὐρανῷ 
καὶ ἐπὶ γῆς προσκυνούμενος καὶ δοξαζόμε-
νος Χριστὸς ὁ Θεός, ὁ μακρόθυμος, ὁ πολυέ-
λεος, ὁ πολυεύσπλαγχνος, ὁ τοὺς δικαίους ἀ-
γαπῶν καὶ τοὺς ἁμαρτωλοὺς ἐλεῶν, ὁ πάντας 
καλῶν πρὸς σωτηρίαν διὰ τῆς ἐπαγγελίας 
τῶν μελλόντων ἀγαθῶν· αὐτός, Κύριε, πρόσ-
δεξαι καὶ ἡμῶν ἐν τῇ ὥρᾳ ταύτῃ τὰς ἐντεύ-
ξεις καὶ ἴθυνον τὴν ζωὴν ἡμῶν πρὸς τὰς ἐν-

τολάς σου. Τὰς ψυχὰς ἡμῶν ἁγίασον· τὰ σώ-
ματα ἅγνισον· τοὺς λογισμοὺς διόρθωσον· 
τὰς ἐννοίας κάθαρον· καὶ ῥῦσαι ἡμᾶς ἀπὸ 
πάσης θλίψεως, κακῶν καὶ ὀδύνης. Τείχισον 
ἡμᾶς ἁγίοις σου ἀγγέλοις, ἵνα, τῇ παρεμβολῇ 
αὐτῶν φρουρούμενοι καὶ ὁδηγούμενοι, κα-
ταντήσωμεν εἰς τὴν ἑνότητα τῆς πίστεως καὶ 
εἰς τὴν ἐπίγνωσιν τῆς ἀπροσίτου σου δόξης· 
ὅτι εὐλογητὸς εἶ εἰς τοὺς αἰῶνας τῶν αἰώ-
νων. Ἀμήν. 

Κύριε, ἐλέησον· Κύριε, ἐλέησον· Κύριε, ἐλέ-
ησον. 

Δόξα Πατρὶ καὶ Υἱῷ καὶ ἁγίῳ Πνεύματι, καὶ 
νῦν καὶ ἀεὶ καὶ εἰς τοὺς αἰῶνας τῶν αἰώνων. 
Ἀμήν. 

Τὴν τιμιωτέραν τῶν Χερουβὶμ * καὶ ἐνδοξο-
τέραν ἀσυγκρίτως τῶν Σεραφίμ, * τὴν ἀδια-
φθόρως Θεὸν Λόγον τεκοῦσαν, * τὴν ὄντως 
Θεοτόκον, * σὲ μεγαλύνομεν. 

Ἐν ὀνόματι Κυρίου εὐλόγησον, πάτερ. 

Ὁ ἱερεύς· 

Ὁ Θεὸς οἰκτειρήσαι ἡμᾶς καὶ εὐλογήσαι ἡ-
μᾶς, ἐπιφάναι τὸ πρόσωπον αὐτοῦ ἐφ᾿ ἡμᾶς 
καὶ ἐλεήσαι ἡμᾶς. 

Καὶ ποιοῦμεν μετανοίας μεγάλας τρεῖς λέ-
γοντες καθ᾿ ἑαυτοὺς ἀνὰ ἕνα στίχον τῆς εὐ-
χῆς τοῦ ἁγίου Ἐφραίμ. 

Κύριε καὶ Δέσποτα τῆς ζωῆς μου, πνεῦμα 
ἀργίας, περιεργίας, φιλαρχίας καὶ ἀργολογί-
ας μή μοι δῷς. 

Πνεῦμα δὲ σωφροσύνης, ταπεινοφροσύνης, 
ὑπομονῆς καὶ ἀγάπης χάρισαί μοι τῷ σῷ 
δούλῳ. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-
δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. Ἀμήν. 

Εἶτα ποιοῦμεν μετανοίας μικρὰς δώδεκα καὶ 
πάλιν μετάνοιαν μεγάλην μίαν ἐπαναλαμβά-
νοντες τὸν τελευταῖον στίχον τῆς εὐχῆς. 

Ναί, Κύριε βασιλεῦ, δώρησαί μοι τοῦ ὁρᾶν 
τὰ ἐμὰ πταίσματα, καὶ μὴ κατακρίνειν τὸν ἀ-

δελφόν μου, ὅτι εὐλογητὸς εἶ εἰς τοὺς αἰῶνας 
τῶν αἰώνων. 

Ὁ ἀναγνώστης· Ἀμήν. 

[Καὶ πάλιν τρισάγιον κ.λπ. Κύριε, ἐλέησον 
(12άκις).] 

* Τὸ τρισάγιον τοῦτο παραλείπεται συνήθως χάριν 
συντομίας. 

* * * 

Καὶ τὰς ἑπομένας εὐχάς. 

ΕΥΧΗ ΕΙΣ ΤΗΝ ΥΠΕΡΑΓΙΑΝ 
ΘΕΟΤΟΚΟΝ 

Παύλου Μοναχοῦ Μονῆς τῆς Εὐεργέτιδος 

Ἄσπιλε, ἀμόλυντε, ἄφθορε, ἄχραντε, ἁγνὴ 
Παρθένε, Θεόνυμφε Δέσποινα· ἡ Θεὸν Λό-
γον τοῖς ἀνθρώποις, τῇ παραδόξῳ σου κυή-
σει, ἑνώσασα, καὶ τὴν ἀπωσθεῖσαν φύσιν τοῦ 
γένους ἡμῶν τοῖς οὐρανίοις συνάψασα, ἡ 
τῶν ἀπηλπισμένων μόνη ἐλπίς, καὶ τῶν πο-
λεμουμένων βοήθεια, ἡ ἑτοίμη ἀντίληψις 
τῶν εἰς σὲ προστρεχόντων, καὶ πάντων τῶν 
Χριστιανῶν τὸ καταφύγιον, μὴ βδελύξῃ με 
τὸν ἁμαρτωλόν, τὸν ἐναγῆ, τὸν αἰσχροῖς λο-
γισμοῖς καὶ λόγοις καὶ πράξεσιν ὅλον ἐμαυ-
τὸν ἀχρειώσαντα, καὶ τῇ τῶν ἡδονῶν τοῦ βί-
ου ῥᾳθυμίᾳ γνώμης, δοῦλον γενόμενον. Ἀλλ᾿ 
ὡς τοῦ φιλανθρώπου Θεοῦ Μήτηρ, φιλαν-
θρώπως σπλαγχνίσθητι ἐπ᾿ ἐμοὶ τῷ ἁμαρτω-
λῷ καὶ ἀσώτῳ, καὶ δέξαι μου τὴν ἐκ ῥυπα-
ρῶν χειλέων προσφερομένην σοι δέησιν, καὶ 
τὸν σὸν Υἱόν, καὶ ἡμῶν Δεσπότην καὶ Κύρι-
ον, τῇ μητρικῇ σου παῤῥησίᾳ χρωμένη, δυ-
σώπησον, ἵνα ἀνοίξῃ κἀμοὶ τὰ φιλάνθρωπα 
σπλάγχνα τῆς αὐτοῦ ἀγαθότητος, καί, παρι-
δών μου τὰ ἀναρίθμητα πταίσματα, ἐπιστρέ-
ψῃ με πρὸς μετάνοιαν, καὶ τῶν αὐτοῦ ἐντο-
λῶν ἐργάτην δόκιμον ἀναδείξῃ με. Καὶ πάρε-
σό μοι ἀεὶ ὡς ἐλεήμων, καὶ συμπαθής, καὶ 
φιλάγαθος, ἐν μὲν τῷ παρόντι βίῳ, θερμὴ 
προστάτις καὶ βοηθός, τὰς τῶν ἐναντίων ἐ-
φόδους ἀποτειχίζουσα, καὶ πρὸς σωτηρίαν 
καθοδηγοῦσά με, καὶ ἐν τῷ καιρῷ τῆς ἐξό-
δου μου, τὴν ἀθλίαν μου ψυχὴν περιέπουσα, 
καὶ τὰς σκοτεινὰς ὄψεις τῶν πονηρῶν δαιμό-
νων πόῤῥω αὐτῆς ἀπελαύνουσα· ἐν δὲ τῇ φο-

βερᾷ ἡμέρᾳ τῆς κρίσεως, τῆς αἰωνίου με ῥυ-
ομένη κολάσεως, καὶ τῆς ἀποῤῥήτου δόξης 
τοῦ σοῦ Υἱοῦ καὶ Θεοῦ ἡμῶν κληρονόμον με 
ἀποδεικνύουσα. Ἧς καὶ τύχοιμι, Δέσποινά 
μου, ὑπεραγία Θεοτόκε, διὰ τῆς σῆς μεσιτεί-
ας καὶ ἀντιλήψεως, χάριτι καὶ φιλανθρωπίᾳ, 
τοῦ μονογενοῦς σου Υἱοῦ, τοῦ Κυρίου καὶ 
Θεοῦ, καὶ Σωτῆρος ἡμῶν Ἰησοῦ Χριστοῦ. ᾯ 
πρέπει πᾶσα δόξα, τιμὴ καὶ προσκύνησις, 
σὺν τῷ ἀνάρχῳ αὐτοῦ Πατρὶ καὶ τῷ παναγίῳ 
καὶ ἀγαθῷ καὶ ζωοποιῷ αὐτοῦ Πνεύματι, νῦν 
καὶ ἀεὶ καὶ εἰς τοὺς αἰῶνας τῶν αἰώνων. Ἀ-
μήν. 

ΕΥΧΗ ΕΙΣ ΤΟΝ ΚΥΡΙΟΝ ΗΜΩΝ  
ΙΗΣΟΥΝ ΧΡΙΣΤΟΝ 

Ἀντιόχου Μοναχοῦ τοῦ Πανδέκτου 

Καὶ δὸς ἡμῖν, Δέσποτα, πρὸς ὕπνον ἀπιοῦ-
σιν, ἀνάπαυσιν σώματος καὶ ψυχῆς· καὶ δια-
φύλαξον ἡμᾶς ἀπὸ τοῦ ζοφεροῦ ὕπνου τῆς ἁ-
μαρτίας, καὶ ἀπὸ πάσης σκοτεινῆς καὶ νυκτε-
ρινῆς ἡδυπαθείας. Παῦσον τὰς ὁρμὰς τῶν 
παθῶν, σβέσον τὰ πεπυρωμένα βέλη τοῦ πο-
νηροῦ, τὰ καθ᾿ ἡμῶν δολίως κινούμενα· τὰς 
τῆς σαρκὸς ἡμῶν ἐπαναστάσεις κατάστει-
λον, καὶ πᾶν γεῶδες καὶ ὑλικὸν ἡμῶν φρόνη-
μα κοίμησον. Καὶ δώρησαι ἡμῖν, ὁ Θεός, 
γρήγορον νοῦν, σώφρονα λογισμόν, καρδίαν 
νήφουσαν, ὕπνον ἐλαφρὸν καὶ πάσης σατα-
νικῆς φαντασίας ἀπηλλαγμένον. Διανάστη-
σον δὲ ἡμᾶς ἐν τῷ καιρῷ τῆς προσευχῆς, ἐ-
στηριγμένους ἐν ταῖς ἐντολαῖς σου, καὶ τὴν 
μνήμην τῶν σῶν κριμάτων ἐν ἑαυτοῖς ἀπα-
ράθραυστον ἔχοντας. Παννύχιον ἡμῖν τὴν 
σὴν δοξολογίαν χάρισαι εἰς τὸ ὑμνεῖν, καὶ 
εὐλογεῖν, καὶ δοξάζειν τὸ πάντιμον καὶ μεγα-
λοπρεπὲς ὄνομά σου, τοῦ Πατρὸς καὶ τοῦ 
Υἱοῦ καὶ τοῦ Ἁγίου Πνεύματος, νῦν καὶ ἀεὶ 
καὶ εἰς τοὺς αἰῶνας τῶν αἰώνων. Ἀμήν. 

Ὑπερένδοξε, ἀειπάρθενε, εὐλογημένη Θεο-
τόκε, προσάγαγε τὴν ἡμετέραν προσευχὴν 
τῷ Υἱῷ σου καὶ Θεῷ ἡμῶν, καὶ αἴτησαι, ἵνα 
σώσῃ διὰ σοῦ τὰς ψυχὰς ἡμῶν. 

Ἡ ἐλπίς μου ὁ Πατήρ, καταφυγή μου ὁ Υἱός, 
σκέπη μου τὸ Πνεῦμα τὸ Ἅγιον, Τριὰς ἁγία, 
δόξα σοι. 

Τὴν πᾶσαν ἐλπίδα μου εἰς σὲ ἀνατίθημι, Μῆ-
τερ τοῦ Θεοῦ, φύλαξόν με ὑπὸ τὴν σκέπην 
σου. 

* * * 

Ὁ ἱερεύς· Εἰρήνη πᾶσι. 

Ὁ λαός· Καὶ τῷ πνεύματί σου. 

Ὁ ἱερεύς· Τὰς κεφαλὰς ἡμῶν τῷ Κυρίῳ κλί-
νωμεν. 

Ὁ λαός· Σοί, Κύριε. 

Καὶ ἡμῶν κλινάντων τὰς κεφαλὰς λέγει ὁ ἱε-
ρεύς· 

Δέσποτα πολυέλεε, Κύριε Ἰησοῦ Χριστέ, ὁ 
Θεὸς ἡμῶν, πρεσβείαις τῆς παναχράντου Δε-
σποίνης ἡμῶν Θεοτόκου καὶ ἀειπαρθένου 
Μαρίας· δυνάμει τοῦ τιμίου καὶ ζωοποιοῦ 
Σταυροῦ· προστασίαις τῶν τιμίων ἐπουρανί-
ων Δυνάμεων Ἀσωμάτων· ἱκεσίαις τοῦ τιμί-
ου καὶ ἐνδόξου Προφήτου, Προδρόμου καὶ 
Βαπτιστοῦ Ἰωάννου· τῶν ἁγίων, ἐνδόξων καὶ 
πανευφήμων Ἀποστόλων· τῶν ἁγίων ἐνδό-
ξων καὶ καλλινίκων Μαρτύρων· τῶν Ὁσίων 
καὶ θεοφόρων Πατέρων ἡμῶν· τῶν ἁγίων καὶ 
δικαίων Θεοπατόρων Ἰωακεὶμ καὶ Ἄννης, 
καὶ πάντων σου τῶν Ἁγίων· εὐπρόσδεκτον 
ποίησον τὴν δέησιν ἡμῶν. Δώρησαι ἡμῖν τὴν 
ἄφεσιν τῶν παραπτωμάτων ἡμῶν. Σκέπασον 
ἡμᾶς ἐν τῇ σκέπῃ τῶν πτερύγων σου. Ἀποδί-
ωξον ἀφ᾿ ἡμῶν πάντα ἐχθρὸν καὶ πολέμιον. 
Εἰρήνευσον ἡμῶν τὴν ζωήν· Κύριε, ἐλέησον 
ἡμᾶς καὶ τὸν κόσμον σου, καὶ σῶσον τὰς ψυ-
χὰς ἡμῶν, ὡς ἀγαθὸς καὶ φιλάνθρωπος. 

Εἶτα βλέπων πρὸς τὸν λαὸν λέγει τὰς δεή-
σεις, ἀποκρινομένων ἡμῶν εἰς ἑκάστην τὸ 
Κύριε, ἐλέησον. 

Εὐξώμεθα ὑπὲρ εἰρήνης τοῦ κόσμου. 

Ὑπὲρ τῶν εὐσεβῶν καὶ ὀρθοδόξων χριστια-
νῶν. 

Ὑπὲρ τοῦ ἀρχιεπισκόπου ἡμῶν (δεῖνος) καὶ 
πάσης τῆς ἐν Χριστῷ ἡμῶν ἀδελφότητος. 

Ὑπὲρ εὐοδώσεως καὶ ἐνισχύσεως τοῦ φιλο-
χρίστου στρατοῦ. 

Ὑπὲρ τῶν ἀπολειφθέντων πατέρων καὶ ἀδελ-
φῶν ἡμῶν. 

Ὑπὲρ τῶν διακονούντων καὶ διακονησάντων 
ἡμῖν. 

Ὑπὲρ τῶν μισούντων καὶ ἀγαπώντων ἡμᾶς. 

Ὑπὲρ τῶν ἐντειλαμένων ἡμῖν τοῖς ἀναξίοις 
εὔχεσθαι ὑπὲρ αὐτῶν. 

Ὑπὲρ ἀναῤῥύσεως τῶν αἰχμαλώτων. 

Ὑπὲρ τῶν ἐν θαλάσσῃ καλῶς πλεόντων. 

Ὑπὲρ τῶν ἐν ἀσθενείαις κατακειμένων. 

Εὐξώμεθα καὶ ὑπὲρ εὐφορίας τῶν καρπῶν 
τῆς γῆς. 

Καὶ ὑπὲρ πάντων τῶν προαναπαυσαμένων 
πατέρων καὶ ἀδελφῶν ἡμῶν, τῶν ἐνθάδε εὐ-
σεβῶς κειμένων, καὶ ἁπανταχοῦ ὀρθοδόξων. 

Εἴπωμεν καὶ ὑπὲρ ἑαυτῶν· Κύριε, ἐλέησον· 
Κύριε, ἐλέησον· Κύριε, ἐλέησον. 

Καὶ λαμβάνομεν συγχώρησιν παρὰ τοῦ ἱερέ-
ως, τοῦ χοροῦ ψάλλοντος τὸ παρὸν σταυρο-
θεοτοκίον. 

Ἦχος α´. Πανεύφημοι Μάρτυρες. 

Σφαγήν σου τὴν ἄδικον Χριστέ, ἡ Παρθένος 
βλέπουσα, ὀδυρομένη ἐβόα σοι· Τέκνον γλυ-
κύτατον, πῶς ἀδίκως πάσχεις; πῶς τῷ ξύλῳ 
κρέμασαι, ὁ πᾶσαν γῆν κρεμάσας τοῖς ὕδασι; 
Μὴ λίπῃς μόνην με, εὐεργέτα πολυέλεε, τὴν 
Μητέρα καὶ δούλην σου δέομαι. 

Εἶτα ὁ ἱερεύς· 

Δι᾿ εὐχῶν τῶν ἁγίων πατέρων ἡμῶν, Κύριε 
Ἰησοῦ Χριστέ, ὁ Θεός, ἐλέησον ἡμᾶς. 

Ὁ λαός· Ἀμήν. 
* * * * * 


